
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᑎᓯᐱᕆ 3, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, 
ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, 
ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ 
ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᒥᓂᔅᑕ ᑖᒻᓴᓐ ᑐᒃᓯᐊᑎᑦᑎᖁᔭᕋᓗᐊᕋ ᐅᓪᓛᑎᓐᓂ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ, ᓈᓴᐅᑖ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 108-1(6): Hᐋᑭᕐᓂᕐᒧᑦ ᐅᓪᓗᖓ ᑲᓇᑕᒥ ᐃᖃᓗᓐᓃᓐᓂᒃᓴᖓ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᓪᓗᖓ ᐱᓐᖑᐊᖅᑐᓕᕆᓂᕐᒧᑦ 
ᐃᖃᐃᓕᓴᕐᓂᕐᒧᓪᓗ ᑐᓴᖅᑎᒍᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒥᐅᑦ ᐊᒻᒪ ᐃᓄᑭ ᐃᖅᑭᑦᑐᖅ ᐊᒻᒪ 
ᓇᒥᑐᐃᓐᓇᖅ ᕼᐋᑭᕐᓂᕐᒥᒃ ᖁᕕᐊᒋᔭᓖᑦ ᕕᕝᕗᐊᕆ 15, 2003ᒥ ᕼᐋᑭᕐᓂᕐᒧᑦ ᐅᓪᓗᒋᔭᐅᓂᐊᕐᒪᑦ ᑲᓇᑕᒥ. 
 
ᑕᒪᓐᓇ ᐊᕐᕌᒍᑕᒫᑦ ᐃᒪᓐᓇᐃᓕᐅᕈᑕᐅᕙᑉᐳᖅ ᑲᓇᑕᒥ ᑕᒪᕐᒥᒃ ᐱᖓᓲᔭᖅᑐᑦ ᕼᐋᑭᕐᓂᕐᒧᑦ ᑕᐱᕇᑦ 
ᐱᓐᖑᐊᖃᑦᑕᐅᑎᕙᒃᑐᑦ ᑲᓇᑕᐅᑉ ᐃᓗᐊᓂ. 
 
(ᑐᓵᔨᑎᒎᕈᓐᓃᖅᑐᖅ) ᕼᐋᑭᕐᓇᐅᔪᒥ ᐅᓐᓄᒃᑯᑦ ᑲᓇᑕᒥ ᑕᑯᒃᓴᐅᑎᑕᐅᓂᐊᖅᐳᖅ ᐃᑲᕐᕋᓂᑦ ᖁᓕᓂᑦ ᑕᐃᑲᓂ 
ᐅᓪᓘᓂᐊᖅᑐᒥ ᐱᖃᑕᐅᓂᐊᕆᓪᓗᑎᑦ ᓄᓇᓕᓐᓂ ᑐᓐᖓᓱᒃᑎᑦᑎᔨᐅᑎᑕᐅᔪᒥᒃ. 
 
ᐅᖃᖅᑏ, ᕼᐋᑭᕐᓄᕐᒧᑦ ᐅᓪᓗᖓ ᑲᓇᑕᒥ ᐱᒻᒪᕆᐅᓂᖃᓗᐊᓐᖑᐊᖅᐳᖅ ᓄᓇᕗᒥᐅᓄᑦ ᐊᕐᕌᒍᑦᑎᓐᓂ ᓲᖃᐃᒻᒪ 
ᐃᖃᓗᐃᑦ ᓂᕈᐊᖅᑕᐅᓚᐅᕐᒪᑦ ᑐᓐᖓᓱᒃᑎᑦᑎᕕᐅᖁᓪᓗᒍ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᓕᐊᓇᐃ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᓄᓇᕗᑦ ᓴᖅᑭᔮᖅᑎᑕᐅᓗᐊᕐᓂᐊᖅᑐᖅ ᑕᓚᕖᓴᒃᑯᑦ ᑲᓇᑕᒥᐅᓕᒫᓄᑦ ᑕᑯᒃᓴᐅᓗᓂ. 
ᐊᒻᒪᓗ, ᐱᓕᒻᒪᖅᓴᐃᔩᑦ ᑕᑯᒃᓴᐅᕙᒃᑐᑦ ᑖᓐ ᑦᓯᐅᕆᒃᑯᒃ ᐊᒻᒪ ᐅᕌᓐ ᒪᒃᓖᓐᑯᒃ ᑕᑯᒃᓴᐅᑲᐅᑎᒋᔪᒥᒃ ᐃᖃᓗᓐᓂᒃ 
ᐱᓛᕆᓪᓗᑎᒃ. ᓇᓗᓇᓐᖏᑦᑐᖅ ᓄᓇᕗᒥᐅᑦ ᓇᒥᓕᒫᖅ ᖁᕕᐊᓱᒻᒪᕆᓐᓂᐊᖅᑐᑦ ᑐᓴᕈᑎᒃ ᑕᒪᑐᒥᓐᖓ ᐱᓂᐊᖅᑐᒥᒃ. 
ᑕᒪᓐᓇᓗ ᐱᕕᒃᓴᒃᑲᓐᓂᐅᕗᖅ ᓴᖅᑭᔮᖅᑎᑦᑎᓂᒃᓴᒥᒃ ᓄᓇᑦᑎᐊᕚᓗᑦᑎᓐᓂᑦ ᑲᓇᑕᒥᐅᖃᑎᑦᑎᓐᓄᑦ. 

ᐅᖃᖅᑏ, ᓄᓇᕗᒥ ᑕᐃᒪᓐᓇᓗ ᑲᓇᑕᒥ, ᐅᐱᒍᓱᓐᓂᖃᒻᒪᕆᑉᐳᒍᑦ ᐱᖃᑕᐅᖃᑦᑕᓂᑦᑎᓐᓂᑦ ᕼᐋᑭᕐᓂᕐᒥ. 
ᑕᒪᕐᒥᓕᒫᖅ ᐅᑭᐅᖃᖅᑐᑦ ᓄᑕᕋᓛᓂᑦ ᐃᓐᓇᐃᓪᓗ ᕼᐋᑭᖃᑕᐅᕙᒃᑐᑦ ᐊᒥᓱᓂ ᓄᓇᕘᓕᒫᒥ. 
 
ᐃᓅᓇᓱᑦᑎᐊᕐᓂᒃᑯᑦ ᑎᒥᑦᑎᐊᕆᓐᓇᖅᓯᕙᑉᐳᖅ ᐊᒻᒪ ᑎᒥᑦᑎᐊᕆᓐᓂᒃᑯᑦ ᖃᓄᐃᓐᖏᓯᐊᖅᑐᓂᑦ ᓄᓇᓕᓐᓄᑦ 
ᑎᑭᐅᑎᕙᑉᐳᖅ. ᕿᖓᐅᒻᒥ ᐱᓕᕆᐊᒃᓴᓕᐊᑦ ᑐᕌᒐᖅ ᐅᖃᖅᓯᒪᕗᖅ, "ᐱᓕᕆᓇᓱᓐᓂᐊᖅᐳᒍᑦ 
ᖃᓄᐃᓐᖏᓯᐊᖅᑐᓂᑦ ᓄᓇᖃᖁᓪᓗᑕ." ᑕᒪᓐᓇ ᑲᔪᓯᑎᒋᐊᖁᓪᓗᒍ, ᒥᓂᔅᑕᐅᓂᕐᓂ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ 
ᒥᓂᔅᑕᐅᕝᕕᑎᒍᑦ ᓴᓇᔭᐅᑎᑦᑎᓯᒪᕗᒍᑦ ᒪᕐᕉᓐᓂᒃ ᐊᓐᓂᑭᑦᑐᕐᕖᓐᓂᒃ ᒪᑐᐃᖅᑕᐅᓚᐅᖅᑐᓂᑦ ᓄᓇᕗᒥ. ᑕᓯᓕᒃ 
ᐊᓐᓂᑭᑦᑐᕐᕕᒃ ᑭᒻᒥᕈᒻᒥ ᒪᑐᐃᖅᑕᐅᓚᐅᖅᑐᖅ ᔭᓐᓄᐊᕆ 2002ᒥ ᐊᒻᒪ ᓄᑖᖅ ᐊᓐᓂᑭᑦᑐᕐᕕᒃ ᖁᕐᓗᖅᑑᒥ 
ᒪᑐᐃᕐᓂᐊᓕᕆᓪᓗᓂ ᒫᓐᓇᓵᒃᑯᑦ. 
 
ᐊᖏᖅᓯᒪᑦᑎᐊᖅᐳᖓ ᐊᔭᐅᕆᖃᑕᐅᓂᕐᒥᒃ ᖃᓄᐃᓐᖏᓯᐊᖅᑐᒥᒃ ᕿᑲᑐᐃᓐᓇᓐᖏᑦᑐᒥᓪᓗ ᐃᓅᓇᓱᓐᓂᕐᒥᒃ 
ᓄᓇᕘᑦᑎᓐᓂ. 
 
ᐅᖃᖅᑏ, ᓇᓗᓐᖏᓚᖓ ᒪᓕᒐᓕᐅᖅᑎᓄᑦ ᐃᓚᒋᔭᐅᓂᐊᖅᑐᖓ ᑐᓐᖓᓱᒃᑎᑕᐅᖁᓪᓗᒋᑦ ᕼᐋᑭᕐᓂᕐᒥᒃ ᐅᓐᓄᒃᑯᑦ 
ᑲᓇᑕᒥ ᐱᓕᕆᔨᓂᑦ ᐃᖃᓗᓐᓄᑦ ᕕᕝᕗᐊᕆᐅᓕᖅᐸᑦ ᐊᒻᒪ ᓂᕆᐅᑉᐳᖓ ᑕᑯᑎᑦᑎᔪᓐᓇᕐᓂᐊᖅᑐᒍᑦ 
ᑲᓇᑕᒥᐅᖃᑎᑦᑎᓐᓂᑦ ᖁᕕᐊᓲᑎᖃᒻᒪᕆᓐᓂᑦᑎᓐᓂᑦ ᕼᐋᑭᕐᓂᕐᒥᒃ ᓄᓇᕘᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 109-1(6): ᐊᒫᒪᑦᑎᑦᑎᓂᖅ ᐊᕙᑎᑦᑎᐊᕆᓐᓂᕐᒧᑦ ᐃᑲᔫᑎᖃᕐᓂᖓ 
 
ᒥᓂᔅᑕ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐃᖅᑲᐃᑎᑦᑎᔭᕆᐊᖃᖅᑰᓐᖏᑦᑐᖓ ᐊᒫᒪᑦᑎᑦᑎᓂᐅᑉ ᐱᒻᒪᕆᐅᓂᖓᓂᒃ 
ᓄᑕᕋᓛᑦ ᐱᕙᓪᓕᐊᕐᓂᒃᓴᖏᓐᓄᑦ. 
 
ᑭᓯᐊᓂᓕ, ᐃᓱᒪᓚᐅᖅᓯᒪᕕᓰ ᐊᒫᒪᑦᑎᑦᑎᓂᖅ ᐱᒻᒪᕆᐅᓂᖃᕐᒥᒻᒪᑦᑕᐅᖅ ᐊᕙᑎᑦᑎᐊᕆᓂᕐᒧᑦ, ᐊᒥᓱᓂᑦ 
ᐃᑲᔫᑎᖃᖅᑐᓂ. 
 
ᐅᖃᖅᑏ, ᐃᓱᒪᒋᓗᒍ ᐊᒫᒪᑦᑎᑦᑎᓂᖅ ᐊᑭᖃᓐᖏᑦᑐᖅ, ᐱᕈᒃᑲᓐᓂᕈᓐᓇᓐᖏᑦᑐᓂᓪᓗ ᐊᑐᕋᓂ, ᐊᐅᑦᑕᔫᖃᕐᓇᓂᓗ 
ᓴᕕᕋᔭᕐᓂᓘᓐᓃᑦ ᐊᒻᒪ ᐃᑯᒪᑐᖅᑐᕋᓂᓗ. ᐊᒻᒪᓗ, ᐅᖅᑰᔾᔪᑎᖃᕆᐊᖃᓐᖏᑦᑐᖅ, ᐊᐅᑦᑕᔫᓂᓪᓗ 
ᐊᒫᒪᐅᑎᖃᕆᐊᖃᕐᓇᓂᓗ. 
 
ᐅᖃᖅᑏ, ᓄᓇᕗᒥ ᐊᒫᒪᑦᑎᑦᑎᖃᑦᑕᕐᓂᖅ ᐃᕕᐊᓐᖏᒃᑯᑦ ᖁᕝᕙᓯᓐᓂᖅᓴᐅᖏᓐᓇᐅᔭᖅᐳᖅ ᖃᓪᓗᓈᓂ 
ᐊᑐᖅᑕᐅᔪᒥᒃ, 78%ᒧᑦ ᑎᑭᓪᓗᒍ ᐊᓈᓇᒋᔭᐅᔪᑦ ᐊᒫᒪᑎᑦᑎᕙᒃᑐᑎᑦ ᐊᒫᒪᐅᑎᓂᑦ ᐊᓐᖏᖔᖅᑐᑎᑦ. ᐅᖃᖅᑏ, 
ᑕᒪᓐᓇ ᑐᓱᒋᔭᐅᔪᒥᓇᖅᑑᕗᖅ. ᑭᓯᐊᓂᓕ, ᐅᖃᖅᑏ, ᐅᔾᔨᖅᓱᑦᑎᐊᕆᐊᖃᖅᐳᒍᑦ ᑕᐃᒪᓐᓇ ᖁᕝᕙᓯᒃᑎᒋᔪᒥᒃ 
ᑕᐃᒪᐃᖏᓐᓇᖁᓪᓗᒍ. 
 
ᐃᑲᔪᖅᑐᕆᐊᖃᖅᐸᕗᑦ ᐊᓈᓇᒋᔭᐅᔪᑦ ᐊᒫᒪᑦᑎᑦᑎᒍᓐᓇᐅᑎᖓᓐᓂᒃ ᐃᖅᑲᓇᐃᔭᕐᕕᓐᓂ ᐊᒻᒪ ᐃᓄᓕᒫᖃᕐᕕᓐᓂ, 
ᐊᒻᒪᓗ ᐊᖏᕐᕋᒥᓂ. ᐅᖃᖅᑏ, ᑲᓇᑕᒥ ᐊᑐᖅᑕᐅᓗᐊᖅᐸᑉᐳᖅ ᐊᒫᒪᑦᑎᑦᑎᓂᖅ ᑕᑯᓐᓇᖅᑕᐅᓪᓗᓂ ᑲᓐᖑᓇᖅᑐᒥᒃ 
ᐊᑐᖅᑕᐅᔭᕆᐊᖃᕋᓱᒋᔭᐅᓪᓗᓂ ᒪᑐᓯᒪᔪᑦ ᑐᓄᐊᓐᓂ. 

ᑕᐃᒪᓐᓇᐃᓐᓂᖓᓄᑦ, ᐅᖃᖅᑏ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᓇᔾᔨᓕᖅᑐᓄᑦ ᓂᕆᑦᑎᐊᕆᓂᕐᒧᑦ ᐱᓇᓱᐊᒐᑎᒍᑦ 
ᐊᔭᐅᖅᑐᐃᓇᓱᑉᐳᑦ ᐊᓈᓇᒋᔭᐅᔪᑦ ᐃᕕᐊᓐᖏᒃᑯᑦ ᐊᒫᒪᑦᑎᑦᑎᖃᑦᑕᖁᓪᓗᒋᑦ ᐊᒻᒪ ᐃᑲᔪᖅᑐᖅᑕᐅᓗᑎᑦ ᑕᒪᑐᒨᓇ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᓂᑦ ᐅᖃᐅᓯᒃᓴᖃᒃᑲᓐᓂᖅᐹ? ᓈᓴᐅᑖ 3, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 333-1(6): ᐅᖅᓱᐊᓘᑉ ᐊᑭᑐᓂᖓ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ ᑎᑎᕋᖅᑕᐅᓚᐅᖅᑐᖅ ᓇᒻᒥᓂᖅ ᐃᒡᓗᖁᑎᖃᖅᑐᒧᑦ. 
ᐅᑭᐅᖑᓂᐊᖅᑐᖅ ᓂᒡᓚᓱᒃᑐᒻᒪᕆᐊᓘᓂᐊᕐᒪᑦ, ᐱᓗᐊᖅᑐᒥ ᑎᓯᐱᕆᒥ ᐊᒻᒪ ᔭᓐᓄᐊᕆᒥ ᐊᒻᒪ ᕕᕝᕗᐊᕆᒥ. 
ᑐᓴᓚᐅᖅᐳᖓ ᓰ.ᐲ.ᓰ.ᒃᑯᑦ ᓈᓚᐅᑎᖓᑎᒍᑦ ᐱᓇᓱᐊᕈᓰᒃ ᒪᕐᕉᓚᐅᖅᑐᓂ ᐊᒻᒪ ᑐᓴᖅᑐᖓ 
ᐃᓱᒫᓗᑎᖃᖅᑐᑑᓐᖏᓐᓇᒪ ᐅᖅᓱᐊᓘᑉ ᐊᑭᑭᓪᓕᒋᐊᖅᑎᑕᐅᓂᖓᓂᒃ, ᐱᓗᐊᖅᑐᒥ ᑎᓯᐱᕆᒥ, ᔭᓐᓄᐊᕆᒥ ᐊᒻᒪ 
ᕕᕝᕗᐊᕆᒥ ᓲᖃᐃᒻᒪ ᖃᐃᔨᒪᔪᐃᓐᓇᐅᒐᑦᑕ ᑖᒃᑯᐊ ᓂᒡᓚᓱᓛᖑᒻᒪᑎᒃ ᑕᖅᑮᑦ. 
 
ᑐᓴᓚᐅᖅᐳᖓ ᐅᖅᓱᐊᓗᒃᑐᕐᓂᖅᓴᐅᓂᐊᕋᑦᑕ ᐅᑭᐅᖑᓂᐊᖅᑐᒥ. ᓇᒻᒥᓂᖅ ᐊᖏᕐᕋᖃᖅᑑᓪᓗᖓ 
ᐊᑭᑐᔪᒻᒪᕆᐊᓘᕗᖅ ᐅᖅᑰᓴᕋᓱᒋᐊᖏᑦ ᐊᖏᕐᕋᕗᑦ. ᓄᓇᕗᑦ ᒐᕙᒪᒃᑯᑦ ᐃᓱᒪᖅᓴᖅᓯᐅᕐᓂᖅᓴᐅᔭᕆᐊᓕᐅᒐᓗᐊᑦ 
ᑕᒪᑐᒥᓐᖓ ᓲᖃᐃᒻᒪ ᐃᓱᒫᓘᑎᖃᖅᑐᑑᓐᖏᓐᓇᒪ ᐅᖅᓱᐊᓘᑉ ᐊᑭᑐᓂᐊᓗᐊᓂᒃ. 
 
ᑭᒃᑯᓕᒫᑦ ᖁᔭᓐᓇᒦᕈᒪᕙᒃᑲ ᐃᓱᒪᖅᓴᖅᓯᐅᕐᓂᖏᓐᓂᑦ ᑕᒪᑐᒥᓐᖓ ᓄᓇᕗᑦ ᒐᕙᒪᒃᑯᖓᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 334-1(6): ᖁᕕᐊᓱᕝᕕᒻᒥᒃ ᖁᕕᐊᓱᖃᑦᑕᕐᓂᖅ ᑰᒑᖅᔪᒻᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᒃᓴᓕᐅᕈᒪᒐᒪ, ᖁᕕᐊᓱᕝᕕᒃ ᓱᓕ 
ᐱᓇᓱᐊᕈᓯᑲᓪᓚᐅᓂᐊᕋᓗᐊᖅᑎᓪᓗᒋᑦ ᐅᖃᐅᓯᖃᓚᐅᑲᒍᒪᒐᒪ ᖁᕕᐊᓱᕝᕕᐅᑉ ᒥᒃᓵᓄᑦ. 
 
ᒪᒃᑯᒃᑑᓪᓗᖓ ᐃᓄᐃᑦ ᐊᑕᐅᓯᕐᒦᑦᑕᐃᓐᓇᓚᐅᓐᖏᒻᒪᑕ, ᑕᐃᒪᓐᓇᒃ ᖁᕕᐊᓱᕝᕕᒻᒧᑦ ᑎᑭᑕᐅᒑᖓᑕ ᐃᓄᐃᑦ 
ᑰᒑᖅᔪᓕᐊᖅᐸᓚᐅᖅᐳᑦ ᓄᓇᖁᑎᖏᓐᓂᑦ ᖁᕕᐊᓱᕝᕕᒻᒥᒃ ᖁᕕᐊᓲᑎᖃᕆᐊᖅᑐᖅᑐᑎᑦ. ᑕᓚᕖᓴᖃᓚᐅᓐᖏᑦᑐᖅ 
ᑕᐃᒃᓱᒪᓂ ᐅᐃᕆᓴᐅᑎᓂᓪᓗ ᐱᑕᖃᕋᓂ ᖁᕕᐊᓲᑎᒃᓴᖅᑖᕈᑎᒃᓴᓂᑦ ᐃᑲᔪᕋᓱᒃᑐᓂᑦ. ᐃᓛᒃ, ᐅᖃᖅᑏ, ᑰᒑᖅᔪᒻᒥ 
ᖁᕕᐊᓱᕝᕕᓯᐊᖅᐸᓚᐅᖅᐳᒍᑦ ᖃᒡᒋᕐᒥ. ᐃᓄᓕᒫᑦ ᑐᒃᓯᐊᕐᕕᓕᐊᖃᑕᐅᕙᓚᐅᖅᐳᑦ. ᑭᖑᓂᐊᒍᓪᓗ ᓂᕆᕕᔾᔪᐊᖅᑐᑎᑦ 
ᐱᓐᖑᐊᖅᑐᑎᓪᓗ ᓵᓚᒃᓴᐅᓯᐊᖅᑐᑎᓪᓗ. 
 
ᐅᖃᖅᑏ, ᐅᓪᓗᒥᓕ ᐃᓄᓕᒫᓄᑦ ᓇᐅᔮᕐᒥᐅᓄᑦ ᑰᒑᖅᔪᒻᒥᐅᓄᓪᓗ ᐊᒻᒪ ᒪᓕᒐᓕᐅᖅᑎᖁᑎᓐᓄᑦ ᐃᓚᖏᓐᓄᓪᓗ 
ᓄᓇᕗᒥᐅᓕᒫᓄᓪᓗ, ᐱᓗᐊᖅᑐᒥᒃ ᐃᓚᓐᓄᑦ ᖁᕕᐊᓇᑦᑎᐊᖅᑐᒥᒃ ᖁᕕᐊᓱᕝᕕᑦᑎᐅᕐᓂᐊᖁᕙᒃᑲ  
ᐊᑦᑕᓇᓐᖏᑦᑐᒥᓪᓗ ᖁᕕᐊᓱᓐᓂᐊᕐᓗᑎᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 335-1(6): ᑐᓂᓯᓂᖅ ᓄᓇᓕᓐᓄᑦ ᖁᕕᐊᓱᕝᕕᒻᒧᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓪᓗᓕᒻᒥᐅᕐᒥᑦ ᐊᐱᕆᔪᖃᓚᐅᕐᒪᑦ ᐃᑲᔪᖅᑕᐅᔪᒪᓪᓗᓂ 
ᐱᓗᐊᖅᑐᒥᑦ ᑕᐃᒃᑯᓄᖓ ᐊᔪᖅᓴᖅᑐᓄᑦ ᐅᕝᕙᓘᓐᓃᑦ ᐊᓈᓇᒃᑯᖃᓐᖏᑦᑐᓄᑦ ᖁᕕᐊᓱᕝᕕᐅᓂᖓᓂ. 
ᑲᑐᔾᔨᖃᑎᒌᑦᑕᖃᕐᒪᑦ ᑐᔅᓯᕋᖅᐸᑦᑐᓂᒃ ᑐᓂᕐᕈᓯᐊᔅᓴᓄᑦ ᓂᐅᕕᐅᔾᔭᐅᖁᓪᓗᒋᑦ ᐃᓚᒌᑦ ᐊᐱᕆᒃᑲᔪᑦᑐᑎᓪᓗ 
ᑐᓂᕐᕈᓯᐊᔅᓴᓂᒃ ᐱᔪᒪᓪᓗᑎᒃ ᐊᒻᒪ ᑎᑎᖅᑲᐅᓯᐊᖅᑰᓚᐅᕋᑦᑕ ᐃᓚᖏᑦ ᑭᓯᐊᓂ ᐱᒡᒐᓇᖅᐸᒻᒪᑦ ᐃᑲᔪᕋᓱᒋᐊᖓ. 
 
ᐃᓚᖏᖅᑲᐃ ᐃᑲᔫᑎᒋᕙᑉᐸᕗᑦ ᑭᒡᒐᑐᖅᑎᐅᓪᓗᑕ ᑮᓇᐅᔭᓂᒃ ᑐᓂᓯᕙᑦᑐᑕ. ᑕᒪᓐᓇ ᐃᖅᑲᐅᒪᒋᓪᓗᒍ, ᑕᐃᒃᑯᐊ 
ᕼᐋᑭᖅᑐᑎᒃ ᐊᑐᓚᐅᖅᑕᖏᑦ ᒪᓕᒐᓕᐅᖅᑏᑦ ᐱᓐᖑᐊᖅᑎᓪᓗᒋᑦ ᐊᒻᒪ ᓄᓇᕗᑦ ᓴᐃᒻᒪᑎᖓ, 
ᐊᑎᓕᐅᖅᑕᐅᓚᐅᖅᑐᖅ ᒪᓕᒐᓕᐅᖅᑎᓕᒫᓄᑦ ᓴᖅᑭᕐᓂᐊᑐᐃᓐᓇᖅᑕᕋ, ᐃᑲᔪᕈᑎᔅᓴᖃᕈᓐᓇᖁᓪᓗᑕ ᓄᓇᓖᓐᓄᑦ 
ᐃᓪᓗᓕᒃ ᐊᒻᒪ ᓴᓂᕋᔭ ᑮᓇᐅᔭᓂᒃ ᓄᐊᑦᑎᔪᓐᓇᖅᐸᑕ. 
 
ᑭᖑᓪᓕᖅᐹᒥ ᐅᖃᕈᒪᕗᖓ, ᐃᓪᓗᓕᒻᒥᐅᑦ ᐊᒻᒪ ᓴᓂᕋᔭᒻᒥᐅᑦ ᒥᐊᕆ ᑲᓚᔅᓯᒪᔅᓰᕈᒪᓪᓗᒋᑦ ᓯᕗᕐᖓᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 336-1(6): ᖁᕕᐊᓱᕝᕕᒻᒥ ᖁᕕᐊᓱᑦᑎᐊᖁᔨᓂᖅ ᓄᓇᕗᒥᐅᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᕈᒪᕗᖓ ᒫᓐᓇ ᓇᔪᖅᑕᑎᓐᓂᑦ ᐊᕐᕌᒎᑉ ᐃᓗᐊᓂ. ᑕᑯᕙᒃᑲᒪ 
ᓱᕈᓯᕐᓂᑦ ᐋᖅᑭᔅᓱᐃᔪᓂᑦ ᓇᐹᖅᑐᓄᑦ, ᐃᖅᑲᐃᕙᒃᑲᒪ ᓱᕈᓯᐅᓚᐅᖅᓯᒪᒐᒪ ᖁᕕᐊᓱᕝᕕᒻᒥ ᖃᓄᐃᑉᐸᓚᐅᕐᒪᖔᖅ 
ᐊᒻᒪ ᐅᓪᓗᒥ ᖃᓄᐃᑉᐸᓕᕐᒪᖔᖅ. 
 
ᑐᐊᕕᕋᓱᒃᑲᓗᐊᖅᑐᖓ. ᐅᖃᕈᒪᕗᖓ ᓄᓇᕗᒻᒥᐅᓂᒃ ᒥᐊᓕ ᑲᓚᔅᓯᒪᔅᓯ ᐊᒻᒪ ᕼᐋᐱᓅᔮᕈᒪᓪᓗᒋᑦ. ᐱᓗᐊᖅᑐᒥᑦ 
ᓄᓕᐊᕋ ᐊᒻᒪ ᐱᖓᓱᑦ ᕿᑐᕐᖓᒃᑲ ᐊᐅᓪᓚᖅᓯᒪᐃᓐᓇᕈᔪᖃᑦᑕᕋᒪ, ᑭᒡᒐᖅᑐᐃᓪᓗᖓ ᑐᑦᑕᕐᕕᒻᒦᑦᑐᖓ. 
ᓂᕈᐊᖅᑎᒋᔭᓕᒫᒃᑲ ᒥᐊᓕ ᑲᓚᔅᓯᒪᔅᓯ ᐊᒻᒪ ᕼᐋᐱᓅᔮᖅᐸᒃᑲ. 
 
ᐅᖃᐅᑎᔪᒪᒋᕙᒃᑲ ᐃᓐᓇᑐᖃᐃᑦ ᖃᒪᓂᖅᑐᐊᕐᒥ ᑕᕝᕙᓂ ᐱᓇᓱᐊᕈᓯᕐᒥ ᐊᖏᕐᕋᕐᓂᐊᕋᒪ, ᐊᒻᒪ ᐊᕐᕌᒍᑕᒫᑦ 
ᑕᐃᒪᐃᑎᑦᑎᕙᒃᑲᒪ ᖁᕕᐊᓱᕝᕕᒻᒥ ᓂᕆᑎᑦᑎᓗᖓ ᐊᒻᒪ ᐱᓐᖑᐊᖅᑎᑦᑎᓛᖅᑐᖓ ᓯᕙᑖᕐᕕᒻᒥ ᐅᓐᓄᒃᑯᑦ ᕋᐃᑦᓱ 
ᐊᓇᒪᒃᑕᒃ ᐃᓕᓐᓂᐊᕐᕕᒻᒥ. ᐱᓐᖑᐊᕆᐊᖅᑐᖃᑎᒋᓛᕋᒃᑭᑦ ᓂᕆᕕᔾᔪᐊᖃᑎᒋᓗᒋᓪᓗ. ᑕᐃᑲᓃᖁᓛᖅᐸᒃᑲ 6-
ᒨᓪᓗᐊᖅᐸᑦ ᓇᓪᓕᐅᓂᖅᓯᐅᕐᓂᕐᒥᑦ ᐱᒋᐊᖅᑎᑦᑎᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 337-1(6): ᖁᕕᐊᓱᕝᕕᐅᓂᖓᓂ ᑲᔪᓯᑦᑎᐊᖁᔨᓂᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᑭᖑᓪᓕᖅᐹᕆᓂᐊᖅᑰᓕᕋᑦᑎᒃᑯ 
ᖃᓄᐃᖅᑰᓐᖏᓚᖅ ᐊᓯᖏᓐᓂᑦ ᐅᖃᐅᓯᖃᕈᑦᑕ. ᐊᖏᔪᖅᑳᒃᑲ ᑕᑯᓐᓇᖃᑦᑕᕐᒪᑎᒃ ᒪᓕᒐᓕᐅᕐᕕᒻᒥ ᑲᑎᒪᑎᓪᓗᑕ  

ᑕᐃᒪᓐᖓᓂᑦ ᐅᓪᓗᒥᓗ. ᓴᐃᓕᑦᑎᐊᖁᕚᒃᑲ ᖁᕕᐊᓱᕝᕕᒻᒥ ᐊᒻᒪ ᖁᕕᐊᓱᑦᑎᐊᕐᓗᑎᒃ ᕿᑲᕐᓇᒥ. ᓇᓗᓇᓐᖏᑦᑐᖅ 
ᓴᓪᓕᒥᐅᑦ ᑲᒪᑦᑎᐊᕐᓂᐊᕐᒪᑕ ᓴᓪᓕᓂ. ᐊᒻᒪ ᐊᓂᒐ ᓗᐃ ᕗᕉᔅ ᐊᒻᒪ ᐊᖏᔪᒐ ᓕᐅᓂ ᑕᕕ ᐊᒻᒪ ᓄᑲᕋ ᒨᓇ. 
 
ᐅᖃᖅᑏ, ᓂᕆᖃᑎᖃᓛᕐᒥᒐᒪ ᐃᓐᓇᑐᖃᕐᓂᑦ ᓂᕈᐊᖅᑎᒋᔭᕐᓂᑦ ᑲᖏᖅᖠᓂᕐᒥ. ᓇᓪᓕᐅᓂᖅᓯᐅᖅᑎᑦᑎᒃᑲᔪᕐᑲᒪ 
ᖁᕕᐊᓱᕝᕕᕈᔪᒻᒥ ᖁᕕᐊᓱᑦᑎᑦᑎᓪᓗᖓ ᐊᒻᒪ ᐱᓐᖑᐊᖅᑎᑦᑎᓪᓗᖓ. ᐅᖃᐅᑎᔪᒪᕙᒃᑲ ᐃᓐᓇᑐᖃᐃᑦ ᑕᐃᑲᓃᓛᕋᒪ. 
ᒥᐊᓕ ᑲᓚᔅᓯᒪᔅᓰᖅᐸᒃᑲ ᐊᒻᒪ ᐊᕐᕌᒍᒥ ᓄᑖᒥ ᖁᕕᐊᓱᑦᑎᐊᖁᔨᕗᖓ. 
 
ᓴᐃᓕᑦᑎᐊᖁᔭᐃᓐᓇᕆᕙᒃᑲ. ᐊᔾᔨᒌᓐᖏᑦᑑᑎᓂᒃ ᑐᔅᓯᐊᕐᕕᖃᐅᕋᑦᑕ ᐊᖏᔪᖅᑳᕆᒐᓗᐊᕈᑦᑎᒃᑯ, ᒪᒃᑯᑦᑐᐃᑦ 
ᐅᕝᕙᓘᓐᓃᑦ ᐃᓐᓇᐃᑦ, ᑐᔅᓯᐊᕆᐊᖃᑦᑕᕐᓂᐊᕐᒥᒻᒪᑕ ᓱᕈᓯᒡᒋᖅᑐᑎᒃ, ᐱᓪᓗᒍ ᓱᕈᓰᑦ ᐃᓕᓐᓂᐊᕆᐊᖃᕐᒪᑕ 
ᓴᐳᔾᔨᔨᑦᑎᓐᓂᑦ ᒪᓕᑦᑎᖃᑦᑕᖅᓯᐅᒃ. ᑕᒪᓐᓇ ᑕᑯᓐᓇᖅᑕᐅᑦᑎᐊᕋᔅᓴᒻᒪᕆᐅᒻᒪᑦ ᐊᒻᒪ ᓇᓗᓇᐃᖅᓯᔾᔪᑕᐅᓯᒪᓪᓗᓂ 
ᐱᐅᔫᒻᒪᑦ ᑎᒥᒧᑦ ᐊᒻᒪ ᐃᓱᒪᒧᑦ ᑐᒃᓯᐊᕆᐊᖏᓐᓇᖃᑦᑕᖅᑐᓂ. 
 
ᐅᖃᖅᑏ, ᐊᔭᐅᖅᑕᐃᓐᓇᕆᕙᒃᑲ ᓄᓇᕗᒻᒥᐅ ᕿᑐᕐᖓᒥᓐᓂᑦ ᑐᔅᓯᐊᕐᕕᒻᒧᑦ ᒪᓕᑦᑎᑦᑎᖃᑦᑕᖁᓪᓗᒋᑦ, ᐱᓪᓗᒍ ᓵᓐᑎ 
ᑲᓛᓯᒨᖓᓐᖏᒻᒪᑦ, ᐃᓅᓕᕐᕕᒋᒻᒪᒍ ᔩᓱᓯᐅᑉ ᑲᓚᐃᑦᑑᓯᐅᑉ. ᑕᐃᒪᐃᒻᒪᑦ ᓇᓪᓕᐅᓂᖅᓯᐅᖅᐸᑉᐳᒍᑦ ᖁᕕᐊᓱᕝᕕᒻᒥ, 
ᑕᒪᓐᓇ ᐃᖅᑲᐅᒪᐃᓐᓇᕋᓱᐊᕐᓂᐊᖅᐸᕗᑦ, ᑐᒃᓯᐊᕆᐊᖃᑦᑕᕆᔅᓯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 338-1(6): ᓂᕆᕕᔾᔪᐊᕐᓃᑦ ᐱᓐᖑᐊᕐᓃᓪᓗ ᖁᕕᐊᓱᕝᕕᐅᑎᓪᓗᒍ ᓄᓇᓕᓐᓂᓗ 
ᐱᓐᖑᐊᕐᕕᖃᕆᐊᖃᕐᓂᖅ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᐊᒍᒋᐊᓪᓚ ᖁᕕᐊᓱᕝᕕᖕᒥ ᖁᕕᐊᓱᒋᑦᑕᐅᖅ. ᐅᖃᖅᑎ, 
ᖃᓪᓕᕙᓪᓕᐊᒍᔾᔭᐅᓕᕐᑎᓪᓗᑕ ᖁᕕᐊᓱᕝᕕᖕᒧ, ᐊᑕᐅᓯᖅ ᐃᓕᖁᓯᕆᔭᐅᔪᓂ ᐃᒪᐃᑦᑐ ᐊᑑᑎᔭᐅᕙᑦᓱᓂ ᑕᒪᐃᓂ 
ᓄᓇᕗᒥ, ᓄᓇᓕᐅᔪᓂ ᐱᖑᐊᖅᓂᐅᔪᐃᑦ ᐊᒻᒪᓗᑦᑕᐅᖅ ᐋᖃᓘᓐᓇ ᐃᓄᑦᑎᑐᑦ ᐅᕝᕙᓗ ᑖᓂᓯᖅᓂᐅᔪᐃᑦ. 
 
ᐅᖃᖅᑎ, ᐃᒪᐃᒻᒪᑕᐅᓐᓃᑦ ᐊᓯᖏ ᓄᓇᓕᐅᔪᐃᑦ, ᐃᖃᓗᐃᓪᓗ ᐱᑕᖃᕋᑎ ᐱᖑᐊᖅᕕᐅᔪᒥ. ᐊᑑᑎᓯᒪᖃᕐᑕᓯᒪᔪᒍ 
ᐱᖑᐊᖅᓂᐅᔪᓂ ᐊᒻᒪᓗ ᑖᓂᓯᖅᓂᐅᔪᓂ ᑲᑎᒪᕕᐊᓂ ᐋᖕᓕᑲᒃᑯ ᐃᓗᐊᓂ ᐊᓂᒍᖅᓯᒪᓕᕐᑐᐃᑦ ᐃᓄᐃᓴᑦᑑᒐᓗᐊ 
ᐊᖅᕌᒍᓂ. ᖃᓄᐃᓪᓗᐊᕐᓂᖓ ᐱᖑᐊᖅᕕᑦᑕ ᖃᓄᐃᒋᐊᕐᑕᐅᓚᐅᕐᓯᒪᓇᓂ. ᐃᒪᐃᑦᑎᓪᓗᒍ ᖃᑦᓯᐅᓂᕆᔭᕗ 
ᖁᕝᕙᐸᓪᓕᐊᓯᒪᑎᓪᓗᒍ ᐃᒪᐃᓯᕋᑕᕐᓯᒍᓐᓇᕐᓱᓂ ᐊᑲᐅᖏᓕᐅᕐᓇᓯᓇᔭᕐᓱᓂᓗ, ᐱᓗᐊᖅᑐᒥ ᐊᒥᓱᓄ ᐃᖕᓇᖅᓄ 
ᐃᒪᐃᑉᐸᑦᑐᓄ ᓇᔫᑎᕙᑦᑐᓄ ᐱᖑᐊᖅᓂᐅᔪᓄ ᐊᒻᒪ ᑖᓂᓯᖅᓂᓄ. 
 
ᐅᖃᖅᑎ, ᐅᖃᖃᑎᖃᕐᓯᒪᔪᖓ ᐊᖓᔪᖄᖓᓂ ᐆᒻᒪᔪᓕᕆᔨᑯ ᑲᑐᑎᖃᑎᒌᖏᓐᓂ, ᐊᒪᕈ ᑕᐃᒍᖅᑕᐅᔾᔪᓯᖓ ᑕᒫᓂ 
ᐃᖃᓗᖕᓂ. ᑭᖒᒪᑦᓯᓯᒪᑦᓱᖓᓗ ᐅᕆᐋᓪ ᑲᓇᐃᑎᐊᓐ ᓖᑦᔭᓐᒥ ᐊᐱᕆᓯᒪᑦᓱᖓᓗ ᐊᑑᑎᒍᒪᑦᓱᒍ ᐅᓇᓕᑦᓴᔭᕋᓛᒃᑯ 
ᐃᓪᓗᖁᑎᐊᓂ ᐃᒻᒪᖃ ᑕᐃᒪᐃᒍᒪᓯᒪᒍᑦᑕ, ᑕᒪᑐᒧᖓ ᖁᕕᐊᓱᕝᕕᖕᒧ. 
 
ᐅᖃᖅᑎ, ᐅᓪᓛᖅ ᓖᑦᔭᒃᑯ ᖃᐅᔨᒃᑲᐃᖃᐅᒻᒪᑕ ᐅᕙᖕᓂ ᐃᒪᐃᒻᒪ ᐃᒻᒪᖃ ᖁᕕᐊᓱᕝᕕᖕᒥ ᐱᖑᐊᖅᑐᓕᕆᔨᐅᔪᐃᑦ 
ᐊᐅᓚᑦᓯᔨᖏ ᐃᒪᐃᒍᒪᑦᑕᕆᐊᔪᑦᓱᐅᖏᓐᓄ ᐊᑑᑎᒍᒪᓗᑎ ᐅᓇᓕᑦᓴᔭᕋᓛᒃᑯ ᐃᓪᓗᖁᑎᐊᓂ, ᐃᒪᐃᓯᓇᔭᕐᒪᑕ 
ᐊᑐᐃᓐᓇᐅᓯᓇᔭᕐᒪ ᐅᕙᑦᑎᖕᓄ. 

ᐅᖃᖅᑎ, ᑕᒪᓐᓇ ᐱᐅᔪᒻᒪᕆ ᑐᓴᕆᐊᒥ ᐃᓄᖏᓐᓄ ᐃᖃᓗᐃᑦ. ᐅᖃᖅᑎ, ᐱᕕᖃᕈᒪᑦᓱᖓ ᐅᖃᕆᐊᒥ 
ᖁᔭᓐᓇᒦᖅᓱᒋᑦ ᓖᑦᔭᒥ ᑐᖓᓱᑦᑎᓯᓂᖏᓄ ᐃᒪᐃᑎᑦᓯᔪᓐᓇᕐᓱᑎ ᐱᕕᖃᖅᑎᑦᓯᓪᓗᑎ ᐅᓇᓕᑦᓴᔭᕋᓛᒃᑯ 
ᐃᓪᓗᖁᑎᐊᓂ ᐊᑐᐃᓐᓇᐅᑎᑕᐅᑦᓱᓂ ᖁᕕᐊᓱᕝᕕᖕᒥ ᐱᖑᐊᖅᓂᐅᔪᓂ, ᐃᒻᒪᖃ ᑕᐃᒪᐃᒍᒪᓯᒪᒍᑦᑕ ᐊᑑᑎᓗᒍ 
ᐃᓪᓗ ᑕᕝᕙᓂ ᖁᕕᐊᓱᕝᕕᖕᒥ. 
 

ᐊᒻᒪᑕᐅᖅ ᐃᒪᐃᔪᒪᑦᓱᖓᓗ ᐱᕕᖃᕈᒪᑦᓱᖓ ᐅᖃᖅᑎ, ᐃᓱᒪᒋᔪᒪᑦᓱᒋᑦ ᑲᑎᒪᔩᑦ ᑲᑎᒪᕕᖕᒥ ᐊᒻᒪᓗ ᐃᓄᖏᑦ 
ᓂᐊᖁᖒᑉ, ᖁᕕᐊᓱᕝᕕᖕᒥ ᖁᕕᐊᓱᖁᓪᓗᒋᑦ ᐊᒻᒪ ᐊᖅᕌᒍᒥ ᓄᑖᒥ, ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ ᐱᑯ. ᑲᑎᒪᔩᑦ ᐅᖃᐅᓯᑦᓴᖏᑦ. ᒥᓂᔅᑖ ᑲᑦᑐᒃ. 
 

ᒪᓕᒐᓕᐅᖅᑏᑦ ᐅᖃᐅᓯᖏᑦ 339-1(6): ᖁᕕᐊᓱᕝᕕᓯᐅᕐᓂᖅ ᓴᓂᑭᓗᐊᕐᒥ 
 

ᒥᓂᔅᑕ ᐲᑕ ᑲᑦᑐᒃ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓛᖅ, ᐅᖃᐅᓯᖃᓂᖃᕐᑎᓪᓗᑕ ᖁᕕᐊᓱᕝᕕᐅᑉ ᒥᑦᓵᓄ, 
ᐃᒪᐃᒍᒪᑦᓱᖓᑦᑕᐅᖅ ᖁᕕᐊᓱᕝᕕᖕᒥ ᖁᕕᐊᓱᖁᔨᓪᓗᖓᑦᑕᐅᖅ ᐊᒻᒪᓗ ᓱᕈᓯᐅᑎᓪᓗᖓ, 
ᖃᐅᔨᒪᓗᐊᓚᐅᖅᓯᒪᖏᓐᓇᒪ ᒥᑦᓵᓄ ᖁᕕᐊᓱᕝᕕᐅᑉ ᑭᓯᐊᓂ ᐊᖓᔪᖄᑲᑦ, ᐊᓈᓇᕗᓪᓗ ᐊᒻᒪ ᐊᑖᑕᕗᑦ 
ᐃᒪᐃᓕᕙᓚᐅᖅᓯᒪᑦᓱᑎ ᓇᓪᓕᐅᓂᖅᓯᐅᓂᕆᒋᐊᖓᓂᐅ ᐃᓅᕕᐊᓄ ᔩᓱᓯᐅᑉ. 
 

ᐊᒻᒪᓗ ᐅᖃᖅᐸᔪᒻᒪᑕ ᐅᕙᑦᑎᖕᓄ ᓴᒃᑯᐃᖁᔨᓇᑎ ᑕᖕᓂᑎᖕᓂ ᐅᕝᕙᓗ ᐃᖃᓇᐃᔭᖁᔨᓇᑎ ᑕᐃᑲᓂ 
ᖁᕕᐊᓱᕝᕕᖕᒥ. ᑕᐃᒫᒃ ᐱᖁᓯᖃᑉᐸᔪᔪᐃᑦ ᐱᕈᖅᓴᐸᓪᓕᐊᑎᓪᓗᖓ ᑭᓯᐊᓂ ᐃᒪᐃᑦᓯᒪᓕᕐᑎᓪᓗᒋ ᐃᓕᓐᓂᐊᖅᕖᑦ 
ᓴᕿᑕᐅᓯᒪᓂᑰᓕᕐᑎᓪᓗᒋ ᐅᕝᕙᓗ ᑐᖔᒍᑦ ᐃᓕᓐᓂᐊᖅᕖᑦ ᓴᕿᑕᐅᓯᒪᓂᑰᓕᖅᑎᓪᓗᒋ ᐅᑭᐅᖅᑕᖅᑐᒧ, 
ᐃᒪᐃᑦᓯᒪᓂᖃᕐᑑᔮᖅᓯᒪᒻᒪ ᐃᓕᓐᓂᐊᑎᑦᓯᔩᑦ ᑕᒪᐅᖓᖅᓯᒪᓕᕐᑎᓪᓗᒋ, ᐃᒪᐃᑦᓱᓂᓗ ᐱᒋᐊᖅᓯᒪᔪᕐᔫᔮᓕᕐᓱᑎ 
ᓇᓪᓕᐅᓂᖅᓯᐅᓂᖅ ᖁᕕᐊᓱᕝᕕᖕᒥ ᐱᖁᓯᕆᔨᖏᓂ ᐃᒪᐃᑦᑕᕋᑎᐅᓐᓃᑦ ᓇᓪᓕᐅᓂᖅᓯᐅᖅᓇᑎ ᐃᓅᕕᐊᓄ 
ᔩᓱᓯᐅᑉ. 
 

ᑕᐃᑦᓱᒪᓂᐅᑎᓪᓗᒍ ᑰᑦᔪᐊᕌᐱᖕᒦᑎᓪᓗᑕ ᐃᓕᓐᓂᐊᖅᓱᑕ, ᐊᑑᑎᕙᓚᐅᖅᓯᒪᔪᒍ ᐊᒥᓱᓂ ᐱᔭᑦᓴᐅᔪᓂ ᐊᒻᒪᓗ 
ᐊᑑᑎᓪᓗᑕ ᑕᒪᐃᓂ ᖃᓄᐃᑦᑐᑐᐃᓐᓇᖅᓂ ᓇᓪᓕᐅᓂᖅᓯᐅᓂᐅᔪᓂ. ᐊᑑᑎᕙᑦᓱᑕ ᒪᓕᑦᓱᒋ ᐸᐃᑉᐹᖁᑏ ᐊᒻᒪᓗ 
ᐱᖑᐊᖅᓂᖃᕐᐸᑦᓱᑕ ᐃᓕᓐᓂᐊᖅᕕᖕᒥ ᐱᖑᐊᖅᓂᖃᕐᓱᑕ. ᑭᓯᐊᓂ ᑕᐃᑦᓱᒪᓂᐅᓚᐅᕐᓯᒪᔪ 1960ᖏᓐᓂ, 
ᑰᑦᔪᐊᕌᐱᖕᒦᑎᓪᓗᑕ, ᐃᒪᐃᒋᐊᖃᕐᐸᓚᐅᖅᓯᒪᒻᒥᔪᒍ ᖁᕝᕙᖅᑎᒋᐊᕐᓱᑎᒍ ᐃᓕᓐᓂᐊᖅᑎᖁᑎᕗ, ᐊᑑᑎᓗᑕ 
ᐊᑦᑐᓈᒥ ᐃᒪᐃᑦᑎᓪᓗᒋ ᑭᓇᒃᑯᑐᐃᓐᓇᐃᑦ ᑕᐅᑐᕋᓐᓈᑎᓪᓗᒋ. 
 
ᑎᒍᒐᐃᒐᑦᑎᒍ ᐊᑦᑐᓈ ᖁᕝᕙᖅᑎᓂᐊᕐᒃᓱᑎᒍ ᑕᐃᓐᓇ ᐃᓄ ᐊᒻᒪ ᖄᖓᓃᑦᓱᓂ, ᑖᓗᑕᖏᓪᓗ ᒪᑉᐱᖅᑕᐅᓪᓗᑎ, 
ᑕᐃᒪᐃᒧ ᓄᓱᐊᖅᐸᓚᐅᕐᓯᒪᔪᒍ ᐊᑦᑐᓈᒥ ᖃᓄᐃᒋᐊᖅᑎᓂᐊᕐᓱᒍ ᑕᐃᓐᓇ ᐃᓄ. 
 

ᐊᑕᐅᓯᖅ ᐃᓚᖓ ᐃᓕᓐᓂᐊᖅᑎᐅᔪ ᓂᒐᕕᐅᑎᓚᐅᖅᓯᒪᒻᒪ ᐊᑦᑐᓈᒧ, ᖃᐅᔨᒪᓪᓚᕆᖏᒃᑲᓗᐊᕐᑐᖓ 
ᖃᓄᐃᓕᓐᓂᐊᕆᖓᓄ ᐊᑦᑐᓈ, ᑭᓯᐊᓂ ᖃᐅᔾᔩᑦᑑᓚᐅᕐᓯᒪᒐᑦᑕ ᓂᒐᕕᓯᒪᒋᐊᖓᓄ ᐊᑦᑐᓈᒧ, ᐃᒪᐃᑦᓱᓂᓗ 
ᐱᔮᕆᓇᑕ ᓂᕕᖓᑎᓕᖕᓂᕋᑦᑎᒍ, ᐃᐱᑎᖕᓂᐅᓴᓯᑦᓱᑎᒍᓪᓗ ᐃᒪᐃᓐᓇᓱᐊᕐᓱᑕ ᖁᕝᕙᖅᑎᖕᓇᓱᐊᕐᓱᑎᒍ 
ᐃᓕᓐᓂᐊᖅᑎ ᐊᑦᑐᓈᒧ ᑰᑦᔪᐊᕌᐱᖕᒥ. 
 
ᐊᑎᖓ ᒪᓚᐃᔭ ᐊᒻᒪᓗ ᕼᐊᓘᕈᒪᑦᓱᒍᓗ ᐊᒻᒪ ᐃᓱᒪᒋᑦᓯᐊᕈᒪᑦᓱᒍ ᖁᕕᐊᓱᕝᕕᖕᒥ ᖁᕕᐊᓱᓐᓂᐊᖁᓪᓗᒍ 
ᐊᒻᒪᓗᑦᑕᐅᖅ ᐊᖏᔪᑦᑎᐹᖁᑎᕗ ᐃᖅᓂᑎᖕᓂ ᓄᓇᖃᕐᑐ ᑰᑦᔪᐊᕌᐱᖕᒥ, ᐃᓱᒪᒋᑦᓯᐊᓂᐊᕐᐸᕗ ᖁᕕᐊᓱᕝᕕᖕᒥ 
ᖁᕕᐊᓱᑦᓯᐊᖁᓪᓗᒋᑦ. 
 
ᐱᔾᔪᑎᖓ ᖁᕕᐊᓱᕝᕕᐅᑎᓪᓗᒍ ᐃᒪᐃᑦᑑᓂᖓᓄᓪᓗ ᓇᓪᓕᐅᓂᖅᓯᐅᖅᓂ ᐊᒻᒪᓗ ᐃᓱᒪᒋᑦᓯᐊᖃᒃᑲ 
ᑭᓇᒃᑯᑐᐃᓐᓇᐃᑦ ᖁᕕᐊᓱᕝᕕᖕᒥ ᖁᕕᐊᓱᑦᓯᐊᖁᓪᓗᒋ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓕᖅᑏ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 340-1(6): ᖁᕕᐊᓱᕝᕕᒻᒥ ᖁᕕᐊᓲᑎᖃᕐᓂᖅ ᓄᓇᕘᒥ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᓇᓪᓕᐊᓂᖅᓯᐅᓂᖃᓂᐊᓕᕋᑦᑕ 
ᖁᕕᐊᓱᕝᕕᖕᒥ ᑕᒪᐃᓂ ᓄᓇᕗᒥ. ᑕᐃᒪᐃᒧᓪᓗ, ᑐᖓᓱᑦᑎᒍᒪᓪᓗᒋ ᑭᓇᒃᑯᑐᐃᓐᓇᑦᓯᐊ ᓄᑖᑦ ᐃᓄᐃᑦ ᑕᒪᐅᖓ 
ᓄᑦᑎᑕᐃᓐᓇᕋᑖᓐᓂᑯᐃᑦ ᓄᓇᕗᒧ ᑕᐃᒪᐃᒻᒪᓗ ᖃᐅᔨᒪᓂᐊᕐᒪᑕ ᖃᓄᐅᓂᐊᕐᓂᖓᓄ ᖁᕕᐊᓱᕝᕕᖕᒥ 
ᓇᓪᓕᐅᓂᖅᓯᐅᓂᕆᓂᐊᕐᑕᑎᖕᓄ ᐊᒻᒪ ᐱᖑᐊᖅᓂᐅᔪᓄ, ᐃᒪᐃᒐᔪᑉᐸᑦᓱᑕᓗ ᒪᑐᐃᖓᑎᕙᑦᓱᑎᒍ ᑕᐃᒪᓄ 
ᑭᒃᑯᑐᐃᓐᓇᖅᓄ. 
 
ᑕᐃᒪᐃᒻᒪᑦ ᑐᓐᖓᓱᑦᑎᑦᑎᕗᖓ ᑎᑭᕋᑖᖅᑐᓄᑦ ᐱᓐᖑᐊᕐᓂᕐᓄᑦ ᐃᓕᓐᓂᐊᖁᓪᓗᒋᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᑦ 
ᐊᒻᒪ ᐱᓐᖑᐊᕈᓯᑦᑎᓐᓂᑦ. ᖃᐃᖅᑯᔪᒪᕙᒃᑲ ᖁᕕᐊᓱᕝᕕᒻᒥ ᓇᓪᓕᓂᖅᓯᐅᖃᑕᐅᓂᕐᒧᑦ ᐊᒻᒪ ᐱᓐᖑᐊᕐᓂᕐᓄᑦ. 
 
ᖁᕕᐊᓇᕐᓂᐊᖅᑐᓂ ᑭᒃᑯᓕᒫᓄᑦ ᐱᓐᖑᐊᖃᑕᐅᔪᓄᑦ ᐅᕝᕙᓘᓐᓃᑦ ᑕᑯᓐᓈᖅᑐᓄᑦ. ᐱᖃᑕᐅᕙᒃᑭᕗᖓ 
ᖁᕕᐊᓇᖅᑐᒻᒪᕆᐅᒻᒪᑦ ᐊᒻᒪ ᓇᓪᓕᐅᓂᖅᓯᐅᕐᓇᖅᑐᓂ. ᐃᓄᓐᓇᓯᓐᓄᑦ ᒥᐊᓕ ᑲᓚᔅᓯᒪᔅᓰᖅᐳᖓ ᐊᒻᒪ 
ᒪᓕᒐᓕᐅᖅᑎᐅᖃᑎᒃᑲ ᐱᓗᐊᖅᑐᒥᑦ ᓂᕈᐊᖅᑎᒋᔭᒃᑲ. "ᒥᐊᓕ ᑲᓚᔅᓯᒪᔅᓯ ᐊᒻᒪ ᕼᐋᐱ ᓄᔭ." ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 341-1(6): ᑲᑎᒪᓂᐅᑉ ᑭᖑᓪᓕᖅᐹᕆᔭᖓ ᐅᓪᓗᖓ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐃᕖᑎᑑᕈᓐᓇᖏᓐᓇᒪ. ᐅᖃᖅᑏ, 
ᐅᖃᒃᑲᓐᓂᕈᒪᕗᖓ ᕼᐋᓘᖅᑐᒍ ᑭᐊᕙᓐ ᐊᒻᒪ ᐅᓪᓛᖅ ᐅᖃᕈᒪᕗᖓ ᐅᓪᓗᒥ ᑭᖑᓪᓕᖅᐹᕆᓕᕋᑦᑎᒃᑲ ᑲᑎᒪᓐᓇᕗᑦ. 
 
ᑕᑯᓐᓇᐃᓐᓇᓲᖑᒻᒪᑦ ᒪᓕᒐᓕᐅᕐᕕᒻᒥᑦ ᖃᐅᔨᒪᔭᐃᓐᓇᕆᓪᓗᓂᒋᓪᓗ ᒪᓕᒐᓕᐅᖅᑏᑦ ᐱᓗᐊᖅᑐᒥᑦ ᑭᓇᐅᒻᒪᖔᖅ 
ᐃᑦᑐᓂ, ᐅᕙᖓᐃᓐᓇ ᖃᐅᔨᒪᒻᒪᑦ ᐃᖃᕐᕇ. ᐅᖃᐅᑎᔪᒪᕙᕋ ᐅᓪᓗᒥ ᑭᖑᓪᓕᖅᐹᕆᓕᕋᑦᑎᒃᑯ ᑲᑎᒪᓐᓇᑎᓐᓂ 
ᑏᕖᒃᑰᖃᑦᑕᔾᔮᔪᓐᓃᑦᑐᒍᑦ ᐅᓐᓄᒃᑯᑦ. 
 
ᐅᖃᐅᑎᔪᒪᕙᒃᑲᑦᑕᐅᖅ ᐸᓐᓂᖅᑑᕐᒥᐅᑦ ᖃᐅᑉᐸᑦ ᐊᖏᕐᕋᓛᓕᕋᒪ ᖁᕕᐊᓱᕝᕕᒻᒥᑦ ᕿᑲᕆᐊᖅᑐᕐᓗᖓ ᑕᑉᐸᐅᖓ. 
ᐊᒻᒪ ᐃᓘᓐᓇᓯ ᒪᓕᒐᓕᐅᖅᑏᑦ ᒥᐊᓕᑲᓚᒡᓯᒪᔅᓰᖅᑕᒻᒪᕆᒋᕙᔅᓯ ᐃᕝᕕᓪᓗ ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 342-1(6): ᓂᕈᐊᖅᑎᓂᑦ ᖁᕕᐊᓱᕝᕕᑦᑎᐅᑦᑎᐊᖁᔨᓂᖅ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑭᖑᓪᓕᖅᐹᕆᓕᕋᑦᑎᒃᑯ ᑲᑎᒪᓐᓇᑎᓐᓂᑦ, 
ᐊᖏᕐᕋᖅᓯᒪᓂᐊᕐᒥᒐᒪ ᖁᕕᐊᓱᕝᕕᒻᒥ ᑕᖅᑭᖓᓂ ᑏᓰᕝᕙ. ᖁᑦᑎᑦᑐᒥ, ᖃᐅᒪᖃᑦᑕᕈᓐᓃᕐᓗᓂ ᑕᐃᒪᐃᑦᑐᓂᓗ 
ᒫᓐᓇ. ᒫᓐᓇᐅᔪᖅ 24-ᓂᒃ ᐃᑲᕐᕋᓂᑦ ᑖᖏᓐᓇᖃᑦᑕᖅᐳᖅ ᖁᑦᑎᑦᑦᑐᒥ ᐊᒻᒪ ᑖᖃᑦᑕᑎᓪᓗᒍ  

ᓇᓪᓕᐅᓂᖅᓯᐅᖅᐸᑉᐳᒍᑦ ᖁᕕᐊᓱᕝᕕᒻᒥ ᑖᖃᑦᑕᖏᑉᐸᑦ ᐊᔾᔨᒋᒐᔭᕐᒥᓇᓂᐅᒃ. 
 
ᓂᕈᐊᖅᑎᒋᔭᒃᑲ ᒥᑦᑎᒪᑕᓕᒻᒥᐅᑦ ᖃᓄᐃᓐᖏᑦᑎᐊᖁᕙᒃᑲ ᐊᒻᒪ ᒥᐊᓕ ᑲᓚᔅᓯᒪᓯ. ᓇᑦᑎᖅᓯᐅᕆᐊᓛᕈᒪᕗᖓᓗ 
ᐊᒻᒪ ᐊᓪᓗᒃᑯᑦ ᓯᑯᒥ ᐊᕐᕌᒎᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 343-1(6): ᓂᕈᐊᖅᑎᓂᑦ ᖁᕕᐊᓱᕝᕕᑦᑎᐅᑦᑎᐊᖁᔨᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓱᑲᓪᓚᐃᑦ ᒪᓕᒐᓕᐅᖅᑏᑦ ᖁᕕᐊᓱᕝᕕᒻᒧᑦ ᖃᓪᓕᓂᕋᖅᑎᓪᓗᒋᑦ ᐊᒻᒪ 
ᑭᖑᓪᓕᖅᐹᕆᑐᐃᓐᓇᕆᐊᖃᖅᑐᑎᒃᑯ ᑲᑎᒪᓐᓇᑎᓐᑦᓂ ᐊᕐᕌᒍᕈᕋᓱᐊᕐᓂᖓᓂ. ᑕᐃᒪᐃᑎᓪᓗᒍ ᒪᓕᒐᓕᐅᖅᑎᓕᒫᑦ 
ᒥᐊᓕ ᑲᓚᔅᓯᒪᔅᓰᕈᒪᕙᒃᑲ ᐊᒻᒪ ᖃᓄᐃᓐᖏᑦᑎᐊᖁᓪᓗᒋᑦ ᓄᑖᒥᑦ ᐊᕐᕌᒍᒥᑦ, ᐱᓗᐊᖅᑐᒥ ᒥᓂᔅᑕ 
ᐋᓐᓂᐊᖅᑐᓕᔪᕆᓂᕐᒧᑦ, ᒥᓂᔅᑕ ᐲᑯ. ᑖᓐᓇ ᒥᓂᔅᑕᖃᕐᕕᒃ ᐱᓕᕆᐊᖃᑦᑎᐊᖅᑐᒻᒪᕆᐅᓚᕐᒪᑦ ᐊᕐᕌᒍᒥ ᒪᕐᕉᓚᐅᖅᑑᒃ 
ᐊᕐᕌᒎᒃ ᑕᑯᓐᓇᖅᑐᒋᒃ. ᒪᓕᒐᓕᐅᖅᑎᐅᖃᑎᒃᑲ ᐊᖏᕐᕋᖅᑎᐊᖁᕙᒃᑲ ᐊᒻᒪ ᖁᕕᐊᓱᕝᕕᔅᓯᐅᑦᑎᐊᖁᕙᒃᑲ. 
ᓂᕈᐊᖅᑎᒋᔭᒃᑲᓗ ᐊᒻᒪ ᐃᖃᓗᒻᒥᐅᓕᒫᑦ ᒥᐊᓕ ᑲᓚᔅᓯᒪᔅᓯ ᐊᒻᒪ ᓄᑖᒥᑦ ᐊᕐᕌᒍᒥ ᖁᕕᐊᓱᑦᑎᐊᕆᔅᓯ. 
 
ᐅᖃᖅᑏ, ᐊᓯᐊᓂᒃ ᐅᖃᑲᐃᓐᓈᕐᔪᒃᑲᓐᓂᕈᒪᕗᖓ. ᒥᓂᔅᑕ ᑖᒻᓴᓐ ᐅᖃᖅᑲᐅᒻᒪᑦ ᐊᕐᕌᒎᓂᐊᖅᑐᖅ ᑕᑯᓛᕋᑦᑕ 
ᕼᐋᑭᖅᑐᓂᒃ ᑲᓇᑕᒥ ᐃᖃᓗᓐᓂ. ᒪᓕᒐᓕᐅᖅᑏᑦ ᖃᐅᔨᒪᖁᑐᐃᓐᓇᖅᐸᒃᑲ ᐊᒻᒪ ᐃᓚᒃᑲ ᒥᐊᓕ ᑲᓚᔅᓯᒪᔅᓯ ᐊᒻᒪ 
ᕼᐋᐱ ᓅᔮᖅᐸᒃᑲ. 
 
ᐱᓗᐊᖅᑐᒥᑦ ᐃᓪᓗᐊᕐᔪᒐ ᔪᐊᑕᓐ ᑐᑐ ᐅᔪᕈᒐ, ᒪᓕᒐᓕᐅᖅᑏᑦ ᖃᐅᔨᒪᔪᐃᓐᓇᐅᒻᒪᑕ ᖃᐃᖅᑯᔭᐅᓯᒪᒻᒪᑦ 
ᕼᐊᓕᕚᒃᒧᑦ ᖃᐅᔨᓴᖅᑕᐅᔭᖅᑐᖅᑐᑎᒃ ᑲᓇᑕᒥᐅᓄᑦ ᑕᐱᕇᓅᕈᓐᓇᕐᒪᖔᑕ ᒪᒃᑯᑦᑐᓄᑦ ᐃᓕᒌᓄᑦ 
ᖁᕕᐊᓱᕝᕕᔅᙳᐅᑦᑎᐊᖁᕙᕋ ᐊᒻᒪ ᐃᓕᒌᓄᑦ ᐃᓚᐅᖃᑕᐅᖁᑦᑎᐊᖅᑐᒍ. ᐊᒻᒪ ᐃᓚᖏᓐᓄᑦ. ᐃᓚᒃᑲᓗ ᑕᒫᓂ 
ᐃᖃᓗᓐᓂ, ᐊᒻᒪ ᑲᖏᖅᖠᓂᕐᒥ, ᐊᒻᒪ ᐊᓯᖏᓐᓂᑦ ᓄᓇᓕᓐᓂᑦ ᐃᓚᖃᕋᒪ, ᒥᐊᓕ ᑲᓚᔅᓯᒪᓯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖃᖅᑐᖃᒃᑲᓂᖅᐹᑦ? 
ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 344-1(6): ᐃᓄᒃᔪᐊᕐᒥᐅᑦ ᓄᑦᑎᖅᑕᐅᓯᒪᓂᕆᓚᐅᖅᓯᒪᔭᖏᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᐅᓪᓛᒃᑯᑦ. ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᐳᕕᑉᐳᖓ ᓂᓪᓕᖃᑕᐅᔪᒪᓪᓗᖓ 
ᒪᓕᒐᓕᐅᕐᕕᒻᒥ, ᖁᑦᑎᑐᕐᒥᐅᑦ ᐃᓄᐃᑦ ᑕᐃᒃᑯᐊ ᓄᑦᑎᖅᑎᑕᐅᓚᐅᖅᑐᑦ ᐅᑭᐅᖅᑕᖅᑐᒧᑦ, ᐊᒻᒪ 
ᒪᓕᒐᓕᐅᖅᑎᐅᖃᑎᒐ ᓇᓄᓕᒻᒧᑦ ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ, ᐃᓄᐃᑦ ᑕᑯᓐᓇᖅᑕᐅᓗᐊᖅᐸᓐᖏᒻᒪᑕ 
ᐅᐊᑦᑎᐊᕈᕐᓂᓴᕐᓄᑦ ᐅᖃᓕᒫᒐᕐᓄᑦ ᐅᕝᕙᓘᓐᓃᑦ ᖁᔭᓈᖅᑕᐅᓯᒪᔪᒻᒪᕆᐅᕙᒻᒪᑕ ᐅᖃᓕᒫᒐᓕᐅᖅᑐᓄᑦ 
ᐃᑲᔫᑎᒋᖃᑦᑕᖅᓯᒪᔭᖏᑦ ᒥᑭᓪᓕᑎᖅᑕᐅᓯᒪᖃᑦᑕᕐᓂᕐᑰᒻᒪᑕ ᐅᕝᕙᓘᓐᓃᑦ ᐱᒻᒪᕆᐅᓂᖏᑦ 
ᒥᑭᓪᓕᒋᐊᖅᑕᐅᓯᒪᓪᓗᑎᒃ ᐃᑦᑕᕐᓂᓴᐅᔪᓂᒃ ᕿᒥᕐᕈᐊᒐᓕᐅᖅᑕᐅᓯᒪᔪᓂ ᐅᖃᐅᓯᖃᖅᑐᑦ ᐅᑭᐅᖅᑕᖅᑐᒥᒃ. 

ᐅᖃᖅᑏ, ᐅᖃᐅᓯᖃᖅᐳᖓ ᐃᓄᖕᓂᒃ ᐊᐅᓪᓚᑲᑕᖃᑦᑕᖅᓯᒪᔪᑦ, ᐃᓚᒋᔭᐅᔪᑦ ᐊᒻᒪᓗ ᐃᓄᐃᑦ 
ᑲᔪᓯᓂᖃᑦᑎᐊᖅᓯᒪᔪᑦ ᑖᒃᑯᓇᓂ ᐃᓄᐃᑦ ᐃᓚᒌᓂ ᖃᓄᐃᓕᐅᕐᓂᖃᖃᑦᑕᖅᓯᒪᔪᑦ ᐱᒻᒪᕆᐊᓗᒻᒥᒃ 
ᐊᑐᕐᓂᖃᐅᑎᖃᖅᓯᒪᓪᓗᑎᒃ ᑲᓇᑕᒥᐅᑦ ᐊᐅᓚᑦᑎᔪᓐᓇᕐᓂᖓᓂᒃ ᖁᑦᑎᒃᑐᖅ ᐅᑭᐅᖅᑕᖅᑐᒥᒃ. 
 
ᐅᖃᖅᑏ, 1953 ᐊᒻᒪᓗ 1955 ᐊᑯᓐᓂᖓᓂ, ᐃᓄᐃᑦ ᐃᓚᒌᖑᔪᑦ ᖃᐅᓱᐃᑦᑐᒧᑦ ᓅᑕᐅᓚᐅᖅᓯᒪᖕᒪᑕ ᖁᑦᑎᒃᑐᒥ. 
ᖃᐅᔨᒪᔪᖓ ᐊᑎᖏᑦ ᐅᖃᐅᓯᕆᒍᒃᑭᑦ ᐃᓕᓯ ᐃᓕᓴᕆᓂᐊᖅᑕᓯ ᑖᒃᑯᐊ ᐃᓚᒌᑦ ᐊᑎᖏᑦ; ᐊᒪᕈᐊᓕᒃᑯᑦ, 
ᐊᓚᒃᑲᕆᐊᓪᓚᒃ, ᐃᓪᓚᐅᑦ, ᑲᓪᓗᒃ, ᓄᓐᖓᖅ, ᓴᓪᓗᕕᓂᖅ, ᐃᖃᓗᒃ, ᐸᑦᓴᐅᖅ. 
 
ᓄᓇᓕᐅᔪᖅ ᐊᐅᓱᐃᑦᑐᒥ ᓴᖅᑭᑕᐅᓯᒪᓂᖓᓄᑦ, ᐃᓚᖏᑦ ᐃᓚᒌᖑᔪᑦ ᐃᓚᒋᔭᐅᓕᖅᓯᒪᖕᒪᑕ ᐊᓯᖏᓐᓂᑦ 
ᕙᓚᐅᕋᑎᒃᑯᓐᓂ, ᐊᕿᐊᑦᑐᓱᒃᑯᑦ, ᐱᔭᒥᓂᒃᑯᑦ, ᐊᕿᐊᕈᒃᑯᑦ, ᑭᒍᑦᑕᒃᑯᑦ, ᓂᖏᐅᒃᑯᑦ, ᐊᑉᐸᓕᐊᐱᒃᑯᑦ, 
ᓄᕙᓕᓐᖓᒃᑯᑦ, ᐊᒻᒪᓗ ᐊᐅᓪᓚᓗᒃ ᐃᓚᒌᖑᔪᑦ. 
 
ᐅᖃᖅᑏ, ᑖᒃᑯᐊ ᐃᓚᒌᖑᔪᑦ ᑲᑎᖃᑎᒌᓚᐅᖅᓯᒪᖕᒪᑕ ᓄᓇᓕᐅᔪᓂᑦ ᐃᓄᒃᔪᐊᒥᑦ ᐊᒻᒪᓗ ᒥᑦᑎᒪᑕᓕᒻᒥᑦ. ᑕᒪᓐᓇ 
ᐅᓂᒃᑳᖅ ᐅᖃᐅᓯᖃᑦᑕᖅᓯᒪᖏᒃᑲᓗᐊᖅᑎᓪᓗᒍ ᐃᓄᖕᓂᑦ, ᑭᓯᐊᓂ ᖃᐅᔨᒪᔪᒍᑦ ᐃᓚᖏᑦ ᒐᕙᒪᒃᑯᓐᓂ 
ᐊᖓᔪᖅᑲᐅᑏᑦ, ᐸᓖᓯᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᓐᓂ ᓂᕈᐊᓚᐅᖅᓯᒪᖕᒪᑕ ᐃᓚᒌᖑᔪᓂᒃ ᐊᒻᒪᓗ 
ᐃᖏᕐᕋᓂᕆᓂᐊᖅᑕᖓᒍᑦ ᐅᒥᐊᕐᔪᐊᖅ ᓯᑎ ᕼᐅᒃᑯᑦ ᐋᖅᑭᒃᓱᐃᓯᒪᓪᓗᑎᒃ. 
 
ᐅᖃᖅᑏ, ᐊᑕᖏᖅᑐᒥᒃ ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᒃᓴᕆᓂᐊᖅᑕᓐᓂᒃ ᐃᓚᓕᐅᔾᔨᔪᒪᓪᓗᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᕆᓂᐊᖅᑕᖓᓂᒃ ᐃᓚᓕᐅᔾᔨᔪᒪᓪᓗᓂ. 
ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ. ᐊᑏ ᑲᔪᓯᑐᐃᓐᓇᕆᑦ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐅᖃᖅᑏ. ᐅᖃᖅᑏ, ᐃᓕᓴᖅᓯᔪᒪᕗᖓ ᑖᒃᑯᐊ ᐃᓚᒌᖑᔪᑦ ᐊᒥᓱᓂᒃ 
ᐊᓂᒍᐃᓂᖃᖅᓯᒪᓂᖏᓐᓄᑦ ᐅᓪᓗᒥᒧᑦ ᑎᑭᓪᓗᒍ. ᑭᖑᓪᓕᐅᔪᑦ ᐊᒻᒪ ᐱᖓᔪᒋᔭᐅᔪᑦ ᑭᖑᕚᖑᔪᑦ ᐱᒻᒪᕆᐅᔪᓂᒃ 
ᐊᑐᕐᓂᖃᐅᑎᖃᖅᑐᑦ ᓱᓕ ᓯᕗᓕᐅᖅᑎᐅᑎᓪᓗᒋᑦ ᐊᒻᒪᓗ ᐃᔾᔪᐊᕈᒥᓇᖅᑑᓪᓗᑎᒃ ᓄᓇᕗᒻᒥᐅᓕᒫᓄᑦ ᐊᒻᒪᓗ 
ᑲᓇᑕᒧᑦ. 
 
ᐅᐱᒍᓱᒃᐳᖓ ᕋᐃᓂ ᕙᓚᐅᕋᑎ ᐅᓪᓗᒥ ᑕᕝᕙᓃᑦᑐᓐᓇᕐᒪᑦ, ᐃᓄᑐᖃᖅ, ᓱᕈᓯᖏᑦ ᐊᒻᒪᓗ ᐃᕐᖑᑕᖏᑦ ᐅᓪᓗᒥ 
ᐅᕙᑦᑎᓐᓄᑦ ᐃᓚᒋᔭᐅᖃᑕᐅᔪᓐᓇᕐᒪᑕ. ᐃᓚᖏᑦ ᐃᓚᒋᔭᐅᔪᑦ ᐅᕙᓃᖃᐅᑕᐅᖏᒻᒪᑕ ᐅᖃᐅᓯᖃᕈᒪᓪᓗᖓ 
ᐸᓂᖓᓂᒃ ᒫᑕ ᕙᓚᐅᕋᑎ, ᐱᒻᒪᕆᐅᔪᓂᒃ ᐱᓇᓱᐊᖃᑦᑕᓚᐅᕐᑐᖅ ᓲᕐᓗ ᐃᓚᒌᓂ ᐋᓐᓂᕐᓯᕆᓂᐅᔪᒥᒃ ᐊᒻᒪᓗ 
ᖁᓄᔪᕐᓂᐊᕐᓂᕐᒥᒃ ᐊᖓᔪᖅᑳᖑᑎᓪᓗᒍ ᐸᐅᒃᑑᑎᒃᑯᓐᓄᑦ. ᑲᓇᑕᒥ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᒃᑯᖏᑦ. 
 
ᐊᓂᖏᑦ, ᕼᐃᐅᕆ, ᔭᐃᒥ, ᐅᐃᓕᐊᒻ ᐊᒻᒪᓗ ᔮᓂ ᕙᓚᐅᕋᑎ, ᐊᒻᒪᓗ ᓄᑲᖏᑦ ᓕᓯ ᐊᒻᒪ ᒥᐅᕆ ᐊᒻᒪᓗ ᐊᓂᖓ 
ᐲᑕ ᐱᒻᒪᕆᐅᔪᒥᒃ ᐃᓂᖃᕐᒪᑕ ᐊᑐᓂ ᒐᕙᒪᒃᑯᓐᓂ ᐊᒻᒪᓗ ᒐᕙᒪᐅᖏᑦᑐᓂ ᑲᑐᔾᔨᖃᑎᒌᖑᔪᓂ. 
 
ᐅᖃᐅᓯᖃᕈᒪᒋᕗᖓ ᔮᓐ ᐊᒪᕈᐊᓕᒻᒥᒃ, ᐃᓕᓴᕆᔭᐅᑎᑦᑕᕆᐊᖃᖏᑦᑐᒃᓴᐅᔪᒃ, ᓄᓇᑖᕋᓱᐊᕐᓂᕐᒧᑦ 
ᐋᔩᖃᑎᖃᖅᑎᓪᓗᒋᑦ, ᖃᓄᐃᓕᐅᖃᑕᐅᓂᑰᒻᒪᑦ ᐊᒻᒪᓗ ᓯᕗᓕᐅᖅᑎᐅᓯᒪᓪᓗᓂ ᓄᓇᕗᒻᒥ ᐸᕐᓇᐃᔨᓄᑦ. 
 
ᐅᖃᐅᓯᖃᕈᒪᒋᕗᖓ ᐊᓚᒃᑲᕆᐊᓪᓚᒃ ᐃᓚᒌᑦ ᑐᓐᓂᖅᑯᑎᖃᑦᑎᐊᖅᓯᒪᓂᖏᓐᓄᑦ. ᒥᓂ ᐊᓚᒃᑲᕆᐊᓪᓚᒃ 
ᑲᑎᒪᕕᒻᒦᖃᑕᐅᒻᒥᖕᒪᑦ. ᐅᐃᒌᒃ ᐃᑲᔫᑎᖃᖅᓯᒪᒻᒪᕆᑉᐴᒃ ᓄᓇᓕᒻᒥᐅᓄᑦ ᐅᓱᐃᑦᑐᒥᑦ ᐊᒥᓱᓂᒃ ᐊᕐᕌᒍᓂᑦ. ᔪᐊᓂ  

ᐊᒻᒪ ᒥᓂ ᐊᐅᓚᑦᑎᓚᐅᖅᐴᒃ ᑐᔪᕐᒥᕕᓐᓂᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᐊᐅᓪᓚᖃᑦᑕᖅᑐᓄᑦ ᖃᐅᓱᐃᑦᑐᒃᑯᑦ 
ᐊᖏᕐᕋᐸᓪᓕᐊᓪᓗᑎᒃ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᐸᓪᓕᐊᓪᓗᑎᒃ ᖃᓪᓗᓈᓄᑦ ᐃᑉᐱᐊᕐᔪᒻᒥᑦ ᐅᕝᕙᓘᓐᓃᑦ 
ᒥᑦᑎᒪᑕᓕᒻᒥᑦ. 
 
ᑭᒃᑯᓕᒫᓄᑦ ᖃᐅᔨᒪᔭᐅᕘᒃ ᐊᒻᒪ ᒥᓂ ᐅᐃᖓᓗ ᐃᑲᔪᐃᓐᓇᖃᑦᑕᓚᐅᕐᒪᑎᒃ ᐊᓯᖏᓐᓂᑦ. ᔪᐊᓂ ᐊᐅᓚᑦᑎᓚᐅᖅᐳᖅ 
ᐋᖕᓕᑲᓐ ᑐᔅᓯᐊᕐᕕᖓᓐᓂᑦ. ᐊᒻᒪ ᐃᓕᓴᐱ ᐊᓚᒃᑲᕆᐊᓪᓚᒃ ᖃᐅᔨᒪᔭᐅᑦᑎᐊᖅᑐᖅ, ᐊᑯᓂᒻᒪᕆᒃ ᐃᓄᓕᕆᔨᐅᓯᒪᔪᖅ 
ᒫᓐᓇᐅᔪᖅ ᐃᖅᑲᓇᐃᔭᓕᖅᑐᖅ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ. 
 
ᐊᒻᒪ ᓲᖃᐃᒻᒪᑦ ᒫᑕᓕᓐ ᐊᓚᒃᑲᕆᐊᓪᓚᒃ, ᒥᓂᐅᑉ ᐃᕐᖑᑕᖓ ᖃᐅᔨᒪᔭᐅᑦᑎᐊᖅᑐᖅ ᐅᖃᐅᓯᐅᓯᒪᓪᓗᓂᓗ 
ᑕᑯᓐᓇᕋᔅᓴᑦᑎᐊᕙᐅᒻᒪᑦ ᓄᓇᕗᒻᒥᐅᓄᑦ ᐊᒻᒪ ᐊᒥᓲᔪᒍᑦ ᑐᓵᕙᑦᑐᑎᒃᑯ ᐅᓪᓛᒃᑯᑦ ᓰᐲᓰᒃᑯᑦ. ᒫᑕᓕᓐ 
ᐊᓚᒃᑲᕆᐊᓪᓚᒃ ᑕ-ᕙᓃᒃᑭᕗᖅ ᐊᒻᒪ ᒥᓂᐅᑉ ᐃᕐᖑᑕᖓ. 
 
ᐃᕐᖑᑕᒃᑲᓐᓂᖓ ᐋᓐᔨ ᑐᐃᒡ ᑕᕝᕙᓃᒃᑭᕗᖅ ᓇᒻᒥᓂᖅ ᕿᑐᕐᖓᖃᖅᑐᓂ ᐊᒻᒪ ᐅᖃᐅᓯᕆᔪᒪᕙᕋ ᐊᕿᐊᕈᒃᑯᑦ 
ᐃᓚᒌᑦ ᖃᐅᓱᐃᑦᑐᒥ. ᑖᒃᑯᐊ ᐃᓚᒌᑦ ᑕᑯᓐᓇᖅᑕᐅᑦᑎᐊᖅᓯᒪᔪᒻᒪᕆᐅᒻᒪᑕ ᐃᓄᓐᓄᑦ ᐱᓪᓗᒍ 
ᐃᓅᓯᖃᑦᑎᐊᕐᓂᖏᓐᓄᑦ ᓲᕐᓗ ᓯᒡᓗᒃ ᐊᕿᐊᕈᖅ, ᑕᐅᕙᓂᖔᖅ ᐃᒃᓯᕚᖅᑐᖅ, ᐸᓖᓯᐅᓚᐅᖅᑐᖅ ᐃᖃᓗᓕᕆᓂᕐᒧᑦ 
ᐊᒻᒪ ᐃᒪᕐᒥᐅᑕᓕᕆᓂᕐᒧᑦ ᐊᓪᓚᑦᑎᐅᓚᐅᖅᑐᖅ ᒫᓐᓇ ᐆᒪᔪᓕᕆᔨᐅᓕᖅᑐᖅ. 
 
ᓄᐊᓕ ᒦᒥ ᐱᔭᕕᓂᖅ ᐊᑯᓂᒻᒪᕆᐅᔪᖅ ᐊᐅᓱᐃᑦᑐᕐᒥᐅᑕᐅᓕᖅᑐᖅ, ᓯᕗᓪᓕᖅᐹᖑᖃᑕᐅᓚᐅᖅᑐᖅ ᐃᓄᑦᑎᑐᑦ 
ᐃᓕᓐᓂᐊᕐᓂᕐᒧᑦ ᐃᓕᓴᐃᔨᐅᓪᓗᓂ ᓄᓇᓕᖓᓐᓂᑦ ᒫᓐᓇᐅᔪᖅ ᐱᓕᕆᐊᖃᖅᑐᖅ ᐃᓕᓐᓂᐊᒃᑲᓐᓂᖅᑐᓂ. 
 
ᐅᖃᖅᑏ, ᑕᐃᓐᖐᓐᓇᖅᓯᔪᒪᓐᖏᒃᑲᓗᐊᖅᑐᖓ ᖃᐅᔨᒪᔪᖓ ᐊᑎᕐᓂᒃ ᐊᒥᓱᓂᒃ ᑕᐃᓯᓐᖏᓐᓇᒪ ᐅᖃᐅᓯᕆᔭᕐᓂᑦ. 
ᐅᓪᓛᓕᒫᕋᔭᕋᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐃᓕᑕᕆᔭᐃᓐᓇᕆᒐᓱᐊᕐᓂᕈᒃᑭ. 
 
ᖁᕕᐊᑉᐳᖓ ᐱᕕᔅᓴᖃᖅᑎᑕᐅᒃᑲᓐᓂᕋᑖᕋᒪ ᐅᕙᖓ ᐅᖃᐅᓯᔅᓴᖏᓐᓂᑦ. ᐊᖏᖅᑰᕋᓗᐊᖅᐳᑦ ᒪᓕᒐᓕᐅᖅᑏᑦ, ᐊᒻᒪ 
ᒥᑭᔪᒃᑯᑦ ᒥᑭᔫᖅᑰᔨᓇᕐᒪᑦ ᐊᒥᓲᓂᖏᓐᓄᑦ ᑐᓂᕐᕈᑕᐅᓯᒪᔪᑦ ᐃᓚᒌᓄᑦ ᑕᑯᔭᐅᓯᒪᓐᖏᑦᑐᑦ ᑲᓇᑕᓕᒫᕐᒥ. 
 
ᑖᒃᑯᐊᖑᓐᓂᖏᑉᐸᑕ, ᐅᖃᖅᑏ, ᓄᓇᕗᑦ ᑭᒥᓂᖅᓴᒻᒪᕆᐅᒐᔭᖅᐳᖅ, ᑕᐃᒪᐃᓪᓚᕆᑉᐳᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᐊᒻᒪ ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ ᐃᓯᕆᐅᖅᑐᑦ. ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖃᒃᑲᓂᖅᐹᑦᕙ ᐱᑕᖃᒃᑲᓂᓐᖏᑉᐸᑦ ᒪᓕᒐᓕᐅᖅᑎᓕᒫᑦ ᐊᒻᒪ 
ᐃᖅᑲᓇᐃᔭᖅᑏᑦ ᐊᒻᒪ ᐱᕙᓪᓕᐊᔪᓕᕆᔩᑦ ᑕᕝᕙᓃᖏᓐᓇᖃᑦᑕᕐᒪᑕ ᐅᓪᓗᑯᑖᓂᑦ, ᐱᓕᕆᖃᑎᖃᖅᑐᑎᒃ 
ᐅᕙᑦᑎᓐᓂᑦ, ᒥᐊᓕ ᑲᓚᔅᓯᒪᔅᓯ ᐊᒻᒪ ᕼᐋᐱ ᓄᔭᒥ ᖃᓄᐃᓐᖏᑦᑎᐊᕐᓂᐊᖅᐳᓯ. 
 
ᐊᒻᒪ ᓄᓇᓕᓐᓂᒥᐅᑦ ᐊᕐᕕᐊᓂ ᐊᒻᒪ ᐃᓄᑦᑎᐊᕙᓕᒫᑦ ᓄᓇᕗᒻᒥ. ᐱᓗᐊᖅᑐᒥᑦ ᐃᓐᓇᑐᖃᐃᑦ ᐊᒻᒪ ᓱᕈᓰᑦ ᐅᕙᒍᑦ 
ᓄᓇᓕᖏᓐᓃᓐᖔᖅᑐᑦ ᐊᒻᒪ ᑭᖑᓪᓕᖅᐹᒥᑦ ᐱᓗᐊᖅᑐᒥᑦ ᑕᐃᒃᑯᓂᓐᖓ ᐊᔪᖅᓴᖅᑐᓂᑦ ᐱᒡᒐᓂᖅᓴᓄᓪᓗ.  

ᑲᑎᒪᔾᔪᑎᔅᓴᖅ 4. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᔅᓴᓄᑦ. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᔅᓴᓄᑦ. ᑲᑎᒪᔾᔪᑎᒡᓴᖅ 
5. ᓗ ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᖅᓯᔪᒪᕗᖓ ᐃᓪᓚᖏᓐᓂᑦ 
ᒪᓕᒐᓕᐅᖅᑎ ᐅᐃᓕᐊᒻᔅ ᐅᖃᐅᓯᕆᖅᑲᐅᔭᖏᓐᓂᑦ. 
 
ᒥᓂᔅᑕᐅᓚᐅᖅᓯᒪᔪᖓ ᒫᑲᒃᑯᓐᓄ ᒐᕙᒪᑐᖃᑰᕙᓚᐅᖅᓯᒪᑎᓪᓗᒋ ᐃᓗᐊᓂ ᓄᓇᑦᓯᐊᑉ ᐃᓕᑕᖅᓯᓯᒪᑦᓱᖓᓗ 
ᐊᑕᐅᓯᖅᒥ ᐃᑲᔪᖅᓱᑐᐃᓐᓇᖅᑐᒥ. ᐱᑦᑕᓯᐊᓛᖑᓚᐅᖅᓯᒪᑦᓱᓂ ᐃᑲᔪᖅᓱᑐᐃᓐᓇᖅᓱᓂ ᑕᒪᐃᓂ ᓄᓇᑦᓯᐊᖅᒥ 
ᐊᒻᒪᓗ ᑕᐃᓐᓇ ᐃᓄ ᐱᓕᑕᐅᓯᒪᓂᑰᓪᓗᓂ ᐃᓕᑕᕆᔭᐅᔾᔪᑎᒥ ᐊᒻᒪᓗ ᑐᓐᓂᕈᓯᐊᖅᑎᑕᐅᓪᓗᓂ ᒥᓂᔅᑕᐅᑎᓪᓗᖓ 
ᒫᑲᒃᑯᓐᓄ ᑕᐃᑦᓱᒪᓂᐅᑎᓪᓗᒍ 1996ᒥ. 
 
ᑎᒃᑯᐊᖅᑕᐅᓯᒪᔪᐃ ᓄᓇᑦᓯᐊᒥ ᐃᑲᔪᖅᓱᑐᐃᓐᓇᖅᑐᐃ ᐃᑲᔪᖅᓯᔪᐃ ᐃᓚᓕᒫᒃᓴᑦᓯᐊᓂ ᐃᓄᖕᓂ ᐊᒻᒪᓗ 
ᐃᓚᖏᔭᖏᓐᓂ ᐃᓅᖃᑎᒋᔭᖏᓐᓂ. ᐅᖃᖅᑎ, ᐃᓕᑕᖅᓯᔪᒪᑦᓱᖓᑦᑕᐅᖅ, ᐃᑲᔪᖅᐸᑦᓱᓂᓗ ᓂᐅᕕᖅᑕᒥᓂᒃᑲᓂ 
ᐊᔾᔭᖅᓯᑦᓱᓂ ᓂᕿᓂ. ᐲᑕ ᕕᓕᐊᕆᑎ, ᐊᕙᓃᑦᑐᖅ. ᐃᒻᒪᖃ ᓂᑯᕕᒍᓐᓇᖃᑦ. ᐃᓕᑕᕆᔭᕋ ᐱᔾᔪᑎᒐᓗ 
ᐃᒪᐃᑦᓯᓂᑰᒻᒪ ᐱᑦᑕᓯᐊᖅᓱᓂ ᐃᑲᔪᖅᓱᖅᓯᒪᑦᓯᐊᕐᓱᓂ ᐊᒻᒪᓗᑦᑕᐅᖅ ᐃᓱᒪᓂᖃᕐᓯᒪᓂᑰᓪᓗᓂ ᐊᓯᒥᓂ 
ᓄᓇᓕᖃᑎᒥᓂ ᐊᒻᒪᓗ ᐊᓈᓇᖓᑕ ᐊᐃᑉᐸᕆᕙᑦᓱᓂᐅ ᖃᐃᑎᓪᓗᒍ ᑐᓐᓂᕈᓯᐊᖅᓚᖓᑎᓪᓗᒍ. 
 
ᖃᐅᔨᒪᖏᒃᑲᓗᐊᖅᑐᖓ ᐃᒻᒪᖃ ᒥᓂ ᐊᓚᒃᑲᕆᐊᓪᓚ ᐊᐅᓚᔨᒋᖓᓂ ᐅᕙᖕᓂ, ᑭᓯᐊᓂ ᑕᐃᑦᓱᒪᓂᐅᑎᓪᓗᒍ 
1960ᖏᓐᓂ ᔭᓗᓇᐃᕝᒥ, ᐊᐅᓚᑦᓯᔨᐅᓚᐅᖅᓯᒪᔪᖓ ᑐᓵᔩᑦ ᑲᑐᔾᔨᖃᑎᒌᖏᓐᓄ ᐊᒻᒪᓗ ᖃᐅᔨᒪᑦᓱᖓᓗ 
ᑕᐃᒪᖓᓂ ᓇᑭᖔᖅᓯᒪᓂᕐᓂᐅᕙᖓ ᓴᓪᓖᑦᓂ, ᐅᖃᐅᓯᖅᑕᖓᓗ ᐊᔾᔨᐸᓗᒋᑦᓱᓂᐅ ᐅᖃᐅᓯᖅᑕᒪ ᑕᐃᒪᐃᒧᓪᓗ 
ᕿᓚᒥᕈᓗ ᖃᓂᖓ ᓂᓪᓕᑐᐊᖅᒪ ᖃᐅᔨᒪᓕᕐᓱᒍ ᕿᑎᖅᒥᐅᓃᖔᖅᓯᒪᖏᑦᑐ ᐊᒻᒪ ᖁᕕᐊᕖᖓᓚᐅᕐᓯᒪᑦᓱᖓ 
ᑐᓴᕆᐊᒥ ᐅᖃᐅᓯᖅᑕᕆᔭᒪ ᐊᔾᔨᐸᓗᐊᓂ. 
 
ᒥᓂ ᐊᓚᒃᑲᕆᐊᓪᓚ ᐃᓕᑕᕆᔪᒪᑦᓱᒍ ᐊᒻᒪᓗᑦᑕᐅᖅ ᐅᓪᓛᑰᕐᓱᒋᓪᓗ ᑕᒪᖅᒥ ᐱᔾᔪᑎᖓᓗ 
ᐃᓕᓐᓂᐊᖅᑎᑕᐅᓯᒪᓪᓗᑕ ᐃᒪᐃᓕᒋᐊᒥ ᐆᒧᖓ ᒫᑕᓖ ᑐᓴᖅᓴᐅᕙᑦᑎᓪᓗᒍ ᓰᐲᓰᑰᓕᕋᐃᒻᒪ, ᑕᐃᒪᐃᓕᒋᐊᕋᑖᕋᒪ. 
ᑐᓴᕈᒥᓇᑦᓯᐊᖅᓱᓂ ᐊᒻᒪ ᐱᐅᑦᓱᓂ ᑐᓴᕆᐊᒥ ᐅᖃᐅᓯᖅᑕᕆᔭᖓ ᑕᐃᒪᐃᒧᓪᓗ ᐃᒪᐃᓕᔪᒪᑦᓱᖓ ᐃᓱᒪᒋᑦᓯᐊᕐᐸᑦᓯ 
ᐅᓪᓛᖅᒥ. ᐃᓕᑕᖅᓯᔪᒪᑦᓱᖓᑦᑕᐅᖅ ᑕᒪᐃᓂᓕᒫᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᒐᔪᐃᑦᑐᖓ ᐃᓕᑕᖅᓯᒋᐊᒥ ᑭᓇᒥ ᐃᓗᐊᓂ ᑲᑎᒪᕕᐅᑉ 
ᐃᒪᐃᒧᑦ ᓄᓇᓕᖁᑎᒋᔭᕗ ᐅᖓᓯᑦᑑᒧᑦ ᐅᖓᓯᓛᖑᑦᓱᑎ, ᑭᓯᐊᓂ ᐃᓕᑕᖅᓯᔪᒪᑦᓱᖓ ᑕᒪᐃᓂ ᐃᓄᖕᓂ 
ᓄᓇᓕᒋᔭᑦᑎᖕᓂ. 
 
ᒫᑕ ᖃᐅᓱᐃᑦᑐᖅᒥ, ᓄᓇᖃᖄᓯᒪᓂᑰᓪᓗᓂ ᐊᑯᑭᑦᑐᓂ. ᐊᐃᕇᓐ ᐃᖃᓗ ᖃᐅᓱᐃᑦᑐᖅᒥ, ᐋᓐᔨ ᐊᒻᒪ 
ᕿᑐᖓᖏᓪᓗ, ᐃᐊᕆᒃ ᑐᐃᒃ ᐊᒻᒪ ᑕᐃᕕᑦ ᐊᕿᐊᕈ. ᐅᖃᐅᓯᖃᖃᐅᔪᖓ ᒥᑦᓵᓄ ᐊᕿᐊᕈᒃᑯ ᐃᓚᖏᓐᓂ 
ᐅᕙᑦᓯᐊᕈᒋᐊᖅ, ᐃᓚᒋᔭᐅᔪᖅ ᐃᖅᓂᕆᔭᐅᔪᑦᓱᓂ ᐊᒻᒪᓗ ᕼᐊᕆ ᕕᓕᐊᕆᑎ, ᓛᓴᓘᓯ ᐊᕿᐊᕈ. ᐃᓕᓴᕙᔅ 
ᐊᓚᒃᑲᕆᐊᓪᓚ. 

ᕋᓃ, ᐊᑏᒎᖅ ᓇᖏᖅᓯᑲᐃᓐᓇᕆᑦ. ᕋᓃ ᕕᓕᐊᕆᑎ, ᐊᐃᓕᐊᒻ ᕕᓕᐊᕆᑎ, ᒫᑕᓖ ᐊᓚᒃᑲᕆᐊᓪᓚ ᖃᐅᔨᒪᔭᐅᔪᖅ 
ᑭᓇᒃᑯᑐᐃᓐᓇᖅᓄ. ᑕᐃᒍᐃᖃᐅᑦᓱᖓᑦᑕᐅᖅ ᑲᑦᓗ ᐃᓚᒌᓂ, ᐋᓐᓄᓘ ᑕᒑᖅ ᐊᒻᒪ ᒥᓂ ᐊᓚᒃᑲᕆᐊᓪᓚ, ᐲᑕ 
ᕕᓕᐊᕆᑎ ᐃᓕᑕᕆᔭᐅᖃᐅᔪᖅ ᐅᓪᓗᒥᒋᐊᖅ ᐊᒻᒪᓗ ᓲᓴᓐ ᒑᑦᓄ ᐊᒻᒪ ᔭᐃᒥ ᕕᓕᐊᕆᑎ. 
 
ᐊᐃᑉᐹᓂ ᓴᓂᕌᓃᑦᑐᐃᑦ, ᐃᓕᑕᕆᔪᒪᔭᒃᑲᑦᑕᐅᖅ ᓄᓇᖃᕆᐊᖓᖅᓯᒪᔪᐃᑦ ᐊᐅᓱᐃᑦᑐᖅᒥ. ᓯᓗ ᐊᕿᐊᕈ ᐊᒻᒪ 
ᓄᓕᐊᖓ ᒦᒥ ᐊᒻᒪᓗ ᐃᖅᓂᖓ ᐊᒻᒪ ᔮᓂ ᕕᓕᐊᕆᑎ. ᐃᓕᑕᕆᔪᒪᑦᓱᒋᑦᑕᐅᖅ ᒦᑲ ᐊᒻᒪ ᐊᐃᐸᔭᕼᐊ ᐊᖅᓇᑲᖅ. 
ᑭᖑᓪᓕᖅᐸᐅᑦᓱᓂ, ᐅᐃᒐ ᒋᓚᖕ ᐅᐃᓕᐊᒻᔅ. ᖁᕕᐊᓱᕝᕕᖕᒥ ᖁᕕᐊᓱᒋᑦᓯ ᐊᒻᒪᓗ ᖁᔭᓐᓇᒦᒃ 
ᐳᓛᕆᐊᖅᓯᒪᓂᑦᓯᖕᓄ ᑲᑎᒪᕕᖕᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓱᓕᒃᑲᓐᓂᖅ ᑐᖓᓱᒋᑦᓯ ᑲᒪᑎᕕᖕᒧ. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᒥᓂᔅᑖ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓᑦᑕᐅᖅ ᐃᓚᖏᓐᓂ ᐃᓄᖕᓂ 
ᐃᓕᑕᕆᔭᐅᒌᖃᐅᔪᓂ. ᖃᐅᔨᒪᔭᒃᑲᓂ. 
 
ᑲᑎᒪᔨᖓ ᖁᑦᓯᑦᑐᒥᐅᓄ ᐅᖃᐅᓯᖃᕐᑎᓪᓗᒍ ᒥᑦᓵᓄ ᖁᑦᓯᑑᑉ, ᐅᖃᐅᓯᖃᖃᐅᒻᒪ ᐃᓄᐃᑦ ᐃᑲᔪᖅᓱᐸᖕᓂᖏᓄ 
ᐃᒪᐃᑦᑐᓄ ᐃᓚᒋᔭᖏᓐᓄ ᕕᓕᐊᕆᑎᒃᑯ ᐃᓚᒌᓂ, ᐃᓚᒋᑦᓱᒍᓗ ᒥᓂᔅᑕᐅᑉ ᑐᒡᓕᖓᓄᑦ ᐃᑲᔪᖅᑎᒐ ᑕᕝᕙᓃᒻᒪᑦ, 
ᔭᐃᒥ ᕙᓚᐅᕋᑎ ᐊᒻᒪᓗ ᐊᓈᓇᖓ, ᓄᑲᖏᑦ ᐊᒻᒪᓗ ᓇᔭᖏᑦ ᐊᒻᒪᓗ ᐊᓯᖏᑦ ᐃᓚᒌᓕᒫᑦ ᖁᑦᑎᒃᑐᒥ 
ᓅᑕᐅᓯᒪᓂᑯᑦ, ᓅᑕᐅᓚᐅᖅᓯᒪᔪᑦ ᖁᑦᑎᒃᑐᒧᑦ ᑯᐸᐃᒃ ᑕᕐᕋᖓᓂᑦ. 
 
ᐃᓄᐃᑦ ᓴᓂᑭᓗᐊᕐᒥᐅᑦ ᐊᒻᒪᓗ ᕿᑭᖅᑕᓂᑦ, ᖃᓂᒌᒃᑐᒻᒪᕆᐅᓪᓗᑕ ᓄᓇᖃᖅᑎᒌᐸᓘᓚᐅᕋᑦᑕ ᑖᒃᑯᐊ ᖁᑦᑎᒃᑐᒧᑦ 
ᓅᑕᐅᓯᒪᔪᑦ, ᐊᒻᒪᓗ ᐊᑲᐅᓈᖅᓯᒪᖅᑯᐃᔨᕗᖓ ᓅᑕᐅᓯᒪᔪᕕᓃᑦ ᐃᓚᒌᖑᔪᑦ ᓂᕈᐊᖅᑕᐅᓯᒪᖏᒻᒪᑕ ᓄᓇᒋᔭᑦᑎᓐᓂ, 
ᑭᓯᐊᓂ ᐅᕙᓐᓂᒃ ᑐᓐᖓᓱᒃᑎᑦᑏᓇᐅᔭᕐᒪᑕ ᑕᑯᔭᕕᓂᕆᒑᖓᒃᑭᑦ. ᑕᕝᕗᖓ ᑲᑎᒪᕕᒻᒧᒪᑦ ᑐᓐᖓᓱᒃᑎᑦᑐᒪᕙᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᓂᔅᑖ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥᑦ, ᐃᓕᓴᖅᓯᔪᒪᕗᖓ ᐃᓄᓕᒫᓂᒃ 
ᐃᓕᓴᕆᔭᐅᕙᕇᖅᑲᐅᔪᓂᒃ, ᖃᐅᔨᒪᔭᐃᓐᓇᐸᓗᒋᖅᑰᕋᒃᑭᑦ ᐳᓛᕆᐊᖅᓯᒪᔪᑦ ᐅᓪᓗᒥ. 
 
ᐅᖃᖅᑏ, ᑐᓄᓐᓃᑦᑐᖅ, ᒫᓂᖔᖅ ᐃᓕᓴᕆᔪᒪᕙᒃᑲ ᐸᖕᓂᕐᑐᕐᒥᐅᑦ, ᓂᕈᐊᖅᑕᐅᓯᒪᕝᕕᒋᔭᓐᓂᑦ, ᐊᐃᕝᕙᓚᕼᐋ 
ᐊᒻᒪᓗ ᓄᓕᐊᖓ ᒦᑲ ᐊᕐᓇᑲᖅ. 
 
ᐅᖃᐅᓯᒃᓴᖄᕐᔪᒍᒪᔪᖓ ᐃᓄᖕᓂᒃ ᕿᒃᓵᒃᑐᓂᒃ ᐃᖃᔪᖃᑦᑕᖅᓯᒪᖕᒪᑎᒃ ᐊᒻᒪᓗ ᐃᓄᖕᓂᒃ ᐃᑲᔪᐃᓐᓇᐅᔭᖅᑑᒃ. 
ᑕᖃᓚᐅᖅᓯᒪᖅᑯᐃᔨᖏᑦᑑᒃ ᐊᓯᖏᓐᓂᒃ ᐃᓄᖕᓂᒃ ᐃᑲᔪᕆᐊᒃᓴᖅ ᑕᒪᕐᒥᒃ ᐱᓕᕆᐊᒃᓴᖃᖅᑐᒻᒪᕆᐅᒐᓗᐊᖅᑎᓪᓗᒋᒃ. 
 
ᐊᐃᕝᕙᓚᕼᐋ ᐃᖅᑲᓇᐃᔭᓚᐅᖅᓯᒪᔪᖅ ᐊᑯᓂᐅᓕᖅᑐᒧᑦ ᐃᒡᓗᓕᕆᔨᒃᑯᓐᓄᑦ ᑭᓯᐊᓂ ᒫᓐᓇ ᐃᑦᑐᕈᕐᓂᕐᒧᑦ 
ᓄᖅᑲᖓᓕᕐᑐᖅ. ᐱᕕᒃᓴᖃᒃᑲᓐᓂᓕᕐᑐᖅ ᖃᓄᐃᓕᐅᕈᒪᓂᕆᔭᖓᓂᒃ, ᐊᒻᒪᓗ ᓄᓕᐊᖓ ᐃᖅᑲᓇᐃᔭᕐᒥᔪᖅ 
ᐱᖅᑯᓯᓕᕆᓂᕐᒧᑦ ᐃᓕᓴᐃᔨᐅᓪᓗᓂ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑐᓐᖓᓱᒋᑦᑎ ᑲᑎᒪᕕᒻᒧᑦ. ᐃᓕᓴᖅᓯᓂᖅ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᒫᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᕗᖓ ᐃᓚᒋᔭᓐᓂᒃ ᐊᐅᓱᐃᑦᑐᒥᑦ. ᑕᑉᐹᓂ 
ᐃᓚᖃᐅᕐᒥᒐᒪ ᕿᑐᓐᖓᕆᔭᐅᔪᑦ ᐅᓘᓯᒧᑦ ᐊᒻᒪᓗ ᖁᕕᐊᓱᒃᐳᖓ ᐅᖃᕈᓐᓇᕋᒪ ᑕᕝᕙᓃᑦᑐᓐᓇᕐᓂᖏᓐᓂᒃ ᐅᓪᓗᒥ 
ᐊᒻᒪᓗ ᐃᓕᓴᕆᔪᒪᕙᒃᑲ. 
 
ᐃᓕᓴᖅᓯᔪᒪᒋᕗᖓ ᐃᓪᓗᕋ ᒦᑲ ᐊᕐᓇᑲᖅ, ᐊᒻᒪᓗ ᐅᐃᖓ ᐊᐃᕝᕙᓚᕼᐋ. ᐊᒻᒪᓗᑦᑕᐅᖅ ᒥᓂ. 
ᑭᒡᒐᖅᑐᐃᖃᑦᑕᖅᓯᒪᔭᕋ ᐊᒻᒪᓗ ᑕᐃᑲᓃᖏᓐᓇᖃᑦᑕᖅᓯᒪᓪᓗᓂ ᐃᓄᑐᖃᖅᑯᕕᒻᒧᑦ ᐳᓛᕆᐊᖅᑎᓪᓗᖓ ᐅᕙᓐᓄᑦ 
ᐊᑯᓂᐅᓕᖅᑐᒧᑦ ᐳᓛᕆᐊᓚᐅᖅᓯᒪᔪᓐᓃᕋᓗᐊᖅᑎᓪᓗᒍ. ᐃᓕᓴᕆᔪᒪᕙᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓄᑦ. ᑲᑎᒪᔾᔪᑎ 6 ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 340-1(6): ᐃᖅᑲᓇᐃᔭᖅᑐᓕᕆᔾᔪᑎᐅᑉ ᐃᓕᖅᑯᓯᖓᓐᓄᑦ ᑐᓴᒐᒃᓴᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐊᐱᖅᑯᑎᒐ ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᒥᓂᔅᑕ ᐅᔾᔨᕈᓱᒃᑐᒃᓴᐅᕗᖅ ᑭᖑᓪᓕᖅᐹᖑᔪᑦ ᐊᕌᒎᓯᒪᓕᖅᑐᓄᑦ, ᐊᐱᖅᑯᑎᖃᐃᓐᓇᖃᑦᑕᖅᓯᒪᒐᒪ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐱᐅᓯᐅᔪᖅ ᑕᓐᓇ ᐱᓕᕆᐊᖑᐃᓐᓇᖅᓯᒪᔪᖅ ᑕᐃᒪᓐᖓᓂᑦ 
ᐊᕕᓚᐅᖅᓯᒪᑎᓪᓗᑕ. 
 
ᐊᐱᕆᔪᒪᔭᕋ ᒥᓂᔅᑕ, ᓴᖅᑭᑦᑎᓚᐅᕐᒪᑦ ᒐᕙᒪᒃᑯᓐᓂ ᐅᓂᒃᑳᓕᐊᒥᒃ ᐱᓇᓱᐊᕈᓯᐅᓚᐅᖅᑐᒥ. ᐅᓂᒃᑳᓕᐊᒥ, ᐅᖃᖅᑏ, 
ᐅᖃᖅᓯᒪᖕᒪᑦ ᒐᕙᓚᒃᑯᑦ ᓱᓕ ᐃᖅᑲᖅᑐᐃᔭᖅᑎᓄᑦ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᐊᑭᓕᖅᓱᐃᓂᕐᒧᑦ ᐱᐅᓯᐅᔪᒥᒃ 
ᐋᖅᑭᒃᓱᐃᔭᕆᐊᖃᕐᒪᑕ. 
 
ᐊᐱᕆᔪᒪᔭᕋ ᒥᓂᔅᑕ ᑐᓴᕆᐊᖅᑎᑦᑎᒃᑲᓐᓂᕈᓐᓇᕐᒪᖔᑦ ᑲᑎᒪᕕᒻᒥᒃ ᓇᒦᓕᕐᒪᖔᑕ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᐅᓯᐅᔪᒥ? ᐊᒻᒪᓗ ᖃᖓᒃᑯᑦ ᓂᕆᐅᒍᓐᓇᕐᓂᐊᖅᐱᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᕐᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᒪᓕᒐᓕᐅᖅᑎ ᐊᐱᖅᑯᑎᖃᕈᓐᓇᕐᓂᖓᓄᑦ. 
ᐊᒃᓱᕈᓐᓇᓚᐅᕈᓗᐊᖅᑎᓪᓗᒍ ᐊᑎᕐᓂᒃ ᓄᐊᑦᑎᓇᓱᐊᕐᓂᕐᒧᑦ, ᑕᒪᑐᒥᖓ ᐅᓂᒃᑳᓕᐊᒥᒃ ᓴᖅᑭᑦᑎᓯᒪᕗᒍᑦ 
ᐃᑲᔪᖅᑕᐅᓪᓗᑕ ᓴᓇᔪᓕᕆᔨᒃᑯᓐᓂᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᒃ. 

ᐊᑎᕐᓂᒃ ᓄᐊᑦᑎᕙᓪᓕᐊᕗᒍᑦ ᖃᕋᓴᐅᔭᒧᑦ ᐊᒻᒪᓗ ᐃᓗᐊᖏᔾᔪᑎᖃᖅᓯᒪᒐᓗᐊᖅᑎᓪᓗᑕ ᑕᒪᕐᒥᐸᓗᒃ 
ᐱᓕᕆᐊᕆᓇᓱᐊᖅᑕᕗᑦ ᐱᔭᕇᖅᓯᒪᓕᖅᐳᑦ ᐊᒻᒪᓗ ᐅᓪᓗᒥ ᑐᓂᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. l ᐅᖃᖅᑏ, ᖃᐅᔨᒪᓐᖏᓇᒃᑭᑦ ᐊᑎᖏᑦ ᒥᓂᔅᑕᐅᑉ ᐅᖃᐅᓯᕆᔭᖏᑦ. 
ᖃᐅᔨᒐᓱᐊᖅᑲᐅᒐᒪ ᑕᑯᓚᐅᖅᓯᒪᓂᐊᕐᒪᖔᖅᑕ ᐊᐅᓚᓂᖃᖅᑐᒥᑦ ᐃᖅᑲᓇᐃᔭᖅᑐᓕᕆᓂᕐᒧ ᑦᐊᑐᖅᑕᐅᔪᒥᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᖃᐅᔨᒪᔪᖓ ᓇᓗᓴᐃᓐᖏᑦᑐᖅ ᒥᓕᐊᒐᓴᓐᓂᑦ ᑮᓇᐅᔭᐃᔭᕋᑦᑕ ᑕᒪᑐᒥᖓ ᐱᖓᓲᓕᖅᑐᓂᑦ ᐊᕐᕌᒍᓂᑦ. 
ᖃᐅᔨᒋᐊᕈᒪᕗᖓ ᑕᐃᒪᐃᑦᑐᒥᑦ ᑕᑯᓂᐊᕐᒪᖔᖅᑕ ᓴᖅᑭᖅᑐᒥᑦ. ᖃᖓᒃᑯᑦ ᑕᒪᓐᓇ ᐊᐅᓚᓂᖃᓪᒪᑦᑖᓕᕐᓂᐊᖅᐸ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᒪᓐᓇ ᐊᑐᓕᕐᓂᐊᕐᓂᕋᖅᑐᒍ, ᐊᒻᒪ 
ᐊᑐᓕᕐᓂᐊᖅᑐᓂ, ᑕᐃᒫᖑᓐᖏᑦᑐᖅ ᐊᕐᕌᒎᓚᐅᖅᑐᑐᑦ, ᖃᔨᐅᒪᕗᖓ ᒫᓐᓇᐅᔪᖅ ᐊᑐᓕᕋᑦᑕ ᓄᐊᑦᑎᓪᓗᑕ 
ᑐᑭᓯᒋᐊᕈᑎᔅᓴᓂᑦ ᐊᒻᒪ ᓄᑖᒧᑦ ᐊᑐᕐᓂᐊᖅᑐᒧᑦ ᒫᓐᓇᒨᖓᓂᖅᓴᒻᒪᕆᓐᓂᒃ ᓴᖅᑮᖃᑦᑕᕐᓂᐊᖅᑐᑕ 
ᑐᑭᓯᒋᐊᕈᑎᔅᓴᓂᒃ ᐱᓕᕆᑦᑎᐊᖃᑦᑕᕐᓂᕆᓚᐅᖅᑕᖏᓐᓄᑦ ᒥᓂᔅᑕᖃᕐᕖᑦ. ᑕᐃᒪᐃᒻᒪᑦ ᑕᐃᒪᐃᑦᑐᒥᑦ ᐊᑐᓕᖅᐳᒍᑦ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᖅᑲᒃᑯᓄᖓ ᐱᔨᑦᓂᕐᒧᑦ ᐅᓂᒃᑳᓕᐊᒥᑦ, ᐅᖃᖅᓯᒪᒻᒪᑦ ᒐᕙᒪᒃᑯᑦ 
ᓄᑖᓐᖑᖅᓯᒪᔪᑦᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᕆᐊᖃᕐᒪᑕ ᑮᓇᐅᔾᔭᔅᓵᓕᕆᓂᕐᒧᑦ ᐊᒻᒪ ᓂᕆᐅᑉᐳᑦ 
ᐱᓕᒻᒪᓴᖅᑕᐅᓂᐊᕆᐊᖓ ᓄᑖᖅ ᐊᑐᓕᖅᑎᑕᐅᔪᖅ ᐊᕐᕌᒎᓂᐊᖅᑐᖅ. 
 
ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕ, ᐅᓂᒃᑳᓕᐊᖓᓂ ᐊᔾᔨᒌᓐᖏᑦᑑᑎᐅᒻᒪᑕ ᖃᐅᔨᓴᕐᓂᕐᒧᑦ ᑐᑭᓯᒋᐊᕈᑏᑦ 
ᓄᐊᑕᐅᓯᒪᒻᒪᑕ ᐊᒻᒪ ᐃᓚᒋᓪᓗᓂᐅᒃ ᑕᕝᕙᓂ ᐅᖃᖅᑏ, ᐅᖃᐅᓯᐅᖃᑦᑕᖅᓯᒪᓕᖅᑐᖅ ᐊᓱᐊᖅᑎᖅ ᑭᖑᓂᑦᑎᓐᓂᑦ, 
ᒥᓂᔅᑕᐅᓚᐅᖅᑐᖅ ᐃᖅᑲᓴᐃᔭᖅᑐᓕᕆᓂᕐᒧᑦ ᑕᒪᑐᒥᖓ ᐅᖃᐅᓯᖃᖅᓯᒪᒋᕗᖅ, ᓄᑦᑎᖅᑕᐅᓂᖏᓐᓄᑦ ᑮᓇᐅᔾᔭᔅᓵᑦ 
ᒐᕙᒪᒃᑯᓐᓄᑦ. 
 
ᑕᖅᑲᒃᑯᓄᖓ ᐱᔨᑦᓯᕐᓂᕐᒧᑦ ᐅᓂᒃᑳᓕᐊᑦ, ᑲᖐᓱᑉᐳᖓ ᖃᐅᔨᓴᖅᑕᐅᖃᑦᑕᕐᓂᖏᓐᓅᒋᐊᖓ ᐊᑐᖅᑕᐅᔪᓂᑦ 
ᐅᖃᖅᓯᒪᒻᒪᑕ ᓄᑦᑎᖅᑕᐅᓯᒪᔪᑦ ᑮᓇᐅᔭᓕᐊᑦ 31%-ᒥᑦ 28%-ᒨᖅᓯᒪᒻᒪᑕ ᐊᐱᕆᔪᒪᕙᕋᓕ ᒥᓂᔅᑕ 
ᐅᖃᐅᔾᔨᔪᓐᓇᕐᒪᖔᑕ ᒪᓕᒐᓕᐅᕐᕕᒻᒥ, ᑭᓲᕙ ᐊᑭᖏᑦ ᓄᑦᑎᖅᑕᐅᔪᓄᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐅᖃᐅᑎᔪᓐᓇᓐᖏᓚᕋ ᖃᑦᑎᕌᖅᓯᒪᓕᕐᒪᖔᖅ. ᑕᒪᓐᓇ 
ᑕᑯᒋᐊᖅᑕᐅᒋᐊᖃᕐᓂᐊᖅᐳᖅ ᐅᕙᖓ ᒥᓂᔅᑕᖃᕐᕕᖓᓐᓄᑦ ᑭᓯᐊᓂ ᐃᖅᑲᓇᐃᔭᖅᑎᓄᑦ, ᐃᓚᓕᐅᑎᓪᓗᒋᑦ 
ᐃᖅᑲᓇᐃᔮᔅᓴᓄᑦ ᓴᖅᑭᔮᖅᑎᑕᐃᑦ, ᓄᑦᑎᖅᑕᐅᔪᑦ ᐃᖅᑲᓇᐃᔮᑦ, ᑕᑯᓐᓇᖅᐳᒍᑦ ᑕᒫᓂ ᐃᒻᒪᖃ $50-ᑕᐅᓴᓂᒃ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒻᒪᖃ ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᐅᖃᐅᑎᓛᕐᓂᐊᕐᓂᕋᕐᓗᓂᖓ 
ᖃᑦᑎᕌᓪᓚᑦᑖᕋᔭᕐᒪᖔᖅ. 28-ᒥ ᓄᑦᑎᖅᑕᐅᔪᑦ ᑕᖅᑲᒃᑯᓄᖓ ᐱᔨᑦᓯᕐᓂᕐᒧᑦ, ᐊᒻᒪ ᐊᑭᖏᑦ ᒐᕙᒪᒃᑯᓐᓄᑦ 
ᓂᕆᐅᑦᑎᐊᖅᐳᖓᓗ ᒥᓂᔅᑕ ᑕᐃᒪᐃᒍᓐᓇᕆᐊᖓ. 
 
ᓇᓗᓇᓐᖏᑦᑐᖅ ᐅᖓᑖᓃᒻᒪᑦ $50-ᑕᐅᓴᓐ. ᐅᖃᖅᑏ, ᐃᓚᖏᑦ ᑕᑯᓐᖏᑕᕗᑦ ᑕᖅᑲᒃᑯᓄᖓ ᐱᔨᑦᓯᕐᓂᕐᒧᑦ 
ᐅᓂᒃᑳᓕᐊᒥᑦ ᐊᒻᒪ ᒥᓂᔅᑕ ᐅᖃᖅᑲᑕᐅᒻᒪᑦ ᐅᖃᓕᒫᖅᑕᕆᓂᕋᖅᑐᓂᒋᑦ ᐱᓇᓱᐊᕈᓯᐅᓚᐅᖅᑐᒥ ᑕᐃᒪᐃᒻᒪᑦ 
ᖃᐅᔨᒪᓐᖏᓚᖓ ᑕᒪᓐᓇ ᕿᒥᕐᕈᔭᐅᑦᑎᐊᕇᖅᓯᒪᒐᓗᐊᕐᒪᖔᖅ ᑭᓯᐊᓂ ᒥᓂᔅᑕ ᐅᖃᕈᓐᓇᖅᐹ, ᖃᐅᔨᒪᔪᖓ 
ᒥᓂᔅᑕᖃᕐᕕᒃ ᐱᓕᕆᐊᖃᓕᖅᑭᔅᓯᒪᒻᒪᑦ ᐊᑯᓂᑲᓪᓚᐅᓕᖅᑐᖅ, ᒫᓐᓇᒨᖓᔪᓂᑦ ᐅᕝᕙᓘᓐᓃᑦ ᓄᑖᓂᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᖏᓐᓂᑦ ᐃᖅᑲᓇᐃᔭᖅᑎᓄᑦ ᖃᐅᔨᒋᐊᕐᓗᓂ ᐅᕝᕙᓘᓐᓃᑦ ᑕᒪᓐᓇ 
ᐱᓕᕆᐊᖑᕙᓪᓕᐊᕙ ᓱᓕ ᐊᒻᒪ ᖃᖓᒃᑯᑦ ᑕᑯᔪᓐᓇᖅᐱᑎᒍ, ᖃᖓᒃᑯᑦ ᓂᕆᐅᒍᓐᓇᖅᐱᑕ ᑕᑯᓛᕆᐊᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐅᖃᐅᓯᕆᔪᒪᑦᑎᐊᖅᐸᕋ ᒪᓕᒐᓕᐅᖅᑎᓄᑦ, 
ᐱᑎᔅᓴᕋᐃᒍᒥᓇᕋᓗᐊᖅᑯ ᖃᐅᔨᒪᒐᒪ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᔅᓱᕉᑎᖃᖅᓯᒪᒻᒪᕆᒻᒪᑕ ᑕᒪᔅᓱᒪᓐᖓ 
ᐊᑐᖅᑕᐅᔭᕆᐊᓕᒻᒥᑦ ᐱᓕᕆᐊᖃᕐᑐᑎᑦ. 
 
ᑭᓯᐊᓂᓕ, ᑲᑎᒪᔨᐅᖃᑎᒻᒪᑦ ᐅᖃᐅᓯᕆᔭᖏᑦ ᑕᒪᔅᓱᒪᓐᖓᑦ ᐱᔾᔪᑎᖃᕐᑐᓂᑦ ᑐᑭᓯᑎᑦᑎᒋᐊᕈᑎᐅᔪᒥᑦ 
ᐊᑐᐃᓐᓇᐅᑎᑕᑦᑎᓐᓂ ᐊᒻᒪᓗ ᑕᒪᓐᓇ ᓄᑖᖑᔪᖅ ᐋᖅᑭᑦᑕᐅᓯᒪᓕᖅᑎᓪᓗᒍ, ᑕᒪᔅᓱᒪᓐᖓᑦ ᑎᑎᖅᓯᒪᑦᑎᐊᓂᖅᓴᒥᑦ 
ᐱᑕᖃᕐᓂᐊᖅᑯ ᐊᒻᒪᓗ ᐃᑲᔫᑎᐅᓂᐊᖅᑐᑦ ᐊᒻᒪᓗ ᐊᑭᖏᑦ ᖃᓄᖅ ᐱᑕᖃᕐᑎᑦᑎᕙᑦᑐᑎᑦ 
ᐃᖅᑲᓇᐃᔮᖃᕐᑐᓕᕆᔨᒃᑯᑦ ᑕᒪᓐᓇ ᐊᑐᖅᑕᐅᑦᑎᐊᕋᓗᐊᕐᒪᖔᖅ ᐃᖅᑲᓇᐃᔭᕐᕕᐅᔪᖅ ᐱᓕᕆᕕᒻᒥ ᒐᕙᒪᒃᑯᓐᓂ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᖃᐅᓯᒃᑯᑦ ᐊᐱᖅᑯᓰᑦ. ᒪᒃᓖᓐ. 
 
ᐊᐱᖅᑯᑦ 341-1(6): ᑭᕙᓪᓕᕐᒥ ᐊᖅᑯᑎᖅᔪᐊᒧᑦ ᑐᓴᒐᒃᓴᖅ 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥ ᐊᐱᖅᑯᓯᕆᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ ᓄᓇᓕᓐᓂ 
ᒐᕙᒪᖃᕐᑐᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ. 
 
ᐅᖃᖅᑏ, ᐱᔭᕇᓚᐅᖅᑕᕋᓗᐊᕗᑦ ᐱᓇᓱᐊᕈᓯᐅᓚᐅᖅᑐᒥᑦ, ᑕᒪᒃᑯᐊ ᐊᑭᑐᔪᑦ ᓄᓇᓕᓐᓂ ᒐᕙᒪᖃᕐᑐᓕᕆᔨᒃᑯᓐᓂ 
ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓂ, ᑮᓇᐅᔭᕐᑕᖃᓚᐅᖅᑯ ᕿᓐᖓᐅᒻᒥ ᐊᑐᕆᐊᖃᕐᓂᕐᒧᑦ ᖃᐅᔨᓵᖑᔪᒥᑦ ᐊᒻᒪᓗ 
ᐃᓱᒪᕗᖓᓕ ᑕᒪᓐᓇ ᐱᐅᔪᒻᒪᕆᐅᓂᐊᕐᓂᖓᓄᑦ ᐱᓕᕆᐊᕆᔭᐅᓂᐊᖅᑐ ᐱᒋᐊᖅᑎᑦᑎᑲᓐᓂᕐᒥᑦ ᐊᒻᒪᓗ ᐃᑲᔪᕐᓗᒋᑦ 
ᓇᒻᒥᓂᖃᕐᑑᔪᑦ ᐅᔭᕋᓐᓂᐊᓂᕐᒥᑦ ᓄᓇᕗᒻᒥ. 
 
ᑭᓯᐊᓂᓕ ᐱᑐᖃᕐᒥᑦ ᐃᓱᒫᓘᑎᑕᖃᖅᑯ ᑭᕙᓪᓕᕐᕕ ᐊᒻᒪᓗ ᑕᒪᓐᓇ ᐃᓱᒫᓘᑎᐅᔪᖅ ᑭᕙᓪᓕᕐᒧᑦ ᐊᑐᕆᐊᓕᐅᕐᓂᕐᒥᑦ 
ᑕᒪᓐᓇ ᐊᔅᓱᕉᑎᒋᖃᑦᑕᖅᓯᒪᒻᒪᕆᑦᑕᐃᑦ ᐊᕐᕌᒍᓂᑦ 7-ᓂᑦ ᐅᕝᕙᓘᓐᓃᑦ 8-ᓂᑦ ᐊᒻᒪᓗ ᐅᓪᓗᒥᒧᑦ, ᑕᒪᓐᓇ 
ᑐᖁᑐᐃᓐᓇᖅᓯᒪᔫᔮᓕᖅᑯ. ᒥᓂᔅᑕᐅᔪᖅ ᑐᑭᓯᑎᑦᑎᒋᐊᕈᓐᓇᖅᑳ ᐅᕙᓐᓂ ᑕᒪᔅᓱᒪᓐᖓᑦ ᑭᕙᓪᓕᕐᒥᑦ 
ᐊᑐᕆᐊᖃᕐᓂᐅᔪᖅ ᐊᒻᒪᓗ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑐᕆᐊᖅ, ᑕᒪᓐᓇ ᐊᑐᓕᐊᓕᐅᕈᑕᐅᓯᒪᔪᖅ ᑭᕙᓪᓕᕐᒧᑦ 
ᐅᕝᕙᓘᓐᓃᑦ ᒫᓂᑑᕙᒥᑦ ᐊᕝᕙᓘᓐᓃᑦ ᒫᓂᑑᕙᒥᑦ ᑭᕙᓪᓕᕐᒧᑦ ᑕᒪᓐᓇ ᑐᖁᓯᒪᓐᖏᓚᖅ. ᑕᒪᓐᓇ ᓱᓕ 
ᐃᖅᑲᓇᐃᔮᕆᔭᐅᕙᑉᐳᖅ ᐊᒻᒪᓗ ᑕᒪᓐᓇ ᐱᒻᒪᕆᐅᑎᒻᒪᕆᑉᐸᕗᑦ. 
 
ᖃᓄᐃᓕᓚᐅᕐᓂᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓂᑦ ᑐᔅᓯᕋᐅᑎᖃᓚᐅᕐᖓᑕ ᑲᓇᑕᒥ ᒐᕙᒪᒃᑯᓐᓂ 
ᐃᓄᓕᕆᔨᑐᖃᖅᑯᓐᓂ ᑕᒪᔅᓱᒧᖓ ᖃᐅᔨᓴᕐᓂᐅᔪᒧᑦ, ᑕᒪᓐᓇ ᖃᐅᔨᓴᕐᓂᖅ ᐱᔭᐅᒐᔭᖅᑐᑦ ᐊᑐᕆᐊᓕᐅᕐᓂᕐᒧᑦ. 
ᒐᕙᒪᒃᑯᑦ ᑐᓂᓯᓯᒪᓕᕇᖅᑯᑦ ᑕᒪᔅᓱᒧᖓ, ᓄᓇᕗᑦ ᒐᕙᒪᒃᑯᑦ. 
 
ᒫᓂᑑᕙᒥ ᒐᕙᒪᒃᑯᖏᑦ ᑐᓂᓯᓯᒪᓕᕇᖅᑯᑦ ᑕᕝᕗᖓ ᐊᒻᒪᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 
ᑲᒪᒋᔭᖃᓚᐅᖅᑯᑦ ᑐᔅᓯᕋᕐᓂᕐᒥᑦ ᑮᓇᐅᔭᓂᑦ ᑲᓇᑕᒥ ᒐᕙᒪᒃᑯᖏᓐᓂ ᐃᓄᓕᕆᔨᑐᖃᒃᑯᓐᓂ ᑕᒪᓐᓇ 
ᐱᒋᐊᕐᓂᐊᕋᑦᑎᒍ ᖃᐅᔨᓴᕐᓂᒻᒪᕆᐅᔪᖅ ᔮᓐᓄᐊᕆᐅᓕᖅᑲᑦ. ᐅᖃᖅᑏ, ᑕᒪᓐᓇ ᓱᓕ ᐱᒻᒪᕆᐅᕗᖅ ᐱᓕᕆᔨᑦᑕ 
ᐃᖅᑲᓇᐃᔭᐅᑎᒋᓪᓗᓂᐅᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇᓕ ᐊᑐᕆᐊᒃᓴᖅ ᑕᑯᔪᒪᕙᕋ ᓇᒻᒥᓂᖅ ᑕᐃᒪᐃᓕᐅᓚᖅᑯᑎᑦ 
ᓂᕈᐊᕋᔅᓴᐅᑎᓪᓗᑎᑦ ᐊᖏᔪᖅᑳᖑᒐᔅᓴᒧᑦ 1999-ᖑᑎᓪᓗᒍ. ᓯᕗᓕᐅᖅᑎ ᐊᐱᕆᓚᐅᖅᓯᒪᕙᐃᑦ ᑕᐃᔅᓱᒪᓂ ᐊᒻᒪᓗ 
ᓯᕗᓕᐅᖅᑎ ᑭᐅᓚᐅᖅᓯᒪᕗᖅ ᑕᑯᔪᒪᒻᒪᑎᒡᒎᖅ, ᓇᒻᒥᓂᕐᓗ ᓄᓇᓯᐅᑎᒃᑯᑦ ᓄᓇᕕᒻᒦᖔᖅᑐᒥᑦ ᐊᒻᒪᓗ 
ᐅᓪᓗᒥᐅᓕᖅᑐᖅ, ᑎᓴᒪᐃᑦ ᐅᑭᐅᖑᔪᑦ ᐊᓂᒍᖅᓯᒪᑎᓪᓗᒋᑦ, ᑕᒪᓐᓇ ᖃᓄᐃᓕᐅᕈᑕᐅᒃᑲᓐᓂᓚᐅᖅᓯᒪᔫᔮᓐᖏᓚᖅ 
ᑕᒪᓐᓇ ᐊᑐᕆᐊᖅ ᒪᑐᐃᖅᓯᒐᔭᖅᑯ ᓄᓇᕗᒻᒥ ᓄᓇᕐᔪᐊᕐᒧᑦ, ᐊᑐᖅᑕᐅᔪᔅᓴᓄᑦ ᐊᒻᒪᓗ ᐱᔪᓐᓇᐅᑎᐅᔪᓄᑦ, 
ᐊᓯᖏᓪᓗ, ᐊᓯᖏᓪᓗ. 
 
ᖃᐅᔨᒪᔪᐃᓐᓇᐅᕗᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᑕᒪᔅᓱᒧᖓ ᐊᑐᕆᐊᖑᒐᔭᖅᑐᒥᑦ, ᒥᓂᔅᑕᐅᔪᖅ ᐅᖃᖅᑯ 
ᐱᑕᖃᕐᓂᐊᕐᓂᕋᖅᑐᓂᐅᒃ ᐱᒋᐊᕋᔅᓴᓕᒻᒥᑦ ᔮᓐᓄᐊᕆᒥᑦ, ᒥᓂᔅᑕᐅᔪᖅ ᖃᐅᔨᑎᑦᑎᒋᐊᕈᓐᓇᖃᑦᑕᓂᐊᖅᑲ ᖃᑯᑎᒃᑯᑦ 
ᖃᓄᐃᓕᖓᓕᕐᒪᖔᑕ ᑲᑎᒪᔾᔪᑎᐅᕙᑦᑐᑦ, ᑕᒪᓐᓇ ᐱᔾᔪᑕᐅᑎᓪᓗᒍ ᐊᑐᕆᐊᔅᓴᖅ ᑭᕙᓪᓕᕐᒥ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᖓ ᐅᖃᐅᓯᐅᕙᒻᒪᑦ ᒪᐃᔭᐃᑦ ᑲᑎᒪᓕᕋᐃᒻᒪᑕ ᑕᒪᒃᑯᐊ 
ᑲᑎᑲᐃᓐᓇᕋᐃᒻᒪᑕ ᒪᐃᔭᐅᔪᑦ. ᐃᑲᔪᕐᓂᖃᑦᑎᐊᖅᑯᒍᑦ ᑭᕙᓪᓕᕐᒥ ᑕᒪᔅᓱᒧᖓ ᒫᓂᑑᕙᒧᑦ ᐊᑐᕆᐊᖑᒐᔭᖅᑐᒥᑦ 
ᑭᕙᓪᓕᕐᒥᑦ. ᑕᒪᓐᓇ ᑲᑎᒪᕕᕗᑦ ᖃᐅᔨᒪᑏᓐᓇᕋᓱᖃᑦᑕᓂᐊᖅᑲᕋ ᖃᓄᐃᓕᖓᓕᕐᒪᖔᑕ. ᑕᒪᓐᓇ ᐱᒻᒪᕆᐅᑎᑉᐸᕗᑦ 
ᐊᒻᒪᓗ ᐃᖏᕐᕋᑎᑦᑎᐊᕋᓱᑉᐸᕗᑦ ᐊᒻᒪᓗ ᑕᑯᑐᐃᓐᓇᕆᐊᖃᓛᓕᖅᑐᒍᑦ ᑕᒪᔅᓱᒪᓐᖓᑦ ᖃᐅᔨᓵᖑᔪᒥᑦ 
ᐱᒋᐊᓚᐅᖅᑎᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᔫᑉ ᑭᐅᔾᔪᓯᖏᑦ ᑐᓴᕈᒥᓇᒻᒪᕆᑉᐳᑦ ᐊᒻᒪᓗ ᑕᐃᒪᐃᑦᑐᓂᑦ 
ᑐᓴᖃᑦᑕᕈᒪᕗᖓ. ᑭᓯᐊᓂᓕ ᑕᒪᔅᓱᒧᖓ ᐊᑐᕆᐊᔅᓴᒧᑦ ᖃᐅᔨᓴᕐᓂᐅᔪᖅ ᐊᒻᒪᓗ ᑐᑭᓯᑎᑦᑎᒋᐊᕈᑎᒋᔭᕗᑦ 
ᐅᓪᓗᒥᐅᔪᒧᑦ ᐊᑕᐅᓯᕐᒥᓘᓐᓃᑦ ᐸᐃᑉᐹᒥ ᑕᑯᓚᐅᖅᓯᒪᓐᖏᓚᖓ ᑭᕙᓪᓕᕐᒥ ᐊᑐᕆᐊᔅᓴᐅᔪᒥᑦ ᐊᒻᒪᓗ ᐅᓪᓗᒥᑦ 
ᒪᐃᔭᐅᔪᑦ ᑕᑯᓚᐅᖅᓯᒪᓐᖏᓐᓂᕗᑦ, ᖃᓄᐃᓐᓂᕆᓕᖅᑕᖓᓄᑦ ᐅᓪᓗᒥᐅᔪᒧᑦ ᑎᓴᒪᐅᔪᐃᑦ ᐊᕐᕌᒍᑦ 
ᐊᓂᒍᓚᐅᖅᑎᓪᓗᒋᑦ. 

ᒥᓂᔅᑕ ᓱᓕᒃᑲᓐᓂᖅ ᓈᒻᒪᓴᖅᓗᓂ ᐱᓕᑦᓯᒍᓐᓇᖃ ᐅᕙᑦᑎᖕᓂ ᑐᑭᓯᒍᑎᖏᓄ ᒪᓕᒐᓕᐅᖅᑏᑦ ᐊᒻᒪ ᒥᐊᐃᑦ 
ᐃᓗᐊᓂ ᑭᕙᓪᓕᖅᒥ ᐅᑯᓇᓂ ᑲᔪᓯᖏᓐᓇᕐᑐᐃ ᐃᓱᒫᓘᑎᒥ ᐅᑯᓇᓂ ᑖᑦᓱᒪ ᑭᕙᓪᓕᖅᒥ ᐊᖁᑎᖓᓄ ᐊᒻᒪ 
ᖃᓄᐃᒋᐊᖅᑕᐅᓂᐊᓄ ᖃᐅᔨᓴᖅᑕᐅᓂᖃᕐᐸᓪᓗᓂ ᖃᖓᐅᓕᕋᐃᑉᐸ ᑕᐃᒪᐃᒧᓪᓗᖃᐅᔨᒪᓂᐊᕋᑦᑕ 
ᐱᔪᓐᓇᕈᓇᓂᑎᖕᓄ ᖃᓄᐃᓐᓂᕆᔭᖅᑎᖕᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᑲᓚᐃᓐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᒍᓐᓇᓂᐊᖅᑐᒍ. ᐃᒪᐃᒍᓐᓇᓂᐊᕐᓱᑕᓗ ᓈᓴᐃᓂᖃᕐᓗᑕ 
ᐅᓂᒃᑲᐅᑎᒧ ᐊᒻᒪᓗ ᖃᓄᐃᑦᓯᒪᓂᐅᔪᓄ ᐃᓗᐊᓂ ᐊᓂᒍᖅᓯᒪᓕᕐᑐᐃ ᓯᑕᒪᑦ ᐊᕐᕌᒍᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 342-1(6): ᐸᐃᑉᐹᓕᕆᔾᔪᑕᐅᔭᕆᐊᓕᓐᓂᑦ ᑐᓂᓯᓂᖅ ᒐᕙᒪᑐᖃᒃᑯᓐᓄᑦ 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᑦᓴᖃᕐᑐᖓ ᒥᓂᔅᑖᓄ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ 
ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄ. ᐊᐱᕆᓂᐊᖅᑐᖓ ᖃᓪᓗᓈᑎᑐᑦ. 
 
(ᑐᓵᔨᑎᒍ ᐃᓱᓕᑦᑐ): ᑮᓇᐅᔭᓕᕆᔨᖅᔪᐊᑯ ᐅᓂᒃᑲᐅᑎᖓᓂ ᐅᕗᖓ ᒪᓕᒐᓕᐅᖅᕕᖕᒧ. ᒐᕙᒪᖓ ᓄᓇᕗᑯ 
ᑐᓂᓯᓯᒪᓂᑰᖏᒻᒪᑕ ᓱᓕᔪᓂ ᑎᑎᕋᖅᓯᒪᓂᖏᑎᒍ ᐅᑯᓄᖓ ᒐᕙᒪᑐᖃᑯᓐᓄ ᐃᒪᐃᓂᐊᖅᓗᑎ ᓄᐊᑦᓯᓗᑎ 
ᐅᖓᑎᐊᓄ 30 ᒥᓕᐊᓐ ᑖᓚᓂ ᐊᑭᓕᑦᓴᕆᔭᐅᔪᓂ ᐅᕙᑦᑎᖕᓄ. ᐊᑎᐊᓂ ᐊᖏᕈᑎᐅᓯᒪᔫᑉ ᐃᒪᐃᒻᒪ 
ᐅᑎᖅᑎᑦᓯᕕᐅᔪᐃᑦ ᓄᓇᕗ ᑖᒃᑯᓄᖓ ᐊᑭᖏᓄ ᐃᓕᖓᓂᖃᕐᑐᓄ ᐅᑯᓄᖓ ᓇᓪᓕᐊᓄ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐱᔨᑦᓯᖅᑕᐅᓂᖏᓄ. ᐊᐱᖁᑎᒐᓕ ᒥᓂᔅᑕᒧ ᐃᒪᐃᑦᑐᖅ ᑖᓐᓈ ᐱᓕᕆᕕᐅᔪᖅ 
ᑐᓐᓂᕈᑎᖃᕐᓯᒪᓕᖃ ᑕᐃᒃᑯᓂᖓ ᑎᑎᕋᖅᓯᒪᔪᓂ ᐅᑯᓄᖓ ᓄᐊᑦᓯᓂᐊᖅᓗᑎ ᑖᒃᑯᓂᖓ ᖃᑦᓯᐅᓂᖏᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᖃᓄᐃᑦᓴᓗᐊᖏᒃᑲᓗᐊᖀᑦ ᐃᓗᐊᓃᖔᖏᑎᒋᐊᖏᓐᓄ 
ᐸᖅᓇᑕᐅᓂᖓᓄ ᐊᑏᒎᖅ. 
 
ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, 32 ᒥᓕᐊᓐ ᑖᓚᐃ, ᐊᒻᒪᓗ ᑲᑎᒪᔨ ᓱᓕᑦᓱᓂᓗ, ᓱᓕᔪᕆᔭᒃᑯᓪᓕ 
ᐃᒪᐃᑦᑑᒋᐊᖓᓄ ᐊᑎᐊᓂ ᐋᓐᓂᐊᖅᕖᑦ ᐊᒻᒪ ᓘᑦᑖᖅ ᑳᓐᑐᕌᒃᐸᑦᑕᖏᓐᓄ ᓴᕿᑕᐅᔪᐃ ᑲᑎᒪᕕᖕᒧ 
ᐱᓇᓱᐊᕈᓯᐅᔪᔪᒥ. ᖃᐅᔨᓴᖅᓯᒪᓪᓗᒋ ᐱᓕᕆᕕᒋᔭᕋᓗ, ᐅᖃᖅᑎ, ᐅᖃᕆᐊᕈᒪᑦᓱᖓᓗ ᐃᓕᖕᓄ ᐃᒻᒪᖃᑦᑕᐅᖅ 
ᓴᒃᑯᐃᓇᔭᕆᐊᖃᕈᑦᑕ ᑮᓇᐅᔭᓂ, ᓴᒃᑯᐃᓯᒪᑦᓱᑕᓗ 32 ᒥᓕᐊᓐ ᑖᓚᓂ. ᐊᑭᓕᑦᓴᓕᐅᕆᓚᐅᖏᑦᑐᒍ ᓱᓕ 
ᒐᕙᒪᑐᖃᑯᓐᓂ ᑖᒃᑯᐊ ᑲᑎᑦᑐ ᐊᑭᖏᓐᓄ. 
 
ᐱᓕᑕᐅᒍᑦᑕ 32 ᒥᓕᐊᓐ ᑖᓚᓂ ᑮᓇᐅᔭᐅᔮᖏᑦᑐᐃᑦ ᐅᑯᓄᖓ ᒐᕙᒪᑯᓄ ᐅᕝᕙᓗ ᓇᓪᓕᐊᓄ ᐃᒪᐃᒻᒪ 
ᐱᔾᔪᑎᖓᓗ ᑮᓇᐅᔭᐃ ᐃᒪᐃᑑᓂᐊᕐᓱᑎ ᑮᓇᐅᔭᑦᓴᔭᐅᓗᑎ ᓯᒃᑭᑦᓴᔭᐅᓗᑎ. ᓴᒃᑯᐃᓯᒪᓪᓗᑕ ᑮᓇᐅᔭᓂ ᐊᑎᐊᓂ 
ᑕᐃᑯᐊ ᑮᓇᐅᔭᑦᓴᐃ ᑕᐃᒃᑯᓄᖓ, ᐊᒻᒪ ᐱᓕᑦᓯᒋᐊᖃᕐᓱᑕ ᑐᓂᓯᓗᑕ ᐃᓗᐊᓂ ᑮᓇᐅᔭᑦᓴᖁᑎᖏᑦᑕ ᓯᒃᑭᑦᓴᖏᓄ 
ᐊᑭᓕᑦᓴᖏᓄ. 
 
ᐱᔾᔪᑎᖓᓗ ᑖᑦᓱᒪ ᐊᑭᓕᑦᓴᖏᑕ ᐊᐅᓪᓚᖅᑎᑕᐅᓚᐅᕋᓂ ᐱᔾᔪᑎᖓᓗ ᐅᑯᓇᓂ ᑮᓇᐅᔭᓕᕆᔨᖅᔪᐊᑯ 
ᓇᓗᓇᐃᖅᓯᒪᔭᖏᑎᒍ ᐅᑯᓇᖓ ᐱᓕᕆᕕᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᑐᐃᓐᓇᐅᔪᒐᑎᓪᓗ. ᐃᒪᐃᔪᒐᑦᑕᓗ 
ᐱᑕᖃᔪᒐᑕ ᑮᓇᐅᔭᓕᕆᓂᖅᓄ ᐊᑭᓕᑦᓴᐅᔪᓂ ᐅᑯᓄᖓ ᑐᓐᓂᕈᑎᑦᓴᓄ ᒐᕙᒪᑐᖃᑯᓐᓄ. 

ᐅᖃᖅᑎ, ᓱᓕᔪᕆᔭᕋᓕ ᑕᐃᓐᓇ ᑐᑭᓯᒍᑎᖓᓄ ᐱᓕᕆᔭᐅᕙᓪᓕᐊᒋᐊᖓᓄ ᒫᓐᓇᐅᔪᖅ ᐊᒻᒪ 
ᐊᐅᓪᓚᖅᑎᑕᐅᓂᐊᕐᓱᓂ, ᐃᒻᒪᖃᓗ ᐊᐅᓪᓚᖅᑎᑕᐅᒌᓐᓂᖏᑉᐸ, ᑐᕌᖓᓂᖃᓗᐊᕐᓱᑎ ᐅᑯᓄᖓ ᒐᕙᒪᑐᖃᑯᓄ 
ᐃᒪᐃᒻᒪᑦ ᑮᓇᐅᔭᓕᕆᓂᖅᓄ ᐊᐅᓚᑕᐅᓂᖏᓄ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᒍ ᑕᐃᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᑐᓗᐊᖅᓯᒪᓂᖏᓄ 
ᑮᓇᐅᔭᑦᓴᓂ ᐅᑯᓇᓂ ᒥᓕᐊᓐ ᑖᓚᓂ ᐊᖅᕌᒍᒧᑦ. ᖃᓄᐃᒐᓱᐊᖅᓯᒪᕙᓕ ᒥᓂᔅᑕ ᐱᕙᓪᓕᐊᑎᓐᓂᐊᖅᓗᒋ 
ᑮᓇᐅᔭᓕᕆᓂᖅᓄ ᐊᐅᓚᑕᐅᓂᖏᓄ ᐃᓗᐊᓂ ᐱᓕᕆᕕᐊᑕ? ᖁᔭᓐᓇᒦᒃ. 
 

ᐅᖃᖅᑎ: ᒥᓂᔅᑕ ᐱᑯ. 
 

ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᒪᐃᑦᓯᒪᓪᓗᑕ ᐅᑯᓄᖓ ᐃᓄᐃᓴᑦᑑᒐᓗᐊᓄ ᐊᑭᖏᓄ 
ᐊᐅᓚᑕᐅᓂᖏᓄ ᖃᓄᐃᓐᓂᖏᓄ ᓴᕿᓯᒪᔪᓂ. ᓱᓕᒃᑲᓂᖅᑕᐅᖅ, ᐅᖃᖅᑎ, ᐃᒻᒪᖃ ᐃᒪᐃᑉᐸᑦᓱᓂ 20 ᑖᓚᒥ 
ᐱᑦᓱᑎ ᐅᑯᓄᖓ ᒑᓴᓖᒧ ᐅᑯᓇᓃᑦᑐᓂ ᐋ ᐊᒻᒪ ᐹᒥ, ᐊᒻᒪᓗ ᐱᑕᖃᑐᐃᓐᓇᖅᓱᑎ 10 ᑖᓚᑐᐃᓐᓇᖅᒥ ᒑᓴᓖᒧ, 
ᐱᔾᔮᖏᑕᑎᓪᓖᑦ ᐹᒥ. 
 

ᐊᑕᐅᓯᖅ ᐃᓱᒫᓘᑎᒋᔭᖅ ᓴᕿᑕᐅᔪᖅ ᐅᑯᓇᖓ ᑮᓇᐅᔭᓕᕆᔨᖅᔪᐊᑯᓐᓂ ᐃᓗᐊᓂ ᐅᓂᒃᑲᐅᑎᖓᓂ ᐊᖅᕌᓂ, 
ᐃᒪᐃᑦᓯᒪᓪᓗᓂ ᐃᒪᐃᒻᒪ ᑕᐃᓐᓇ ᐱᓕᕆᕕᐅᔪᖅ ᐃᒪᐃᑦᓯᒪᑦᓱᓂᓗ ᐊᑎᐊᓂ-ᐊᑑᑎᓯᒪᓪᓗᑎ. 
ᑮᓇᐅᔭᖃᑦᓯᐊᔪᖏᓇᑦᑕ. ᑕᐃᒫᒃ ᑮᓇᐅᔭᓕᕆᔨᖅᔪᐊᑉ ᓇᒻᒥᓂᖅ ᐱᔾᔪᑎᒋᓯᒪᑦᓱᓂᐅ ᑐᖔᓂ ᐃᓗᐊᓂ 
ᖃᓄᐃᓐᓂᐅᓯᒪᔪᓂ. 
 

ᑕᐃᒪᐃᒧ ᑖᓐᓇ ᒐᕙᒪ ᐱᓇᓱᐊᕆᐊᓕ ᑐᐊᕕᖅᓗᓂ ᐊᒻᒪ ᑐᐊᕕᐊᖃᕐᓗᓂ, ᐊᒻᒪ ᓴᓂᖅᕙᐃᓗᓂ ᐃᓚᒋᐊᖅᑐᓂ 20 
ᒥᓕᐊᓐ ᑖᓚᓂ ᐅᑯᓄᖓ ᐃᓕᖓᔪ ᐱᓕᕆᕕᐊᓄ ᐃᒪᐃᓂᐊᕐᓗᑎ ᐅᑯᓄᖓ ᑮᓇᐅᔭᓕᕆᔨᖅᔪᐊᒃᑯ ᐅᓂᒃᑲᐅᑎᖏᓄ 
ᐃᒪᐃᒻᒪᓪᓗ ᑲᑎᒪᔨᐅᑉ ᐅᖃᐅᓯᕆᔭᖓ. 
 

ᐃᒪᐃᑦᓯᒪᓪᓗᑕᓗ ᓴᐳᑎᒍᑎᖏᓄ ᓴᖀᓯᒪᕕᒋᑦᓱᑎᒍ. ᐃᖃᓇᐃᔭᖅᑎᑖᖅᓯᒪᓪᓗᑕ ᐃᓚᒋᐊᖅᑐᓂ ᐃᓂᑦᓴᒥ 
ᐱᓕᕆᓂᐊᖅᓱᓂ ᑮᓇᐅᔭᓕᕆᓂᖅᓄ ᐊᒻᒪ ᑮᓇᐅᔭᑦᓴᓄ ᓯᒃᑭᑦᓴᓂ, ᑮᓇᐅᔭᑦᓴᓄ ᐊᑭᓕᐅᑎᖏᓄ ᐅᑯᓄᖓ 
ᐱᓕᕆᕕᐅᔪᒧ. ᑕᐃᓐᓇ ᐃᓂᑦᓴ ᐃᓚᒋᔭᐅᔪᒻᒪᓪᓗ ᐃᑲᔪᕈᑎᒧ ᐃᒪᐃᒻᒪ ᐱᓕᕆᕕᐋ ᑮᓇᐅᔭᓕᕆᔨᑯ 
ᖃᐅᔨᓴᖅᓯᒪᓂᖃᕐᓯᒪᓪᓗᑎ ᐅᑯᓇᓂ ᐱᓕᕆᕕᐊ ᐋᓐᓂᐊᖃᓐᓇᖏᑦᑐᓕᕆᔨᑯᓂ, ᐊᑕᐅᓯᖅ ᐊᑐᓕᖁᔭᐅᔪᓂ 
ᐃᒪᐃᑦᑑᑦᓱᓂ ᐃᓚᒋᒋᐊᑲᓂᖅᑕᖓ ᐃᑲᔪᕈᑎ, ᐊᒻᒪᓗ ᑕᐃᓐᓇ ᐃᓄ ᓇᔫᑎᓕᖅᓱᓂ. 
 

ᐱᑕᖃᕐᓯᒪᒻᒪ ᖃᑦᓯᓂ ᖃᓄᐃᓐᓂᐅᔪᓄ ᐊᑑᑎᓯᒪᔪᓂ, ᐅᖃᖅᑎ, ᐱᓇᓱᐊᖅᑐᓂ ᐱᒐᓱᐊᖅᓱᑎ ᐊᑭᖏᓄ ᐊᑎᐊᓂ 
ᐊᐅᓚᑕᐅᓂᖏᓄ, ᑕᐃᒪᑦᑕᐅᖅ, ᐃᓚᒋᓕᐅᑎᓯᒪᓂᐊᕐᓱᑎ ᖃᓄᐃᑦᓯᒪᓂᕆᔭᖏᓄ ᐱᕙᑦᑕᓯᖕᓅᕕᑦ ᐱᔨᑦᓯᓂᐊᕐᓱᑎ 
ᐆᒪᓂᖓᓂ ᐊᒻᒪᓗ ᑐᖁᔭᖃᕐᑐᒥᓂᐅᑉᐸ ᐱᔨᑦᓯᖅᑕᐅᓂᖏᓄ. ᐱᔪᓐᓇᓂᐊᕋᑦᑕ ᐱᓕᑦᓯᓂᐊᖅᓗᑕ ᑕᐃᒃᑯᓄᖓ 
ᐱᔨᑦᓯᖅᑕᐅᓂᖏᓄ ᐅᑯᓄᖓ ᐃᓄᖏᓐᓄ ᓄᓇᕗᒥ. 
 

ᑐᓴᖃᑦᑕᖅᓱᖓᓗ ᐊᒥᓱᐊᖅᑎ ᐃᓗᐊᓂ ᑲᑎᒪᕕᐅᑉ, ᐅᖃᖅᑎ, ᑐᑦᓯᕋᖅᑕᐅᔪᓂ ᐅᑯᓇᖓ ᑲᑎᒪᔨᓂ ᐅᑯᓄᖓ 
ᐅᔾᔨᖅᓱᖅᑐᓕᕆᔨ ᐃᓅᓯᓕᕆᔨᖏᓄ, ᐊᔪᓕᖅᓯᒪᔪᓄ ᐃᓅᓯᓕᕆᔨᖏᓄ, ᒪᑐᐃᖅᓯᓗᑎ ᐱᔨᑦᓯᖅᑕᐅᓂᖏᓄ ᐊᒻᒪ 
ᐱᔭᑦᓴᐅᔪᓄ, ᐊᒻᒪᓗ ᐊᓯᕈᓘᔭᖏᓄᓪᓗ. 
 

ᐃᒪᐃᑦᓱᓂᓗ ᐃᑭᑦᑐᓂ ᑭᓯᐊᓂᐅᕙᑦᓱᓂᑦᑕᐅ ᐃᒪᐃᒻᒪᓪᓗ ᐱᓕᕆᓂᐊᕐᓱᑕ ᐃᓱᓕᑦᓯᒪᔪᓕᖕᓄ ᑖᓚᓄ 
ᐊᑐᐃᓐᓇᐅᔪᓂ. ᐱᓇᓱᐊᖅᑐᒍ ᐱᔪᓐᓇᖅᓂᓕᒫᑎᒍᑦ, ᑭᓯᐊᓂᑦᑕᐅᖅ ᓱᓕᒃᑲᓐᓂᖅ, ᐅᖃᖅᑎ, ᑲᑎᒪᔨ ᓱᓕᔪᖅ. 
ᐱᑕᖃᕐᓯᒪᓕᕐᒪ ᐊᒥᓱᒋᐊᑲᓂᖅᓂ ᐊᐅᓚᑦᓯᒍᑎᖏᓄ ᓴᕿᑕᐅᓯᒪᔪᓂ ᐅᑯᓇᓂ ᑮᓇᐅᔭᐃ ᐊᑐᖅᑐᑦᓴᓂ ᐊᒻᒪᓗ 
ᐃᓕᖓᓂᖃᓗᐊᖏᑦᑐᓂ ᑮᓇᐅᔭᓕᕆᓂᖅᓄᖓᔪᓂ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᐃᑉᐸᖓᓕ ᐊᐱᖁᑎᒪ ᐃᒪᐃᑦᑐ ᐃᓗᐊᓂ 2000-2001ᒥ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐱᓕᕆᕕᐊᓂ ᓴᑯᐃᓗᐊᖅᑐᒥᐅᓂᖏᓄ ᐃᒪᐃᑦᑐᓂ 20 ᒥᓕᐊᓐ ᑖᓚᓂ, ᓇᓪᓕᐊᓂᓕ 
ᓴᑯᐃᓗᐊᖅᑐᒥᐅᒐᑦᓯ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᐱᑯ. 
 

ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᓯᕗᓕᐅᖅᑎ ᐅᖃᓯᒪᒻᒪ ᐅᕙᖕᓄ ᒥᑦᓴᐅᓯᓗᒍ ᐊᖅᕌᒍ ᐊᒻᒪ 
ᓇᑉᐸᖅᓗ ᐊᓂᒍᖅᓯᒪᓕᕐᑐ, ᒥᑦᓵᓄ ᐱᔭᑦᓴᐅᔪ ᐃᒻᒪᖃ ᑭᒡᒐᕐᑐᐃᒪᓪᓗᓂ ᐃᒻᒥᓄ, ᐃᒪᐃᔪᒪᒧᓗ ᕿᒥᖅᕈᓇᓪᓗᑎ 
ᐅᑯᓇᓂ ᐊᔾᔨᒌᖏᑦᑐᓂ ᖃᓄᐃᑑᓂᖏᓄ, ᐅᖃᖃᐅᑦᓱᖓᓗ, ᐃᓱᒪᖃᕐᓯᒪᑦᓱᖓᓗ ᐃᓚᐅᔪᒪᖏᓂᕋᓄ ᐱᔾᔪᑎᒐᓗ 
ᐱᔪᒪᓯᒪᒐᓗᐊᕐᓱᖓ ᐱᔭᑦᓴᐅᔪᒥ ᐃᓗᐊᓂ ᑭᒃᑯᑐᐃᓐᓇᖅᓄ ᖃᓄᐃᓕᖓᓂᖏᓄ ᖃᓄᐃᒋᐊᕈᓐᓇᓂᐊᕐᓗᑎ 
ᑕᐃᒃᑯᓂᖓ ᓴᑯᑕᐅᓗᐊᖅᓯᒪᔪᓂ ᑮᓇᐅᔭᓂ ᐊᑐᖅᑐᒥᓂᓂ. 
 

ᐊᒻᒪᓗ ᑲᑎᒪᔨ ᐊᐱᕆᓯᒪᑦᓱᓂ ᐅᕙᖕᓂ ᒥᑦᓵᓄ 2000-2001ᓗ, ᑮᓇᐅᔭᓕᕆᔨᖅᔪᐊᑯ ᐅᓂᒃᑲᐅᑎᖏᓄ, 
ᐃᓱᒪᒋᓗᒍ ᐅᑎᖅᕕᒋᓗᒋ ᐃᓱᒪᒋᓂᐊᕐᓗᒋ, ᓴᕿᑎᕆᕙᓪᓕᐊᑎᓪᓗᑕ ᐱᖓᓱᓂ ᐊᕕᑦᑐᖅᓯᒪᓂᖏᑎᒍ 
ᐋᓐᓂᐊᖃᓐᓇᖏᑦᑐᓕᕆᔨᑯ ᑲᑎᒪᔨᖏ, ᐃᒪᐃᓚᐅᖅᓯᒪᒻᒪᑕ, ᐃᓱᒪᒋᓚᐅᖅᓯᒪᑦᓱᑎᒍ ᑭᓇᐅᔭᐃᑦ ᖄᖏᐅᑎᓂᖏ 
ᐃᒪᐃᑦᑐᐃ 8.9 ᒥᓕᐊᓐ ᑖᓚᐃ, ᖃᐅᔨᒪᔪᖏᓐᓇᑦᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᑲᑎᒪᔨᖏ ᐃᒪᐃᑦᓯᒪᒋᐊᖏᓄ 
ᑭᓇᐅᔭᓄ ᖄᖏᐅᑎᓯᒪᒋᐊᖏᓄ. 
 

ᐅᖃᖅᑎ, ᑕᑯᒍᕕᒋᑦ ᖃᓄᐃᑑᓂᕆᔭᖏᓄ ᓴᕿᑕᐅᓯᒪᔪᓂ ᐅᑯᓇᖓ ᐊᖓᔪᖄᖃᕕᐅᔪᓂ ᐃᓕᖓᔪᐃ 
ᐱᓕᕆᕕᒋᔭᖓᓄ, ᐱᒋᐊᖅᓯᒪᓂᖃᕐᓱᓂ ᐅᕗᖓ ᐊᐃᑉᐳᓗ 1 1999ᒥ ᐊᒻᒪᓗ ᑕᐃᒪᐃᓕᖓᓂᖓᓄ ᑕᒪᓐᓇ 
ᑲᔪᓯᑎᒋᐊᕐᓗᒍ, ᖃᓄᐃᒋᐊᑲᓂᕐᓗᑎ ᑕᐃᒃᑯᓄᖓ ᓇᒻᒪᖏᓄ ᐃᓕᖓᔪᐃ ᐱᖓᓱᓄ ᐊᕕᑦᑐᖅᓯᒪᓂᖏᑎᒍ 
ᐊᓪᓚᕕᖏᓐᓄ, ᐃᒪᐃᑦᑐᐃᑦ ᐃᓚᒋᐊᕈᑏᑦ 4 ᐅᕝᕙᓗ 5 ᒥᓕᐊᓐ ᑖᓚᐃᑦ. 
 

ᐅᖃᖅᑎ, ᐃᒪᐃᑦᓯᒪᑎᓪᓗᒋ 20 ᒥᓕᐊᓐ ᑮᓇᐅᔭᐃᑦ ᐊᑐᖅᑐᒥᓃᑦ ᓴᕿᑕᐅᓂᑰᑎᓪᓗᒋ, ᐃᒪᐃᓕᒍᓐᓇᕐᓱᒋ ᐃᓕᖕᓄ 
70ᐳᓴᖏᑦ ᑐᕌᖓᓂᖃᓗᐊᕐᑐᐃᑦ ᐃᓕᖓᓂᖃᕐᑐᓕᐊᖑᑦᓱᑎ ᖃᓄᐃᓐᓂᕆᕙᓪᓕᐊᔭᖏᓄ ᐃᓗᐊᓂ ᐱᖓᓱᓄ 
ᑲᑎᒪᔨᓄ, ᐃᒪᐃᓯᒪᓕᕇᖅᓱᑎᓪᓗ ᐊᑑᑎᒌᖅᓯᒪᓕᓱᑎ ᑮᓇᐅᔭᓄ ᖄᖏᐅᑎᓯᒪᓪᓗᑎ ᐃᒪᐃᑦᑐᓂ 8.9 ᒥᓕᐊᓐ 
ᑖᓚᓂ. 
 

ᑕᐃᒪᐃᒧ ᐅᖃᖅᑎ, ᐃᒪᐃᑦᓯᒪᔾᔭᖏᓇᑦᑕ ᐱᓯᒪᓂᑰᓇᑕ 20 ᒥᓕᐊᓐ ᑖᓚᓂ ᐊᒻᒪ ᓴᑯᓯᒪᓇᑎᒍᓪᓗ. 
ᐃᒪᐃᑦᓯᒪᓪᓗᑕᓕ ᐃᓚᒋᓕᐅᑎᓯᒪᓪᓗᑎᒍ ᑕᐃᒃᑯᐊ, ᐃᖃᐅᒪᒋᐊᖃᕋᕕ ᐃᒪᐃᓐᓂᑎᖕᓂ ᐅᖃᐅᓯᖃᖅᓂᑎᖕᓂ 
ᑮᓇᐅᔭᓕᕆᔨᖅᔪᐊᒧ ᐅᓂᒃᑲᐅᑎᖓᓄ ᐃᓗᐊᓂ ᒫᓐᓇᓂᓴᖅᓂ, ᒪᖅᕉᒃ ᐊᖅᕌᒎᒃ ᐊᓂᒍᖅᓯᒪᓕᖅᑑᒃ. 
 

ᑮᓇᐅᔭᓕᕆᔨᖅᔪᐊᑯ ᐅᓂᒃᑲᐅᑎᖓ ᐃᒪᐃᓕᖓᑦᓱᑎ ᐊᖅᕌᒍᒧ ᐊᒻᒪ ᓇᑉᐹᓄ, 16, 17, 18 ᑕᖀᑦ, ᐊᖑᒻᒪᑎᓇᑎᑦ. 
ᑕᐃᒪᐃᒧ ᑕᒪᒃᑯᐊ ᖃᓄᐃᑑᓂᖏᓄ ᓴᕿᓯᒪᓂᑯᐃᑦ ᓇᓪᓕᐊᓂ, ᐅᖃᖅᑎ ᐊᒻᒪᓗ ᖁᕕᐊᒃᑯᔾᔨᓪᓗᖓ 
ᐱᕕᖃᑎᑕᐅᓂᖅᓄ ᐃᓗᐊᓂ ᖃᓄᐃᒋᐊᕋᓱᐊᕐᓂᖅᓂ ᐅᖃᕆᐊᓂᖅᓄ ᖃᓄᐃᑑᓂᖏᓄ ᑮᓇᐅᔭᐃᑦ 
ᖄᖏᐅᑎᓯᒪᔪᐃᑦ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ ᐱᑯ. ᐅᖃᒃᑯ ᐊᐱᖁᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑎᓄ. ᐅᐃᓕᐊᒻᔅ. 
 

ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᖁᔭᒋᑦᓱᒍ ᑭᐅᔾᔪᑎᒋᔭᖓ ᒥᓂᔅᑕᐅᑉ, ᖃᐅᔨᒪᔪᐃᓐᓇᐅᑦᓱᑕ ᐃᒪᐃᒻᒪ 1999, 2000, 
ᑕᑉᐸᐅᖓᓗ ᐅᓪᓗᒥᒧ, ᑕᒪᖅᒥ ᐱᓕᕆᕕᐅᔪᐃ ᐃᒪᐃᔭᕆᐊᖃᕐᒪᑕ ᐱᓕᑕᐅᔭᕆᐊᖃᕐᓱᑎ ᐃᖃᓇᐃᔭᖅᑎᖃᑎᑕᐅᓗᑎ, 
ᐅᑯᓄᖓ ᐊᔾᔨᒌᖏᑦᑐᓄ ᐱᔾᔪᑎᐅᔪᓄ, ᑕᐃᒪᐃᒧᓗ ᑮᓇᐅᔭᑦᓴᒫ ᓴᓂᖅᕙᑦᑕᐅᓯᒪᔪᐃᑦ ᐊᑑᑎᔭᐅᔪᑦᓴᐅᓂᖏᓚᑦ ᐅᑯᓄᖓ 
ᐃᓚᖏᓄ ᐃᓗᐊᓂ ᖃᓄᐃᑑᓯᒪᔪᓂ ᐃᒪᐃᒧᓪᓗ ᐃᒻᒪᖃᖃᐃ ᐃᓗᐊᓂ 2002-2001 ᐃᒪᐃᑦᑐᑦᓴᐅᓪᓗᓂ 
ᐱᑕᖃᕐᑐᑦᓴᐅᓪᓗᓂ ᐃᓚᖏᓐᓂ ᑮᓇᐅᔭᓂ ᓴᓂᖅᕙᑕᐅᓯᒪᔪᓂ ᐅᑯᓄᖓ ᐃᖃᓇᐃᔭᖅᑎᖏᓄ ᑭᓯᐊᓂ ᐱᓯᒪᓂᑰᓇᑕᓗ 
ᐅᓪᓗᓕᒫᖅᓯᐅᖅᑐᒥ ᐃᖃᓇᐃᔭᖅᑎᒥ ᑕᐃᑦᓱᒪᓂᐅᑎᓪᓗᒍ, ᑕᐃᒪᐃᒧᓗ ᐃᓱᒪᒋᖃᓯᐅᑎᔭᕋ ᒥᑦᓵᓄ ᑕᒪᒃᑯᐊ 
ᖃᓄᐃᓐᓂᐅᔪᐃᑦ ᐃᒪᐃᑦᑐᐃᑦ ᐊᑭᖃᑐᐃᑦ ᑮᓇᐅᔭᓄ ᑭᓯᐊᓂ ᐱᓯᒪᓇᑕᓗ ᐃᖃᓇᐃᔭᖅᑎᑦᓴᓂ. 
 

ᐅᖃᖅᑎ, ᐊᐱᖁᑎᒐᓕ ᐃᒪᐃᑦᑐ ᖃᓄᐃᔾᔪᑎᒋᓇᔭᖅᑕᖏᓄ ᐱᑕᖃᖃ ᓴᕿᓯᒪᔭᐅᓪᓗᑎ ᐅᑯᓄᖓ 
ᐊᖓᔪᖃᐅᑎᖏᓄ ᐊᐅᓚᑦᓯᔨᖏᓄ ᓴᒃᑯᐃᓯᒪᓂᑯᐃᑦ ᖄᖏᐅᑎᓗᐊᖅᓱᑎ ᐃᒪᐃᑦᑐᓂ ᒥᓂᐊᓐ ᑖᓚᓂ? ᖁᔭᓐᓇᒦᒃ, 
ᐅᖃᖅᑎ. 
 

ᐅᖃᖅᑎ: ᒥᓂᔅᑕ ᐱᑯ. 
 

ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᖃᐅᒪᔭᕆᐊᖃᕋᑦᑕ ᖃᓄᐃᓐᓂᖅᓄ, ᖃᓄᖅᓗ 
ᖃᓄᐃᓐᓂᕆᔭᑎᖕᓄ ᐃᓱᒪᒋᓂᐊᕐᓗᒋ ᐃᓗᐊᓂ ᐅᑯᓇᓂ ᑮᓇᐅᔭᑦᓴᒫᖁᑎᑦᑎᖕᓄ ᐊᒻᒪᓗ ᑕᐃᒪᐃᒧ ᓱᓕᒃᑲᓐᓂᖅ, 
ᐃᒪᐃᓕᒍᓐᓇᖅᓱᖓ ᐅᖃᖅᑎ, 1999ᖑᑎᓪᓗᒍ ᐃᓗᐊᓂ ᐱᓕᕆᕕᐅᔫᑉ ᐊᒻᒪ ᓯᕗᖓᒍᑦ ᐱᓕᕆᕕᐅᔫᑉ, 97, 98  

ᐊᒪᓗ ᑕᐃᒃᑯᐊ ᐱᖓᓱᐃᑦ ᐊᖅᕌᒍᐃᑦ, ᐊᑯᓂᕈᓘᓚᐅᖅᓯᒪᔪᐃᑦ ᐊᖅᕌᒍᐃᑦ ᐃᓗᐊᓂ ᑮᓇᐅᔭᐃᑦ ᐊᑐᖅᑐᓴᒥᓃ 
ᓇᓂᔭᐅᓂᑰᓪᓗᑎ ᒐᕙᒪᖓᑦᑕ ᓄᓇᑦᓯᐊᑉ ᐅᑯᓇᓂ ᖃᑦᓯᐅᓯᒪᓂᖏᓄ ᓴᑯᑕᐅᓯᒪᔪᐃ ᐃᓗᐊᓂ 26ᓂ ᓄᓇᓕᐅᔪᓂ, 
ᐃᒪᐃᑑᑎᓯᓪᓗᑎ ᓄᓇᕗᒥ ᓄᓇᓕᐅᔪᐃᑦ. 
 
ᒐᕙᒪᑐᖃᑯ ᐅᖃᖅᓯᒪᔪᐃᑦ ᐅᖃᖅᑎ ᐃᒪᐃᒻᒪ ᒪᖅᕉᒃ ᐊᕕᑦᓯᒪᓂᖏᑎᒍ ᐃᒪᐃᓐᓇᔭᕆᐊᖏᓐᓄ ᐊᑭᑐᓗᐊᓇᔭᕋᑎ 
ᓴᓂᐊᓂ ᓇᓪᓕᐊᑕ ᐊᕕᑦᓯᒪᓂᖓᑎᒍ. ᖃᓄᐃᓕᖓᔾᔪᑎᑦᓴᖏᓄ ᐃᒪᐃᑦᓯᒪᓪᓗᑎ ᐱᓯᒪᑦᓱᑎ 1.2 ᒥᓕᐊᓐ ᑖᓚᓂ 
ᐱᓕᑦᓯᒍᑎᐅᓯᒪᓪᓗᑎ ᒐᕙᒪᖓᓄ ᓄᓇᑦᓯᐊᑉ ᐊᒻᒪᓗ ᐊᕕᑦᑕᐅᓪᓗᑎ ᓇᑉᐸᖏᑎᒍ, ᐊᒻᒪᓗ ᐃᒻᒪᖃᓗ ᐊᐅᓚᔨᒍᕕ 
ᐃᒪᐃᒻᒪ ᐅᖃᖅᑎ, ᒥᓂᔅᑕ ᑖᒻᓴᓐ ᐊᐅᓚᔨᑦᓱᓂ ᑕᒪᑐᒥᖓ, ᐃᓗᐊᓃᓚᐅᕋᑦᑕ ᓄᓇᕗᒥ ᖃᓄᐃᒋᐊᖅᑕᐅᔪᓂ, 
ᑕᐃᒪᐃᒧᓪᓗ ᐃᒪᐃᑑᓯᓪᓗᑎ 450 ᒥᓕᐊᓐ ᑖᓚᐃ ᐊᒻᒪᓗ ᓱᓕᒃᑲᓐᓂᖅ, ᐳᓴᑎᖓᓄ ᐃᓚᒋᐊᕈᑎᖓᓄ ᐃᒪᐃᓱᓂᓗ 
ᐅᑯᓄᖓ ᐊᖓᔪᖄᖃᕕᒋᔭᖏᓄ ᐊᒻᒪ ᑕᐃᒫᕈᓘᔭᖅᑕᐅᖅᓗ, ᐅᑯᓄᖓ ᐊᑐᖅᑐᐊᖅᓂᐅᔪᓄ ᐊᑭᓕᐅᑎᖏᓄ 
ᐃᓗᐊᓂ ᐃᓪᓗᐃᑦ. 
 
ᐋᓐᓂᐊᖃᓐᓇᖏᑦᑐᓕᕆᔨᑯ ᑮᓇᐅᔭᑦᓴᒫᖏᑦ ᐃᓗᐊᓂ 1999, ᐃᒪᐃᑦᑑᔪᓪᓗᑎ 1 ᖄᓐᓇᓚ ᐊᒻᒪ 12 ᒥᓕᐊᓐ 
ᑖᓚᐃ, ᑕᐃᒪᐃᑦᑑᔪᓪᓗᑎ, ᐃᒪᐃᓕᖃᐅᑦᓱᓂᒃᑕᐅᖅ ᒥᓂᔅᑕ ᐅᐃᓕᐊᒻᔅ ᐃᒪᐃᓕᕋᑖᑦᓯᐊᖅᓱᓂᓗ, 
ᓈᒻᒪᖏᓗᐊᖅᑐᒥᓂᐅᓪᓗᑎ, ᐱᔾᔪᑎᖓᓗ ᐃᒪᐃᑦᓯᒪᓂᕆᔭᑎᖕᓄ ᒥᑦᓴᐅᓯᓗᒋ ᐅᑯᓇᓂ 20 ᐳᓴᖏ ᐃᖃᓇᐃᔭᖅᑏᑦ 
ᐃᓗᐊᓂ ᐊᖓᔪᖄᖃᕕᐅᔪᒋᑦᑕ ᐃᒻᒥᑯ ᐊᒻᒪᓗ ᒥᑦᓴᐅᓯᓗᒋ 80 ᐳᓴ ᐃᓂᑦᓴᐅᔪᐃᑦ ᐃᓂᑦᓴᐃ, ᑐᖔᒍᑦ ᐊᖅᕌᒎᐊᑕ 
2000, ᒫᓐᓇᓕ ᐃᖃᓇᐃᔭᖅᑎᖃᐅᓕᕐᓱᑕ, ᒥᑦᓴᐅᓯᓗᒋ ᐃᒻᒪᖃᖃᐃ 60 ᐳᓴ, ᑕᐃᒪᐃᒧᓪᓗ ᐃᒪᐃᑦᓯᒪᓪᓗᑎ 40 
ᐳᓴ ᓱᓕᒃᑲᓐᓃᑦ ᐃᓂᑦᓴᐃᑦ ᐱᔭᐅᔭᕆᐊᓖᑦ, ᐃᒫᓪᓗ ᑐᑭᖃᓯᑦᓱᓂ ᓱᓕᒋᐊᑲᓐᓂᖅ ᑮᓇᐅᔭᐃ ᓴᒃᑯᑕᐅᔪᐃᑦ ᐊᒻᒪᓗ 
ᓱᓕᒃᑲᓐᓂᖅᑕᐅᖅ ᐱᕙᓪᓕᐊᑦᓱᑕᓗ ᖄᖏᐅᑎᓗᐊᖅᑐᓂ ᐃᓗᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᑲᑎᒪᔨᖏᓄ ᐊᒻᒪ 
ᑲᑎᑦᑐᐃ ᖃᓄᐃᑑᓂᖏᓄ ᑮᓇᐅᔭᑦᓴᒫ ᐊᒥᐊᒃᑯᐃᑦ. 
 
ᖃᓄᐃᒋᐊᖅᓯᒪᒍᑦᓯ ᑕᒪᒃᑯᓄᖓ ᖃᓄᐃᒋᐊᕈᑎᖏᓄ ᑲᒪᒋᓂᐊᕐᓗᒋ, ᐋᖃᓘᓇ ᓴᑯᐃᓂᐊᖅᓱᑎ ᒥᓕᐊᓐᒐᓴᑦ 
ᑖᓚᓂ. ᐱᓕᕆᐊᖑᕙᓪᓕᐊᔪᑦ ᐃᓗᐊᓂ ᑮᓇᐅᔭᓕᕆᓂᕐᒧᑦ ᒪᓕᒐᐅᑉ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᒃᑦ 
ᑮᓇᐅᔭᓕᕆᓂᖏᑕ ᐊᑖᓂ ᐃᖅᑲᓇᐃᔭᖅᑐᓕᕆᔨᒃᑯ ᐅᖃᖅᓯᒪᓲᖑᒻᒪᑕ ᐊᑭᓖᑎᑦᑎᒃᑲᓐᓂᕆᐊᖏᑕ ᑮᓇᐅᔭᓂᒃ 
ᐊᑐᓗᐊᕐᓂᑯᒥᓂᕐᓄᑦ. 
 
ᑭᓯᐊᓂᓕ ᐅᖃᖅᑏ, ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ ᒥᓂᔅᑕ ᐱᓕᕆᐊᖃᕆᐊᖃᕐᒪᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ. ᐊᒻᒪ 
ᐅᖃᖅᑏ, ᑕᐃᒪᐃᖃᑦᑕᖅᒪᕗᒍᑦ ᐊᑐᓗᐊᕐᓂᑯᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᓄᑕᕋᖅ. 
 
ᐊᐱᖅᑯᑦ 343-1(6): ᒥᑦᑕᕐᕕᒻᒥ ᐅᑕᖅᑭᕕᒃ ᓄᑖᖅ ᒥᑦᑎᒪᑕᓕᒻᒧᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕗᖓ ᒥᓂᔅᑕᒧᑦ ᐃᖏᕐᕋᔪᓕᕆᔨᒃᑯᓐᓄᑦ. ᐸᓐᓂᖅᑑᒥ 
ᑲᑎᒪᓂᖃᖅᑎᓪᓗᑕ ᐅᖃᐅᓯᖃᓚᐅᕋᒪ ᐱᑕᖃᕆᐊᖃᕐᓂᑎᓐᓂᑦ ᒫᓐᓇᓕᓴᐅᓂᖅᓴᓂᑦ ᖃᖓᑕᓱᒃᑯᕕᓐᑦ. ᐊᒥᓱᓂᒃ 
ᐊᕐᕚᕌᒍᓂᑦ ᖃᖓᑕᓲᒃᑯᕕᕗᑦ ᒥᑭᓗᐊᖃᑦᑕᖅᓯᒪᒻᒪᑦ ᒥᑦᑎᑕᒪᓕᒻᒥ ᓴᓇᔭᐅᓚᐅᖅᓯᒪᒐᓂᓗ. 
 
ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕᖃᕐᕕᒃ ᑕᒪᑐᒥᖓ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᖅ ᐱᑕᖃᕆᐊᓕᒻᒥᑦ ᐊᖏᓂᖅᓴᒥᑦ 
ᖃᑕᓲᒃᑯᕕᒻᒥᑦ ᒥᑦᑎᒪᑕᓕᒻᒥᑦ. ᖃᐅᔨᔪᒪᕗᖓ ᖃᖓᑕᓲᒃᑯᕕᒃ ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᖅ ᑭᖑᕝᕕᖅᑕᐅᒋᐊᖓ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᑎᒍᑦ ᐸᕐᓇᐅᑏᑦ ᐃᖏᕐᕋᔪᓕᕆᔨᒃᑯᓐᓄᑦ, 
ᐊᑐᖅᐸᑉᐳᒍᑦ ᓯᕗᓪᓕᐅᖁᔭᐅᔪᓂᑦ ᐱᑐᖃᐅᓂᖅᓴᓄᑦ ᐃᓪᓗᓄᑦ ᐊᒻᒪ ᐊᑦᑕᕐᓇᖁᓇᒋᑦ ᐊᒻᒪ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐱᔾᔪᑎᖃᕆᓪᓗᑎᒃ. ᓇᓗᓇᕈᓐᓃᖅᐸᓪᓕᐊᒻᒪᑦ ᖃᖓᑕᓲᒃᑯᕕᒃ ᒥᑦᑎᒪᑕᓕᒻᒥ 
ᐊᓯᔾᔨᖅᑕᐅᒋᐊᖃᖅᓯᒪᓕᕐᒪᑦ ᐊᒥᓱᓂᒃ ᐊᕐᕌᒍᓂᑦ ᐱᑐᖃᐅᓗᐊᓕᕐᒪᑦ ᐊᒻᒪ ᒥᑭᓗᐊᓕᕐᒪᑦ. 

ᐅᖃᖅᑏ, ᒫᓐᓇᐅᔪᖅ ᓇᓗᓇᕈᓐᓃᕐᒪᑦ ᑮᓇᐅᔭᖅᑖᕈᓯᐊᕈᓐᓇᓚᐅᖅᐳᒍᑦ ᒐᕙᒪᑐᖃᒃᑯᓐᓂᑦ ᑖᔅᓱᒧᖓ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. ᑮᓇᐅᔭᐃᑦ ᐅᖃᐅᓯᓚᐅᖅᑕᒃᑲ ᓴᓪᓕᓂᑦ, ᒥᑦᑎᒪᑕᓕᒃ 
ᓯᕗᓪᓕᐅᔾᔭᐅᖃᑕᐅᓯᒪᕗᖅ ᓄᓇᓕᓐᓂᑦ ᖃᖓᑕᓲᒃᑯᕕᑦᑖᕆᐊᓕᓐᓂᑦ. 
 
ᐅᖃᖅᑏ, ᒫᓐᓇᐅᔪᖅ ᕼᐋᒻᒪᓚᒃᑯᑦ ᑲᑎᒪᔨᖏᑦ ᒥᑦᑎᒪᑕᓕᒻᒥᑦ ᖃᐅᔨᒃᑲᑉᐃᒪᔪᑦ ᒨᓴᓕᐅᓚᐅᕐᒪᑕ ᓄᑖᒥᑦ 
ᖃᖓᑕᓲᒃᑯᕕᑦᑖᕈᒪᓪᓗᑎᒃ. 
 
ᐅᖃᖅᑏ, ᑕᒪᓐᓇ ᐊᐱᖅᑯᑎᒋᓯᒪᕙᕋ ᒥᓂᔅᑕᖓᓐᓄᑦ ᒐᕙᒪᑐᖃᒃᑯᑦ ᑮᓇᐅᔭᖅᑖᕈᓯᐊᒃᑲᓐᓂᕈᓐᓇᕐᒪᖔᑕ ᐅᕙᒍᑦ 
ᑮᓇᐅᔭᖅᑖᕈᓯᐊᕆᕙᑦᑕᖏᒍᑦ ᒐᕙᒪᑐᖃᒃᑯᓐᓂᑦ. ᐱᔾᔪᑎᒋᓪᓗᒍ ᐊᖏᕈᑕᐅᒋᐊᖃᕐᒪᑕ ᒐᕙᒪᑐᖃᒃᑯᓐᓄᑦ ᐊᒻᒪ 
ᓄᑖᒥᑦ ᖃᖓᑕᓲᒃᑯᕕᓕᐅᖁᔨᒍᑎᒃ ᒥᑦᑎᒪᑕᓕᒻᒥᑦ. ᑕᐃᒪᐃᒻᒪᑦ ᒫᓐᓇᐅᔪᖅ ᐅᑕᖅᑭᑐᐃᓐᓇᖅᐳᒍᑦ ᒐᕙᒪᑐᖃᒃᑯᑦ 
ᐃᓱᒪᓕᐅᕆᐊᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᕙᕋ ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ ᑭᓯᐊᓂ ᐃᓚᒋᐊᕈᒪᒐᒃᑯ 
ᐊᐱᖅᑯᑦᑎᒐ. 
 
ᖃᐅᔨᔪᒪᕗᖓ ᖃᖓᒃᑯᑦ ᑐᓴᕐᓂᐊᕐᒪᖔᔅᓯ ᑮᓇᐅᔭᐃᑦ ᐊᖏᕈᑕᐅᔪᓂᑦ ᒐᕙᒪᑐᖃᒃᑯᓐᓂᑦ ᑕᒪᓐᓇ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑯᓂᐅᓗᐊᔾᔮᓐᖏᑦᑐᖅ ᒫᓐᓇᒥᑦ, ᑭᓯᐊᓂ 
ᐅᖃᓪᓚᑦᑖᕈᓐᓇᓐᖏᓚᖓ ᖃᖓᒃᑰᒐᔭᕐᒪᖔᖅ. ᕿᒥᕐᕈᓂᖅ ᐊᒻᒪ ᑎᑎᖅᑲᐃᑦ ᐱᔭᕇᖅᐸᑕ ᖃᐅᔨᒐᔭᖅᐳᖓ, 
ᐅᖃᖅᑏ, ᐅᖄᓚᕕᒋᒐᔭᖅᐸᕋ ᑲᑎᒪᔨ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᐃᑦ ᐊᖏᕈᑕᐅᓐᓂᖅᐸᑕ, ᓴᓇᔭᐅᒐᔭᖅᐹ 2003-ᒥᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒍᑦᑕ ᐊᖏᖅᑕᐅᑉᐸᑕ ᓴᓇᒋᐊᓯᒐᔭᖅᐳᑦ, 
ᖃᐅᔨᒃᑲᐃᒐᔭᖅᐳᒍᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᑦ. ᑮᓇᐅᔭᐃᑦ ᐅᖃᐅᓯᕆᓚᐅᖅᑕᐅᒃᑲ ᓴᓕᓐᓃᑎᓪᓗᖓ 
ᐊᖏᕈᑕᐅᓚᐅᖅᐳᑦ ᒐᕙᒪᑐᖃᒃᑯᓐᓄᑦ. 
 
ᐃᓪᓗᓕᐅᖅᑕᐅᔪᓐᓇᖁᓪᓗᒍ ᑖᓐᓇ ᖃᖓᑕᓲᒃᑯᕕᒃ ᒪᓕᒐᕐᓂᒃ ᐊᑐᐊᕆᐊᖃᕋᑦᑕ ᑕᐃᒪᐃᒻᒪᑦ ᑕᒪᓐᓇ 
ᐱᓕᕆᐊᖑᓂᖓ ᓱᒃᑲᐃᑦᑐᒻᒪᕆᐅᓚᐅᖅᐳᖅ.  
 
ᐅᖃᖅᑏ, ᑐᑭᓯᒋᐊᖅᑎᓛᖅᐸᒃᑲ ᒪᓕᒐᓕᐅᖅᑏᑦ ᐊᒻᒪ ᕼᐋᒻᒪᓚᒃᑯᑦ ᑲᑎᒪᔨᖏᑦ ᑎᑎᖅᑲᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 

 



ᐊᐃᕝᕕᖅ, ᑎᓯᐱᕆ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2210 

ᐊᐱᖅᑯᑦ 344-1(6): ᐊᑭᓕᒃᓴᖃᕐᓂᐅᔪᒥᑦ ᓄᓇᓕᓐᓂ ᑐᓴᒐᒃᓴᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᕐᕌᓂᐅᓚᐅᕐᑐᖅ ᐃᒻᒪᖄᓘᓐᓃᑦ ᐊᕐᕌᒎᑉ ᓯᕗᓂᐊᓂ 
ᓂᕈᐊᖅᑕᐅᓯᒪᕝᕕᒋᔭᕋ ᑲᖏᖅᑐᒑᐱᒻᒥᐅᑦ ᐊᐱᕆᓚᐅᖅᓯᒪᖕᒪᑕ ᓄᓇᓕᖕᓂ ᒐᕙᒪᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. 
ᐊᑯᓂᐅᓕᖅᑐᖅ ᓄᓇᓕᐅᔪᑦ ᐊᑭᓕᒃᓴᖃᔅᓱᐃᔭᓕᕐᒪᑕ ᐱᓕᕆᕝᕕᐅᔪᒥᑦ ᑮᓇᐅᔭᖃᖅᑎᑕᐅᑦᑎᐊᓐᖏᓗᐊᕐᓂᖓᓄᑦ. 
 
ᓄᓇᒋᔭᓐᓂ ᑐᓴᓚᐅᖅᓯᒪᒐᒪ ᐊᕐᕌᓂᐅᓚᐅᕐᑐᖅ ᓄᓇᒋᔭᕗᑦ ᐊᑭᓕᒃᓴᖃᔅᓱᐃᔭᓕᕐᓂᖓᓄᑦ ᑕᐃᒪᐃᒻᒪᑦ 
ᐊᐱᕆᔪᒪᕙᕋ ᒥᓂᔅᑕ ᓄᓇᓕᖕᓂ ᒐᕙᒪᒃᑯᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, ᓄᓇᓕᖕᓂ ᒐᕙᒪᒃᑯᑦ ᑲᖏᖅᑐᒑᐱᒻᒥ, 
ᑕᐃᒪᓐᖓᓂᑦ ᐊᑭᓕᒃᓴᖃᔅᓱᐃᔭᓗᐊᓕᕐᓂᖓᓄᑦ ᐊᒻᒪᓗ ᖃᐅᔨᒪᓚᐅᖏᑦᑐᒍᑦ ᑭᓱᒧᑦ ᐊᑭᓕᒃᓴᖃᓕᖅᓯᒪᖕᒪᖔᑕ 
ᐱᔾᔪᑎᒋᓪᓗᒍ ᐱᒋᐊᖅᓯᒪᖕᒪᑦ 1970-ᖏᓐᓂᑦ ᐊᒻᒪᓗ 1980-ᖏᓐᓂ. 
 
ᑕᐃᒫᒃ ᑕᕝᕙ ᐊᑭᓕᒃᓴᖃᔅᓱᐃᔭᖅᑎᒋᓕᖅᑐᑦ ᐊᒻᒪᓗ ᓇᓗᓇᖅᓯᕙᓪᓕᐊᑐᐃᓐᓇᕐᑐᖅ ᐱᔾᔪᑎᖓ 
ᐊᑭᓕᒃᓴᖃᔅᓱᐃᔭᓕᕐᓂᖓᓄᑦ. ᖃᐅᔨᒪᖏᑦᑐᒍᓪᓘᓐᓃᑦ ᑭᓱᒧᑦ ᑮᓇᐅᔭᖅ ᐊᑐᖅᑕᐅᔪᕕᓂᐅᒻᒪᖓᑦ 
ᐊᔪᕐᓇᖅᓯᕙᓪᓕᐊᑐᐃᓐᓇᕐᒪᑦ ᓇᓗᓇᐃᖅᑕᐅᖁᓪᓗᒍ ᑕᐃᒪᐃᒻᒪᑦ ᖃᐅᔨᔪᒪᕗᖓ 
ᓇᓗᓇᐃᖅᓯᕝᕕᐅᒃᑲᓐᓂᕆᐊᕈᓐᓇᕐᒪᖔᑦᑕ ᒥᓂᔅᑕᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᔅᓱᒪᓂᐅᑎᓪᓗᒍ 1970-ᖏᓐᓂ ᐊᒻᒪᓗ 1980-
ᖏᓐᓂ, ᓯᕗᓪᓕᖅᐹᑦᑎᐊᒧᑦ ᒐᕙᒪᑖᕆᐅᓚᐅᖅᓯᒪᒐᑦᑕ ᐅᑭᐅᖅᑕᖅᑐᒥ. ᐅᖃᕈᓐᓇᖏᑦᑐᖓ ᑭᓱᒧᑦ ᑮᓇᐅᔭᖅ 
ᐊᑐᖅᑕᐅᔪᕕᓂᐅᒻᒪᖔᑦ, ᑭᓱᒧᓪᓗ ᐊᑭᓕᒃᓴᖃᓕᖅᓯᒪᖕᒪᖔᑕ. 
 
ᖃᐅᔨᒪᖏᑦᑐᖓ ᐱᓪᓚᕆᐅᒻᒪᖔᑦ ᑕᐃᒪᐃᖏᒻᒪᖔᓪᓘᓐᓃᑦ. ᖃᐅᔨᒪᖏᑉᐸᑕᓕ ᑭᓱᒧᑦ ᐊᑭᓕᒃᓴᖃᓕᖅᓯᒪᖕᒪᖔᑕ, 
ᖃᐅᔨᓇᓱᐊᕈᓐᓇᖅᐳᓪᓕ ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎᕐᔪᐊᑦ ᐊᒡᓚᕝᕕᖓᒍᑦ, ᑮᓇᐅᔭᖅ ᐊᑐᖅᑕᐅᓚᐅᕐᑐᖅ 
ᓄᓇᓕᐅᔪᒥᑦ. ᐅᖃᖅᑏ, ᖃᐅᔨᒪᖏᑦᑐᖓ ᖃᓄᐃᒻᒪᑦ ᑲᖏᖅᑐᒑᐱᒻᒥᐅᑦ ᐊᑭᓕᒃᓴᖃᓕᖅᓯᒪᖕᒪᖔᑕ. 
 
ᐊᑕᐅᓯᑐᐊᖑᖏᒻᒪᑦ ᓄᓇᓕᐅᔪᓂ ᐊᑭᓕᒃᓴᖃᖅᑐᑦ, ᑭᓯᐊᓂ ᐊᖓᔪᖅᑲᐅᑎᒃᑲ ᓄᓇᓕᒻᒧᐊᖅᓯᒪᕗᑦ 
ᖃᐅᔨᓇᓱᐊᖅᓯᒪᔪᑦ ᖃᓄᖅ ᐊᑭᓕᖅᓱᐃᔪᓐᓇᕐᒪᖔᑕ ᐊᑭᓕᒃᓴᓄᑦ ᐊᑭᓕᖅᓱᐃᕙᓪᓕᐊᓂᕐᒥᒃ. ᖁᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᑭᓱᒥᒃ ᐅᖃᐅᓯᖃᕐᒪᖔᕐᒪ ᐱᔾᔪᑎᒋᓪᓗᒍ ᕼᐊᒻᓚᒃᑯᑦ 
ᑲᑎᒪᔨᖏᓐᓄᑦ ᑲᑎᒪᔨᐅᖃᑕᐅᓯᒪᒐᒪ. ᖃᐅᔨᒪᓪᓗᖓᓗ ᐊᑭᓕᒃᓴᖓ ᑕᒫᓂᒐᓚᒃ $70,000 
ᑐᓐᖓᕕᖃᖅᑯᐃᔨᖏᒻᒪᑦ ᑭᓯᐊᓂ ᑕᒪᓐᓇ ᓄᓇᓕᐅᔪᒧᑦ ᐊᑭᓕᒃᓴᕐᔪᐊᒻᒪᕆᐅᒻᒪᑦ. 
 
ᖃᐅᔨᔪᒪᒐᓗᐊᖅᑐᖓ ᒥᓂᔅᑕ ᖃᐅᔨᓇᓱᐊᕈᓐᓇᕐᒪᖔᑦ ᑭᓱᒧᑦ ᐊᑭᓕᒃᓴᖃᓕᖅᓯᒪᖕᒪᖔᑕ ᐊᒻᒪᓗ ᑭᓱᒧᑦ 
ᐱᔾᔪᑎᖃᕐᒪᖔᑦ. ᑕᒪᕐᒥᐸᓗᒃ ᐊᑭᓕᒃᓴᓕᐊᕆᔭᐅᓯᒪᔪᑦ ᓴᓪᓗᔾᔪᑎᐅᖅᑯᐃᓯᒪᖕᒪᑕ, ᑕᐃᒪᐃᒻᒪᑦ 
ᓇᓗᓇᐃᕈᓐᓇᓐᖏᓚᕗᑦ, ᑕᒪᓐᓇ ᐱᓕᕆᐊᖑᖃᑦᑕᖅᑐᖅ ᐊᑭᓕᒐᒃᓴᐅᓕᑐᐃᓐᓇᕐᓂᐊᕐᒥᖕᒪᑦ 
ᐊᑭᓖᔭᕆᐊᖃᖅᑕᖏᓐᓂ. ᓄᓇᓕᖕᓂ ᒐᕙᒪᒃᑯᑦ ᐊᑭᓕᒐᒃᓴᖃᓕᑐᐃᓐᓇᕐᓂᐊᕐᒥᖕᒪᑕ ᑮᓇᐅᔭᓄᑦ ᖃᐅᔨᓴᖅᑎ 
ᑎᑭᒃᑯᓂ ᖃᐅᔨᓴᕆᐊᕐᓗᓂ ᑮᓇᐅᔭᒃᑯᕕᖃᕐᕕᒋᔭᖏᓐᓂᒃ. 

ᖃᐅᔨᓴᖅᑎ ᐊᑭᑐᔪᒻᒪᕆᐊᓘᕗᖅ, ᐱᓗᐊᖅᑐᒥᒃ ᓄᓇᓕᓐᓄᑦ ᐊᑭᓕᒃᓴᖃᖅᑐᓄᑦ, ᑕᒪᓐᓇ ᐊᑭᑦᑐᕈᑕᐅᒃᑲᓐᓂᕐᒪᑦ 
ᐊᑭᓕᖅᑕᐅᔭᕆᐊᖃᖅᑐᓂᓗ. ᓄᓇᓖᑦ ᒐᕙᒪᖏᑦ ᐊᑭᓕᒃᓴᖃᒃᑲᓐᓂᓱᑐᐃᓐᓇᖅᐸᑉᐳᑦ ᖃᐅᔨᓴᖅᑎᓄᑦ 
ᖃᐅᔨᓴᖅᑕᐅᒋᐊᖅᑐᓕᕌᖓᑕ. 
 
ᖃᐅᔨᔪᒪᒐᓗᐊᖅᑐᖓ ᒥᓂᔅᑕ ᑕᒪᔅᓱᒧᖓ ᖃᓄᐃᓕᖓᓂᐅᔪᒧᑦ ᖃᐅᔨᓇᓱᐊᕈᓐᓇᕐᒪᖔᑦ ᐱᔾᔪᑎᒋᓪᓗᒍ 
ᐃᖅᑲᐅᒪᑦᑎᐊᕈᒪ ᐊᑭᓕᒃᓴᖃᓚᐅᖅᓯᒪᖕᒪᑕ ᑕᒫᓂᒐᓚᒃ $70,000-ᖏᓐᓃᑦᑐᓂᒃ ᐊᒻᒪᓗ ᐱᓕᕆᕝᕕᖁᑏᑦ 
ᕿᒥᕐᕈᔪᓐᓇᖅᑐᒃᓴᐅᕗᖅ ᖃᓄᐃᓕᖓᓂᐅᔪᒧᑦ. ᑕᒪᓐᓇ ᐱᔾᔪᑎᒃᓴᖅ ᐱᓕᕆᐊᖑᖁᒐᓗᐊᖅᐸᕋ 
ᖃᐅᔨᓪᓚᕆᓐᓂᐊᕋᑦᑕ ᑭᒃᑯᑦ ᐊᑭᓕᒃᓴᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ, ᓄᓇᓕᖕᓂ ᒐᕙᒪᒃᑯᓐᓄᑦ 
ᑲᑎᒪᔨᐅᖃᑦᑕᖅᓯᒪᔪᑦ ᐊᒻᒪᓗ ᒪᓕᒐᓕᐅᖅᑎᐅᔪᖅ ᑕᕝᕙᓂ ᑲᑎᒪᔨᐅᖃᑕᐅᓯᒪᔪᖅ ᓄᓇᓕᖕᓂ ᒐᕙᒪᒃᑯᓐᓄᑦ 
ᑲᑎᒪᔨᖏᓐᓄᑦ, ᖃᐅᔨᒪᓪᓗᐊᖅᑐᑦ ᑭᓱᒧᑦ ᐊᑭᓕᒃᓴᖃᓕᖅᓯᒪᓕᕐᒪᖔᑕ. 
 
ᐅᖃᖅᑏ, ᕿᒥᕐᕈᓇᓱᐊᕈᓐᓇᖅᑕᕗᑦ. ᑭᓯᐊᓂ ᐅᖃᖅᑎ, ᐃᒪᐃᓕᔪᓐᓇᖅᓱᐊᓗ ᑕᐃᒪᖓᓂ ᒥᓂᔅᑕᐅᓕᓚᐅᕐᓯᒪᒻᒪᓂ 
ᐱᓕᕆᕕᐅᔪᒧ ᑖᑦᓱᒧᖓ, ᐅᖃᐅᓯᒪᑦᓱᒋᓪᓗ ᐃᖃᓇᐃᔭᖅᑎᐅᖃᑎᒃᑲ ᐃᒪᐃᒋᐊᖃᓂᖏᓄ ᖃᐅᔨᓴᕆᐊᖃᓂᖕᓄ 
ᐊᒻᒪᓗ ᖃᑯᑎᒃᑯᓪᓗ ᖃᐅᔨᒋᐊᕐᐸᓪᓗᒋ ᖃᓄᐃᑑᓂᖏᓄ ᑮᓇᐅᔭᐃᑦ ᐊᑐᖅᑐᒥᓃᑦ ᐃᓗᐊᓂ ᕼᐊᒻᓚᐃᑦ. 
ᐱᓕᕆᓯᒪᓕᖅᓱᑕᓗ ᑕᒪᑦᓱᒧᖓ ᐃᓱᒫᓘᑎᒧ ᐊᑯᓂᕈᓘᓕᕐᑐ ᐊᒻᒪᓗ ᐱᑕᖃᓕᕐᓱᑕ ᑮᓇᐅᔭᓕᕆᔨᖅᔪᐊᓂ 
ᓇᔫᑎᓪᓗᑎ ᖃᒪᓂᖅᑐᐊᖅᒥ ᐊᑐᐃᓐᓇᐅᑦᓱᑎ ᐅᑯᓄᖓ ᖃᐅᔨᓴᖅᓂᐅᔪᓄ ᕼᐊᒻᓚᐃ ᑮᓇᐅᔭᖁᑎᖏᓄ. (ᑐᓵᔨᑎᒍ 
ᐃᓱᓕᑦᑐ): ᐅᖃᖅᑎ, ᑕᒪᑐᒧᖓ ᑐᑭᓕᐅᖅᓯᒪᓂᖓ ᓇᓗᓇᖅᑐᒋᐊᓪᓚ. 
 
ᐱᑕᖃᕋᑦᑕ ᐱᓕᕆᕕᐅᔪᒥ ᒫᓐᓇᐅᔪᖅ ᐊᑎᐊᓂ ᐱᓕᕆᕕᒋᔭᒪ, ᖃᐅᔨᓴᖅᓂᖅᓄ ᐊᒻᒪᓗ ᖃᐅᔨᓴᖅᓂᖅᓄᖓᔪᓄ. 
ᑕᒪᖅᒥ ᐱᓕᕆᕕᐅᔪ ᓴᕿᓯᒪᑦᓱᓂ ᖃᒪᓂᖅᑐᐊᖅᒥ ᐃᒪᐃᑉᐸᑦᓱᓂᓗ ᖃᐅᔨᓴᖅᓂᖃᕐᐸᑦᑐᐃᑦ ᐃᓗᐊᓂ ᕼᐊᒻᓚᑦ 
ᑮᓇᐅᔭᓕᕆᓂᖅᓅᖓᔪᖏᓄ. 
 
ᐱᓇᓱᐊᖅᑐᒍ ᐱᔪᓐᓇᖅᓂᓕᒫᑎᒍ ᐃᑲᔪᖅᓱᓂᐊᕐᓗᑎᒍ ᕼᐊᒻᓚᑦᒋᔭᕗ ᐊᒻᒪᓗ ᐊᑐᐃᓐᓇᐅᓪᓗᑕ ᐅᑯᓄᖓ 
ᕼᐊᒻᓚᑦᓄ ᐃᓗᐊᓂ ᐊᕕᑦᑐᖅᓯᒪᓂᖏᑎᒍ ᐃᒪᐃᓕᕋᐃᑉᐸᑕ ᑭᖒᒪᑦᓯᓕᕋᐃᑉᐸᑕ ᐅᕙᑦᑎᖕᓂ, ᐅᕝᕙᓗ 
ᐊᐱᕆᔭᐅᒐᐃᒍᑦᑕ ᐊᐅᓪᓚᖃᑕᖁᔭᐅᓗᑕ ᑕᐃᒃᑯᓄᖓ ᓄᓇᓕᐅᔪᓄ, ᐊᕕᑦᑐᖅᓯᒪᓂᖏᑎᒍ ᐱᓕᕆᕕᐅᔪ 
ᐱᔪᒪᑐᐃᓐᓇᖏᓇᕐᒪᑕ ᐊᐅᓪᓚᖃᑦᑕᕈᒪᑐᐃᓐᓇᖅᓱᑎᓪᓗ. 
 
ᖃᐅᔨᒪᒐᒪᓗ ᐱᑕᖃᖅᓯᒪᒋᐊᖓᓄ ᐱᓕᕆᔭᑦᓴᐅᔪᓂ ᐃᓗᐊᓂ ᑲᖏᖅᑐᒑᐱᖕᒥ ᖄᖏᐅᑎᓗᐊᖅᓯᒪᓂᖏᓄ 
ᖃᓄᐃᒋᐊᕈᑎᖏᓄ ᐸᖅᓇᔾᔪᑎᖓᓄ, ᐃᒪᐃᑕᐅᔪᖅ ᓴᕿᑎᑕᐅᕙᓪᓕᐊᔪᐃ ᒫᓐᓇᐅᓕᖅᑐ ᕼᐊᒻᓚᑦᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ: (ᑐᓵᑎᔨᒍ): ᖁᔭᓐᓴᒦᒃ, ᐅᖃᖅᑎ. ᐱᐅᒋᔭᕋ ᑭᐅᔭᐅᔾᔪᑎᒐ. ᐃᒪᐃᓕᖓᔪᖅᔫᔮᖅᒪ ᐃᓗᐊᓂ 
ᖄᖏᐅᑎᓯᒪᔪᓂ ᐃᒪᐃᓯᒪᔪᖅᔫᔮᓐᓇᑎ ᓇᓪᓕᐊᓂ ᐃᑲᔪᕈᑎᖏᓄ ᐃᓗᐊᓂ ᐃᓚᒋᓕᐅᑎᓯᒪᖏᑦᑐᐃᑦ ᐃᓗᐊᓂ 
ᕿᒥᖅᕈᐊᒐᐅᑉ. ᑎᑎᕋᖅᑕᐅᓚᐅᖅᓯᒪᓇᑎᓪᓗ ᐊᒻᒪᓗ ᑕᒪᓐᓇ ᐃᓚᒋᑦᓱᓂᐅᒃ ᐱᔾᔪᑎᒋᔭᖏᓐᓂ ᓱᒻᒪᐅᓂᖓᓄ 
ᕼᐊᒻᓚᑦ ᐃᓗᐊᓃᒋᐊᖓᓄ ᖄᖏᐅᑎᓗᐊᖅᑐᒥᓂᖅᓂ. 
 
ᐃᒪᐃᓕᖓᔪᖅᔫᔮᖅᒪ ᐃᒪᐃᑦᑐᐃᑦ ᖄᖏᐅᑎᓗᐊᖅᑐᒥᓃᑦ ᐃᒪᐃᑦᓱᒪᔪᔭᕋᑎᓪᓗ ᓇᓪᓕᐊᓄ ᐃᑲᔪᕈᑎᓄ, 
ᐱᔾᔪᑎᖓᓗ ᕼᐊᒻᓚᑦ ᐱᓕᕆᖃᑎᖃᕈᓐᓇᖏᒻᒪᑕ ᑮᓇᐅᔭᑦᑯᕕᐅᔪᓂ. ᔭᒐᐃᑐᐃᓐᓇᐸᑦᑐᐃᑦ ᑮᓇᐅᔭᓂ 
ᐊᑑᑎᔭᐅᒍᓐᓇᕈᑎᑦᓴᓄ. ᑕᐃᒪᓗ ᖃᐅᔨᒪᒋᐊᕐᐸᖏᒻᒪᑕ ᖃᑦᓯᐅᓂᖏᓄ ᑮᓇᐅᔭᐃᑦ ᐊᑑᑎᔭᐅᓯᒪᔪᓂ, 
ᔭᒐᐃᒐᔪᑉᐸᒃᑲᑦᑕ ᑮᓇᐅᔭᑦᓴᒫᓄᖓᔾᔪᑎᑦᓴᓄ ᐱᕙᓪᓕᐊᓂᕆᔭᕐᑕᖏᓄ ᐱᓗᐊᖅᑐᒥ ᐃᓗᐊᓂ ᒥᑭᓂᖅᓴᐃ 
ᓄᓇᓕᐅᔪᐃᑦ. 

ᐃᓗᐊᓂ ᒥᑭᓂᖅᓴᐃ ᓄᓇᓕᐅᔪᐃᑦ, ᖃᑦᓯᐅᓂᖏᓗ ᐃᓗᐊᓂ ᐃᓄ ᖏ ᐃᒪᐃᑑᒻᒪᑕ ᐃᖃᓇᐃᔭᖅᑎᐅᓪᓗᑎ 
ᕼᐊᒻᓚᑦᒧ. ᐊᒻᒪᓗ ᕼᐊᒻᓚᑦᑯ ᐊᑑᑎᓕᕋᐃᒻᒪᑕ ᖄᖏᐅᑎᓂᐅᔪᓂ ᖃᓄᐃᓂᕆᔭᖏᓄ, ᐃᖃᓇᐃᔭᖅᑎᖏᑦᑕ 
ᑮᓇᐅᔾᔭᑦᓵᖏ ᖃᓄᐃᒋᐊᖅᑕᐅᕙᑦᓱᑎ. ᐃᓱᒪᑐᐃᓐᓇᖅᑐᖓ ᐃᒻᒪᖃ ᐱᓕᕆᕕᐅᔪ ᖃᐅᔨᒪᒋᐊᖅᓂᐊᕐᓗᑎ 
ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ 
 
ᒥᓂᔅᑕ ᒪᓃᑦᑐ ᑖᒻᓴᓐ: (ᑐᓵᑎᔨᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᒌᖅᓯᒪᔪᒍ ᑮᓇᐅᔭᓕᕆᓂᖃᕐᓱᑕ ᐃᓕᖓᔪᐃᑦ 
ᕼᐊᒻᓚᑦ ᑲᖏᖅᑐᒑᐱᖕᒧ ᐊᒻᒪᓗ ᑲᔪᓯᖏᓐᓇᓂᐊᕐᓱᓂᓗ. ᐱᔭᕇᖅᓯᒪᓪᓗᑕᓗ ᕼᐊᒻᓚᑦ ᑮᓇᐅᔭᓕᕆᓂᖏᓐᓄ 
ᖃᐅᔨᓴᖅᑕᐅᓂᖏᓄ ᖃᓄᐃᑑᓂᖏᓄ ᖃᓄᐃᒋᐊᕈᓐᓇᓂᐊᕐᓱᑎ ᐊᑭᓕᖅᓱᖅᑕᐅᒋᐊᖏᓄ ᖄᖏᐅᑎᓯᒪᓂᕆᔭᖏᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎᓄ. ᐃᒃᑲᕐᕆᐊᓗ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕ ᓈᒪᓴᖄ ᐃᒪᐃᒻᒪ ᑕᐃᒃᑯᐊ ᐸᓯᔭᐅᒍᑎᖏᓄ 
ᐃᒪᐃᑦᓯᒪᔭᒃᑲᓄ ᖃᓄᐃᒋᐊᖅᓯᒪᔪᓂ ᐱᑕᖃᖏᒻᒪ ᖃᓄᐃᒍᑎᐅᔪᓄ ᖃᐅᔨᒪᔭᐅᔭᕆᐊᓕᖕᓄ ᐃᓗᐊᓂ 
ᐊᓂᒍᖅᓯᒪᓕᕐᑐᐃᑦ ᐊᕐᕌᒍᓂ ᐊᒻᒪ ᐋᕿᒋᐊᖅᑕᐅᓗᑎ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ 
 
ᒥᓂᔅᑕ ᒪᓃᑦᑐ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᓄᐃᒋᐊᕐᓯᒪᓕᕇᖅᑐᒍ ᕼᐊᒻᓚᑦᓄ ᑮᓇᐅᔭᓕᕆᓂᖅᓄ 
ᖃᐅᔨᓴᖅᑕᐅᓂᖏᓄ ᐅᕙᓂ ᑲᖏᖅᑐᒑᐱᖕᒥ ᐊᒻᒪᓗ ᖄᖏᐅᑎᓗᐊᖅᓯᒪᔪᓂ ᖃᓄᐃᒋᐊᖅᑕᐅᔭᕆᐊᓕᖕᓄ. 
ᖁᔭᓐᓇᒦᒃ, ᐅᖃᖅᑎ. 
 
70 ᑕᐅᓴᓐ ᑖᓚᐃᑦ ᑕᐃᑦᓱᒪ ᑲᑎᒪᔨᐅᑉ ᐅᖃᐅᓯᕆᔭᖏ ᒥᑦᓵᓄ, ᖃᐅᔨᒪᖏᒃᑲᓗᐊᖅᑐᖓ ᓇᓪᓕᐊᓄ ᑐᑭᓯᒍᑎᓄ 
ᓯᕗᓂᑦᑎᖕᓃᑦᑐᐃᑦ ᐃᓕᖓᓂᖃᕐᑐᐃ ᑕᒪᑐᒧᖓ ᐃᓱᒫᓘᑎᒧ, ᑕᐃᒪᐃᒧᓪᓗ ᐱᓕᒍᓐᓇᖏᑦᑕᕋ ᑭᐅᔾᔪᑎᒥ 
ᒫᓐᓇᐅᓂᖓᓂ. ᖃᐅᔨᓴᕇᖅᓯᒪᓕᕐᓱᑕ ᑕᒪᐃᓂ ᕼᐊᒻᓚᑦ ᑮᓇᐅᔭᓕᕆᓂᖅᓄ ᐃᓗᐊᓂ ᑲᖏᖅᑐᒑᐱᖕᒥ ᐊᒻᒪᓗ 
ᖄᖏᐅᑎᓯᒪᔪᓄᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐃᕿᑦᑐᖅ. 
 
ᐊᐱᖅᑯᑦ 345-1(6): ᓄᓇᓕᕋᓛᑦ ᑎᒍᔭᐅᖅᑲᔪᓄᑦ 
 
ᐃᕿᑦᑐᖅ: (ᑐᓴᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᑉᐸᑦᓴᖅ ᐊᑑᑎᑎᓪᓗᑕ ᐅᖃᖃᑎᖃᓂᐅᔪᒥ ᐃᓗᐊᓂ 
ᐃᖃᖅᑐᐃᓂᓕᕆᔨᑯ ᐊᑑᑎᑎᓪᓗᒋ ᑲᑎᒪᔨᕋᓛᑦ ᑲᑎᒪᓂᐊᓂ, ᒥᓂᔅᑕᓗ ᐅᖃᓚᐅᖅᓱᓂ ᐃᒪᐃᒋᐊᖓᓄ 
ᐱᑕᖃᕆᐊᖓᓄ ᓯᒪᑕᓂ ᓄᓇᓕᖕᓂ ᐊᑑᑎᕙᑦᓯᒪᔪᓂ ᓄᓇᓕᕋᓛᓂ ᑕᒪᑐᒧᖓ ᐱᔭᑦᓴᐅᔪᒧ ᐊᒻᒪᓗ ᐅᖃᖃᐅᑦᓱᓂ 
ᐃᒪᐃᒋᐊᖓᓄ ᐱᑕᖃᑦᓯᐊᖏᒋᐊᖓᓄ ᐃᓄᒐᓴᓂ ᐊᐅᓚᑦᓯᓂᐊᖅᑐᓂ ᓇᓄᓕᕋᓛᓂᑦ. 
 
ᐃᒪᐃᑦᓯᒪᑦᓱᓂᓗ ᐃᓄᐃ ᐃᓪᓗᓕᖕᒥ ᐊᒻᒪ ᓴᓂᕋᔭᖕᒥ ᑭᖒᒪᑦᓯᓯᒪᔪᐃᑦ ᐊᐅᓚᑦᓯᒍᒪᑦᓱᑎ ᓄᓇᓕᕋᓛᒥ. ᐃᒻᒪᖃᖃᐃ 
ᑐᑦᓯᕋᐅᑎᖓᓄ ᐅᕝᕙᓘᓪᓃᑦ ᐱᓇᓱᐊᕈᑎᒋᔭᐅᓯᒪᔪᑦ ᐅᕝᕙᓘᓪᓃᑦ ᑐᒃᓯᕋᑎᒋᔭᐅᓯᒪᔪᑦ ᑎᑭᐅᑎᖅᑰᖅᓯᒪᖏᒻᒪᑕ ᓱᓕ 
ᐊᒡᓚᕝᕕᖓᓐᓄᑦ. ᑕᒪᓐᓇ ᐱᔾᔪᑎᐅᕚ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᓯᒪᖏᑦᑐᖓ ᒪᕐᕉᒃ ᓄᓇᓕᐅᔪᓂᑦ ᑖᒃᑯᐊ 
ᑐᒃᓯᕋᖅᓯᒪᔪᑦ ᓄᓇᓕᕋᓛᒥ ᐱᓇᓱᐊᕈᒪᔪᓂᒃ ᑎᒍᔭᐅᓯᒪᔪᓂᒃ. ᐱᐅᒋᖔᕋᔭᖅᑕᕋ ᑕᑕᑎᕆᐊᓕᖓᓂᒃ 
ᐊᒥᓱᕈᖅᑎᓯᒪᔪᒥᒃ ᓇᐅᒃᑯᑐᐃᓐᓇᖅ ᐃᑲᔪᕈᓐᓇᕐᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏᔭ 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑖᒃᑯᐊ ᒪᕐᕉᒃ ᓄᓇᓕᐅᔫᒃ ᑐᒃᓯᕋᖅᓯᒪᖕᒪᑕ 
ᐊᐱᕆᓯᒪᔪᓪᓘᓐᓃᑦ ᐱᓕᕆᕝᕕᒻᒧᑦ ᓄᓇᓕᕋᓛᑦ ᒥᒃᓵᓄᑦ ᑎᒍᔭᐅᓯᒪᔪᓄᑦ ᐱᔾᔪᑎᒋᓪᓗᒍ ᓄᓇᓕᕋᓛᖃᖅᐸᒌᒻᒪᑕ 
ᖃᐅᔨᓴᖅᑕᐅᓯᒪᔪᖅ ᓈᒻᒪᖕᒪᖔᑦ. 
 
ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕ ᓇᓕᖅᓯᒪᔪᖃᖅᑐᕕᓂᐅᒻᒪᖔᑦ ᐱᓕᕆᕝᕕᖓᓂ ᐊᒻᒪᓗ ᑕᒪᓐᓇ ᐱᔾᔪᑎᐅᒻᒪᖔᑦ 
ᖃᓄᐃᒻᒪᑦ ᑐᒃᓯᕋᐅᑦ ᑎᑎᖅᑲᕐᓘᓐᓃᑦ ᑎᑭᐅᑎᓯᒪᖏᒻᒪᖔᑦ ᐱᓕᕆᕝᕕᖓᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇᐃᓕᐅᖅᓯᒪᕗᒍᓪᓕ ᐱᓕᕆᕝᕕᓐᓂ, 
ᓄᓇᓕᕋᓛᓂ ᑎᒍᔭᐅᓯᒪᔪᓄᑦ ᐱᓇᓱᐊᖅᑕᐅᔪᓂᒃ ᐅᐊᔅᓯᔨᐅᒐᔭᖅᑐᒥᒃ ᐱᓇᓱᐊᖅᓯᒪᕗᒍᑦ ᓄᓇᕗᑦ ᓄᓇᓕᖏᓐᓂ. 
 
ᐃᖅᑲᓇᐃᐅᔭᖅᑎᑖᕋᓱᐊᖅᓯᒪᕗᒍᑦ ᑕᒪᒃᑯᓂᖓ ᑕᑕᑎᕆᐊᓕᓐᓂᑐᐊᖅ ᕿᒥᕐᕈᖃᑦᑕᕋᔭᖅᑐᒥᒃ, ᑲᒪᒋᔭᖃᕋᔭᕐᑐᖅ 
ᓯᕗᓂᒃᓴᑦᑎᓐᓂ ᑕᑕᑎᕆᐊᓕᓐᓂᒃ ᑕᒪᒃᑯᓄᖓ ᐊᐅᓚᓂᐅᔪᓄᑦ ᐊᒻᒪᓗ ᑖᒃᑯᐊ ᓄᓇᓕᕋᓛᖑᔪᑦ ᓈᒻᒪᒃᑲᓗᐊᕐᒪᖔᑕ 
ᑎᒍᔭᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᒥᓂᔅᑕ ᑭᐅᓂᖓᓄᑦ ᐊᒻᒪᓗ 
ᐃᖅᑲᓇᐃᔭᖅᑎᑖᕋᓱᐊᕐᓂᖏᓐᓄᑦ ᐃᓄᖕᒥᒃ ᑲᒪᒋᔭᖃᕋᔭᕐᑐᖅ ᓄᓇᓕᕋᓛᓂ ᑎᒍᔭᐅᓯᒪᔪᓄᑦ. 
 
ᐊᒻᒪᓗ ᐅᖃᖅᑏ, ᐊᐱᕆᔪᒪᕗᖓ. ᓇᓪᓕᐊᑐᐃᓐᓇᖅ ᓄᓇᓕᐅᔪᖅ ᑐᒃᓯᕋᐅᑎᓕᐅᖅᓯᒪᔪᖅ ᓄᓇᓕᕋᓛᓂ 
ᑎᒍᔭᐅᓯᒪᔪᓄᑦ, ᖃᓄᐃᑦᑐᓂᒃ ᐱᖁᑎᖃᕆᐊᖃᕋᔭᖅᐸᑦ ᓄᓇᓕᕋᓛᖓᓂ ᐊᖏᖅᑕᐅᓚᐅᖅᑎᓐᓇᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᐊᒐᖃᕐᒪᑕ ᒪᓕᒋᐊᖃᕋᔭᖅᑕᖏᓐᓂᒃ. 
 
ᒪᓕᒐᓕᐅᖅᑎᒧᑦ ᐱᑕᖃᖅᑎᑦᑎᔪᓐᓇᖅᐳᖓ ᐊᑐᐊᒐᓂᒃ ᑖᒃᑯᐊ ᓴᖅᑭᔮᖅᐸᕇᖅᑐᑦ ᐊᒻᒪᓗ ᑐᑭᓯᒋᐊᕈᑎᑕᖃᕆᓪᓗᓂ 
ᖃᓄᐃᑦᑐᓂᒃ ᐱᖃᕆᐊᖃᕋᔭᕐᒪᖔᑕ ᐊᒻᒪᓗ ᖃᓄᐃᓕᐅᕆᐊᖃᕋᔭᕐᒪᖔᑕ. ᖁᕕᐊᓱᒃᐳᖓ ᐊᑭᑐᔫᑎᓄᑦ 
ᑲᔪᓯᑎᑦᑎᔪᓐᓇᓚᐅᕐᒪᑕ ᑮᓇᐅᔭᖃᕈᓐᓇᕐᓂᐊᕋᑦᑕ ᐊᑭᑐᔫᑎᓄᑦ ᐊᑐᖅᑐᒃᓴᓂ ᑖᒃᑯᓄᖓ ᓄᓇᓕᕋᓛᓄᑦ 
ᑎᒍᔭᐅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᐃᖅᑭᑦᑐᖅ. 

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᑕᑎᕆᐊᓕᓐᓂᒃ ᐱᑕᖃᖅᐹ ᐃᓄᐃᑦ 
ᑐᒃᓯᕋᐅᑎᓕᐅᕈᓐᓇᕋᔭᕐᒪᑕ ᐱᓕᕆᕝᕕᖁᑎᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᒪᔭᒃᑯᓪᓕ, ᑎᑎᕋᕈᓐᓇᑐᐃᓐᓇᖅᐳᑎᑦ 
ᐅᕝᕙᓘᓐᓃᑦ ᑐᒃᓯᕋᐅᑎᓕᐅᕐᓗᑎᑦ ᐊᒻᒪᓗ ᐃᖅᑲᓇᐃᔭᖅᑎᓐᓄᑦ ᐃᑲᔪᖅᑕᐅᔪᓐᓇᕋᔭᖅᑐᑎᑦ ᑐᒃᓯᕋᐅᑎᒥᒃ 
ᑎᑎᕋᕐᓂᕐᒧᑦ. 
 
ᐅᖃᖅᑲᐅᒐᒪᐃᓛᒃ ᐃᖅᑲᓇᐃᔭᖅᑎᑖᕋᓱᐊᕋᑦᑕ ᑲᒪᒋᔭᖃᕋᔭᖅᑐᒥᒃ ᓄᓇᓕᕋᓛᓄᑦ ᐊᐅᓚᑦᑎᔨᐅᔪᓂᒃ 
ᑎᒍᔭᐅᓯᒪᔪᓄᑦ ᐊᒻᒪᓗ ᑕᐃᒪᐃᑦᑐᒪᓪᓗᖓ, ᐱᔪᒪᕗᖓ ᑐᒃᓯᕋᐅᑎᒥᒃ ᓄᓇᒋᔭᔅᓯᓐᓂ ᐃᖅᑲᓇᐃᔭᖅᑎᓐᓂᑦ 
ᐃᑲᔪᖅᑕᐅᔪᓐᓇᕐᓂᐊᕋᕕᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐱᖅᑯᓯᔅᓴᖅᑕᖃᕈᓐᓃᖅᑳ? ᑐᑐ. 
 
ᐊᐱᖅᑯᑦ 346-1(6): ᖃᐅᔨᓴᕐᓂᕐᒧᑦ ᐆᑦᑐᕋᐃᒍᑎᒥᒃ ᐊᑐᖃᑦᑕᕐᓂᖅ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᑯᓯᕋ ᒥᓂᔅᑕᒧᑦ ᑲᒪᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᑲᑎᒪᔨᐅᖃᑎᒐ ᖃᒪᓂᑦᑐᐊᕐᒦᓐᖔᖅᑐᖅ ᐅᖃᕋᔭᖅᑯ ᑕᒪᓐᓇ ᑲᓐᖑᓇᖅᑑᖏᒻᒪᑦ ᐊᒻᒪᓗ ᐱᖃᑕᐅᓪᓗᓂ 
ᐱᒻᒪᕆᐅᖃᑕᐅᒻᒪᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ, ᐱᒡᒐᓇᖃᑦᑕᖅᑐᒥᑦ, ᐃᒪᐃᓕᖓᑎᒍᓐᓇᖅᑕᐃᑦ ᐅᖃᖅᑏ, 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ ᐋᖅᑮᒐᓱᓐᓂᕐᒥᑦ ᖃᐅᔨᓴᕐᓂᕐᓂᑦ ᑕᕝᕙᓂ ᐃᓕᓐᓂᐊᕐᕕᐅᔪᓂᑦ ᐃᖃᓗᓐᓂ, 
ᐊᒻᒪᓗ ᐅᖃᖅᑏ ᖃᐅᔨᒪᕗᖓ ᕿᓐᖑᐅᒻᒥ ᐱᓇᓱᐊᒐᓕᐊᖑᓯᒪᔪᖅ ᐊᒻᒪᓗ ᐱᖃᑕᐅᔪᑦ ᑕᕝᕙᓂ ᒐᕙᒪᒃᑯᖏᓐᓂ 
ᓯᕗᓪᓕᐅᑎᑕᐅᓪᓗᓂ ᐊᒻᒪᓗ ᑕᐃᒪᐃᒃᑭᕗᑦ ᐅᕙᑦᑎᑎᒍᑦ, ᐊᔅᓱᕉᑎᖃᒻᒪᕆᑦᑎᓪᓗᑕ ᑕᒪᓐᓇ 
ᐱᐅᓯᒪᕙᓪᓕᐊᑎᒐᓱᑦᑐᒍ ᐃᓕᓐᓂᐊᓂᐅᔪᖅ ᓄᓇᕗᒻᒥ. 
 
ᑕᐃᒪᐃᓕᓚᐅᖅᑎᓪᓗᖓ ᐅᖃᖅᑏ, ᖃᐅᔨᒪᕗᖓ ᒥᓂᔅᑕᐅᑉ ᐊᖏᔪᖅᑲᐅᑎᒋᔭᖏᑦ ᑲᑎᖃᑎᖃᓚᐅᖅᑯᑦ ᐃᖃᓗᐃᑦ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, ᐊᐱᕆᔪᒪᕙᕋ ᒥᓂᔅᑕᐅᔪᖅ, 
ᐊᖏᕈᓐᓇᕐᒪᖔᖅ ᑕᒪᔅᓱᒧᖓ ᐃᓱᒪᓕᐅᕐᓂᐅᔪᒧᑦ ᐱᒋᐊᖅᑎᑦᑎᓂᕐᒥᑦ ᐊᔾᔨᒌᑦᑐᓂᑦ ᖃᐅᔨᓴᐅᑎᓂᑦ ᑕᒫᓂ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑉᐳᖓ ᐅᖃᖅᑲᐅᒐᒪ ᐃᖅᑲᓇᐃᔭᖅᑎᒋᔭᓐᓂ ᐊᒻᒪᓗ 
ᐃᓄᓐᓄᑦ ᑕᒫᓃᑦᑐᓂᑦ ᐱᔾᔪᑎᒋᓪᓗᒍ ᖃᐅᔨᓴᕐᓂᐅᔪᖅ. ᒫᓐᓇᐅᔪᖅ ᐅᑕᖅᑭᕗᒍᑦ ᖃᓄᖅ ᐊᒻᒪᓗ ᖃᐅᔨᒪᓪᓗᑕ 
ᐱᑕᖃᕆᐊᖃᖅᑯ ᑕᐃᒪᐃᑦᑐᒥᑦ ᐋᖅᑭᒋᐊᓕᒻᒥᑦ ᖃᐅᔨᓴᕐᓂᐅᔪᒥᑦ, ᑕᒪᒃᑯᐊ ᐃᓕᓐᓂᐊᕐᑎᐅᔪᑦ ᖃᓄᐃᓕᕐᓂᖏᓐᓄᑦ 
ᐃᓕᓐᓂᐊᕐᓂᐅᔪᖅ ᐊᐅᓚᓂᕆᔭᖓᓄᑦ ᓄᓇᕗᒻᒥ. 
 
ᐊᑕᐅᓯᕐᒥᓪᓕ ᐊᑦᑕᕈᓱᒋᐊᖃᖅᑯᒍᑦ ᐅᖃᖅᑏ ᑕᒪᓐᓇ ᐅᖃᐅᓯᐅᔪᖅ ᐃᓄᑦᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ 
ᐅᕝᕙᓘᓐᓃᑦ ᐅᐃᕖᑎᑐᑦ ᐊᑐᖅᑕᐅᓂᖓ ᐃᓕᓐᓂᐊᕐᕕᑎᓐᓂ, ᑕᒪᓐᓇ ᖃᐅᔨᓴᕐᓂᐅᔪᖅ ᐃᓕᓐᓂᐊᕐᕕᐅᔪᓂᑦ,  
ᑕᒪᒃᑯᐊ ᖃᐅᔨᒪᔭᕆᐊᖃᕐᓂᐊᖅᑲᕗᑦ ᐊᒻᒪᓗ ᐊᔅᓱᕉᑎᒋᓗᒍᑦ ᐊᑕᐅᓯᑐᐊᕐᒥᑦ ᐅᖃᐅᓯᐅᔪᒥᑦ ᐊᑐᖅᑎᑦᑎᓂᕐᒥᑦ 
ᑭᓯᐊᓂᓕ ᑕᒪᓐᓇ ᖃᐅᔨᓴᕐᓂᐅᔪᖅ ᐊᑐᓕᕈᑦᑎᒍᑦ, ᑕᒪᓐᓇ ᖃᐅᔨᒪᒋᐊᕐᓂᐊᖅᑲᕗᑦ ᐊᓯᖏᑦ ᐅᖃᐅᓯᐅᔪᑦ 
ᐊᑐᖅᑕᐅᔪᓄᑦ ᐃᓕᓐᓂᐊᕐᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑎ: ᓇᒻᒪᒋᐊᖃᕋᑦᑕ ᑲᑎᒪᔨᐅᔪᓪᓗᑕ, ᐃᖅᑲᐃᑎᑦᑎᒋᐊᕈᑎᐅᕗᖅ ᐊᒥᒐᕋᑦᑕᖅ ᑕᕝᕙᓂ ᒪᓕᒐᓕᐅᕐᕕᑎᓐᓂ, 
ᐊᑐᓂ ᑲᑎᒪᔨᐅᔪᑦ ᐱᓇᓱᒋᐊᖃᖅᑯᑦ ᑕᕝᕙᖏᓐᓇᕋᓱᓐᓂᕐᒥ ᒪᓕᒐᓕᐅᕕᑎᓐᓂ, ᐱᔭᕇᕋᓱᓐᓂᑎᓐᓂ. ᖁᔭᓐᓇᒦᒃ. 
ᐊᐱᖅᑯᓰᑦ ᐅᖃᐅᓯᒃᑯᑦ. ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᔪᖅ ᑭᐅᓪᓚᕆᒍᓐᓇᖅᑑᔮᓐᖏᒻᒪᑦ ᑕᒪᔅᓱᒪᓐᖓᑦ 
ᐊᐱᖅᑯᓯᐅᔪᒥᑦ ᑕᐃᒪᐃᑑᔮᖁᕐᓕ, ᑭᓯᐊᓂᓕ ᐊᐱᕆᒃᑲᓐᓂᕈᒪᕗᖓ ᒥᓂᔅᑕᐅᔪᖅ ᐊᖏᕈᓐᓇᓪᓚᕆᒻᒪᖔᖅ 
ᖃᐅᔨᓴᕐᑕᐅᓂᐅᒐᕙᖅᑐᒥ ᐃᓕᓐᓂᐊᕐᑎᓂᑦ ᐃᓕᓐᓂᐊᕐᕕᖁᑎᑦᑎᓃᑦᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᓕᓐᓂᐊᕐᑐᓕᕆᓂᕐᒥᑦ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᑎᐊᕈᒪᕗᖓ, ᐊᖏᖅᑯᖓ ᑕᒪᔅᓱᒪᓐᖓᑦ 
ᖃᐅᔨᓴᕐᓂᐅᔪᒥᑦ ᐃᓕᓐᓂᐊᕐᑎᓂ ᖃᐅᔨᒐᓱᐊᕐᓂᕐᒥᑦ ᐃᓕᓐᓂᐊᕐᓂᖏᓐᓄᑦ, ᐊᒻᒪᓗ ᐃᓕᓐᓂᐊᑕᒥᓂᕐᒧᑦ 
ᐃᓕᓐᓂᐊᕐᕕᖁᑎᑦᑎᓐᓂ. 
 
ᑭᓯᐊᓂᓕ, ᐅᖃᕈᒪᕗᖓ ᑲᑎᒪᔨᐅᔪᓄᑦ ᐊᒻᒪᓗ ᑐᑭᓯᓇᑦᑎᐊᕐᓗᖓ ᑕᒪᓐᓇ ᐃᑲᔪᖅᓱᖏᓐᓇᒃᑯ ᒫᓐᓇᐅᔪᖅ 
ᐊᔾᔩᒌᑦᑐᓂᑦ ᐋᖅᑮᓂᕐᒥᑦ ᐊᑕᐅᓯᕐᒧᑦ ᐅᖃᐅᓯᕐᒧᑦ ᐃᓕᓐᓂᐊᕕᒦᑦᑐᓂᑦ ᖃᐅᔨᒪᒋᐊᖃᕐᒥᒐᑦᑕ ᐊᑕᐅᓯᐅᓐᖏᑦᑐᒥᑦ 
ᐅᖃᐅᓯᕐᒥᑦ ᐃᓕᓐᓂᐊᕐᖓᑕ, ᑕᒪᒃᑯᐊ ᐃᓱᒫᓘᑎᒋᒋᐊᖃᖅᑯᑦ ᑕᒪᒃᑯᐊ ᖃᐅᔨᓴᕐᓂᐅᔪᑦ ᐱᔭᐅᒐᓱᑦᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᕗᖓ ᐃᖃᓗᐃᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᓯᒪᕗᑦ, 
ᐊᒻᒪᓗ ᒥᓂᔅᑕᐅᔪᖅ ᐅᖃᖅᓯᒪᕗᖅ ᐅᐊᑦᑎᐊᕈ ᐱᔪᒪᔭᐅᒻᒪᕆᑉᐸᔪᒻᒪᑕ ᐋᖅᑭᔅᓯᓂᕐᒥᑦ ᖃᐅᔨᓴᐅᑎᐅᔪᓂᑦ ᑕᒪᒃᑯᐊ 
ᐱᒋᐊᖅᑎᑕᐅᓂᐊᕐᓂᕆᔭᖏᓐᓄᑦ ᖃᐅᔨᓴᖅᑐᑦ, ᓯᕗᓪᓕᖅᓯᐅᑎᒥᒃ ᐃᖃᓗᓐᓂ. ᐃᓱᒪᒋᒐᔭᖅᑕᕋ ᖃᓪᓗᓈᑎᑐᐃᓐᓇᖅ 
ᐅᖃᐅᓯᖅ ᐃᓪᓗᕈᓯᐅᔪᒥᒃ ᐊᒻᒪᓗ ᐃᓄᒃᑎᑑᖏᑦᑐᖅ ᐅᕝᕙᓘᓐᓃᑦ ᐅᐃᕕᑎᒍᑦ. 
 
ᑕᐃᒪᐃᒻᒪᑦ, ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ ᑭᖑᓪᓕᕐᒥ, ᓱᓕ ᐊᖏᖅᓯᒪᕙ ᕿᓂᕐᓂᐊᕐᓗᓂ ᓴᖅᑮᓯᓂᖓ ᑕᐃᒃᑯᐊ 
ᖃᐅᔨᓴᐅᑎᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᖅᑮᓯᒐᓱᐊᕐᒪᑕ ᐊᒻᒪᓗ ᖃᐅᔨᔾᔪᑎᐅᓂᐊᖅᑐᒥᒃ 
ᓴᓐᖏᓂᖓᓂᑦ ᐊᒻᒪᓗ ᓴᓐᖐᓐᓂᖓᓂᒃ ᐃᓕᓐᓂᐊᖅᑐᓕᕆᓂᐅᑉ, ᐃᓕᓐᓂᐊᖅᑎᐅᖏᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᓚᐅᓕᕋᒪ ᐅᖃᕈᑎᒋᔭᐅᑎᓪᓗᒍ ᑕᒪᓐᓇ ᖃᐅᔨᓴᐃᓂᖅ, 
ᐅᖃᖅᑲᐅᒐᒪᐃᓛᒃ ᑖᒃᑯᓄᖓ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖏᓐᓄᑦ, ᐊᖏᖅᓯᒪᒐᒪ ᕿᒥᕐᕈᒍᒪᓯᒪᓪᓗᖓ 
ᐱᓕᕆᐊᖅᓴᒻᒪᕆᒻᒥᑦ ᖃᐅᔨᓴᐃᓂᒃᑯᑦ ᖃᐅᔨᒍᒪᓪᓗᑕ ᖃᓄᖅ ᐃᓕᓐᓂᐊᖅᑏᑦ ᑎᑎᕋᖅᑕᐅᓂᖃᑉᐸᒻᒪᖔᑕ 
ᐃᓕᓐᓂᐊᕐᓂᖓᓄᑦ ᒫᓐᓇᒃᑯᑦ ᐊᑐᖅᑕᐅᔪᑎᒍᑦ ᐊᒻᒪᓗ ᖃᓄᖅ ᐃᓕᓐᓂᐊᕐᕈᑎᖃᒻᒪᖔᑕ. 
 
ᐊᖏᖅᓯᒪᕗᖓ ᕿᒥᕐᕈᒍᒪᓯᒪᓪᓗᖓ ᖃᐅᔨᓴᖅᑕᐅᓂᐅᔪᒥᒃ ᐃᓕᓐᓂᐊᖅᕕᓄᑦ ᐊᒻᒪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᐊᒃᓴᖏᑦ ᖃᐅᔨᓴᕐᓂᕐᒧᑦ ᐊᑐᖅᑕᐅᒍᒪᔪᒥᒃ ᐊᒻᒪᓗ ᐅᕙᖓ ᐊᒻᒪᓗ  
ᐃᖅᑲᓇᐃᔭᖅᑎᖁᑎᒃᑲ ᐊᖏᖅᓯᒪᒻᒥᔪᑦ ᐱᓕᕆᖃᑎᖃᕆᐊᖅᓴᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ ᐊᒻᒪᓗ ᐱᓕᕆᐊᖃᓪᓗᑕ ᖃᓄᐃᑦᑐᓂᒃ ᖃᐅᔨᓴᐅᕈᑎᓂᒃ ᑲᒪᒋᔭᖃᓐᓂᐊᕐᒪᖔᑦᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑑ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏᑦ, ᒥᓂᔅᑕ ᐅᖃᖅᑲᐅᒻᒪᑦ ᐊᑕᐅᓯᐊᕋᓂ ᖃᐅᔨᓴᖅᑕᐅᓂᖃᖃᑦᑕᖅᓯᒪᓕᕐᒪᑕ 
ᐃᓕᓐᓂᐊᖅᑏᑦ ᖃᐅᔨᔭᐅᓇᓱᐊᖅᑐᑎᒃ ᖃᓄᖅ ᐱᔪᓐᓇᖅᑎᒋᓂᖃᒻᒪᖔᑕ ᐃᓕᓐᓂᐊᖅᑕᒥᓂᑦ. ᐅᖃᖅᑏ, 
ᓇᓗᓇᐃᖅᑲᐅᒐᒃᑯ ᐊᒻᒪᓗ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᖅᑎᐊᓚᐅᕐᒪᑕ, 
ᐃᓕᓐᓂᐊᖅᑎᐅᖏᒻᒪᑕ ᐊᑲᐅᖏᓕᐅᕈᑕᐅᓂᖓ ᐃᓕᓐᓂᐊᖅᑎᓄᑦ. 
 
ᖃᐅᔨᓴᖅᑕᐅᔪᑏᑦ ᐊᑐᖅᑕᐅᓂᖃᑉᐸᒻᒪᑕ ᐃᓕᓐᓂᐊᕐᕈᑎᒃᓴᓄᑦ ᐊᑐᖅᑕᐅᔪᑦ ᐃᓕᓐᓂᐊᕐᕕᓐᓂ ᐅᑯᐊ ᐋᓪᐴᑕ 
ᐃᓕᓐᓂᐊᕈᑎᒃᓴᖏᑦ. ᖃᐅᔨᓴᖅᑕᐅᓃᑦ ᐋᖅᑭᒃᑕᐅᓯᒪᓂᖃᑉᐸᑦᑐ ᑖᒃᓱᒧᖓ ᐃᓕᓐᓂᐊᕈᑎᒃᓴᒫᓄᑦ 
ᓇᓗᓇᐃᖅᑕᐅᖁᓪᓗᒍ ᑕᒪᓐᓇ ᐊᑐᖅᑕᐅᕙᑦᑐᖅ ᐊᑑᑎᑦᑎᐊᕐᒪᖔᖅ, ᑕᐃᒪᐃᑦᑕᕆᐊᖃᓐᓂᖓᓄᑦ ᐊᒻᒪᓗ 
ᑕᐃᒪᐃᖏᑉᐸᑦ ᓇᐅᒃᑯᑦ ᐊᑐᖅᑕᐅᔭᕆᐊᖃᒻᒪᖅ ᐊᑲᐅᖏᓕᐅᕈᑕᐅᔪᖅ ᒪᓕᓪᓗᒍ. 
 
ᖃᐅᔨᒪᖏᓪᓗᑕ ᓇᐅᒃᑯᑦ ᐊᑲᐅᖏᓕᐅᕈᑎᑕᖃᒻᒪᖅ, ᖃᓄᖅ ᐋᖅᑭᒋᐊᖅᓯᒍᓐᓇᕋᑦᓯ ᖃᐅᔨᒪᖏᓪᓗᓯ ᐊᒻᒪᓗ 
ᐃᓱᒪᒋᔭᕋ ᑕᒪᔾᔭ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᓇᓱᐊᖅᑕᖓ ᐃᓕᓐᓂᐊᖅᕕᑎᒍᑦ 
ᐃᖃᓗᓐᓂ, ᓇᓗᓇᐃᕈᒪᓪᓗᒍ ᓇᐅᒃᑯᑦ ᓴᓐᖐᓂᖃᒻᒪᖔᑕ ᐅᕝᕙᓘᓐᓃᑦ ᐊᓪᓗᖅᑕᐅᓯᒪᓂᖃᒻᒪᑕ ᑕᒪᒃᑯᐊ 
ᐃᓕᓐᓂᐊᖅᑏᑦ ᐃᖃᓗᓐᓂ ᐃᓕᓐᓂᐊᕐᓂᕐᒥᒃ ᐊᑑᑎᑦᑎᐊᖅᑐᒥᒃ ᑐᓂᔭᐅᒐᓗᐊᕐᒪᖔᑕ, ᑕᒪᒃᑯᐊ 
ᐊᑲᐅᖏᓕᐅᕈᑕᐅᔪᑦ ᑲᒪᒋᒋᐊᖅᑕᐅᒍᓐᓇᕐᓂᐊᕐᒪᑕ ᐊᒻᒪᓗ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖅᑎᑕᐅᑦᑎᐊᕋᓗᐊᕐᒪᖔᑕ 
ᓇᓗᓇᕐᓂᐊᖏᒻᒪᑦ ᓯᕗᓂᑦᑎᓐᓂ. 
 
ᐊᐱᕆᔪᖓ, ᐊᖏᖅᓯᒪᓂᐊᖅᑳ, ᖃᐅᔨᒪᒐᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᖅ ᓴᖅᑮᓯᒍᒪᒻᒪᑕ 
ᑕᒪᒃᑯᓂᖓ ᐊᑐᖅᑕᐅᓂᐅᔪᓂᑦ ᖃᐅᔨᓴᕐᓂᕐᒧᑦ ᐅᑯᓇᑎᒍᑦ ᐋᓪᐴᑕ ᖃᐅᔨᓴᖅᑕᐅᔾᔪᑎᖏᒍᑦ ᒪᓕᓪᓗᒍ ᐋᓪᐴᑕ 
ᐃᓕᓐᓂᐊᕈᑎᖏᑎᒍᑦ ᐃᓕᓐᓂᐊᕐᕕᓐᓂ, ᐊᖏᕈᓐᓇᖅᑳ ᓇᓗᓇᖏᑦᑐᒥᒃ ᑲᔪᓯᑎᑕᐅᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᒍᓐᓇᖅᑐᖓ ᑲᑎᒪᔨᒧᑦ ᐃᓕᓐᓂᐊᖅᕕᖁᑎᑦᑎᓐᓂ 
ᐅᓪᓗᒥᐅᔪᖅ ᓄᓇᕗᒻᒥ ᐃᓅᓱᒃᑐᐃᑦ, ᓄᓇᕗᒻᒥ ᐃᓕᓐᓂᐊᖅᕖᑦ ᐊᑐᖃᑦᑕᖅᑐᑦ ᐋᖅᑭᒃᑕᐅᓯᒪᔪᒥᒃ ᖃᐅᔨᓴᕐᓂᕐᒧᑦ 
ᐅᕙᓂ ᒍᕋᐃᑦ 12 ᑖᒃᓱᒧᖓ ᐋᓪᐴᑕ ᐃᓕᓐᓂᐊᕈᑎᒃᓴᖏᒍᑦ, ᖃᓪᓗᓈᑎᑐᑦ, ᓈᓴᐅᑎᕆᓂᒃᑯᑦ, ᐊᒻᒪᓗ 
ᓴᓇᑐᐃᓐᓇᐃᑦ ᐃᓕᓐᓂᐊᕐᕈᑕᐅᓂᖏᒍᑦ ᐊᒻᒪᓗ ᐃᓚᐅᕙᒃᑭᓪᓗᑕ ᑲᓇᑕᒥ ᐊᑦᑕᓇᖅᑕᐃᓕᒪᓂᕐᒧᑦ ᖃᐅᔨᓴᕐᓂᕐᒥᒃ 
ᑖᒃᑯᓇᓐᖓᑦ ᑲᑎᒪᔨᖏᑕ ᒥᓂᔅᑕᐅᑉ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᖅᑎᓄᑦ ᐊᕐᕌᒍᓖᑦ 13 ᐊᒻᒪᓗ 16. 
 
ᒫᓐᓇᐅᔪᓪᓕ ᐃᓚᐅᒥᔪᒍᑦ ᐃᓚᖏᑎᒍᑦ ᖃᐅᔨᓴᕈᑕᐅᔪᓄᑦ, ᑭᓯᐊᓂ ᐅᖃᐅᓯᕆᔭᕐᓄᑦ ᐱᑕᖃᕆᐊᖃᓐᓂᖓᓄᑦ 
ᖃᐅᔨᓴᕐᓂᐅᔪᒧᑦ ᓇᓗᓇᐃᖅᑕᐅᑎᓪᓗᒍ ᐃᓕᑉᐸᓪᓕᐊᓂᖏᒍᑦ ᑕᒪᒃᑮᓐᓄᑦ ᐅᖃᐅᓰᓐᓄᑦ ᐃᓕᓐᓂᐊᕈᑎᐅᔪᖅ 
ᐊᑐᕐᓗᒍ ᐃᓕᓐᓂᐊᖅᕕᓂ, ᐃᓱᒪᒋᔭᕆᐊᖃᒻᒥᒐᑦᑎᒍ ᑕᒪᓐᓇ ᐊᒻᒪᓗ ᐅᖃᖅᑏ, ᐃᓕᑕᕆᓗᒍ ᐃᓄᒃᑎᑐᑦ 
ᐅᖃᐅᓯᓕᕆᓂᖅ ᐊᒻᒪᓗ ᐃᓄᐃᓐᓇᕐᑐᑦ ᐅᖃᐅᓯᓕᕆᓂᖅ ᐱᒻᒪᕆᐅᓂᖅᐹᖑᒻᒪᑎᒃ ᐊᒥᓱᓄ ᐊᖏᔪᖅᑳᕆᔭᐅᔪᓄᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 347-1(6): ᐅᖅᓱᐊᓘᑉ ᐊᑭᖓᓂᒃ ᒥᑭᓪᓕᑎᑦᑎᓂᖅ ᐅᑭᐅᕐᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᓇᐃᑦᑐᖅ. ᑎᑎᕋᓚᐅᖅᑕᕋ ᑲᑎᒪᔩᑦ ᐅᖃᐅᓯᖏᑎᒍ, 
ᐅᖃᖅᓯᒪᓚᐅᕐᒪᑦ ᐊᑐᖅᑐᒻᒪᕆᐅᖃᑦᑕᕐᒪᑕ ᐅᖅᓱᐊᓗᒻᒥᑦ ᐅᑭᐅᒃᑯᑦ ᐊᒻᒪᓗ ᐊᐱᕆᓪᓗᖓ ᒥᓂᔅᑕᖓᓐᓂᒃ 
ᓴᓇᔪᓕᕆᔨᒃᑯᑦ ᐊᒻᒪᓗ ᐃᑲᔪᖅᑐᐃᔨᒃᑯᑦ ᐊᒻᒪᓗ ᑕᒫᓂ ᐅᑭᐅᒥ ᑕᖅᑭᓄᑦ ᐱᖓᓱᓄᑦ ᐅᖅᓱᐊᓗᒃ ᐊᑐᖅᑕᐅᑎᓪᓗᒍ, 
ᐊᑭᑐᔪᒻᒪᕆᐊᓘᒻᒪᑦ. ᐊᑐᖃᑦᑕᕋᑦᑕ ᐊᖏᔪᒥᒃ ᐅᖅᓱᐊᓗᒻᒥᒃ ᐊᖏᕐᕋᖃᑦᑎᐅᔪᒍᑦ. 
 
ᐃᓱᒪᕗᖓ ᐊᔪᓐᓇᖏᒻᒪᖓᖅ ᑖᒃᑯᐊ ᑕᖅᑮᑦ ᐱᖓᓱᑦ ᐊᑐᖅᑎᓪᓗᒋᑦ ᐊᑭᖓ ᐃᑲᔫᑕᐅᒍᓐᓇᕐᒪᖔᑕ ᑖᒃᑯᓇᓂ 
ᑕᖅᑭᓂ ᐱᒡᒐᓇᖏᓂᖅᓴᐅᓂᐊᕐᒪᑦ ᐃᓄᓐᓄᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑎᑎᖃᖅ ᐅᖃᓕᒫᖅᑕᒥᓂᖓ ᐅᕙᓂ ᑲᑎᒪᔩᑦ 
ᐅᖃᐅᓯᖏᓐᓂ, ᑐᓴᕈᒥᓇᕐᒪᕆᒻᒪᑦ. ᐅᓪᓗᒥᒧᑦ ᒐᕙᒪᒃᑯᑦ ᐊᖏᖅᓯᒪᖏᒻᒪᑕ ᐅᕝᕙᓘᓐᓃᑦ ᐅᖃᕈᑎᖃᖅᓯᒪᖏᒻᒪᑕ 
ᐊᔪᓐᓇᖏᑐᐃᓐᓇᕆᐊᖃᓐᓂᖓᓂᒃ ᐊᑭᒋᔭᖓ ᐅᖅᓱᐊᓘᑉ ᒥᑭᓪᓕᒋᐊᕐᓗᒍ. 
 
ᐅᖃᖅᓯᒪᔪᖃᒻᒥᒻᒪᑦ ᑕᒪᒃᑯᐊ ᐃᓗᐃᑦ ᑭᓪᓕᖏᒍᑦ ᓱᕕᔾᔭᐃᑯᓯᖅᑕᐅᓗᑎᒃ ᐅᑭᐅᒃᑯᑦ. ᐊᐱᖅᑯᑎᒋᔭᖓᓄᑦ, 
ᐅᖃᕈᑎᖃᖅᓯᒪᖏᑦᑐᒍ ᓯᕗᓂᐊᒍᑦ ᑭᐅᒍᓐᓇᖏᓚᒋᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒪᒋᐊᕈᑏᑦ. ᐃᒃᑲᕐᕈᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔪᖓ ᑭᐅᒍᓐᓇᖏᑦᑐᖅ ᒫᓐᓇ. ᐃᒻᒪᖃ ᐅᖃᕈᓐᓇᖅᑐᖅ 
ᐅᖃᕈᑎᖃᓚᐅᕐᒪᖔᒥᓂᑦ ᐃᓱᒪᒋᒋᐊᖅᑕᐅᒍᓐᓇᕐᒪᖔᖅ ᑕᖅᑭᓄᑦ ᐱᖓᓱᓄᑦ ᓂᓪᓚᓱᓗᐊᖑᐊᑎᓪᓗᒍ. 
 
ᐃᓚᖏᓐᓂ ᓄᓇᓕᓐᓂ, ᓇᒻᒥᓂᖃᑦᑎᐅᔪᖅ ᑮᓇᐅᔭᓕᐅᖅᑐᐊᓘᖃᑦᑕᖏᒻᒪᑦ ᐊᒻᒪᓗ ᓂᕿᖃᕆᐊᖃᑦᑐᑎᒃ. 
ᐊᒥᐊᓱᐊᖅᑎᖅᑐᑎᒃ ᐅᖅᓱᐃᕈᑎᖃᑦᑕᖅᒪᑕ ᐊᒻᒪᓗ ᐃᒃᑮᓇᖅᓯᔪᐊᓘᕙᑦᑐᓂ ᐃᓪᓗᓂ, ᐱᓗᐊᖅᑐᒥᒃ 
ᐊᑐᕆᐊᖃᕋᐃᒻᒪᑕ ᐊᖏᔪᒥᒃ ᐅᖅᓱᐊᓗᒻᒥ ᐅᑭᐅᒃᑯᑦ. 
 
ᐊᐱᕆᔪᒪᔭᕋ ᒥᓂᔅᑕ ᐊᖏᖅᓯᒪᒍᓐᓇᕐᒪᖔᖅ ᐱᒋᐊᖅᑕᐅᓗᓂ ᐱᓕᕆᕕᐅᔪᑎᒍᑦ ᐃᓱᒪᒋᒋᐊᖅᑕᐅᓂᖓ 
ᐆᑦᑐᕋᓱᐊᕐᓗᑎᒃ ᐊᒻᒪᓗ ᓇᓂᓯᒐᓱᐊᕐᓗᑎᒃ ᖃᓄᖅᑑᕈᑎᒃᓴᓂᒃ ᐃᑲᔫᑕᐅᒍᓐᓇᖅᑐᓂᒃ? ᖁᔭᓐᓇᒦᒃ, ᐅᖃᖅᑎ. ᑕᕝᕙ 
ᐊᐱᖅᑯᑎᒐ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐸᐅᓚᐅᕐᒪᑦ ᑐᓴᖅᑕᑎᓐᓂᒃ ᑖᓐᓇ. 
ᐅᖃᕈᓐᓇᖏᑦᑐᖓ ᑲᔪᓯᑎᑦᑎᓛᕐᒪᖔᒻᒪ, ᑭᓯᐊᓂ ᐅᖃᖃᑎᖃᖃᑦᑕᓚᐅᕐᓗᖓ ᒥᓂᔅᑕᐅᖃᑎᓐᓂᑦ, ᐃᒻᒪᖃ ᐅᓇᓗ 
ᒥᓂᔅᑕ ᐃᓪᓗᓕᕆᔨᒃᑯᓐᓄᑦ. 
 
ᖃᐅᔨᒪᔪᖓ ᐅᖃᐅᓯᕆᔪᓐᓇᖅᑕᕗᑦ ᑭᓯᐊᓂ ᐅᖃᕈᓐᓇᖏᑦᑐᖓ ᐊᖏᕈᑎᒋᓂᐊᖅᑕᕗᑦ. ᑖᓐᓇᑐᐊᖅ 
ᑭᐅᔾᔪᑎᒋᔪᓐᓇᖅᑕᕋ ᒫᓐᓇ. ᐃᓱᒫᓘᑎᒋᔭᐃᑦ ᑐᑭᓯᓇᖅᑐᖅ ᐊᒻᒪᓗ ᑐᑭᖃᑦᑎᐊᖅᑐᓂ. ᑐᓴᖅᑎᒍᒪᑐᐃᓐᓇᖅᑕᕋ  
ᑲᑎᒪᔨᐅᔪᖅ ᐅᖃᐅᓯᕆᓯᒪᖏᓇᑦᑎᒍ ᓯᕗᓂᐊᒍᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᕈᐊᖅᓯᓚᐅᕋᑦᓯ ᐊᓯᐊᓂᒃ ᑳᓐᑐᕌᒃᒥᑦ 
ᐊᑐᓐᖏᓂᖅᓴᐅᓂᐊᕐᕋᑦᓯ $19 ᒥᓕᐊᓐᓂᑦ, ᑖᓐᓇ ᐊᖏᔪᐊᓘᒻᒪᑦ ᐊᑐᖏᓗᐊᕈᑎᐅᔪᖅ ᐊᑏ 
ᐃᓱᒪᒋᒋᐊᖅᑕᐅᓂᐊᖅᐳᖅ ᐊᒻᒪᓗ ᑐᒃᓯᕋᐅᑎᒋᓪᓗᒍ, ᐊᑐᓐᖏᓂᖅᓴᐅᓂᐊᕈᑦᓯ ᑮᓇᐅᔭᓂᑦ ᑕᐃᒪᓐᓇᓂᑦ, 
ᖃᐅᔨᒪᐸᓗᒃᐸᓪᓚᐃᔪᖓ ᐊᑭᑭᓪᓕᒋᐊᕆᔪᓐᓇᕐᓂᐊᖅᑐᒋᓪᓗᓯ ᐅᖅᓱᐊᓘᑉ ᐊᑭᐊᓂᑦ. ᐃᓱᒪᒋᒋᐊᖅᑕᐅᒍᓐᓇᖅᑳ? 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᖓ $19-ᒥᓕᐊᓐ 
ᐊᑐᓐᖏᓐᓂᖅᓴᐅᒍᑎᒋᒐᔭᖅᑕᕗᑦ ᑲᐃᕙᐃᓐᓇᖅᑐᓂᑦ ᑮᓇᐅᔭᖃᕐᕕᓐᓃᑉᐳᑦ ᐅᖅᓱᐊᓗᓐᓄᑦ. ᐱᔨᑦᑎᕋᖅᐸᑉᐳᒍᑦ 
ᓄᓇᓕᓐᓂ ᐱᔨᑦᑎᕋᖅᐸᓚᐅᖅᑕᑦᑎᓐᓂ. 
 
ᐊᐱᖅᑯᑎᒋᔭᖓᓄᑦ $19 ᒥᓕᐊᓄᑦ, ᑭᐅᔪᓐᓇᓐᖏᓚᕋ ᒫᓐᓇᐅᔪᖅ, ᑭᓯᐊᓂ ᐅᖃᖅᐳᖓ ᐃᓱᒫᓘᑎᒋᔭᖓ 
ᐱᒻᒪᕆᐅᓂᕋᖅᑐᓂᐅᒃ ᑭᓯᐊᓂ ᐱᕕᔅᓴᖃᑦᑎᐊᓚᐅᓐᖏᓚᒍᑦ ᑕᒪᓐᓇ ᐃᓱᒪᔅᓴᖅᓯᐅᕈᑕᐅᑦᑎᐊᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐊᖅᑰᔨᒍᓐᓃᕐᒪᑦ ᐅᕙᖓ ᐊᐱᖅᑯᑎᒋᓇᓱᐊᖅᑕᖓᓂᑦ. 
ᐊᐱᕆᕗᖓ ᑕᒪᓐᓇ ᐃᓱᒪᔅᓴᖅᓯᐅᕈᑕᐅᔪᓐᓇᕐᓂᐊᒻᒪᖔᖅ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᕋᓱᐊᖃᑦᑕᕋᑦᑎᒃᑯ ᓄᓇᕗᒻᒥᐅᑦ ᐱᓗᐊᖅᑐᒥ 
ᐅᖅᑰᓴᐅᑎᓄᑦ ᐅᖅᓱᐊᓗᒻᒧᑦ ᐊᒻᒪ ᐱᓗᐊᖅᑐᒥᑦ ᐃᓐᓇᑐᖃᐃᑦ ᓄᓇᕗᒻᒥᐅᑦ ᐃᑲᔪᕋᓱᑉᐸᑉᐸᕗᑦ. 
 
ᐊᒻᒪ ᐃᑲᔪᖅᐸᑉᐸᕗᑦ ᐅᖅᓱᐊᓕᒻᒧᑦ ᐊᑐᓗᐊᖁᓇᒋᑦ ᐊᒻᒪ ᐃᑲᔪᖅᐸᑦᑐᑎᒍ ᐃᓐᓇᑐᖃᐃᑦ ᑕᐃᒫᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 348-1(6): ᐃᖅᑲᓇᐃᔭᖅᑎᓄᑦ ᖃᓄᐃᓐᖏᓯᐊᕐᓂᕐᒧᑦ ᐱᓇᓱᐊᒐᐅᑉ ᓄᑦᑎᕐᓂᖓ ᓄᓇᕗᒧᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᑕᐃᒃᑯᐊ $700-ᑕᐅᓴᓐ ᐅᖃᐅᓯᕇᓐᓇᖃᑦᑕᖅᑕᒃᑲ ᐋᑐᕚᒃᑰᖅᐸᑦᑐᑦ ᐃᖅᑲᓇᐃᔭᖅᑎᓄᑦ ᐃᑲᔫᑏᑦ ᐊᒻᒪ 
ᐅᖃᖅᖃᐅᒻᒪᑦ ᐃᖅᑲᓇᐃᔮᔅᓴᖅᑕᖃᕐᓂᕋᐃᓪᓗᓂ ᓄᓇᕗᒻᒧᑦ ᓄᑦᑎᖅᑕᐅᒐᔭᖅᐸᑦ ᓰᑏᕝᕙ 13-ᒥ. ᖃᐅᔨᔪᒪᕗᖓ 
ᖃᓄᐃᓕᖓᓕᕐᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ ᑭᓯᐊᓂ ᐊᐱᖅᑯᑎᓂ 
ᐅᖃᐅᓯᕆᒃᑲᓐᓂᖁᒐᒃᑯ.  
 
ᐅᖃᖅᑎ: ᐅᐃᓕᐊᒻᔅ, ᐊᐱᖅᑯᑏᑦ ᐅᖃᐅᓯᕆᒃᑲᓐᓂᑲᐃᓐᓇᕉᒃ? ᖁᔭᓐᓇᒦᒃ. 
 

 



ᐊᐃᕝᕕᖅ, ᑎᓯᐱᕆ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2219 

ᐅᐃᓕᐊᒻᔅ: ᖃᓪᓗᓈᑎᑐᑦ ᐅᖃᐅᓯᕆᒃᑲᓐᓂᕐᓂᐊᕋᒃᑯ ᑭᓯᐊᓂ ᐃᓄᑦᑎᑑᕈᓐᓇᐃᓕᓕᕋᒪ. ᐊᐱᖅᑯᑎᒐ ᒥᓂᔅᑕᒧᑦ 
ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑏᑦ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᖏᑦ ᐊᑭᓕᖅᓱᐃᒐᑦᑕ $700-ᑕᐅᓴᓂᒃ 
ᐋᑐᕚᒧᑦ ᐱᔨᑦᓯᕐᓂᕐᓄᑦ ᑖᓐᓇ 800 ᐊᑭᖃᕆᐊᖃᓐᖏᑦᑐᖅ. 
 
ᒥᓂᔅᑕ ᐅᖃᖅᑲᐅᒻᒪᑦ ᓄᑦᑎᖅᑕᐅᓛᕐᒪᑦ ᓄᓇᕗᒻᒧᑦ ᓰᑏᕝᕙ 30-ᒥᑦ. ᒥᓂᔅᑕ ᓇᓗᓇᐃᖅᓯᖁᕙᕋ ᖃᓄᖅ 
ᐊᐅᓚᓂᖃᓕᕐᒪᖔᖅ ᑕᒪᓐᓇ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᕐᕕᒃ ᖃᐅᔨᒋᐊᖃᑦᑕᖅᓯᒪᕗᖅ ᑕᒪᑐᒥᖓ 
ᐊᒻᒪ ᖃᓄᖅ ᐃᖅᑲᓇᐃᔭᖅᑎᓄᑦ ᐃᑲᔫᑎᖃᕈᓐᓇᕐᒪᖔᖅ ᐃᖅᑲᓇᐃᔭᖅᑏᑦ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᒥᑦ 
ᐊᒻᒪ ᐅᖃᐅᑎᔪᒪᕙᕋ ᒪᓕᒐᓕᐅᖅᑎᐅᖃᑎᒐ ᑕᐃᓐᓇ ᐃᖅᑲᓇᐃᔮᖅ ᓅᑦᑕᐅᓂᐊᓚᐅᕐᒪᑦ, ᑐᑭᓯᒋᐊᒃᑲᓐᓂᓚᐅᕐᓗᖓ 
ᐅᕙᖓ ᐊᖏᔪᖅᑲᐅᑎᖏᓐᓂᑦ ᖃᐅᔨᒃᑲᓛᖅᐸᕋ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᐱᓕᕆᐊᖅ ᓄᑦᑎᖅᑕᐅᓯᒪᓕᕐᒪᖔᖅ 
ᓄᓇᕗᒻᒧᑦ? ᑮᓇᐅᔭᐃᑦ ᐊᖏᔪᒻᒪᕆᐅᒻᒪᑕ ᒥᓂᔅᑕ ᖃᐅᔨᒪᒻᒪᑦ, $700-ᑕᐅᓴᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᖃᕋᑦᑕ ᕿᒥᕐᕈᔪᒥᑦ ᑕᒪᑐᒥᖓ ᐊᒻᒪ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓄᑦ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᒧᑦ ᐊᒻᒪ ᐋᖅᑮᓯᒪᓪᓗᑕ 
ᒥᓂᔅᑕᖃᕐᕕᑦᑎᓐᓂᑦ. ᑭᐅᔾᔪᑎᒋᓪᓗᒍ ᐊᐱᖅᑯᑎᖓ, ᒥᓂᔅᑕᖃᕐᕕᔅᓯᓐᓂᑦ, ᐄ, ᑕᐃᒪᐃᑦᑐᒥᑦ 
ᐃᖅᑲᓇᐃᔮᔅᓴᖅᑕᖃᖅᐳᖅ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕗᖓ 1-800 ᓇᒻᒪ ᑭᐅᔪᖃᖅᐸᑉᐹ ᐃᖃᓗᓐᓂᑦ 
ᐋᑐᕚᒥᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕕᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖄᓚᒋᐊᖃᕋᔭᖅᐳᖓ ᖃᐅᔨᒋᐊᕐᓗᖓ ᓇᑭᑦ ᑭᐅᔭᐅᒐᔭᕐᒪᖔᕐᒪ 
ᑕᒪᓐᓇ ᑭᐅᔪᓐᓇᖏᓐᓇᒃᑯ. ᖃᐅᔨᒋᐊᕋᔭᖅᐳᖓ ᐃᒻᒪᖃ ᐅᖄᓚᒍᒪ ᑕᐃᑯᖓ ᓇᒻᒪᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐅᖃᐅᓯᒃᑯᑦ 
ᐊᐱᖅᑯᑎᔅᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐃᓚᒋᕋᑖᕐᒪᒍ ᐊᐱᖅᑯᑎᓪᓗᐊᑕᕐᒪ. ᒥᓂᔅᑕ ᐅᖃᖅᑲᐅᒻᒪᑦ 
ᓅᑦᑕᐅᒐᔭᕆᐊᖓ ᓄᓇᕗᒻᒥᑦ ᐊᒻᒪ ᐋᑐᕚᒦᔾᔮᔪᓐᓃᕐᒪᑦ. ᐅᓪᓗᒥᒧᑦ ᒥᓂᔅᑕ ᖃᐅᔨᒪᓐᖏᒻᒪᑦ. ᖁᔭᓕᒐᔭᖅᐳᖓ  

ᑭᐅᔭᐅᑦᑎᐊᕐᓂᕈᒪ ᐊᒻᒪ ᕿᓃᓐᓇᕋᑦᑕ ᐃᖅᑲᓇᐃᔮᔅᓴᓂᑦ ᐊᒻᒪ ᑐᓂᐅᖅᑲᐃᑐᐃᓐᓇᕋᑦᑕ $700-ᑕᐅᓴᓂᒃ ᐋᑐᕚᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕕᓕᐊᒻᔅ. ᐅᖃᐅᓯᐅᓗᐊᑐᐃᓐᓇᖅᑐᖅ ᑭᓯᐊᓂ ᒥᓂᔅᑕ ᐅᖃᐅᓯᖃᕈᓐᓇᖅᐹ ᑕᒪᑐᒥᖓ? 
ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᑎᐊᕈᒪᕙᕋ ᑐᓂᓯᓐᖏᓇᑦᑕ $700-ᑕᐅᓴᓂᒃ ᐋᑐᕚᒧᑦ 
ᑕᐃᒪᐃᒍᒪᓂᑦᑎᓐᓄᑦ. ᐱᔨᑦᓯᕐᓂᕐᒨᕗᖅ. ᒪᓕᒐᓕᐅᖅᑎᐅᓪᓕ ᐊᐱᖅᑯᑎᖓᓄᑦ, ᖃᐅᔨᒪᔭᐅᑦᑎᐊᖁᕙᕋ ᑭᐅᔾᔪᑎᒐ 
ᑕᒪᓐᓇ ᓇᒧᓐᖓᕐᒪᖔᖅ ᐱᔨᑦᓯᕐᓂᖅᑕᖃᖅᓯᓐᓈᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒪᓕᒐᓕᐅᖅᑏᑦ ᖃᐅᔨᒪᒋᔅᓯ ᐊᐱᖅᓱᕐᓇᖅ ᐃᓱᓕᒻᒪ. ᐱᔭᕇᖅᑰᕐᒪᑦ 
ᑕᕝᕗᖓ ᐊᕐᕌᒍᒧᑦ ᕕᓕᐊᒻ ᑭᖑᓪᓕᖅᐸᐅᓪᓗᓂ ᐅᖃᐅᓯᔅᓴᖃᖅᑐᓂᑦ. ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᔅᓴᖅ 8. ᐅᑎᖅᑐᑦ ᑎᑎᖅᑲᓄᑦ ᐊᐱᖅᑯᑎᓄᑦ. ᑲᑎᒪᔾᔪᑎᒡᓴᖅ 9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ 
ᐅᖃᐅᓯᐅᖅᑲᐅᔪᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᑎᑦᑎᓂᖅ. ᑲᑎᒪᔾᔪᑎᔅᓴᖅ 11. ᐅᓂᒃᑳᓕᐊᖏᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪ ᑲᑎᒪᔨᕋᓛᑐᐃᓐᓇᐃᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 
ᕿᒥᕐᕈᓂᕐᒧᑦ ᒪᓕᒐᔅᓴᓂᑦ. ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᓯᕗᓕᖅᑎ ᐅᑲᓕᖅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 073-1(6): ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᕝᕕᖓᑦ, ᑮᓇᐅᔾᔭᔅᓵᑦ ᐃᑲᔫᑎᓪᓗ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᕈᒪᕙᒃᑯ ᐅᑯᐊ ᑎᑎᖅᑲᐃᑦ. ᓄᓇᕗᒻᒥ ᒐᕙᒪᒃᑯᑦ 
ᑎᒃᑯᐊᖅᑕᖏᑦ ᐊᒻᒪ ᐃᑲᔫᓯᐊᕐᓃᑦ. ᒥᓂᔅᑕᐅ ᑐᖏᓕᐊᑕ ᑎᒃᑦᑯᐊᖅᑕᖏᑦ ᐃᑲᔫᓯᐊᕐᓂᓕᕆᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᐅᖃᓕᒫᕋᔅᓴᖅᑕᖃᒃᑲᓂᖅᐹ 
ᑎᑎᖅᑲᓂᒃ? ᑲᑎᒪᔾᔪᑎᔅᓴᖅ 14. ᒨᓴᓕᐊᑦ. ᑲᑎᒪᔾᔪᑎᒡᓴᖅ 15. ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ. 
ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 27 - ᒪᓕᒐᖅ ᐊᓯᔾᔩᓂᕐᒧᑦ ᐊᑐᐃᓐᓇᐅᑎᑦᑎᓂᕐᒧᑦ ᑐᑭᓯᒋᐊᕈᑎᔅᓴᓂᒃ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᓴᐳᔾᔨᓂᕐᒧᑦ ᒪᓕᒐᖅ - ᖃᐅᔨᒃᑲᐃᔾᔪᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ ᐅᓪᓗᒥ ᑎᓴᒻᒥᖅ, ᑏᓰᕝᕙ 5, 2002-ᒥ, 
ᐱᒋᐊᖅᑎᑦᑎᕗᖓ ᒪᓕᒐᔅᓴᖅ 27. ᒪᓕᒐᖅ ᐊᓯᔾᔩᓂᕐᒧᑦ ᐊᑐᐃᓐᓇᐅᑎᑦᑎᓂᕐᒧᑦ ᑐᑭᓯᒋᐊᕈᑎᔅᓴᓂᒃ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᓴᐳᔾᔨᓂᕐᒧᑦ ᒪᓕᒐᖅ ᓯᕗᓪᓕᖅᐹᖓᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᒋᐊᓖᑦ. 
ᑲᑎᒪᔾᔪᑎᔅᓴᖅ 16. ᒨᓴᓕᐊᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᓯᕗᓕᐅᖅᑎ 
ᐅᑲᓕᖅ. 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᒪᓕᒐᓕᐅᕐᕕᑎᓐᓄ ᑕᒪᓐᓇ 
ᖁᔭᓇᖅᑕᐅᖁᓪᓗᒍ ᒪᓕᑦᑕᐅᔭᕆᐊᓕᒃ ᖃᐅᔨᒃᑲᐃᓂᕐᒥᑦ ᓯᕗᓪᓕᕐᒥ ᐅᖃᓕᒫᖅᑕᐅᖁᓪᓗᒍ, ᐱᖁᔭᒃᓴᖅ 27, 
ᐱᖁᔭᐅᔪᖅ ᐋᖅᑭᒋᐊᖅᑕᐅᖁᓪᓗᒍ ᐱᔪᓐᓇᓂᕐᒧᑦ ᑐᑭᓯᑎᑦᑎᒋᐊᕈᑎᓂᑦ ᐊᒻᒪᓗ ᓴᐳᔾᔨᓂᕐᒥᑦ ᑲᓐᖑᓇᖅᑐᓄᑦ 
ᐱᖁᔭᐅᔪᖅ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓕᐅᖅᑎᐅᔪᖅ ᕿᓂᖅᑯ ᐊᖏᖅᑕᐅᔪᒪᓪᓗᓂ ᑕᒪᔅᓱᒧᖓ 
ᖁᔭᓈᖅᑕᐅᖁᔨᓪᓗᓂ ᒪᓕᑦᑕᐅᔭᕆᐊᓕᒃ 62 (10), ᑕᒪᓐᓇ ᐱᖁᔭᒃᓴᐅᔪᖅ ᓯᕗᓪᓕᕐᒥ 
ᐅᖃᓕᒫᖅᑕᐅᔪᓐᓇᖅᓯᓂᐊᕐᖓᑦ ᐅᓪᓗᒥ. ᓈᒻᒪᓴᓐᖏᑦᑐᑕᖃᖅᑳ.  ᓈᒻᒪᓴᓐᖏᑦᑐᑕᖃᓐᖏᓚᖅ, ᑲᔪᓯᑐᐃᓐᓇᕆᑦ. 
 

ᒪᓕᒐᒃᓴᖅ 27 - ᐋᖅᑮᒋᐊᕐᓂᖅ ᒪᓕᒐᕐᒥᒃ ᐱᔪᓐᓇᕐᓂᐅᔪᖅ ᑐᑭᓯᒋᐊᕈᑎᓂᑦ ᐊᒻᒪᓗ ᓴᐳᒻᒥᔾᔪᑎᒥᑦ 
ᑲᓐᖑᓇᖅᑐᓂᑦ ᒪᓕᒐᖅ - ᓯᕗᓪᓕᕐᒥᒃ ᐅᖃᓕᒫᖅᑕᐅᓂᖅ 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ ᒥᓂᔅᑕᐅᔪᒧᑦ 
ᐸᓐᓂᖅᑑᒦᓐᖔᖅᑐᒥᑦ ᑕᒪᓐᓇ ᐱᖁᔭᒃᓴᐅᔪᖅ 27 ᐱᖁᔭᒧᑦ ᐋᖅᑮᒋᐊᕈᑎᐅᔪᖅ ᐱᔪᓐᓇᓂᕐᒧᑦ ᑐᑭᓯᒋᐊᕈᑎᓂᑦ 
ᐊᒻᒪᓗ ᓴᐳᒻᒥᔾᔪᑎᓂᑦ ᐱᖁᔭᐅᔪᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐱᒋᐊᑎᑦᑎᔾᔪᑎᑕᖃᖅᑯ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᒋᐊᖅᑎᑎᔾᔪᑎ 
ᑲᔪᓯᕗᖅ ᐊᒻᒪᓗ ᐱᖁᔭᒃᓴᐅᔪᖅ 27 ᓯᕗᓪᓕᕐᒥᑦ ᐅᖃᓕᒫᖅᑕᐅᓂᖃᖅᑯ. ᑲᑎᒪᔾᔪᑎᔅᓴᖅ 17. ᓯᕗᓪᓕᕐᒥ 
ᐅᖃᓕᒫᖅᑕᐅᓂᖅ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 18. ᑐᖏᓕᖓᓂᑦ ᐅᖃᓕᒫᖅᑕᐅᓂᖅ ᐱᖁᔭᒃᓴᓂᑦ. ᓯᕗᓕᖅᑎ 
ᐅᑲᓕᖅ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ, ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ ᒥᓂᔅᑕᐅᔪᒧᑦ 
ᑲᖏᖅᓱᐊᓗᒻᒥ ᐱᖁᔭᒃᓴᐅᔪᖅ 27, ᐋᖅᑮᒋᐊᕐᓂᖅ ᐱᖁᔭᒥᑦ ᐋᖅᑮᒋᐊᕈᑎᐅᔪᖅ ᐱᔪᓐᓇᓂᕐᒧᑦ ᑐᑭᓯᒋᐊᕈᑎᓂᑦ 
ᐊᒻᒪᓗ ᓴᐳᒻᒥᔾᔪᑎᓂᑦ ᐱᖁᔭᐅᔪᒧᑦ ᑐᖏᓕᐊᓂ ᐅᖃᓕᒫᖅᑕᐅᖁᓪᓗᒍ. 
 

ᐅᖃᖅᑏ, ᑕᒪᓐᓇ ᒪᓕᒐᐅᔪᖅ ᐱᒋᐊᖅᑎᑦᑎᓂᖓᓄᑦ; ᑎᑎᖅᓯᒪᔪᒃᑯᑦ 42 ᐱᖁᔭᒥᑦ ᑕᒪᓐᓇ ᐋᖅᑮᒋᐊᕈᑎᐅᔪᒧᑦ 
ᐱᔪᓐᓇᕐᓂᐅᔪᖅ ᑐᑭᓯᒋᐊᕈᑎᓂᑦ ᐊᒻᒪᓗ ᓴᐳᒻᒥᔾᔪᑎᒥᑦ ᑲᓐᖑᓇᖅᑐᓄᑦ ᐱᖁᔭᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐅᖃᖅᑎ: ᐅᑉᐱᕈᓱᑉᐳᖓ ᓯᕗᓕᖅᑎ ᑐᔅᓯᕋᕐᖓᑦ ᐊᖏᕈᑎᐅᔪᒥᑦ ᑲᔪᓯᒍᓐᓇᕐᓂᖓᓄᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᑉᐱᕈᓱᑉᐳᖓ ᑕᕝᕙᓃᒌᖅᓯᒪᒐᑦᑕ ᐊᒻᒪᓗ ᑐᔅᓯᕋᖅᑯᖓ 
ᐊᖏᖅᑕᐅᔪᒪᓪᓗᖓ ᑲᑎᒪᔨᐅᖃᑎᓐᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᑎ: ᓯᕗᓕᖅᑎ ᑐᔅᓯᕋᖅᑯ ᐊᖏᖅᑕᐅᔪᒪᓪᓗᓂ ᖁᔭᓐᓈᖅᑯᓪᓗᒍᑦ ᒪᓕᒐᐅᔪᖅ 62(1) ᐱᖁᔭᒃᓴᐅᔪᖅ 
ᑐᖏᓕᐊᓂ ᐅᖃᓕᒫᖅᑕᐅᖁᓪᓗᒍ. ᓈᒻᒪᓴᓐᖏᑦᑐᑦ? ᓈᒻᒪᓴᓐᖏᑦᑐᖃᓐᖏᓚᖅ, ᑲᔪᓯᑐᐃᓐᓇᕆᑦ. ᓯᕗᓕᖅᑏ. 
 
ᒪᓕᒐᒃᓴᖅ 27 - ᐋᖅᑮᒋᐊᕐᓂᖅ ᐱᖁᔭᒥᑦ ᐱᔪᓐᓇᕐᓂᐅᔪᖅ ᑐᑭᓯᒋᐊᕈᑎᓂᑦ ᐊᒻᒪᓗ ᓴᐳᒻᒥᔾᔪᑎᒥᑦ 
ᑲᓐᖑᓇᖅᑐᓂᑦ ᐱᖁᔭᐅᔪᖅ - ᑐᖏᓕᐊᓂ ᐅᖃᓕᒫᖅᑕᐅᓂᖅ ᐱᖁᔭᒃᓴᖅ 
 
ᓯᕗᓕᖅᑎ ᐹ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᑕᐅᓪᓗᓂ ᒥᓂᔅᑕᐅᔪᒧᑦ 
ᑲᖏᖅᓱᐊᓗᒻᒧᑦ ᐱᖁᔭᒃᓴᐅᔪᖅ 27, ᐋᖅᑮᒋᐊᖅᑕᐅᓂᕐᒧᑦ ᐱᖁᔭᒥᑦ ᐱᔪᓐᓇᕐᓂᐅᔪᑦ ᑐᑭᓯᒋᐊᕈᑎᓂᑦ ᐊᒻᒪᓗ 
ᓴᐳᒻᒥᔾᔪᑎᒥᑦ ᐅᖃᓕᒫᖅᑕᐅᖁᓪᓗᒍᑦ ᑐᖏᓕᐊᓂ. 

ᐅᖃᖅᑏ, ᑕᒪᓐᓇ ᒪᓕᒐᐅᔪᖅ ᐅᖓᕙᕆᐊᖅᑕᐅᓂᐊᕐᓗᓂᑦ ᐃᓚᖓᓂᑦ 4 ᐊᕐᕕᐊᓂ, ᑕᒪᓐᓇ 
ᐋᖅᑮᒋᐊᖅᑕᐅᓂᐅᔪᖅ ᐱᔪᓐᓇᓂᕐᒧᑦ ᑐᑭᓯᒋᐊᕈᑎᓐᓂ ᐊᒻᒪᓗ ᓴᐳᒻᒥᔾᔪᑎᓂᑦ ᑲᓐᖑᓇᖅᑐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐱᒋᐊᖅᑎᑕᐅᓯᒪᔪᖅᑕᖃᕐᖓᑦ ᑕᒪᓐᓇ ᐱᔭᕇᖁᓪᓗᒍ ᐱᖁᔭᒃᓴᖅ. 
ᓂᕈᐊᕈᒪᔪᖃᓕᖅᐳᖅ, ᓈᒻᒪᓴᖅᑐᑦ? ᓈᒻᒪᓴᓐᖏᑦᑐ? ᑲᔪᓯᕗᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑳ, ᐅᖃᖅᑏ, ᑐᔅᓯᕋᓕᕆᕗᖓᓕ 
ᐊᖏᖅᑐᐃᓐᓇᐅᔭᕆᐊᖃᕐᑐᑎᑦ ᑕᒪᓐᓇ ᖁᔭᓈᖅᑕᐅᖁᓪᓗᒍ ᒪᓕᑕᒃᓴᐅᔪᖅ 67 ᓅᑕᐅᖁᓪᓗᒍ ᐱᖁᔭᒃᓴᖅ 27 
ᑲᑎᒪᔩᑦ ᑲᑎᒪᑐᐃᓐᓇᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒥᓂᔅᑕᐅᔪᖅ ᑐᔅᓯᕋᖅᑯ ᐊᖏᖅᑐᐃᓐᓇᐅᖁᔨᓪᓗᓂ ᑕᒪᓐᓇ ᖁᔭᓈᖅᑕᐅᖁᓪᓗᒍ 
ᒪᓕᑕᒃᓴᐅᔪᖅ 67 (2) ᑕᒪᓐᓇ ᐱᖁᔭᒃᓴᖅ 27 ᓅᑕᐅᔪᓐᓇᖁᓪᓗᒍ ᑲᑎᒪᔩᑦ ᑲᑎᒪᑐᐃᓐᓇᕐᓂᖏᓐᓄᑦ. 
ᓈᒻᒪᓴᓐᖏᑦᑐᑦ? ᓈᒻᒪᔅᓴᓐᖏᑦᑐᑕᖃᓐᖏᓚᖅ. ᐱᖁᔭᒃᓴᖅ 27 ᑕᕝᕗᖓᕐᓂᐊᖅᑯ ᑲᑎᒪᔩᑦ ᑲᑎᒪᑐᐃᓐᓇᕐᓂᖏᓐᓂ 
ᐅᓪᓗᒥᐅᔪᖅ. ᑲᑎᒪᔾᔪᑎᔅᓴᖅ 18. ᑐᖏᓕᖓᓂᑦ ᐅᖃᓕᒫᖅᑕᐅᓂᖅ ᐱᖁᔭᒃᓴᓂᑦ. 
ᑲᑎᒪᔾᔪᑎᔅᓴᖅ 19. ᐃᓱᒪᒃᓴᖅᓯᐅᕈᑏᑦ ᑲᑎᒪᑐᐃᓐᓇᓂᕐᒧᑦ ᐱᖁᔭᒃᓴᓂ ᐊᓯᖏᓐᓂᓪᓗ. ᐱᖁᔭᒃᓴᖅ 18, ᐱᖁᔭᒃᓴᖅ 
17, ᐱᖁᔭᒃᓴᖅ 18, ᐱᖁᔭᒃᓴᖅ 19, ᐊᒻᒪᓗ ᐱᖁᔭᒃᓴᖅ 27, ᒥᓂᔅᓴᐅᑉ ᐅᖃᐅᓯᖏᑦ 7.2-1(6) ᐊᒻᒪᓗ ᒥᓂᔅᑕᐅᑉ 
ᐅᖃᐅᓯᖏᑦ 95-1(6). ᐃᒃᑲᕐᕆᐊᓗᒃ ᐃᔅᓯᕙᐅᑕᐅᓪᓗᓂ. 
ᒪᓕᑦᑐᒍ ᐱᔪᓐᓇᕐᑎᑕᐅᓂᕋ, ᐱᖁᔭᓕᐊᖑᓯᒪᔪᖅ 2-1(6) ᑲᑎᒪᑐᐃᓐᓇᕐᓂᖅ ᑲᑎᒪᓂᐅᓂᐊᖅᑯ 
ᓄᖅᑲᕋᓱᓐᓂᖏᓐᓂ. 
 
ᑕᒪᓐᓇ ᑲᑎᒪᑐᐃᓐᓇᕐᓂᐅᓂᐊᖅᑐᑦ ᐱᒋᐊᓚᐅᓐᖏᓐᓂᖓᓂ, ᑲᑎᒪᔨᐅᔪᑦ ᓄᖅᑲᖓᑲᐃᓐᓇᓂᐊᖅᑯᑦ ᐊᒻᒪᓗ 
ᐅᓪᓗᕈᒻᒥᑕᕐᒥᑦ ᓂᕆᓗᑎᑦ. ᐊᑲᐅᓯᒋᐊᕆᔅᓯ ᑕᐅᕗᓐᖓᕐᔫᒥᓂᐊᖅᑯᒍᑦ. ᐅᑎᕐᓂᐊᖅᑯᒍᑦ ᑲᑎᒪᕕᑦᑎᓐᓄᑦ 1:30. 
 
ᐃᒃᓱᖅᑎ. 
 
>>ᓄᖅᑲᑲᐃᓐᓇᕐᓂᖅ 11:59 ᐅᓪᓛᒃᑯᑦ ᐊᒻᒪᓗ ᐅᑎᖅᑐᑎᑦ 13:36 ᐅᓐᓄᓴᒃᑯᑦ. 
 
 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᕈᓐᓇᖅᓯᔪᒍᑦ ᑲᑎᒪᔩᑦ ᑲᑎᒪᑐᐃᓐᓇᕐᓂᖓᓂᒃ. ᑕᕝᕙᓂ ᑲᑎᒪᔩᑦ 
ᑲᑎᒪᑐᐃᓐᓇᕐᑎᓪᓗᒋᑦ, ᕿᒥᕐᕈᓂᐊᖅᑐᒍᑦ ᐱᖁᔭᖅ 13, ᐱᖁᔭᖅ 17, ᐱᖁᔭᖅ 19, ᒥᓂᔅᑕᐅᑉ ᐅᖃᐅᓯᖏᑦ 72-
1(6) ᐊᒻᒪᓗ ᒥᓂᔅᑕᐅᑉ ᐅᖃᐅᓯᖏᑦ 95-1(6). ᒫᓐᓇᐅᔪᖅ ᖃᓄᐃᓕᖓᒍᒪᕙᑦ ᑲᑎᒪᔩᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᕈᒪᔪᖓ ᕿᒥᕐᕈᓂᕐᒥᒃ ᐱᖁᔭᖅ 13 ᐊᒻᒪᓗ ᑭᖑᓂᐊᒍᑦ 
ᐱᓕᕆᐊᖃᓐᓂᐊᕐᕆᕗᒍᑦ ᐱᖁᔭᖅ 17 ᐊᒻᒪᓗ ᓅᒋᐊᕐᒥᓗᑕ ᐱᖁᔭᖅ 19 ᐊᒻᒪᓗ ᐱᖁᔭᖅ 27 ᐊᒻᒪᓗ ᒥᓂᔅᑕᐅᑉ 
ᐅᖃᐅᓯᖏᑦ 72-1(6). ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᒥᕐᕈᓂᐊᖅᑐᒍᑦ ᐱᖁᔭᖅ 13-ᒥᑦ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑉᐳᖓ ᑲᑎᒪᔩᑦ ᓴᖓᓄᑦ ᓴᖅᑭᕈᓐᓇᕋᒪ ᐅᓪᓗᒥ 
ᐱᓕᕆᐊᖃᓪᓗᖓ ᐱᖁᔭᖅ 13-ᒥᑦ. 

ᑖᓐᓇ ᐱᖁᔭᖅ, ᐃᒃᓯᕙᐅᑖᖅ, ᐋᖅᑭᒋᐊᖅᓯᓂᐊᖅᑐᖅ ᐊᕐᕌᒍᑕᒫᖅᓯᐅᒻᒥᑦ ᐊᖏᓂᕆᔭᖓ ᓇᓪᓕᐅᒃᑯᒫᖅᑕᐅᓯᒪᔪᖅ 
ᐊᑭᓕᖅᓱᐃᔾᔪᑏ, ᖃᐅᔨᒪᔭᐅᔪᑦ ᐊᕐᕌᒍᑕᒫᖅᓯᐅᒻᒥᑦ ᐊᖏᓂᕆᔭᖓ ᓇᓪᓕᐅᒃᑯᒫᖅᑕᐅᓯᒪᔪᖅ ᐊᑭᓕᖅᓱᐃᔾᔪᑎ 
ᐊᖏᓪᓕᒋᐊᖅᑕᐅᓂᐊᖅᑐᖅ ᐃᒪᓐᓇᓄᑦ $64 ᑕᐅᓴᓐ, 5 ᕼᓐᓇᓚᑦ ᑖᓚᔅ ᐊᕐᕌᒍᐊᓄᑦ 2003. ᑖᓐᓇ 
ᕿᒥᕐᕈᔭᐅᕙᑦᑐᖅ ᐊᕐᕌᒍᑕᒫᑦ ᐅᑯᓇᓐᖓᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᒻᒪᓗ 
ᐲᖅᑕᐅᓪᓗᓂ ᐊᑐᓕᖁᔭᐅᔪᓂᑦ ᑲᑎᒪᔨᖏᓐᓂᑦ ᑕᒪᒃᑮᓐᓄᑦ ᒪᓕᒐᓕᐅᖅᕖᓐᓄᑦ ᓄᓇᕗᒻᒥ ᐊᒻᒪᓗ ᓄᓇᑦᑎᐊᕐᒥ. 
 
ᐊᕐᕌᒍᑕᒫᖅᓯᐅᒻᒥᑦ ᐊᖏᓂᕆᔭᖓ ᓇᓪᓕᐅᒃᑯᒫᖅᑕᐅᓯᒪᔪᖅ ᐊᑭᓕᖅᓱᐃᔾᔪᑏᑦ ᐃᒪᓐᓇᐃᓕᖓᔾᔪᑕᐅᔪᖅ 
ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ, ᐊᑐᖅᑕᐅᖃᑦᑕᖅᑐᑦ ᓇᓗᓇᐃᕈᑎᐅᓪᓗᓂ ᑐᓂᔭᐅᒋᐊᓖᑦ 
ᐊᑭᓖᔾᔪᑎᐅᕙᑦᑐᓄᑦ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ. 
 
ᐃᒃᓯᕙᐅᑖᖅ, ᐃᖅᑲᓇᐃᔭᖅᑎ ᐋᓐᓂᕋᐃᒻᒪᑦ ᐊᒻᒪᓗ ᑐᓂᔭᐅᒍᓐᓇᖅᓯᖃᑦᑕᖅᑐᑦ ᑕᕝᕘᓇᑎᒍᑦ 
ᐊᑭᓖᔾᔪᑕᐅᕙᑦᑐᑎᒍᑦ. ᐊᑭᓕᖅᑕᐅᕙᑦᑐᑦ 90-ᐳᓴᓐᖓᓂᑦ ᑮᓇᐅᔭᓕᐅᖅᐸᑦᑕᖓᓂᑦ ᐊᒥᓲᓂᖓᓄᑦ 
ᐊᑭᓕᖅᓱᐃᔾᔪᑎᐅᕙᒃᑐᒃᑯᑦ ᐋᓐᓂᖅᓯᒪᓂᖓᓄᑦ ᑲᔪᓯᓗᓂ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᕕᒻᒥ ᐊᖏᖅᑕᐅᔪᒪᔪᒍᑦ ᐊᖏᓪᓕᒋᐊᖅᓯᒍᒪᓪᓗᑕ ᑖᒃᓱᒥᖓ ᐊᑭᓕᖅᓱᐃᔾᔪᑎᐅᕙᑦᑐᒥᒃ 
ᐃᒪᓐᓇᒧᑦ $64 ᑕᐅᓴᓐ, 5 ᕼᓐᓇᓚᒧᑦ ᐅᕙᓐᖓᑦ ᐊᑐᖅᑕᐅᔪᒥᒃ ᒫᓐᓇ $63 ᑕᐅᓴᓐ 350 ᑖᓚᔅ 
ᐊᖏᓪᓕᒋᐊᖅᑕᐅᓚᐅᖅᓯᒪᔪᖅ ᑕᐃᑲᓂ 2001-ᒥ. 
 
ᖁᕕᐊᓱᑉᐳᖓ ᐊᐱᖅᑯᑎᐅᔪᓂᒃ ᑭᐅᒍᓐᓇᕐᓂᐊᕐᕋᒪ ᑲᑎᒪᔩᑦ ᐊᐱᕆᔪᒪᑉᐸᑕ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᐊᐱᖅᑯᑎᒃᓴᖅᑕᖃᑉᐹ, ᐅᖃᐅᓯᒃᓴᖅᑕᖃᑉᐹ? ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᑕᖏᑕ ᐊᒻᒪᓗ ᐃᑲᔫᑎᖏᑕ 
ᕿᒥᕐᕈᓯᒪᒻᒪᑕ ᐱᖁᔭᖅ 13-ᒥᑦ ᐊᒻᒪᓗ ᐊᐱᕆᓪᓗᑎᒃ ᐋᖅᑭᒋᐊᖅᓯᒍᒪᓪᓗᑎᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ 
ᓇᓪᓕᐅᒃᑯᒫᓕᕆᔩᑦ ᐱᖁᔭᖓᓂᑦ. 
 
ᐃᒃᓯᕙᐅᑖᖅ, ᑎᑎᕋᖅᓯᒪᔪᒥᒃ 52 ᐃᖅᑲᓇᐃᔭᖅᑏ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᓖᑦ ᑎᓕᓯᓯᒪᒻᒪᑕ ᑲᑎᒪᔨᖏᑦ 
ᕿᒥᕐᕈᖃᑦᑕᕐᓗᑎᒃ ᐊᕐᕌᒍᑕᒫᖅ ᐊᖏᓂᖅᐹᕆᔭᖓᓂᑦ ᓇᓪᓕᐅᒃᑯᒫᑦ ᐊᑭᓖᔾᔪᑎᐅᔪᓄᑦ ᐊᒻᒪᓗ ᐊᑐᓕᖁᔭᐅᔪᓂᑦ 
ᓴᖅᑮᓯᓗᑎᒃ ᒥᓂᔅᑕᒧᑦ ᑲᒪᒋᔭᖃᑦᑐᒧᑦ ᑕᒪᑐᒥᖓ ᐱᖁᔭᒥᒃ. 
 
ᓅᕖᕙᒥ 2000, ᒪᓕᒐᓕᐅᖅᕕᒃ ᑖᓐᓇ ᑲᔪᓯᑎᑦᑎᓚᐅᖅᓯᒪᒻᒪᑕ ᒪᓕᒐᓕᐅᕐᓂᕐᒥᒃ ᐊᖏᓪᓕᒋᐊᖅᓯᒍᒪᓪᓗᑎᒃ 
ᐃᒪᓐᓇᒧᑦ $63,350. ᐱᖁᔭᖅ 13, ᐊᖏᓪᓕᒋᐊᖅᓯᔪᖅ $63,500 ᒧᑦ ᒥᓂᔅᑕ ᐅᖃᖅᑲᐅᒻᒪᑦ, ᓯᕗᓪᓕᖅᐹᒥ 
ᐊᖏᓪᓕᒋᐊᖅᑕᐅᓂᖅ ᑕᐃᒪᖓᓂᑦ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᑦ ᖁᕕᐊᓱᒃᐳᑦ ᑖᒃᑯᐊ ᐊᕐᕌᒍᑕᒫᑦ ᐊᖏᓂᖅᐹᕆᔭᖓᓄᑦ ᓇᓪᓕᐅᒃᑯᒫᓄᑦ 
ᐊᑭᓕᖅᓲᑎᐅᕙᑦᑐᑦ ᐱᖓᔪᒋᔭᐅᒻᒪᑦ ᖁᑦᑎᓂᖅᐹᖑᔪᓂᒃ ᓄᓇᒋᔭᑦᑎᓐᓂ. 
 
ᑲᑎᒪᔩᑦ ᐃᑲᔪᖅᓱᖅᑐᐃᑦ ᑕᒪᑐᒧᖓ ᖁᕝᕙᕆᐊᖅᓂᖅᓄ, ᑭᓯᐊᓂᑦᑕᐅᖅ ᐃᓗᐊᓂ ᐃᓱᒪᒋᔭᐅᓯᒪᔪᓄ 
ᖃᓄᐃᒋᐊᕈᑎᖏᓄ, ᑲᑎᒪᔩ ᐊᑐᓕᖁᔨᓂᐊᕐᑐᐃᑦ ᐃᒪᐃᒻᒪ ᒥᓂᔅᑕ ᓴᖀᓗᓂ ᖃᓄᐃᑑᓕᓂᖓᓂᖏᓄ ᐊᒻᒪ 
ᖃᓄᐃᓕᖓᓂᖏᓄ ᐊᑑᑎᔭᐅᔪᓂ ᐅᑯᓄᖓ ᑲᑎᒪᔨᖏᓄ ᐃᓗᐊᓂ ᐱᕙᓪᓕᐊᑎᑕᐅᓂᖏᓄ ᐃᒪᐃᑦᑐᖏᓄ 
ᐊᑐᓕᖁᔭᐅᔪᓂ ᐅᑯᓄᖓ ᑖᒃᑯᓄᖓᓪᓗᐊᖅ ᖃᑦᓯᐅᒋᐊᖃᕐᓂᖏᓄ ᐃᓗᐊᓂ ᐊᖏᓂᕆᔭᖏ 
ᓇᓪᓕᐊᑯᒫᖅᑕᐅᓯᒪᔪᖅ ᐊᑭᓕᖅᓱᐃᔾᔪᑏᑦ. 
 
ᐃᑦᓯᕙᐅᑕ, ᐃᒪᐃᓕᖓᑦᓱᓂᓗ ᐃᓚᒋᓕᐅᑎᔪ ᒪᑐᐃᖅᓯᓂᕆᔭᖅᓅᕙᖓ. ᓇᓪᓕᐊᑐᐃᓐᓇᖅ ᑲᑎᒪᔨ 
ᐊᐱᖁᑎᑦᓴᖃᕐᑐ ᐅᕝᕙᓗ ᐅᖃᐅᓯᖏᓄ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᑲᔪᓯᒋᐊᖏᓂᑦᑎᖕᓂ ᐅᕗᖓ ᒪᓕᒐᖅ 13, ᐱᑕᖃᖄ ᓇᓪᓕᐊᓂ 
ᐅᖃᐅᓯᑦᓴᖏᓄ ᐅᑯᓇᖓ ᑲᑎᒪᔨᖏᓐᓂ? ᐊᓚᑲᓐᓄᐊ. 
 
ᐊᓚᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᒪᖁᑐᐃᓐᓇᖅᑕᒃᑲ ᑲᑎᒪᔩᑦ ᐋᓐᓂᐊᖅᕕᓕᐊᕆᐊᖃᓂᖅᓄ 
ᐊᒻᒪᓗ ᐊᓂᔭᕆᐊᖃᕐᓂᐊᕐᓱᖓ ᓯᕗᖓᒍᑦ 2:30 ᐅᓪᓗᒃᑯ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᒃᑲᓐᓄᐊ. ᒥᓂᔅᑖ ᓵᖓᓅᕈᓐᓇᖃ ᑕᐅᑐᑦᑏᑦ ᓵᖓᓄ ᐊᒻᒪᓗ ᐃᒻᒪᖃᑦᑕᐅᖅ 
ᐃᖃᓇᐃᔭᖅᑎᖁᑎᖃᖃ. ᐃᖕ, ᐃᓱᒪᑦᓱᖓᓗ ᐃᒻᒪᖃ ᒪᓕᒐᓕᕆᔨᖁᑎᕗ ᐃᑦᓯᕙᒋᐊᖅᑐᓪᓗᑎ ᐅᕙᑎᖕᓄ. 
ᖁᔭᓐᓇᒦᒃ. ᐱᒋᐊᓂᐊᕋᑦᑕ ᐅᑯᓇᓂ ᖃᐅᔨᓴᖅᑕᐅᓂᖏᓄ ᐃᓗᐊᓂ ᒪᓕᒐᖅ 13. ᑲᒪᑎᔩᑦ ᐱᕕᖃᖅᑐᑎ 10 
ᒥᓇᔅᓂ. ᐊᐱᖁᑎᑦᓴᐃᑦ. 
 
ᐃᕿᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᕆᓂᐊᕐᑐᖓ ᐊᐱᖁᑎᒧ. ᐱᐅᑦᓱᓂᓗ ᑕᑯᒋᐊᒥ 
ᖁᕝᕙᕆᐊᖅᑐᓄ ᑭᓯᐊᓂ ᐊᐱᕆᔪᒪᑦᓱᖓᓗ ᐊᐱᖁᑎᒥ. 
 
ᐃᓄᐃᑦ ᐊᖑᓇᓱᒋᐊᖅᐸᑦᑐᐃᑦ ᐊᒻᒪᓗ ᐱᔭᕆᐊᖃᕐᑐᐃ ᓱᓇᒃᑯᑎᓂ. ᐃᓱᒪᑐᐃᓐᓇᖅᑐᖓ ᐃᒻᒪᖃ 
ᐊᑑᑎᒍᑎᐅᔪᓐᓇᕆᐊᖏᓐᓄ ᑕᐃᒃᑯᓄᖓ ᐃᓄᖕᓄ, ᐃᓄᐃᑦ ᐃᒪᐃᑦᓯᒪᔪᐃᑦ ᐃᓚᖓᖅᓯᒪᔪᐃᑦ ᑎᒥᒥᑎᒍᑦ. 
ᑕᐃᒪᐃᒧᓗ ᑕᐃᒃᑯᓄᖓ ᐊᖑᓇᓱᑦᑎᐅᔪᓄᑦᑕᐅᖅ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᑲᑎᒪᔨ ᖃᐅᔨᒪᑦᓱᓂ ᐅᑯᑎᒎᓇ ᐃᑯᐱᕕᓕᕆᔨᑯ 
ᐱᕙᓪᓕᐊᓂᕆᔭᖏᑎᒍ ᐱᓕᑦᓯᓗᑕ ᖃᓄᐃᑑᓂᖏᓄ ᐅᑯᓇᓂ ᐊᖑᓇᓱᑦᑎᐅᔪᐃᑦ ᐃᒻᒪᖃᓗ ᐋᓐᓂᖅᑐᒥᓂᐅᑉᐸᑕ 
ᐱᕙᓪᓕᐊᓂᖏᓄ ᑐᓐᓂᕈᓯᐊᖅᑎᑕᐅᓗᑎ. ᐱᔪᓐᓇᕈᓐᓇᓯᐊᖅᑐᐃ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᑐᐃᓐᓇᖅᑐᖓ ᐃᒪᐃᓂᐊᕆᐊᖏᓄ ᐱᓂᐊᖅᓂᖏᓄ 
ᖃᑦᓯᐅᓂᖏᓐᓄᑦᑕᐅᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᖃᓄᐃᓕᖓᓂᖏᓄ ᖃᑦᓯᐅᓂᖏᓄ ᑮᓇᐅᔭᑦᓴᐃᑦ ᐃᒪᐃᒻᒪᓪᓗ 
ᐃᓕᖓᓂᖃᖃᑎᐅᓯᑎᔪᐃᑦ. ᑕᒪᖅᒥ ᑭᖒᒪᑦᓯᓯᒪᔪᐃᑦ ᐅᑯᓇᓂ ᑮᓇᐅᔭᑦᓴᓂ ᖃᑦᓯᐅᓂᖏᓄ ᐃᓗᐊᓂ 
ᑭᓇᒃᑰᓂᖏᓄ. ᑖᓐᓇ ᒪᓕᒐᖅ ᐃᒪᐃᓕᖓᓂᖃᕐᑎᑦᓯᒻᒪ ᖃᑦᓯᐅᓂᖏᓄ ᐃᓗᐊᓂ ᓇᓪᓕᐊᓂ ᑭᒃᑯᓐᓂ 
ᐃᑲᔪᖅᑕᐅᔪᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᖃᐅᑦᓱᖓᓗ ᐅᓪᓗᒥᒋᐊᖅ ᒪᑐᐃᖅᓯᓂᕆᖃᐅᔭᖅᓂ, ᑲᑎᒪᔨᕋᓛ ᑕᑯᔪᒪᑦᓱᑎ 
ᖃᓄᐃᓕᖓᔾᔪᑎᑦᓴᖏᓄ ᐃᓗᐊᓂ ᖃᓄᐃᑑᓂᖏᓄ ᖃᓄᐃᓕᖓᓂᖏᓄ ᓄᑖᑦ ᐊᖏᓂᕆᔭᖏ 
ᓇᓪᓕᐅᑯᒫᖅᑕᐅᓯᒪᔪ ᐊᑭᓕᖅᓱᐃᔾᔪᑏᑦ ᖃᑦᓯᐅᕙᓂᐊᕐᓂᖏᓄ ᐊᕐᕌᒍᑕᒫᑦ. ᐃᓱᒪᑐᐃᓐᓇᖅᑐᖓ ᐃᒻᒪᖃ ᒥᓂᔅᑕ 
ᐱᓯᒪᒋᐊᖓᓄ ᑕᐃᑯᓂᖓ ᑐᑭᓯᒍᑎᖏᓄ ᐅᕝᕙᓗ ᐸᖅᓇᐃᖅᓯᓯᒪᕙ ᐱᓕᑦᓯᓂᐊᖅᓱᓂ ᑲᑎᒪᔨᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᐃᖕ. 
 

 



ᐊᐃᕝᕕᖅ, ᑎᓯᐱᕆ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2225 

ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐱᓯᒪᖏᑕᕋᓗᐊᒃᑲ ᑕᒪᖅᒥ ᑐᑭᓯᒍᑎᖏᓄ ᑕᕝᕙᓂ ᑭᓯᐊᓂ 
ᐱᔪᓐᓇᓂᐊᕐᑕᒃᑲ ᑕᐃᒃᑯᐊ ᑐᑭᒍᑎᖏᓄ ᐅᑯᓇᖓ ᐃᖃᓇᐃᔭᖅᑎ ᓇᓪᓕᐅᑯᒫᑦᓴᒫᖏᓐᓄ ᐊᒻᒪᓗ 
ᐸᖅᓇᑕᐅᓂᐊᖅᓱᑎ ᓴᕿᑕᐅᓂᐊᕐᓱᑎ ᒫᑦᓯᒥ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐱᑕᖃᑲᓂᖅᑐ ᐊᑕᐅᓯᑲᓂᖅᒥ ᐊᓯᐊᓂ ᐃᓕᖓᓂᖃᕐᑐᒥ ᐃᒪᐃᒻᒪᓪᓗ 
ᐊᐱᖅᑯᑎᒋᔪᒪᖅᑲᐅᔭᕋ ᒥᓂᔅᑕᒧᑦ. ᖃᐅᔨᒪᔪᖓ ᐊᒻᒪᓗ ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᓄᑦ ᓇᓪᓕᐅᒃᑯᒫᓄᑦ ᐱᖁᔭᖅ ᑲᑎᒪᔨᐅᓪᓗᑎᒃ ᑲᑐᔾᔨᖃᑎᒌᓪᓗᑎᒃ ᓄᓇᑦᓯᐊᕐᒥᐅᓂᒃ ᐊᒻᒪᓗ 
ᓇᓪᓕᐊᑐᐃᓐᓇᖅ ᐊᓯᔾᔨᖅᑕᖏᑦ ᐱᖁᔭᖓᓂ, ᒪᓕᒐᓕᐅᕆᐊᖃᕋᑦᑎᒍᑦ. 
 
ᑖᔅᓱᒨᓇᓗ, ᖃᐅᔨᒪᔪᖓ ᐅᒃᐱᕈᓱᒃᑲᒪ ᒪᕐᕉᒃ ᑕᖅᑭᐅᓚᐅᖅᑐᓂ, ᓄᓇᑦᓯᐊᕐᒥᐅᑦ ᐋᖅᑭᒋᐊᖅᓯᓯᒪᖕᒪᑕ, ᐱᖁᔭᖓᓂᒃ 
ᐋᖅᑭᒋᐊᖅᓯᓯᒪᖕᒪᑕ ᐱᓕᕆᐊᖃᕐᓂᕐᒧᑦ ᐱᐅᓯᕆᔭᖏᓐᓂᒃ ᐊᒻᒪᓗ ᐊᖏᖅᓯᒪᓇᑎᒃ ᐱᖁᑎᓪᓚᕆᖏᓐᓂᒃ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕ ᐸᕐᓇᒍᑎᓕᐅᖅᓯᒪᖕᒪᖔᑦ ᓯᕗᒧᐊᒃᑎᑦᑎᒐᔭᕐᓂᕐᒧᑦ ᐊᔾᔨᐸᓗᖓᓂᒃ 
ᐋᖅᑭᒋᐊᖅᓯᓂᕐᒧᑦ ᐅᕙᒍᑦ ᕿᒥᕐᕈᔪᓐᓇᕋᔭᖅᑕᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᒃᑲᓐᓂᓛᖅᑐᒍᑦ ᒫᔨᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐱᑕᖃᒃᑲᓐᓂᖅᐹ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᑭᓱᓕᒫᓄᑦ ᐊᐱᖅᑯᑎ, ᑲᑎᒪᕕᒃ ᑐᓴᖅᑎᑦᑐᒪᓪᓗᒍ. ᐊᐱᕆᔪᒪᔪᖓ ᒥᓂᔅᑕ ᐋᖅᑭᒃᓱᐃᓂᕐᒧᑦ ᑲᑎᒪᔨᓄᑦ 
ᐊᒻᒪᓗ ᓄᓇᑦᓯᐊᕐᒥᐅᖑᒻᒪᖔᑕ ᐊᒻᒪᓗ ᓄᓇᕗᒻᒥ ᐊᒻᒪᓗ ᑲᑎᒪᔨᐅᔪᑦ ᓇᓕᒧᒌᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᕐᕉᓐᓂᒃ ᑭᒡᒐᖅᑐᐃᔨᖃᖅᑐᒍᑦ ᓄᓇᕗᒻᒥ, ᐋᓚᓐ 
ᑭᐅᕆᐅ ᐃᖃᓗᖕᓂᑦ ᐊᒻᒪᓗ ᐋᓕᒃᔅ ᓯᑎᐅᐊᑦ ᐃᖃᓗᒃᑑᑦᑎᐊᕐᒥᑦ ᒫᓐᓇᐅᔪᖅ. ᐊᒻᒪᓗ ᓄᓇᑦᓯᐊᕐᒥᑦ ᐅᒃᐱᕈᓱᒃᐳᖓ 
ᑕᓪᓕᒪᓂᒃ ᐱᖓᓲᔪᖅᑐᓂᓪᓘᓐᓃᑦ ᑲᑎᒪᔨᖃᖅᑐᑦ ᑖᒃᑯᐊ ᑭᒡᒐᖅᑐᐃᔪᑦ ᓄᓇᑦᓯᐊᕐᒥᒃ. 
 
ᐃᓚᖓᓂ ᑲᑎᒪᔨᐅᔪᑦ ᐊᒻᒪᓗ ᑕᒪᓐᓇ ᑐᓐᖓᓂᖃᓚᐅᕐᑐᖅ ᐊᖏᖃᑎᒌᒍᑎᒧᑦ ᑎᑭᐅᑎᓯᒪᓪᓗᓂ ᐄᐳᕈ 1, 1999-
ᒧᑦ, ᐊᓯᔾᔨᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᖅ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ ᓄᓇᑦᓯᐊᕐᒥ ᐊᒻᒪᓗ ᐊᒡᓚᕝᕕᖓᑦ 
ᑲᒥᓴᓇᐅᑲᐃᓐᓇᖅᑐᒧᑦ ᑕᐃᔅᓱᒪᓂᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐱᑕᖃᒃᑲᓐᓂᖅᐹ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓇᓱᐊᑐᐃᓐᓇᖅᑕᕋ ᐊᐱᖅᑯᑎ, ᒫᓐᓇᑦᑎᐊᕈᓗᒃᑯᑦ ᓂᕆᐅᒃᐱᑖ ᓄᑖᓂᒃ 
ᑲᑎᒪᔨᐅᓂᐊᖅᑐᓂᒃ, ᓇᓕᒧᓐᓂᖃᕐᓂᐊᖅᐹᑦ ᓇᓕᒧᓐᓂᖃᕐᓗᑎᒃ ᑲᑎᒪᔨᓄᑦ ᐊᑐᓂ ᒪᓕᒐᑎᒍᑦ 
ᐱᔪᓐᓇᕐᓂᖃᕐᕕᓕᓐᓂᒃ … ᑐᑭᓯᓇᖏᑦᑐᖅ… 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᓐᖓᓂᖃᓚᐅᕐᒪᑦ, ᐃᓚᖓᒍᑦ ᑲᑎᒪᔨᓂᒃ 
ᑭᒡᒐᖅᑐᐃᓂᕐᒧᑦ ᐃᓱᒪᓕᐅᕆᔭᐅᓯᒪᔪᖅ ᑐᓐᖓᓂᖃᓚᐅᕐᒪᑦ ᐱᓕᕆᕝᕕᐅᔪᑦ ᐊᒥᓲᓂᖏᑦᑎᒍᑦ, ᑖᓐᓇ 
ᓴᖅᑭᑕᐅᓯᒪᔪᖅ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᓐᓂᑦ ᐊᒻᒪᓗ ᐊᒥᓲᓂᖏᑦᑎᒍᑦ 
ᐃᑲᔪᖅᑕᐅᔭᕆᐊᖃᖅᓯᒪᔪᑦ ᐊᓯᖓᒍᑦ ᐅᖃᐅᓯᕆᓪᓗᒍ. 
 
ᐃᒻᒪᖄ ᐅᖃᖅᑕᐅᔪᓕᒫᑦ ᕿᒥᕐᕈᒍᒪᒐᔭᖅᑕᕗᑦ ᖃᓄᐃᓕᖓᓂᕆᔭᖓᓂ ᑭᓱᑐᐃᓐᓇᐃᑦ ᐊᓯᔾᔨᖃᑦᑕᕐᒪᑕ ᐊᒻᒪᓗ 
ᓇᓕᒧᓕᖅᑎᑕᐅᖁᓪᓗᒋᑦ ᑲᑎᒪᔨᐅᔪᑦ ᓱᓕ ᖁᓕᒃᑲᓐᓂᐊᒍᑦ ᐊᓕᒃᑐᖅᑕᐅᕙᓪᓕᐊᑐᐃᓐᓇᕐᒪᑕ. 
 
ᑕᐃᒪᐃᒻᒪᑦ, ᑕᐃᒪᐃᑦᑐᓐᓇᓐᖏᓚᖓ, ᑐᓐᖓᓂᖃᖅᑎᑦᑐᓐᓇᓐᖏᓚᕋ ᐊᓯᔾᔨᕐᓂᖅᑕᖃᕋᔭᕐᒪᖓᑦ, ᑭᓯᐊᓂ ᐃᓱᒪᔪᖓ 
ᒪᑐᐃᖓᒐᔭᕐᓗᑕ ᕿᒥᕐᕈᖃᑎᖃᕐᓂᕐᒧᑦ ᐱᓕᕆᖃᑎᒋᔭᑦᑎᓐᓂᒃ ᓄᓇᑦᓯᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑎᒋ ᓴᖅᑭᔮᖅᐸᕇᖅᑐᑦ ᑲᑎᒪᔨᐅᔪᑦ ᐊᐅᓚᓂᖃᕐᓂᐊᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᐅᔪᑦ ᓄᑖᕈᕆᐊᖅᑕᐅᖃᑦᑕᕐᒪᑕ 
ᐱᐅᓯᕆᒐᔪᒃᑕᖓᒍᑦ ᐊᒻᒪᓗ ᐃᓱᒪᔪᖓ ᑲᑎᒪᔨᐅᔪᑦ ᐊᑯᓂᐅᓂᕆᒐᔭᖅᑕᖏᑦ ᒪᕐᕉᒃ ᐊᕐᕌᒎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᖕ. ᐊᐱᖅᑯᑎᒃᓴᖅᑕᖃᒃᑲᓐᓂᕈᓐᓃᕐᐹ? ᐱᖁᔭᒃᓴᐃᑦ ᐱᖁᔭᒃᓴᖅ 
13. ᐊᑕᐅᓯᐅᓈᖅᑎᑦᑐᓐᓇᖅᑰᕋᑦᑎᒍᑦ. ᐊᐱᖅᑯᑎᒃᓴᖃᒃᑲᓐᓂᖅᑐᖃᖅᐸᑦ ᒪᓕᒐᓕᐅᖅᑎᓂᑦ. ᐱᖁᔭᒃᓴᖅ 13. 
ᐱᖁᔭᖅ ᐋᖅᑭᒋᐊᖅᓯᓂᕐᒧᑦ ᐃᖅᑲᓇᐃᔭᖅᑎᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᑕ ᐱᖁᔭᖅ. 
ᐊᑕᐅᓯᐅᓈᕐᑎᓐᓂᐊᕋᑦᑎᒍᑦ. ᐃᓚᖓ 1. ᐊᖏᖅᑕᐅᕚ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖃᑎᖃᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᑕᐅᕚ, 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖃᑎᖃᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᑕᐅᕚ, 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖃᑎᖃᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 13. ᐊᖏᖅᑕᐅᕚ, 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖃᑎᖃᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 13, ᐅᖃᓕᒫᖅᑕᐅᔪᓐᓇᕐᓂᐊᖅᐹ ᐱᖓᔪᒋᓕᖅᑕᖓᓂ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖃᑎᖃᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᑦᑐᓐᓇᖅᑐᒍᑦ ᐱᖁᔭᒃᓴᖅ 17-ᒧᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑲᔪᓯᒋᐊᓂᐊᕋᑦᑕ ᑲᑎᒪᓂᑎᖕᓄ ᐅᑯᓇᓂ ᒪᓕᒐᖅ 17. ᒥᓂᔅᑕ 
ᒪᑐᐃᖅᓯᓂᖃᕈᓐᓇᖃ? ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᓇᐃᓈᖅᓗᒍ, ᖃᐅᔨᒪᔪᑎ ᑖᓐᓇ ᒪᓕᒐᖅ ᐃᒪᐃᓕᖓᑎᑦᓯᓪᓗᓂ 
ᐱᓕᑦᓯᔪᖅ ᐃᓚᒋᐊᕈᑎᓄ ᑮᓇᐅᔭᑦᓴᒫᓄ ᐅᑯᓄᖓ ᐊᐅᓚᓂᖏᓄ ᐊᒻᒪ ᐃᖏᖅᕋᔾᔪᑎᖏᓄ ᐅᕗᖓ ᒐᕙᒪ 
ᓄᓇᕗᑯ ᐱᓕᕆᕕᖏᓄ. 
 
ᐊᐱᕆᓯᒪᓪᓗᑕ ᐃᒪᐃᑦᑐᓄ 5ᒥᓕᐊᓐ, 296 ᑕᐅᓴᓐ ᑖᓚᓂ ᐊᒻᒪᓗ ᐱᔭᕆᐊᖃᓗᐊᖅᑕᐅᔪᓂᓗ ᐃᒪᐃᑑᓪᓗᑎ 2 
ᒥᓕᐊᓐ 976 ᑕᐅᓴᓐ ᑖᓚᐃ ᐅᑯᓄᐊ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ ᐊᒻᒪ 2 ᒥᓕᐊᓐ 165 ᑕᐅᓴᓐ ᑖᓚᐃ 
ᐅᓄᖓ ᐱᓕᕆᕕᐊᓄ ᑮᓇᐅᔭᓕᕆᔨᑯ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᐃᖕ. ᐱᑕᖃᑲᓂᖄ ᓇᓪᓕᐊᓂ ᐅᖃᐅᓯᑦᓴᑐᐃᓐᓇᖅᓂ ᐅᑯᓄᖓ 
ᑲᑎᒪᔨᕋᓛᓄ? ᑐᑐ. ᐋᒡᒑ? ᖁᔭᓐᓇᒦᒃ. ᒪᓕᒐᖅ 17. ᑲᔪᓯᒋᐊᖅᓗᑕ ᒪᓕᒐᖅ 17ᒧ. ᓇᓪᓕᐊᓂ 
ᐅᖃᐅᓯᖃᑐᐃᓐᓇᕈᒪᔪᒧᑦ? ᐃᒻᒪᖃ ᐱᑕᖃᖏᑉᐸ ᐅᖃᐅᓯᖃᑐᐃᓐᓇᕈᒪᔪᒧ ᐅᑯᓇᖓ ᑲᑎᒪᔨᓂ, ᐊᐱᖁᑎᓴᑕᖃᖄ? 
ᐱᑕᖃᕐᐸᓪᓚᐃᖏᒻᒪ ᓇᓪᓕᐊᓂ ᐊᐱᖁᑎᒥ ᐅᕝᔭᓗ ᐅᖃᐅᓯᑐᐃᓐᓇᖅᒥ, ᐃᒪᐃᓂᕋᖅᓗᒍ ᖃᓄᐃᒋᖏᑦᓱᒍ. 
 
ᐃᓗᐊᓂ ᐊᑭᑐᔫᑎᓄ ᐅᖃᓕᒫᒐᖁᑎᖏᓐᓂ, ᐊᑎᐊᓂ ᓇᒻᒪ 4ᒥ, ᑲᔪᓯᒋᐊᕈᓐᓇᖅᓯᓪᓗᑕ ᖃᐅᔨᓴᖅᑕᐅᓂᖓᓄ. 
ᒥᓂᖦᑕ ᐃᖕ, ᐃᒻᒪᖃ ᓇᔫᑎᒋᐊᕈᒪᒍᕕ ᑕᐅᑐᑦᑏᑦ ᓴᖓᓄ ᐅᕝᕙᓗ ᐃᒻᒪᖃ ᐃᒪᐃᒍᒪᒍᕕ ᐃᑦᓯᕙᐅᑕᐅᓗᑎ 
ᖃᓄᐃᓘᓐᓂᐅᔪᓂ, ᐊᑏᒎᖅ ᑲᔪᓯᒋᐊᖅᓗᑎ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᐅᐸᓗᖓᐃᖅᓯᒪᔪᖓ ᐃᒪᐃᓂᐊᕐᓗᖓ ᖃᓄᐃᓕᖓᓂᖓᑎᒍ ᖃᓄᐃᓕᖓᓂᖓᑎᒍᑦ 
ᓇᓗᓇᐃᖅᓯᒪᓂᖏᑎᒍ. ᐃᓱᒪᑦᓱᖓᓗ ᐱᑕᖃᕆᐊᒪ ᓈᒻᒪᑦᑐᓂ ᑐᑭᓯᒍᑎᖏᓐᓄ ᑕᕝᕙᓂ ᑭᖒᒪᔭᐅᓯᒪᔪᓂ, 
ᐊᐱᕆᔪᓐᓇᖅᓱᑕᓗ ᑕᐅᑐᑦᑎᓂ ᖃᐃᓂᐊᖁᓪᓗᒋ ᑐᖔᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᑦᓯᕙᓂᖃᓂᐊᖀᑦ ᑕᐃᑲᓂ ᒪᑐᐃᖅᓯᓂᖃᕐᓂᕐᓂᐅᕕᑦ, ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᐄ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᔪᓯᒋᐊᖅᓗᑎ ᑖᒃᑯᐊ ᕿᒥᖅᕈᐊᒐᖏᓐᓄ. ᑕᐃᒍᖅᑕ ᐃᒪᐃᓕᖓᑦᓱᓂ ᐃᓚᒋᐊᕈᑎᖏᓄ 
ᖃᓄᐃᒋᐊᖅᑕᐅᓂᖏᓄ ᒪᓕᒐᖅ ᐅᑯᓄᖓ ᐊᐅᓚᓂᖏᓄ ᐊᒻᒪ ᐃᖏᖅᕋᑎᑕᐅᓂᖏᓄ. 2002/2003, ᓇᒻᒪ 4. 
 
ᓇᓕᖅᓯ ᐱᓯᒪᑦᓯᓇᓯ ᖃᓄᐃᒋᐊᖅᑕᐅᓯᒪᔪᓄ ᐊᔾᔨᒋᔭᖏᓐᓄ? ᑕᐃᒍᖅᑕ ᐃᒪᐃᑦᑐ ᐃᓚᒋᐊᖅᑕᐅᓂᖏᓄ 
ᖃᓄᐃᒋᐊᖅᑕᐅᔪ ᒪᓕᖓᖅ ᐃᓕᖓᔪ ᐊᐅᓚᓂᕆᔭᖏᓄ ᐊᒻᒪ ᐃᖏᖅᕋᔾᔪᑎᒋᔭᖏᓄ. 2002/2003, ᓇᒻᒪ 4. 
 
ᐃᒪᐃᓂᐊᕋᑦᑕ 5 ᒥᓇᔅᒥ ᐊᑯᓐᓂᕈᑕᖅᓗᑕ ᖃᓄᐃᒋᐊᕋᓱᐊᕐᑎᓪᓗᑕ ᐱᑦᑕᓯᐊᖅᓯᒪᑎᓪᓗᒋ ᐃᓗᐊᓂ ᒪᑉᐱᒐᖏᑦᑕ 
ᐊᒻᒪ ᖃᓄᐃᓂᖏᓄ ᐃᒪᐃᒋᐊᖃᖃᐅᔭᑎᖕᓄ ᖃᐅᔨᓴᖅᕆᐊᖃᑕᑎᖕᓄ. ᖁᔭᓐᓇᒦᒃ, 5 ᒥᓇᔅᒥ ᐊᑯᓐᓂᕈᑕᖅᓗᑕ. 
 
>>ᓄᖅᑲᖓᓚᐅᑲᒃᑐᑦ 1:53ᒥ ᐅᓐᓄᓴᒥ ᐊᒻᒪ ᐅᑎᖅᑐᑎᑦ 2:04ᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᓐᖏᑦᑐᖅ ᐱᓯᒪᔪᐃᓐᓇᐅᓕᕋᔅᓯ ᐊᒥᓱᓕᐅᖅᓯᒪᔪᒥᑦ ᒫᓐᓇᐅᔪᖅ. 
ᒪᑉᐱᖅᑐᒐᖅ 4-ᒨᔪᕈᓐᓇᖅᐱᓰ, ᒪᓕᒐᔅᓴᖅ 17. 

ᒪᓕᒐᓕᐅᕐᕕᒻᒥᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᑦ ᐱᑐᐃᓐᓇᐅᓐᖏᑦᑐᓄᑦ ᐱᓕᕆᐊᓄᑦ 
ᐊᖏᕈᑕᐅᒌᖅᓯᒪᓐᖏᑦᑐᓄᑦ, ᐊᓪᓚᕝᕕᖓᑦ ᑎᑎᕋᖅᑎᐅᑉ - $100-ᑕᐅᓴᓐ - ᒪᑉᐱᖅᑐᒐᕐᒨᕈᓐᓇᕈᔅᓯ, 
ᑕᕝᕙᓃᓕᖅᐱᒦ ᒪᑉᐱᖅᑐᒐᕐᒥᑦ? ᑕᕝᕙᓃᓐᖏᒃᑲᓗᐊᕈᔅᓯ ᑲᔪᓯᓂᐊᖅᐳᒍᑦ. 
 
ᒪᓕᒐᓕᐅᕐᕕᒻᒥᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓂᒃ ᐊᖏᕈᑕᐅᒌᖅᓯᒪᓐᖏᑦᑐᑦ, ᐊᓪᓚᕝᕕᖓᓐᓄᑦ ᑎᑎᕋᖅᑎᐅᑉ 
- $100-ᑕᐅᓴᓐ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᐋᓐᓂᐊᕕᓕᐊᕐᒃᓂᐊᕐᓂᕋᖅᑐᖓ 
ᑭᓯᐊᓂ ᓘᑦᑖᖅ ᐱᔭᔅᓴᖃᓗᐊᖅᑲᐅᒻᒪᑦ ᐋᓐᓂᐊᕕᓕᐊᕆᐊᑐᒍᓐᓃᕋᒪ. ᑕᐃᒪᐃᒻᒪᑦ ᑕᕝᕙᓃᑐᐃᓐᓇᕐᓂᐊᕋᒪ, 
ᖃᐅᔨᒃᑲᐃᔪᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐄ, ᑲᔪᓯᓗᑕ ᐃᓚᒋᐊᕈᑎᓄᑦ ᑮᓇᐅᔭᓄᑦ ᐅᖂᑕᑯᓗᓐᓂᑦ 
$100-ᑕᐅᓴᓐ. ᐅᖂᑕᑯᓗᓐᓃᑦᑐᑦ. 
 
ᑲᑎᑦᑐᒋᑦ ᐊᓪᓚᕕᐊᑕ ᑎᑎᕋᖅᑎᐅᑉ. ($100,0000) ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᑦ $100,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᓪᓗᓯᐅᒃ. ᒪᑉᐱᑦᑐᒐᖓ 5. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᑦᑐᖓ ᑕᕝᕙᓂ ᒪᑉᐱᑦᑐᒐᒥ. ᑕᒪᑐᒧᖓ 
ᐊᑦᔨᐅᖏᑦᑐᒃᑯ ᐱᔪᓐᓇᐅᑎᒃᑯᑦ, $1,575,000 ᑐᓂᔭᐅᓚᐅᖅᑐᖅ ᔫᓐ 19, 2002-ᒥ ᑮᓇᐅᔭᖃᑦᑎᑕᐅᖁᓪᓗᒍ  
ᐊᑭᓖᔾᔪᑎᐅᓂᐊᖅᑐᓂᒃ ᑕᒪᒃᑯᓄᖓ ᐅᑎᖅᑎᑦᑎᕕᐅᒋᐊᓕᓐᓄᑦ ᐱᔭᐅᓇᓱᐊᖅᑐᓄᑦ ᓇᒻᒥᓂᖃᑦᑎᐅᔪᓄᑦ ᓯᑭᑑᓄᑦ 
ᐊᒻᒪᓗ ᐊᐅᓚᐅᑎᓄᑦ ᒑᓯᖃᑉᐸᑦᑐᒥᓂᐅᒍᑎᒃ ᒑᓯᑲᒻᒪᕐᒥᒃ. 
 
ᐊᐱᕆᔪᒪᔪᖓ ᒥᓂᔅᑕᖓᓂᑦ ᐆᒥᖓ ᐊᐱᖅᑯᑎᒥᒃ. ᒥᓂᔅᑕ ᐅᖃᖅᑲᐅᒻᒪᑦ ᐃᒪᓐᓇᓂᑦ ᐱᖃᓚᐅᕐᕋᒥᒃ 13,000. 
ᐃᓱᒪᑲᐃᓐᓇᖅᑲᐅᕗᖓ ᑖᓐᓇ ᐊᒥᓲᓂᕆᔭᖓ 13,000 ᐊᒻᒪᓗ ᖃᑦᑎᓂᒃ ᐊᖑᓇᓱᒃᑎᓂᑦ 
ᕿᐱᓗᒃᑕᐅᓯᒪᔪᖃᒻᒪᖔᖅ ᐅᑎᖅᑎᑦᑎᓇᓱᐊᖅᑐᓄᑦ ᑐᓂᓯᓯᒪᓕᖅᑎᓪᓗᒋᑦ ᓱᕋᑦᑐᒥᓂᕐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨ ᐅᖃᐅᓯᖃᕈᓂ ᐆᒥᖓ ᑐᒃᓯᕋᑦᑕᐅᔪᑦ 
ᓱᕋᑦᑐᒥᓂᕐᓄᑦ ᐊᐅᓚᐅᑏ ᑎᓴᒪᓕᓐᓄᑦ 59-ᖑᓚᐅᕐᒪᑕ ᑐᒃᓯᕋᑦᑐᑦ ᐅᑯᓇᖔᑦᑐᑦ 1,360 ᑐᒃᓯᕋᑦᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᐱᖅᑯᑎᒋᔭᕋ ᖃᑦᑎᓂᒃ ᑐᒃᓯᕋᐅᑎᓂᒃ ᐊᖏᖅᑕᐅᔪᖃᓚᐅᖏᓚᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨ ᐊᐱᖅᑯᑎᖃᕈᓂ ᖃᑦᑎᐅᔪᑦ ᒪᕐᕉᓐᓄᑦ 
ᐊᐅᓚᐅᑎᓕᓐᓄᑦ ᕿᐱᓗᒃᑕᐅᔪᖃᓚᐅᖏᑦᑐᖅ. 
 
ᑲᔪᓯᑎᑕᐅᔪᐃᓐᓇᐅᓚᐅᖅᑐᑦ ᐃᓚᖓᒍᑦ ᐊᑭᓕᖅᑕᐅᓪᓗᑎᒃ ᐅᕝᕙᓘᓐᓃᑦ ᐊᑭᓕᖅᑕᐅᓚᑦᑖᖅᑐᑎᒃ ᐊᒥᓲᓂᖃᑦᑐᓄᑦ 
1,300 ᑐᒃᓯᕋᖅᑐᑦ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᑎᐊᖅᐸᓪᓚᐅᖏᓐᓇᒪ. ᐅᖃᐅᓯᖃᖏᑦᑐᖓ ᐅᑯᓂᖓ ᒪᕐᕉᒃ 
ᑎᓴᒪᓂᓪᓘᓐᓃᑦ ᐊᐅᓚᐅᑎᓕᓐᓂᑦ. ᐅᖃᐅᓯᖃᑦᑐᖓ ᑕᐃᒃᑯᓂᖓ ᐅᑯᐊ ᐱᑦᔪᑎᖃᑦᑐᑦ ᐊᑦᔨᐅᖏᑦᑐᒃᑯᑦ 
ᑐᒃᓯᕋᐅᑎᓂᒃ ᐅᒧᖓ $1,575,000 ᑐᓂᔭᐅᓚᐅᖅᑐᑦ ᔫᓐᒥ ᐊᒻᒪᓗ ᒥᓂᔅᑕ ᓇᓗᓇᐃᖅᓯᓪᓗᓂ ᐃᒪᓐᓇᓂᑦ 1,300 
ᑐᒃᓯᕋᖅᓯᒪᔪᓂᑦ ᐊᒻᒪᓗ ᐃᓘᓇᑎᒃ ᑐᒃᓯᕋᐅᑎᑦ ᐊᑭᓕᖅᑕᐅᔾᔪᑕᐅᒻᒪᑕ ᐅᕝᕙᓘᓐᓃᑦ ᑐᒃᓯᕋᑎᑕᖃᑉᐸ ᒐᕙᒪᒃᑯᑦ 
ᐊᑭᓕᕈᓐᓇᓚᐅᖏᑕᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐃᒪᐃᓕᒐᓱᖅᑲᐅᔪᖓ ᐃᓘᓇᑎᒃ ᑐᒃᓯᕋᖅᓯᒪᔪᑦ 
ᑲᔪᓯᑎᑕᐅᓯᒪᔪᑦ ᐊᒻᒪᓗ ᐋᒡᒑᖅᑕᐅᓯᒪᔪᖃᖏᑦᑐᑦ. ᐃᓚᖏᓐᓄᑦ. ᐊᑕᖏᖅᑕᐅᓗᑎᒃ ᐊᑭᓖᖃᑦᑕᖅᓯᒪᔪᑦ 
ᐃᓘᓇᖓᓂᑦ ᑐᒃᓯᕋᐅᑎᐅᔪᒥᒃ. 
 
ᐃᓚᖏᑦ ᓯᕗᓪᓕᖅᓯᐅᑎᓃᑦᑐᑦ ᓱᓕ ᑭᓯᐊᓂ ᐃᓚᖓᒍᑦ ᐊᑭᓕᖅᑕᐅᓯᒪᔪᑦ, ᓱᓕᓗ ᑐᒃᓯᕋᐅᑎᑕᖃᕆᓪᓗᓂ 
ᑎᑭᑉᐸᓪᓕᐊᔪᓂᑦ ᒫᓐᓇ, ᓲᖅᑲᐃᒻᒪ ᓇᓗᓇᐃᖅᓯᓚᐅᖅᑐᒍᑦ ᑏᓰᕙ 31-ᒥᑦ ᐃᓱᓕᒃᕕᖃᕐᓂᕋᑦᑐᑎᒍ. 
ᐊᒥᓲᓂᖅᓴᐅᓚᐅᕐᒪᑕ ᐃᓄᐃᑦ ᐅᑕᖅᑭᔪᑦ ᐊᒻᒪᓗ ᐃᓚᖏᑦ ᑐᒃᓯᕋᐅᑎᒥᓂᑦ ᑲᔪᓯᑎᑦᑎᔪᑦ. 
 
ᓇᓗᓇᖏᓂᖅᓴᐅᓕᕐᓂᐊᖅᑐᖅ ᖃᑦᑎᐅᒪᖔᑕ ᑲᑎᓪᓗᒋᑦ ᐃᒻᒪᖃ ᔮᓐᓄᐊᓕᒥ ᒪᑐᕕᖓ ᖄᖏᓚᐅᖅᑎᓪᓗᒍ ᐊᒻᒪᓗ 
ᐃᓘᓇᑎᒃ ᑐᒃᓯᕋᐅᑏᑦ ᐱᔭᐅᓯᒪᓕᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓱᓕ ᐊᐱᖅᑯᑎᒃᓴᖅᑕᖃᑉᐹ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐊᑖᓂ ᐅᖃᖅᓯᒪᓂᖓᑕ, ᐊᑦᔨᐅᖏᑦᑐᒃᑯᑦ ᑐᒃᓯᕋᐅᑎᑦ ᑐᓂᔭᐅᓂᕐᒪᑦ 
ᐊᑦᑑᕙ 9 ᑮᓇᐅᔭᓂᑦ ᐊᑭᓕᖅᑕᐅᓗᓂ ᑐᕌᖓᔪᒥᑦ ᓴᓇᔭᐅᒪᓂᖓᓄᑦ, ᓴᓇᔭᐅᓯᒪᓂᖓᓄᑦ ᐊᒻᒪᓗ 
ᐱᕙᓪᓕᐊᔭᐅᓂᖓᓄᑦ ᑭᕙᓪᓕᐅᑉ ᐋᓐᓂᐊᕕᖓᓄᑦ. 
 
ᑭᓇᒃᑯᑦ ᐃᓕᔭᐅᓂᖃᓚᐅᖅᑲᑦ ᐆᒥᖓ $590,000-ᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᓐᓇ ᐊᔪᓐᖏᑎᑦᑎᓚᐅᖅᑐᖅ ᒐᕙᒪᒃᑯᓐᓂᑦ 
ᐊᑭᓖᖁᓪᓗᒋᑦ ᐃᑲᔪᖅᑐᐃᔾᔪᑎᒃᑲᓐᓂᐊᓄᑦ ᑐᒃᓯᕋᐅᑎᐅᔪᓄᓪᓘᓐᓃᑦ ᓴᒃᑯᑯᓐᓂᑦ ᑭᕙᓪᓕᐅᑉ ᐋᓐᓂᐊᕕᖓᑕ 
ᓴᓇᔭᐅᓂᒃᓴᖓᓄᑦ ᓯᓚᑖᒎᖓᔪᖅ ᐱᓕᕆᐊᖑᓂᐊᕐᓂᖓᑕ. 

ᐅᓪᓗᒥᒧᑦ, ᐊᑭᓖᔪᖃᖅᓯᒪᖏᓚᖅ. ᐊᔪᓐᖏᒍᑎᐅᔪᖅ ᑐᓂᔭᐅᓯᒪᔫᒐᓗᐊᖅ. ᓂᕆᐅᒋᓚᐅᖅᑕᕗᑦ. ᐱᑦᔪᑎᒋᔭᖓ ᓱᒻᒪ 
ᑖᒃᓱᒪ ᐊᑦᔨᐅᖏᑦᑐᒃᑯᑦ ᑐᒃᓯᕋᐅᑎ ᑐᓂᔭᐅᓚᐅᕐᒪᑦ ᐃᖅᑲᐅᒪᔪᑎᖅᑲᐃ ᒐᕙᒪᒃᑯᑦ ᐃᓱᒪᓕᐅᓚᐅᕐᒪᑕ 
ᑎᒍᓯᒍᒪᓪᓗᑎᒃ ᓴᓇᔭᐅᕙᓪᓕᐊᓂᖓᓂᒃ ᐊᒻᒪᓗ ᑲᔪᓯᔭᐅᓂᖓᓂᑦ ᐱᓕᕆᐊᑉ ᑭᕙᓪᓕᖅ ᐋᓐᓂᐊᕕᒃᓴᖓᑕ. 
ᐱᑕᖃᓚᐅᕐᒥᒪᓪᓗ ᑐᒃᓯᕋᐅᑎᒥᒃ ᐊᑭᑐᔪᓄᑦ ᐱᖁᑎᓄᑦ $3,475,000 ᐃᑲᔪᖅᓯᒍᑎᓄᑦ ᑳᓐᑐᕌᒃᑕᐅᓂᖓᓄᑦ. 
 
ᓂᕆᐅᒋᕙᕗᑦ ᐃᓚᒍᑕᐅᓂᖓᓄᑦ ᑕᒪᔅᓱᒧᖓ ᐃᖅᑲᓇᐃᔮᕆᔭᐅᓯᒪᔪᒧᑦ ᐊᑭᖃᖅᑎᑕᐅᓪᓗᓂ $5 ᕼᐊᓐᓇᓚᓐ 90 
ᑕᐅᓴᓐ ᑮᓇᐅᔭᐃᑦ, ᑕᒪᓐᓇ ᓱᓕ ᐊᖏᕈᑕᐅᓯᒪᓐᖏᓚᖅ. 
 
ᐋᖅᑭᔅᓯᒪᓐᖏᓪᓚᕆᑉᐳᖅ ᓱᓕ, ᐊᑭᓖᔾᔪᑎᑕᖃᓚᐅᖅᓯᒪᓐᖏᑦᑐᖅ ᓱᓕᑦ, ᑭᓯᐊᓂᓕ ᑕᒪᓐᓇ ᐊᖏᕈᑎᐅᔪᖅ 
ᑕᕝᕙᐅᕗᖅ, ᐋᖅᑭᑦᑕᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓂᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᓐᓂ ᓈᑦᑎᐅᖑᔭᕐᕕᐅᑎᓪᓗᒍ 
ᐊᑭᖃᕐᑐᒥᑦ 5 ᕼᐊᓐᓇᓚᑦ 90 ᑕᐅᓴᓐ ᑮᓇᐅᔭᐃᑦ, ᐅᖃᓚᐅᖅᑯ ᑕᒪᒃᑯᓄ ᓯᓚᑖᓃᑦᑐᓄᑦ ᐊᖏᕈᑎᐅᓯᒪᔪᓂᑦ 
ᓴᒃᑯᑯᓐᓂ? ᓱᒻᒪᑦ ᐊᑭᓖᓂᐅᓴᕕᑕ ᓯᓚᑖᓃᑦᑐᒥᑦ ᑳᓐᑐᕌᖑᔪᒥᑦ, ᐊᖏᖅᑕᐅᓯᒪᓐᓂᖏᑉᐸᑦ ᐃᖅᑲᓇᐃᔮᖑᔪᒥᑦ, ᓱᒻᒪᑦ 
ᐊᑭᓖᓂᐅᓴᕕᑕ ᑳᓐᑐᕌᖑᔫᑉ ᓯᓚᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᖅᑲᐅᒐᒪ ᑕᒪᓐᓇ ᓯᕗᓪᓕᐅᔪᒥᑦ 
ᑐᑭᓯᑎᑦᑎᒋᐊᕈᑎᐅᔪᖅ ᓴᒃᑯᑯᓐᓂ, ᐃᓱᒪᒋᓚᐅᖅᑕᖏᓐᓂ ᐊᑭᒋᓂᕋᖅᑐᓂᐅᒃ ᐃᓚᔭᐅᓂᒃᑲᓐᓂᐅᔪᓄᑦ  
ᐊᐅᓚᑦᑎᓂᕐᒧᑦ ᐊᒻᒪᓗ ᒪᓕᒐᓕᕆᔨᓄᑦ ᑕᒪᓐᓇ ᐊᑯᓂᐅᓂᖓᓄᑦ ᐊᖏᕈᑕᐅᒐᓱᑦᑐᓂᑦ ᒐᕙᒪᒃᑯᖏᓐᓂ ᓄᓇᕗᒻᒥ 
ᐃᖏᕐᕋᑎᑕᐅᒐᓱᑦᑎᓪᓗᒍ ᐱᓕᕆᐊᖑᔪᖅ. 
 
ᑕᐃᒫᒃ ᐅᖃᒃᑲᓐᓂᓚᐅᖅᑎᓪᓗᖓ, ᑕᒪᒃᑯᐊ ᓱᓕ ᐋᖅᑭᔅᓯᒪᓐᖏᓚᑦ, ᑕᒪᓐᓇ ᐱᔪᓐᓇᑎᑦᑎᓂᐊᕐᖓᑦ ᐅᕙᑎᓐᓂ 
ᑕᒪᓐᓇ ᐃᓱᒪᓕᐅᖅᑕᖅ ᐋᖅᑭᑦᑕᐅᓚᐅᖅᑎᓪᓗᒍ ᐃᓱᒫᓘᑎᒋᓚᐅᖅᑕᑎᓐᓂ ᐊᑯᓂᐅᓂᖓᓄᑦ ᑐᓂᔭᐅᓂᖓᓂ 
ᑕᒪᔅᓱᒪ ᒥᔅᓵᓄᑦ ᓴᒃᑯᑯᓐᓂ, ᑕᒪᓐᓇ ᐋᖅᑭᑕᐅᑉᐸᑦ ᐱᔪᓐᓇᐅᑎᒋᕙᕗᑦ ᐊᑐᕈᓐᓇᕐᓗᒍ ᑮᓇᐅᔭᐅᔪᖅ ᑕᒪᒃᑯᐊ 
ᐋᖅᑭᒐᓱᐃᓂᑦᑎᓐᓂ. 
 
ᐅᓪᓗᒥᐅᔪᒧᑦ, ᑕᒪᒃᑯᐊ ᐃᓱᒫᓘᑎᐅᔪᖅ ᐋᖅᑭᑕᐅᓐᖏᓚᔅᓱᓕ, ᐊᑭᓖᔪᖃᓚᐅᓐᖏᓚᖅ ᐊᒻᒪᓗ 
ᐃᖅᑲᓇᐃᔮᕆᔭᐅᒌᐸᓗᑦᑐᑎᑦ ᑕᒪᒃᑯᐊ ᐱᔭᐅᔭᕆᐊᓖᑦ ᓴᒃᑯᑯᓐᓂ ᐊᒻᒪᓗ ᑲᔪᓯᓯᒪᐃᓐᓇᓂᐊᖅᑯᒍᑦ ᐃᖏᕐᕋᓂᖓᓂᑦ 
ᑕᒪᔅᓱᒪᓐᖓᑦ ᐱᓕᕆᐊᖑᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᖃᐅᔨᔪᒪᕗᖓ ᓱᒻᒪᑦ ᐊᑭᓖᓂᐅᓴᒻᒪᖔᑦᑕ ᓯᓚᑖᓃᑦᑐᓂᑦ ᑕᒪᔅᓱᒪ 
ᑳᓐᑐᕌᖑᔫᑉ, ᐃᖅᑲᓇᐃᔭᖅᑐᖃᖅᑲᑦ ᓯᓚᑖᓂ ᐊᖏᖅᑕᐅᓯᒪᔫᑉ ᐊᒻᒪᓗ ᑕᒪᓐᓇ ᐊᖏᖅᑕᐅᓯᒪᓐᓇᓂ. ᐃᒻᒥᓂᒃ 
ᑕᐃᒪᐃᑎᒐᓱᑦᑑᔮᖅᑯᑎᑦ ᐊᒻᒪᓗ ᓱᒻᒪᑦ ᑕᐃᒪᐃᑦᑐᓂᑦ ᐊᑭᓖᒍᒪᒐᔭᕐᒪᖔᑦᑕ ᐃᓱᒪᕗᖓ. 

ᐅᕙᓂ, ᐅᖃᖅᓯᒪᕗᖅ ᐱᖃᓯᐅᑎᓯᒪᓂᕋᖅᑐᒍᑦ ᐋᖅᑭᑦᑕᐅᓯᒪᓂᖓᒍᑦ ᐊᒻᒪᓗ ᐱᒋᐊᕐᓂᐅᔪᖅ ᑕᒪᒃᑯᓄᖓ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐊᒻᒪᓗ ᒥᓂᔅᑕᐅᔪᖅ ᐅᖃᖅᓯᒪᕗᖅ ᐅᖓᕙᕆᐊᕐᓂᕆᕙᑦᑕᖏᓐᓄᑦ ᐊᒻᒪᓗ 
ᐊᖏᖅᑕᐅᒐᓱᑦᑐᓄᑦ ᐊᒻᒪᓗ ᒪᓕᒐᓕᕆᔨᒃᑯᖏᓐᓄᑦ ᐊᑭᓕᐅᑎᐅᒋᐊᓖᑦ ᐃᓚᖏᓪᓗ. 
 
ᑕᐃᒪᐃᒻᒪᑦ, ᑐᑭᓯᑎᑦᑎᐊᕈᒪᕗᖓ ᑕᒪᔅᓱᒪᓐᖓᑦ, ᑭᓱᒨᓂᐊᕐᒪᖔᖅ ᐊᒻᒪᓗ ᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ 
ᖃᑦᑎᑲᓐᓂᐅᒐᔭᕐᒪᖔᑕ 5 ᕼᐊᓐᓇᓚᑦ 90 ᑕᐅᓴᓐ ᑮᓇᐅᔭᐃᑦ ᐊᓯᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒪᐃᑦᑐᓅᒐᔭᖅᑯ ᓯᓚᑖᓃᑦᑐᓄᑦ ᑳᓐᑐᕌᖑᔫᑉ, 
ᑕᒪᒃᑯᐊ ᑕᑯᓐᓇᕈᓐᓇᖅᑲᑎ ᐅᑎᕆᐊᕐᔪᑎᐅᔪᒥᑦ ᓈᒻᒪᑦᑐᒥᑦ, ᑕᒪᒃᑯᓄᖓ ᐃᓚᖏᓐᓄ 
ᐃᖅᑲᓇᐃᔮᕆᔭᐅᓯᒪᓕᕇᖅᑐᓄᑦ ᐅᓪᓗᒥᒧᑦ, ᐊᒻᒪᓗ ᐃᓚᖏᓐᓄᑦ ᓯᕗᓂᖓᒍᑦ ᐱᔭᐅᔭᕇᖅᑐᒥᓂᕐᓄᑦ 
ᑳᓐᑐᕌᖅᑕᖃᓚᐅᖅᑎᓐᓇᒍᑦ, ᐊᖏᕈᑕᐅᒐᓱᓐᓂᖓᓂ ᐊᒻᒪᓗ ᑕᒪᒃᑯᐊ ᐱᔭᒥᓂᕐᓄᑦ ᓴᒃᑯᑯᓐᓂ ᐊᒻᒪᓗ ᒐᕙᒪᒃᑯᓐᓂ 
ᓄᓇᕗᒻᒥ ᑕᒫᓂ ᐊᕐᕌᒍᓂ ᐱᖓᓱᓂᑦ. 
 
ᐅᖃᖅᑲᐅᒐᒪ ᑕᒪᒃᑯᐊᖑᕗᑦ ᐋᖅᑭᑦᑕᐅᓚᐅᓐᖏᑦᑐᖅ ᐃᓱᒪᓚᐅᕐᖓᑕ ᐱᔪᓐᓇᐅᑎᖃᑦᑎᐊᖅᑐᒋᓪᓗᑎᑦ 
ᐊᑭᓕᖅᑕᐅᔪᓐᓇᕐᓗᑎᑦ, ᑭᓯᐊᓂᓕ ᐋᖅᑭᑦᑕᐅᓪᓚᕆᓚᐅᓐᖏᓚᑦ ᐊᒻᒪᓗ ᒪᓕᑦᑕᐅᓪᓗᑎᑦ ᐱᔪᓐᓇᕐᓂᖏᓐᓄᑦ 
ᒐᕙᒪᒃᑯᓐᓂ ᐊᑭᓕᐅᑎᔅᓴᖏᓐᓂ. ᑕᐃᔅᓱᒪᓂ, ᐊᔾᔨᒌᔭᐅᓐᖏᑦᑐᒥᑦ ᐱᔪᓐᓇᕐᓂᕋᖅᑕᐅᓚᖅᑯᖓ ᑕᐃᔅᓱᒪᓂ 
ᔫᓐᖑᑎᓪᓗᒍ ᑕᒪᓐᓇ ᐃᓱᒪᓕᐅᖅᑕᐅᒻᒪᑦ, ᒪᒥᐊᓇᐅᒐᓗᐊᖅ, ᑕᒪᓐᓇ ᑳᓐᑐᕌᒍᔪᖅ ᐅᑎᖅᑎᑲᑦᑎᒍ ᓴᒃᑯᑯᓐᓂ 
ᑕᒪᔅᓱᒧᖓ ᐋᓐᓂᐊᕕᔅᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓂᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᐅᖃᕐᖓᑦ ᑕᒪᒃᑯᐊ ᐃᓚᖓᓂᑦ ᑕᑯᓐᓇᕐᓂᕆᔭᖓᑦ 
ᐅᑎᑦᑎᐊᕐᓂᖓ ᐊᑭᖏᓐᓂ ᓈᒻᒪᑦᑐᓂᑦ, ᐃᒻᒪᖃ, ᑮᓇᐅᔾᔭᔅᓴᓂᖓ ᑕᒪᔅᓱᒧᖓ ᐃᖅᑲᓇᐃᔭᕈᑕᐅᓚᐅᖅᑐᒧᑦ. 
 
ᖃᐅᔨᒍᒪᕗᖓᓕ, ᑕᒪᒃᑯᐊ ᑮᓇᐅᔭᐃᑦ ᐱᖃᑕᐅᓯᒪᒐᔭᓐᖏᒻᒪᑖ ᑳᓐᑐᕌᖑᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐃᒪᐃᓕᖃᐅᑦᓱᖓᓗ ᐅᓪᓗᒥᒋᐊᖅ ᐃᒪᐃᓕᖓᒋᐊᖓᓄ 
ᓱᓇᒃᑯᑎᖏᓄ ᓯᓚᑎᐊᓂ ᐃᓗᐊᓂ ᑖᒃᑯᐊ ᐱᔨᑦᓯᖅᑕᐅᓂᖏᓄ ᑳᓐᑐᕌᒃᑕᐃᑦ. ᐃᒪᐃᑦᑐᐃ ᐊᑑᑎᓯᒪᓇᔭᖅᑐᐃᑦ 
ᓯᕗᖓᒍᑦ ᓴᕿᖏᓂᑎᖕᓄ ᑖᓐᓇ ᐃᓕᖓᓂᖃᕐᑐ ᐱᔨᑦᓯᖅᑕᐅᓂᖏᓄ ᑳᓐᑐᕌᒃᖑᔪ ᐱᓕᕆᔭᑦᓴ ᐃᓗᐊᓂ 
ᐱᕙᓪᓕᐊᓂᖏᓄ ᑯᐊᐳᕇᓴᐅᑉ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓴᔨᑎᒍ): ᖁᔭᓐᓇᒦᒃ ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑕ. ᓱᓕᒃᑲᓐᓂᖅ ᐅᑎᖅᕕᒋᓗᒍ ᐊᐱᖁᑎᒋᔭᕋ, ᓱᒻᒪᐅᓂᖓᓄ ᐊᑭᓕᖅᓱᐃᓂᑦᑎᖕᓄ 
ᐊᑑᑎᓚᐅᖅᓯᒪᖏᑕᑦᑎᖕᓄ ᖃᓄᐃᓕᒋᐊᓚᐅᖅᓯᒪᖏᓪᓗᑎᒍ ᒥᓂᔅᑕᓗ ᐅᖃᖃᐅᑦᓱᓂ, ᐃᒪᐃᑦᓯᒪᒋᐊᖓᓄ 
ᓯᓚᑎᐊᓄ ᐃᓗᐊᓂ ᑖᑦᓱᒪ ᑳᑦᑐᕌᒃᑕᐅᑉ. ᓱᒻᒪᓪᓕ ᐊᑭᓕᖅᓱᐃᕕᑕ ᐱᔪᒪᓯᒪᖏᑕᑎᖕᓄ? ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓛᖃᐄ ᐅᑎᖅᓂᐅᓴᑐᐃᓐᓇᕐᑐᐃᑦ ᐱᑦᑕᓯᐊᖅᓂᖏᓄ ᐃᓗᐊᓂ 
ᖃᓄᐃᓕᖓᓂᖏᓄ ᐱᑦᑕᓯᐊᖅᓂᓄ ᑲᒻᐸᓂᐅᔪᓄ ᐃᒪᐃᑦᑐᓄ ᐱᓕᕆᔪᓄ ᐃᓗᐊᓂ ᒐᕙᒪᑦᑕ. ᐃᒻᒪᖃᓗ 
ᐃᓱᒪᖃᕐᓯᒪᑉᐸᑕ ᐊᑑᑎᖃᕆᐊᖏᓄ, ᐱᑦᑕᓯᐊᖅᑐᓂ ᐅᑎᖅᕕᐅᓗᑎ ᐃᒪᐃᒻᒪᓪᓗ ᐃᓱᒪᒋᔭᖃᖃᑕ 
ᖃᓄᐃᒋᐊᓂᐊᕐᓗᑎ ᐅᖃᖃᑎᖃᕐᓂᐊᓗᑎ ᒥᑦᓵᓄ ᑕᐃᒃᑯᐊ. 
 
ᐊᒻᒪᓗ ᐃᒻᒪᖃᑦᑕᐅᖅ ᐊᑑᑎᓂᖃᓂᐊᖃ ᐃᒪᐃᒍᓐᓇᓂᐊᕋᑦᑕ ᖃᓄᐃᒋᐊᕈᓐᓇᕐᓗᒋ ᐊᑭᓕᖅᑕᐅᓂᖏᓄ, ᐃᒻᒪᖃᓗ 
ᐊᑑᑎᔪᓐᓇᔾᔭᖏᑉᐸᑕ ᑕᐃᒫᒃ ᐊᑭᓕᖅᓱᐃᔪᓐᓇᔾᔮᖏᑦᑐᒍ ᐃᒪᐃᑦᑐᓂ ᑭᓱᑐᐃᓐᓇᖅᓄ. ᑕᐃᒪᐃᒧ 
ᐅᑎᖅᑐᐃᓐᓇᖅᑐᐃ ᐱᑦᑕᐊᓯᕋᓱᐊᖅᓂᓄ ᑲᑉᐸᓂᐅᔪᓂ ᐃᒪᐃᓂᐊᕐᓗᑎ ᐱᑦᑕᓯᐊᖅᕕᒋᓗᒋ. 
 
ᐱᓗᐊᖅᑐᒥ ᐱᓕᑕᐅᓂᑰᓗᑎ ᓴᑯ, ᐊᒻᒪᓗᑦᑕᐅᖅ ᑕᒪᑦᑕ ᖃᐅᔨᒪᒐᑦᑕ ᑕᒫᓂ, ᐱᑕᖃᖅᒪ ᐊᖏᔪᑲᓪᓚᖕᒥ 
ᖃᑦᓯᐅᓂᖏᓄ ᐃᒪᐃᒻᒪᓪᓗ ᑕᒪᖅᒥ ᒐᕙᒪ ᐊᒻᒪᓗ ᐃᖃᓇᐃᔭᖅᑎᒋᔭᖏᓪᓗ ᐅᑯᓇᖓ ᓴᑯ 
ᐱᓇᓱᐊᕆᐊᓂᖃᑲᓂᖅᓗᑎ, ᐱᓇᓱᐊᕆᐊᑲᓂᖅᓗᑎ ᐊᒻᒪ ᑲᔪᓯᒋᐊᖅᓗᑎ ᐃᓗᐊᓂ ᑭᕙᓪᓕᖅᒥ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓪᓗᖁᑎᐊᓄ. ᓄᖑᐊᓂ, ᑲᔪᓯᓂᖃᓚᐅᖅᓯᒪᖏᒻᒪ ᐊᒻᒪᓗ ᐱᑕᖃᖅᓱᓂ 
ᐱᔾᔪᑎᒋᔭᖏᓄ ᐊᑭᖏᓄ ᐃᓱᒪᒋᓯᒪᔭᕗ ᐃᒪᐃᑕᐅᒋᐊᖃᕆᐊᖏᓐᓄ ᐊᑭᓕᖅᑕᐅᒍᑎᒋᑲᓂᖅᓗᒋ. 
 
ᑭᓯᐊᓂ ᖃᓄᐃᒋᐊᖅᓂᐅᔪᒃᑯ ᐃᓗᐊᓂ ᖃᐅᔨᒪᒐᓱᐊᖅᓂᐅᔪᓂ ᐊᒻᒪ ᖃᓄᐃᒋᐊᖅᓂᐅᔪᓂ ᐃᒪᐃᑦᑎᓪᓗᒍ 
ᖃᓄᐃᑦᑎᖕᓇᒍ, ᐊᒻᒪᓗ ᖃᓄᐃᑦᑐᖃᖅᑎᓪᓗᒍ. ᑕᒪᑐᒥᖓ ᐱᓇᓱᕆᐊᖃᖅᑐᒍ ᖃᓄᐃᓂᐅᔪᓄ ᑕᒪᒃᑯᓄᖓ, 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᒥᓂᔅᑖ ᐱᓇᓱᐊᓂᖃᕋᔭᖃ ᖃᓄᐃᒋᐊᖅᓗᓂ ᐃᓱᒫᓘᑎᐅᔪᓄ ᐃᓗᐊᓂ 
ᐊᑭᓕᖅᓱᖅᑕᐅᓂᖏᓄ ᑕᐃᒃᑯᓄᖓ ᐱᔨᑦᓯᖅᑕᐅᓂᖏᓄᐊᒻᒪ ᐅᑎᖅᑎᓪᓗᒋ ᓴᓪᓕᐊ ᐋᔩᒍᑎᐅᔪᓂ ᐊᑭᖏᓄ ᐊᒻᒪᓗ 
ᐱᔾᔪᑎᒋᔭᖏᓄ ᐅᑯᓄᖓ ᑲᑎᒪᔨᓄ ᓱᒻᒪᐅᓂᖓᓄᓗ ᑕᐃᒃᑯᐊ ᐊᑭᓕᖅᑕᐅᒍᑎᒋᔭᖏᓐᓄ ᑕᐃᒪᐃᓕᖓᓂᖏᓄ. 
 
ᖃᓄᐃᒋᐊᖃᓪᓚᕆᓐᓂᐅᔪᓂ ᐃᓕᖓᓂᖃᕐᑐᓂ, ᐃᒻᒪᖃᓗ ᐱᓇᐊᓱᖅᓂᐊᕈᕕ ᐅᑎᖅᑎᓐᓂᐊᕐᓗᒋ ᐅᑯᓄᖓ 
ᑲᒪᑎᔨᓄ ᐃᓗᐊᓂ ᑲᑎᒪᕕᖕᒥ ᐅᑯᓄᖓ ᐊᑭᓕᖅᑕᐅᓂᖏᓄ ᐃᓱᒪᒋᔭᐅᔪᐃᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐱᓇᓱᐊᖅᓂᐊᖁᖓᐃ ᖃᐅᔨᒃᑲᖅᓗᒋ ᑲᑎᒪᔩᑦ ᐅᑯᓇᓂ 
ᖃᓄᐃᑦᑑᓂᖏᓄ ᖃᓄᐃᓕᔭᐅᓂᖏᓄ ᑐᑭᓯᒍᑎᓄ. ᐸᖅᓇᐃᖅᓯᒪᖏᓐᓇᒪ ᓴᕿᑎᑲᓂᓂᐊᖅᓗᒍ ᑕᐃᓐᓇ 
ᑐᑭᓯᒍᑎᖏᓐᓄ ᐃᒪᐃᓕᔪᖃᕐᓱᓂ ᐊᑭᓖᒋᐊᖃᓂᖏᓄ ᐅᕙᑦᑎᖕᓂ. ᐃᒪᐃᓕᑦᓱᖓᓗ ᐱᔭᕆᐊᑐᖏᓇᑦᑕ 
ᐋᔩᖃᑎᒋᒋᐊᑐᓇᒋ ᑲᑎᒪᔨᕋᓛ ᖃᓄᐃᐸᓪᓕᐊᓂᖏᓄ, ᐃᓗᐊᓂ ᑲᑎᒪᔨᕋᓛ ᖃᓄᐃᐸᑦᓕᐊᓂᖏᓄ ᐃᓗᐊᓂ 
ᑭᒃᑯᑐᐃᓐᓇᐃᑦ ᐅᕝᕙᓗ ᑳᓐᑐᕌᒃᓯᕙᑦᑐᐃᑦ ᐃᒪᐃᑦᓯᒪᔭᕗ ᐅᖃᖃᑎᒋᓯᒪᔭᕗᓪᓗ. 
 
ᐃᒪᐃᓕᔪᖓ ᐃᓛ, ᐃᒪᐃᒻᒪ ᑕᒪᓐᓇ ᐱᓕᕆᔭᖓ ᒐᕙᒪᒃᑯ. ᐃᒪᐃᓕᔪᖓᓗ ᐃᒻᒪᖃ ᐱᑕᖃᖃ ᑭᓱᒥ 
ᖃᓄᐃᑦᓯᒪᓂᐅᔪᓄ ᐃᓱᒪᒋᓯᒪᔭᖅᓅᕕ ᐊᑲᐅᓈᖏᒋᐊᖏᓐᓄ, ᐃᒪᐃᒍᓐᓇᖅᓱᑎᓪᓗ ᐅᑕᕿᑎᑲᐃᓐᓇᖅᓗᒋ ᐊᒻᒪ 
ᑕᐃᒪᐃᒐᔪᑉᐸᑦᓱᓂᓗ. ᑕᐃᒪᐃᒧᓪᓗ ᓱᒻᒪᐅᓂᖓᓄ ᐅᖃᖃᐅᔪᖓ ᐱᓇᓱᐊᓂᐊᓂᖅᓄ ᐱᓕᑦᓯᓂᐊᖅᓗᖓ 
ᑐᑭᓯᒍᑎᖏᓄ ᑐᖔᒍᑦ ᐋᔩᖃᑎᖃᓚᐅᖅᓗᑕ ᐱᔭᕇᑦᑕᐅᖄᓚᐅᖅᑎᓪᓗᒋ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ ᐅᖃᕆᐊᑲᓐᓂᕈᕕ ᑕᐃᑯᖓ ᐃᒪᐃᑦᓱᑕᓗ ᖁᕕᐊᑯᔾᔨᓪᓗᑕ ᐅᖃᐅᓯᕆᔭᖓᓄ 
ᐃᒪᐃᑦᓱᑕᓗ ᐱᓕᕆᕙᓪᓕᐊᓗᑕ ᐃᓕᖓᓂᖃᕐᑐᓂ ᒪᑐᐃᖓᑦᐊᓯᖅᓱᑎ ᐊᒻᒪ ᖃᓄᐃᑑᓂᖏᓄ ᒐᕙᒪᐃᑦ. 

ᒐᕙᒪᒃᑰ ᐱᑕᖃᖃ ᐊᑐᐊᒐᖅᒧ ᐅᕝᕙᓗ ᖃᓄᐃᒋᐊᖅᓯᒪᑐᐃᓐᓇᖃ ᐊᑑᑎᔭᒥᑎᒍ ᐅᑯᓇᓂ ᖃᓄᐃᓐᓂᕆᔭᖏᓄ 
ᑖᑦᓱᒪ ᐱᕙᓪᓕᐊᓂᕆᔭᖏᓄ. ᒥᓂᔅᑕᓗ ᐅᖃᖃᐅᑦᓱᓂ ᐃᒪᐃᒍᒪᓯᒪᒋᐊᖏᓐᓄ ᐱᑦᑕᓯᐊᖅᓗᑎ ᐅᑯᓄᖓ 
ᑲᑉᐸᓂᐅᔪᓄ ᐱᓕᕆᖃᑎᒋᔭᖏᓐᓄ. 
 
ᖃᐅᔨᒪᔪᑎ, ᓱᓕᔪᕆᑦᓱᒍᓗ ᐃᒪᐃᑦᑐᑦᓴᐅᒋᐊᖓᓄ ᓯᕗᖅᓕᐹᒥ ᖃᓄᐃᐅᓂᔪᒧ ᑕᐃᒪᐃᓂᖓᓄᓗ. ᐃᒪᐃᒻᒪ, 
ᐱᑕᖃᓂᐊᖄ ᖃᓄᐃᑑᒍᑎᖏᓐᓄ ᐃᓗᐊᓂ ᐊᑐᐊᒐᖅᒧ, ᖃᓄᐃᑦᑐᓂᒃᑭᐊᖅ ᐊᑐᐊᕈᑎᑦᓴᖏᓄ? ᐃᒪᐃᑦᑐᐃᑦ 
ᖃᓄᐃᓕᖓᔾᔪᑎᖏᓄ ᓴᕿᑕᓯᒪᔪᓂ ᐅᑯᓄᖓ ᒐᕙᒪ ᒪᓕᖕᓂᐊᕐᓗᒋ ᐱᓕᕆᓂᕆᔭᖏᓄ ᖃᓄᐃᓐᓂᐅᔪᓄ 
ᑕᐃᒪᐃᑦᑐᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐃᒪᐃᑦᑐᖃᕐᓱᑎᑦᑕᐅᖅ ᐊᑐᐊᒐᖏᓄ ᐊᒻᒪ 
ᐊᑐᐊᖅᐸᓂᐊᕐᑕᖏᓄ ᐃᓗᐊᓂ ᓴᓇᔪᓕᕆᔨᑯ ᐊᒻᒪ ᐱᔨᑦᓯᖅᑕᐅᓂᖏᓄ ᐃᒪᐃᑦᓯᒪᔪᓄ ᐊᑑᑎᓯᒪᔪᓄ ᐊᒻᒪᓗ 
ᑲᑐᔾᔨᖃᑎᒌᑉᐸᓂᖏᓄ ᐅᓂᒃᑲᐅᑎᖏᓄ ᐱᓕᕆᓂᐅᔪᓂ ᐃᓗᐊᓂ ᑳᓐᑐᕌᒃᓯᕙᑦᑐᐃᑦ ᐊᒻᒪᓗ ᐱᔭᕆᐊᖃᕐᒥᑦᓱᑕ 
ᖃᐅᔨᒪᓂᕆᔭᖏᓐᓄ ᐃᑲᔪᖅᓱᓂᐊᖅᒪᑕ ᐅᕙᑦᑎᖕᓂ ᖃᓄᐃᒋᐊᖃᓐᓂᔭᑎᖕᓄ. 
 
ᐃᒪᐃᑦᒪᑕᓗ ᓯᕗᒧᑦᑎᑦᓯᓂᐊᕐᓱᑎ ᐅᕙᑎᖕᓂ ᐋᔩᖃᑎᒌᓐᓂᖅᓄ ᐃᓕᖓᓂᖃᕐᑐᓂ ᑕᒪᒃᑯᓄᖓ ᖃᓄᐃᓐᓂᐅᔪᓄ 
ᐊᒻᒪᓗ ᖃᓄᐃᑑᓂᖏᓄ ᐱᔭᐅᒍᓐᓇᓂᐊᕐᑐᐃᑦ ᐊᑭᓕᐅᑎᖏᓄ ᐃᓗᐊᓂ ᖃᓄᐃᓐᓂᐅᔪᓄ. ᐱᓇᓱᐊᖅᑐᖓᓕ 
ᑲᔪᓯᑎᑦᓯᒋᐊᕋᓱᐊᖅᓱᖓ, ᐊᒻᒪᓗ ᐱᓇᓱᐊᖅᓂᐊᕋᒪ ᐋᔩᖃᑎᒋᓗᒋ ᑭᖑᓪᓕᖅᐹᒧ ᖃᓄᐃᓕᓂᐊᖅᓂᐅᔪᓄ 
ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓴᔨᑎᒍ): ᖁᔭᓐᓇᒦᒃ, ᐃᖕ. ᑕᐃᒫ? ᑲᔪᓯᒋᐊᖅᓗᑕ ᒪᑉᐱᒐᖅ 5ᒧ. ᓄᑕᕋ. 
 
ᓄᑕᕋᖅ (ᑐᓵᔨᑎᒍᑦ): ᐱᔾᔪᑎᓕᒃ ᐅᑎᖅᑎᕕᐅᒐᔭᕐᓂᕐᒧᑦ ᐱᓇᓱᐊᖅᐸᓪᓕᐊᓂᖅ ᐅᖅᓱᐊᓗᓪᓗᓂᕐᒧᑦ, ᔫᓂ 19, 
2002-2003-ᒧᑦ. ᑖᓐᓇ ᐊᒥᓲᓂᖓ ᓈᒻᒪᓐᓂᐊᕋᓗᐊᖅᐸᖃᐃ ᑎᓯᐱᕆ 31-ᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᓂᕆᐅᒃᑐᒍᑦ ᐅᑎᓛᖅᑐᒍᑦ ᑭᖑᓪᓕᖅᐹᖅᓯᐅᑦ 
ᐊᒥᓲᓂᕆᔭᖓᓂᒃ. ᐅᖃᓚᐅᖅᓯᒪᒐᒪ, ᑲᑎᒪᑎᓪᓗᑕ ᒫᔨᒥ ᓇᓗᓇᐃᖅᓯᒃᑲᓐᓂᕋᔭᖅᑐᒍᑦ ᐊᒻᒪᓗ ᐊᒥᓱᒃᑲᓐᓂᐅᔪᑦ 
ᐱᓇᓱᐊᖅᓯᒪᔪᑦ ᓯᕗᒧᐊᒃᑲᓐᓂᓚᐅᖅᑎᓪᓗᒋᑦ ᑎᓯᐱᕆ 31 ᒪᑐᕝᕕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᕝᕕᒃᓴᖓ ᐱᓇᓱᐊᕈᓐᓇᕋᔭᕐᓂᕐᒧᑦ ᑎᓯᐱᕆ 31-ᖑᒻᒪᑦ. ᓄᑖᒥᒃ 
ᑎᓴᒪᓕᒻᒥᒃ ᓂᐅᕕᓚᐅᕋᒪ 2001-ᖑᑎᓪᓗᒍ ᐊᒻᒪᓗ ᐊᑯᓂᐅᔪᒧᑦ ᐊᐅᓚᓂᖃᖃᑦᑕᕋᓗᐊᕐᒪᑕ. ᐊᐅᔭᐅᓚᐅᖅᑐᒥ 
ᓱᕋᓚᐅᕐᒪᑦ ᐊᒻᒪᓗ ᑕᐃᒪᐃᓪᓚᕆᒃᓯᒪᔪᖅ ᐅᖅᓱᐊᓗᓪᓗᓐᓂᕐᒧᑦ. 
 
ᐊᑯᓂᐅᔪᕐᓗ ᐃᓚᒃᓴᖏᑦ ᑎᑭᓐᓇᓱᐊᖅᐸᒃᑐᑦ, ᐱᓗᐊᖅᑐᒥᒃ ᓄᓇᓕᑦᑎᓐᓄᑦ ᖁᑦᑎᒃᑐᒥ. ᐃᓚᒃᓴᖏᓐᓂᒃ 
ᑎᑭᓴᐃᓚᐅᕋᒪ ᑭᓯᐊᓂ ᑎᑭᓚᐅᖅᓯᒪᖏᑦᑐᑦ ᓱᓕ. ᖃᐅᔨᒪᖏᓐᓇᑦᑕ ᖃᓄᑎᒋ ᐊᕿᖃᕐᓂᐊᕐᒪᖔᑕ ᑭᓯᐊᓂ 
ᐃᓚᒃᓴᖏᑦ ᑎᑭᓚᐅᖅᑎᓪᓗᒋᑦ ᐊᒻᒪᓗ ᐊᓯᖏᓐᓂᒃ ᐃᓄᒃᑕᖃᐅᒃᑲᓐᓂᑐᐃᓐᓇᕆᐊᖃᕐᒪᑦ ᑕᐃᒪᐃᓕᖓᔪᓂ. 
 
ᑮᓇᐅᔭᖃᖅᑎᑕᐅᒐᔭᕐᓂᖅ ᐊᑐᐃᓐᓇᐅᖏᓐᓇᕐᓂᐊᖅᐹ ᑎᓯᐱᕆ 31 ᐊᓂᒍᖅᓯᒪᓕᕋᓗᐊᖅᑎᓪᓗᒍ, ᐅᕝᕙᓘᓐᓃᑦ 
ᑭᖑᕙᕆᐊᖅᑕᐅᔪᓐᓇᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᓴᖅᑎᑦᑎᓯᒪᔪᒍᑦ ᑎᓯᐱᕆ 31 
ᒪᑐᕝᕕᒃᓴᐅᒐᔭᕐᓗᓂ ᐅᓪᓗᖓᒍᑦ. 
 
ᑕᐃᒪᐃᖏᓐᓇᖅᑐᖃᕐᓂᐊᖅᐸᑦ ᐊᒻᒪᓗ ᐃᓅᓪᓗ ᐊᐅᓚᑕᖓᒍᑦ ᓯᓚᑖᓃᑉᐸᑦ ᐃᓚᒃᓴᖏᓐᓂᒃ ᐱᓇᓱᐊᕐᓂᕐᒧᑦ, 
ᐅᕝᕙᓘᓐᓃᑦ ᐊᑭᓕᖅᑕᐅᒐᔭᕐᓂᕐᒧᑦ ᑭᖑᓪᓕᖅᐹᖅᓯᐅᑦ, ᐊᓯᖏᓪᓗ, ᕿᒥᕐᕈᔪᓐᓇᕋᔭᖅᑕᕗᑦ ᐊᑕᐅᓯᐅᓈᖅᑎᓪᓗᒋᑦ 
ᑐᓐᖓᓂᖓᒍᑦ. ᐱᓇᓱᐊᕈᑎᒋᔭᐅᔪᓕᒫᓄᑦ ᐊᒻᒪᓗ ᐱᔾᔪᑎᒋᔭᐅᔪᓕᒫᓄᑦ, ᐅᖃᖅᓯᒪᒐᑦᑕ ᑎᓯᐱᕆ 31 
ᒪᑐᔭᐅᕝᕕᒃᓴᕆᓪᓗᓂᐅᒃ ᐅᓪᓗᖓ ᐊᒻᒪᓗ ᑖᓐᓇ ᐅᓪᓗᖓ ᐊᑐᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖃᐅᔨᓚᐅᕋᑦᑕ ᐅᖅᓱᐊᓗᓪᓗᓚᐅᖅᓯᒪᓂᑦᑎᓐᓂᒃ 2002-ᒥ ᐊᒻᒪᓗ ᒪᑐᕝᕕᒃᓴᖃᕐᖢᓂ 
ᑎᓯᐱᕆ 31, 2002-ᒥ. ᐱᓕᕆᐊᖃᑐᐃᓐᓇᖅᐱᓰ 2002-ᒥ ᐅᖅᓱᐊᓗᓪᓗᓐᓂᕐᒧᑦ ᐱᓇᓱᐊᖅᑕᐅᓯᒪᔪᓂᒃ ᐊᒻᒪᓗ 
ᑕᐃᒪᐃᒻᒪᑦ ᑖᔅᓱᒥᖓ ᒪᑐᕝᕕᒃᓴᖃᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᑐᑭᓯᓐᖏᑕᕋ ᐊᐱᖅᑯᑎᖓ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖃᓄᐃᒃᓴᖏᑉᐸᑦ 
ᓇᓗᓇᐃᖅᓯᒋᐊᒃᑲᓐᓂᕐᓗᓂ ᑕᒪᔅᓱᒥᖓ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᔅᓱᒪᓂ 2002-ᒥ, ᖃᐅᔨᓚᐅᖅᓯᒪᒐᑦᑕ ᐅᖅᓱᐊᓗᒃ 
ᐱᐅᖏᓐᓂᖓᓄᑦ. ᓱᓕ 2002-ᒨᖓᕚ, ᐊᒻᒪᓗ ᒪᑐᕝᕕᒃᓴᖓ ᑎᓯᐱᕆ 31-ᖑᓪᓗᓂ. ᔮᓄᐊᕆ 1-ᖑᓕᖅᐸᑦ 2003-
ᖑᓕᕐᓂᐊᕐᒪᑦ, ᖃᓄᐃᓕᔭᐅᔪᕕᐅᓂᔪᑦ 2002-ᒥ ᑕᒪᓐᓇ ᒪᑐᕝᕕᒃᓴᕆᕙᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ ᒪᒥᐊᓇᖅ ᑐᓴᑦᑎᐊᖅᑲᐅᖏᓐᓇᒃᑭᑦ ᑭᖑᓪᓕᖅᐹᖓᓂ 
ᐅᖃᕆᐊᒃᑲᓐᓂᕈᓐᓇᕈᕕᑦ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓱᓕ 2002-ᖑᒻᒪᑦ, ᓈᒻᒪᓈᖅᓯᒪᑐᐃᓐᓇᖅᐹ ᑎᓯᐱᕆ 31 ᒪᑐᕝᕕᒃᓴᐅᖁᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᒃᐱᒋᔭᐅᓚᐅᕐᒪᑦ ᐅᖅᓱᐊᓗᒃᑖᒃᑲᓐᓂᓚᐅᕐᓂᖏᓐᓄᑦ ᒫᓐᓇᐅᔪᖅ ᑮᓇᐅᔭᓕᕆᓂᕐᒧᑦ 
ᐊᕐᕌᒍᑎᒋᓪᓗᓂᐅᒃ ᖁᑦᑎᓐᓂᖅᐹᒥᒃ ᐱᐅᓂᒃᓕᒻᒧᑦ ᐅᖅᓱᐊᓗᒃᑖᖔᖅᓯᒪᓂᖏᓐᓄᑦ ᖃᐅᔨᒪᔭᕗᑦ 
ᑕᕝᕙᓃᓕᕐᓂᖓᓄᑦ. ᐃᓄᐃᑦ ᐱᕕᒃᓴᖃᕐᒪᑕ ᓱᓕ ᐊᕐᕌᓂᐅᓚᐅᖅᑐᒥᒃ ᐅᖅᓱᐊᓗᒃᑖᓚᐅᖅᓯᒪᔪᑦ 
ᐊᒃᑐᐃᔭᐅᓯᒪᓂᖅᐸᑕ, ᑕᒪᒃᑯᓄᖓ ᐱᓇᓱᐊᕈᑎᖃᕈᓐᓇᕐᓗᑎᒃ. ᑕᐃᒪᐃᒻᒪᑦ ᑎᓯᐱᕆ 31 ᓂᕈᐊᕆᔭᐅᓯᒪᕗᖅ 
ᐅᓪᓗᖓᕆᓗᓂᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᓯᒃᑲᓐᓂᖓᓂᒃ ᐱᑕᖃᖅᐹ. ᐱᔭᕇᖅᐹ? ᐊᓯᖏᓐᓂᒃ 
ᐅᖃᐅᓯᒃᓴᖃᖅᑲᓐᓂᖅᐹ? ᐊᓯᖓᓂᒃ ᐅᖃᐅᓯᒃᓴᖃᖅᑐᖃᒃᑲᓐᓂᖏᒻᒪᑦ, ᓅᓐᓂᐊᓕᕐᒥᔪᒍᑦ ᒪᒃᐱᖅᑐᒐᖅ 5-ᒧᑦ. 
 
ᐊᔾᔨᐅᖏᑦᑐᑦ ᐱᔪᓐᓇᐅᑎᓄᑦ $2,165,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖃᑎᖃᖅᑐᑦ. 
 

 



ᐊᐃᕝᕕᖅ, ᑎᓯᐱᕆ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2235 

ᐃᒃᓯᕙᐅᑕᖅ (ᑐᓴᔨᑎᒍᑦ): ᑲᑎᓕᒫᕐᓗᒋᑦ ᐱᓕᕆᕝᕕᐅᔪᑦ, $2,165,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᓯ . ᒪᑉᐱᒐᖓ 6. ᐅᖃᐅᓯᒃᓴᓕᑦᑕᖃᖅᑳ ᑕᕝᕙᓂ? ᐱᑕᖃᖏᑉᐸᑦ, 
ᓈᓴᐅᑎᖏᓐᓅᕐᓗᑕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ. ᐊᓪᓗᐃᒐᒪ ᒪᑉᐱᖅᑐᒐᕐᒥᒃ ᐊᑖᓂ ᐱᓕᕆᔾᔪᑎᐅᔪᓄᑦ. ᐱᑕᖃᒻᒪᑦ ᓱᓕ 
$135 ᑕᐅᓴᓂᑦ ᐊᑭᓕᖅᓱᐃᑎᓄᑦ ᑕᒪᑐᒧᖓ. ᐃᓚᒋᔭᐅᒐᒪ ᓴᓇᔭᐅᓂᖓᓄᑦ ᐃᖃᓗᐃᑦ ᐋᓐᓂᐊᕕᒃᓴᖓᓄᑦ. 
 
ᑕᒪᑐᒧᖓ ᐊᑭᓖᔾᔪᑎᒧᑦ ᑐᕌᒥᔪᖅ ᓴᒃᑯ ᐅᕝᕙᓘᓐᓃᑦ ᐅᓇ ᒐᕙᒪᒃᑯᓐᓅᖓᕚ, ᐱᓕᕆᕕᒋᔭᖓ ᓴᓇᔪᓕᕆᔨᒃᑯᑦ 
ᐊᑭᖓᑕ ᐃᓚᒋᔭᖓ ᐊᓯᖏᓐᓄᑦ ᐊᖏᖃᑎᒌᒍᑕᐅᓇᓱᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᒃᓯᕙᐅᑖᖅ, ᑖᓐᓇ ᐊᑭᓖᓂᖅ ᑐᕌᖓᔪᖅ ᓴᓇᔪᓕᕆᔨᒃᑯᓐᓄᑦ ᐃᑲᔪᖅᓯᓂᐊᖅᑐᖅ 
ᑲᒪᒋᔭᖃᓕᖅᑲᑕ ᓴᖅᑭᑕᐅᕙᓪᓕᐊᓂᖓᓂᑦ ᐱᓕᕆᐊᒃᓴᐅᑉ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓱᓕᒃᑲᓐᓃᖅ? ᑐᑑ. 
 
ᑐᑐ: ᐃᒃᓯᕙᐅᑖᖅ, ᑖᓐᓇᐅᓇ ᐃᓚᒋᐊᕈᑎᒋᔭᖓ ᐊᑭᖓᑕ ᖄᖓᒍᑦ ᐊᒻᒪᓗ ᐅᖓᑖᒍᑦ, $590 ᑕᐅᓴᓐ 
ᓇᓗᓇᐃᖅᑕᐅᓯᒪᔪᖅ ᒪᑉᐱᑦᑐᒐᖓᓂ ᐊᑦᔨᓴᐃᓐᓇᖏᓐᓄᑦ ᐊᑭᒋᔭᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᒃᓯᕙᐅᑖᖅ, ᐃᓚᒋᐊᕈᑕᐅᔪᖅ ᐱᓕᕆᕕᐊᑕ ᓴᓇᔪᓕᕆᔨᒃᑯᑦ ᑲᒪᒍᓐᓇᖅᓯᓂᐊᕐᒪᑕ 
ᐱᓕᕆᐊᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᓯᖃᑉᐹ? ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᒧᐊᕐᓗᖓ, ᐱᒋᐊᕐᓗᖓ ᐊᑖᓂᒃ ᐊᒻᒪᓗ ᐸᐅᖓ. ᑕᕝᕙᓂ ᐊᐅᓚᔾᔪᑎᓂ, 
ᐱᑕᖃᒻᒪᑦ $86 ᑕᐅᓴᓂᑦ ᐊᑐᖅᑐᐊᓂᕐᒧᑦ ᐊᓪᓚᕕᒻᒥᑦ ᓄᓇᕗᑦ ᐃᓐᓗᓕᕆᔨᒃᑯᓐᓄᑦ. 

ᐃᓱᒪᑐᐃᓐᓇᖅᑐᖓ ᐊᒻᒪᓗ ᕿᓂᕐᓗᖓ ᐊᓯᐊᒍ ᓄᑖᒥᒃ ᐊᓪᓚᕕᒃᓴᒥᑦ ᐸᕐᓇᐃᕕᒻᒥ. ᐃᓱᒪᑐᐃᓐᓇᖅᑐᖓ ᓱᒻᒪ 
ᐅᕙᓃᒻᒪᖔᖅ ᐊᒻᒪ ᐅᕙᓃᖔᕋᓂ ᐃᓪᓗᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑦᔪᑎᒋᓪᓗᒍ, ᐃᒃᓯᕙᐅᑖᖅ, ᓴᓇᔪᓕᕆᔨᒃᑯᑦ ᐊᑭᓖᖃᑦᑕᕐᒪᑕ 
ᐊᓪᓚᕕᖃᓐᓂᕐᒥᓄᑦ ᐱᓕᕆᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓕ ᑯᐊᐳᕇᓴᒃᑯᑦ, ᑐᓵᑐᐃᓐᓇᖅᑐᒍ. ᐅᓈ ᐊᓯᒃᑲᓐᓂᐊ $86 ᑕᐅᓴᓐ ᖄᖓᒍᑦ 
ᑯᐊᐳᕇᓴᒃᑯᑦ ᑮᓇᐅᔭᖃᑦᑎᑕᐅᓂᖓᒍᑦ ᐊᓪᓚᒃᕕᒻᒧᑦ ᑕᒫᓂ ᐊᕐᕌᒍᒧᑦ? 
 
ᑮᓇᐅᔭᖃᑦᑎᑕᐅᒐᔭᓐᖑᐊᕋᓗᐊᕐᒪᑦ ᐊᓪᓚᕕᖃᕐᓂᕐᒧᑦ ᑕᒪᐅᖓ ᐊᕐᕌᒍᒧᑦ. ᐃᒪᖃᖃᐃ ᑕᒪᓐᓇ ᐅᖓᑖᓄᑦ 
ᖄᖓᒍᓪᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓪᓗᓕᕆᔨᔾᔪᐊᒃᑯᑦ ᐊᓪᓚᒃᕕᖃᓚᐅᕋᓗᐊᕐᒪᑕ 
ᑐᕋᐃᒍᕌᒻ ᐃᓪᓗᖁᑎᖓᓄᑦ, ᐊᐅᓛᕐᓚᐅᕐᒪᑕ ᐸᕐᓇᐃᕕᒻᒧᑦ. ᐊᑐᖅᑕᐅᒍᓐᓃᖅᑐᖅ ᑕ ᐃᓐᓇ ᕿᒪᑦᑕᐅᓯᒪᔪᖅ, 
ᑕᐃᓐᓇ ᐊᑐᓕᖅᑕᐅᓚᐅᕐᒪᑦ ᐃᓕᖅᑯᓯᓕᕆᔨᒃᑯᓐᓂᑦ. 
 
ᐅᑯᓄᖓ, ᐃᓕᖅᑯᓯᑐᖃᕐᒧᑦ, ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓐᓇᑐᖃᐃ ᐃᓅᓱᒃᑐᐃᓪᓗ ᐃᓂᒃᓴᖃᓐᓂᖅᓴᐅᓕᓚᐅᕐᒪᑕ 
ᐊᑭᓕᖅᑕᐅᓚᐅᖅᑐᓂ ᑖᒃᑯᓇᓐᖓᑦ ᓴᓇᔪᓕᕆᔨᒃᑯᓐᓂᑦ. 
 
ᑕᐃᓐᓇ ᓄᑖ ᐃᓂᐅᔪᖅ ᐸᕐᓇᐃᕕᒻᒥ ᑐᒃᓯᕋᐅᑎᒋᔭᑦᑎᓐᓂ ᐅᕙᓂ $86 ᑕᐅᓴᓐ ᐆᒧᖓ ᓄᑖᒧᑦ 
ᐃᓪᓗᓕᕆᔨᔾᔪᐊᒃᑯᑦ ᐃᓂᒃᓴᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓕᐅᖅᑲᒐᒪᖃᐃ, ᖃᐅᔨᒪᔭᕋ ᐃᓪᓗᓕᕆᔨᔾᔪᐊᒃᑯᑦ ᐊᑐᖅᑐᐊᕈᑎᒃ ᐃᓂᐅᔪᒥᒃ 
ᑕᐃᑲᓂ ᑐᕋᐃᒍᕌᒻ ᐃᓪᓗᖁᑎᖓᓂ, ᑮᓇᐅᔭᖁᑎᖃᕆᐊᖃᕋᔭᒻᒪᑕ ᐊᑐᖅᑐᐊᕈᑎᖏᓐᓄᑦ ᐊᕐᕌᒍᒧᑦ. 
 
ᐱᓕᕆᕕᐅᔪᖅ ᐊᐅᓛᕋᐃᒻᒪᑦ ᐃᓪᓗᒧᑦ ᐊᓯᐊᓄᑦ, ᔭᒐᐃᖃᑦᑕᑉᐹ ᑕᐃᒃᓱᒥᖓ ᕿᒪᑦᑕᒥᓄᑦ 
ᑮᓇᐅᔭᖃᑦᑎᑕᐅᓂᖓᓄᑦ? 
 
ᐊᒻᒪᓗ, ᐃᓱᒪᑐᐃᓐᓇᖅᑐᖓ ᑮᓇᐅᔭᓂᑦ ᓴᓂᖅᕙᐃᓯᒪᔪᒃᓴᐅᓚᐅᕐᒪᑕ ᐊᑐᖅᑐᐊᓂᖓᓄᑦ ᑮᓇᐅᔭᖁᑎᒥᒍᑦ ᐊᒻᒪᓗ 
ᐊᐅᓛᕐᒪᑕ ᐊᓯᐊᓄᑦ ᑕᐃᒪᓖ ᑐᑭᖃᑉᐸ ᔭᒐᐃᔪᑦ ᑮᓇᐅᔭᖁᑎᒥᓂᑦ, ᓄᑖᓂᑦ ᑮᓇᐅᔭᖅᑖᕆᐊᖃᑉᐸᑦ ᑖᒃᓱᒧᖓ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐃᖕ. 
 

 



ᐊᐃᕝᕕᖅ, ᑎᓯᐱᕆ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2237 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓂᐅᔪᖅ, ᐊᑐᖅᑐᐊᓂᐅᔪᖅ ᐸᕐᓇᐃᕕᒻᒥᑦ, 
ᒪᒥᐊᓇᖅ, ᑐᕋᐃᒍᕌᒻ ᐃᓪᓗᖁᑎᖓᓂ ᑎᒍᒥᐊᖅᑕᐅᓚᐅᖅᑐᖅ ᓴᓇᔪᓕᕆᔨᒃᑯᓐᓂᑦ. 
 
ᐊᑐᖅᑐᐊᖅᑕᐅᓚᐅᖅᑐᖅ, ᐊᑭᓖᓚᐅᖅᑐᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᒻᒪᓗ ᓱᓕᔪᑎᒃ, ᑕᐃᒪᐃᑦᑐᒥ, ᓄᓇᕗᑦ 
ᐃᓪᓗᓕᕆᔨᔾᔪᐊᒃᑯᖏᓪᓗ. 
 
ᑕᐃᒪᐃᒻᒪ, ᐊᑦᑐᐃᓂᐊᖃᕐᒪᑕ ᐅᑯᓄᖓ ᐃᓪᓗᓕᕆᔨᑯᓄ ᑲᖔᖅᓇᕐᓱᓂᓗ. ᐃᒪᐃᑦᑐᖃᕐᓱᓂᓗ ᐃᓚᒋᐊᕈᑎᓄ 
ᑭᖒᒪᔭᐅᓯᒪᔪᓄ ᐅᑯᓄᖓᐅᖏᑦᑐᖅ ᓴᓇᔪᓕᕆᔨᑯᓐᓅᖏᑦᑐᖅ ᑐᑦᓯᕋᖅᓯᒪᓪᓗᑎ ᑮᓇᐅᔭᓂ, ᐃᓚᒋᐊᕈᑎᒧ 
ᐃᓂᑦᓴᖓᓄ, ᐅᕝᕙᓗ ᐊᑐᖅᑐᐊᕈᑎᒧ ᐅᑯᓄᖓ ᐃᓪᓗᓕᕆᔨᑯ ᑯᐊᐳᕇᓴᖏᓄ. 
 
ᐃᒻᒪᖃ ᐃᓕᖁᓯᓕᕆᔨᑯ ᐃᒪᐃᑦᓯᒪᔪᐃᑦ ᓄᑦᑎᖅᓯᒪᔪᐃᑦ, ᐃᒪᐃᓐᓇᔭᖅᒪᑕ ᑐᑦᓯᕋᖅᓯᒪᓗᑎ ᐅᑯᓂᖓ ᑭᒡᒐᑐᖅᓗᑎ 
ᐃᓕᖁᓯᓕᕆᔨᑯᓂ, ᐃᒪᐃᓂᖃᕐᓯᒪᒻᒪᐅᓐᓃᑦ ᐃᒪᐃᑦᓱᓂ ᐃᓪᓗᓕᕆᔨᑯ ᑯᐊᐳᕇᓴᑯᖏᑦᑕ ᖃᓄᐃᓐᓂᕆᔭᖏᓄ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᓱᓕ ᓇᓗᒐᓚᑦᑐᖓ, ᐃᓱᒪᒋᑦᓱᒍᑦᑕᐅᖅ ᐃᒪᐃᒋᐊᖓᓄ ᑮᓇᐅᔭᓂ ᑮᓇᐅᔭᑦᓴᒫᓄ 
ᐅᑯᓄᖓ ᐊᑐᖅᑐᐊᖅᓂᐅᔪᓄ ᐃᓂᑦᓴᐅᔪᒧ ᐃᓕᖓᔪᑦ ᑯᐊᐳᕇᓴᒧ ᐅᕝᕙᓗ ᐱᓕᕆᕕᖕᒧ ᐅᕝᕙᓗ ᖃᓄᑭᐊᖅ 
ᐅᑯᑎᒎᓇ ᐊᒻᒪᓗ ᖃᐅᔨᒪᖏᒃᑲᓗᐊᖅᑐᖓ ᓱᒻᒪᐅᓂᖓᓄ ᐱᓂᖏᒋᐊᖏᓐᓄ ᑮᓇᐅᔭᑦᓴᒫᖏᓐᓂ ᑖᓚᓂ ᐅᑯᓇᖓ 
ᐊᑕᐅᓯᖅᒥ ᐃᓂᐅᔪᒥ ᐅᕗᖓ ᓇᓪᓕᐊᓄᑦ. 
 
ᐃᒪᐃᑲᓗᐊᖅᓱᓂ ᐱᓕᕆᔭᕆᑦᓱᓂᐅ ᐃᓗᐊᓂ ᓴᓇᔪᓕᕆᔨᑯ ᐃᒪᐃᑦᓱᑎ ᐊᑭᓕᖅᓱᐃᓪᓗᑎ ᐊᑐᖅᑐᐊᖅᑕᐅᓂᐊᓄ 
ᐊᑭᖏᓄ ᐅᑯᓄᖓ ᐃᓪᓗᓕᕆᔨᑯ ᑯᐊᐳᕇᓴᖏ ᓯᕗᖓᒍᑦ, ᐃᓛ, ᐃᒪᐃᓕᓇᓱᐊᕐᑐᖓ ᑕᒪᓐᓇ 
ᖁᕝᕙᓯᓛᖑᒋᐊᖓᓄ ᑖᓚᓂ ᐱᔭᕇᖅᓯᒪᑦᓱᓂᒋᑦᑕᐅᖅ ᑮᓇᐅᔭᑦᓴᐃᑦ ᐃᓕᖓᓂᖃᕐᑐᐃ ᐊᑐᖅᑐᐊᖅᑕᖏᓄ 
ᐊᑭᖏᓄ ᐱᓯᒪᔭᖏᓄ ᐃᓗᐊᓂ ᑐᕋᐃᒍᕌᒻ ᐃᓪᓗᖁᑎᐊᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᐄᖕ, ᐃᑦᓯᕙᐅᑕ. ᐱᔭᕆᐊᑭᓛᖑᔪᖅ ᐅᖃᐅᓯᕆᓂᐊᕐᓗᒍ ᐃᒪᐃᓕᖓᓂᖃᕐᓱᑎ 
ᐃᓕᖓᓂᖃᕐᑐᐃᑦ ᐅᕗᖓ ᐃᓕᖁᓯᓕᕆᔨᑯ ᐅᕝᕙᓗ ᓄᓇᕗᒥ ᐃᓪᓗᓕᕆᔨᑯ ᑯᐊᐳᕇᓴᖏ, ᐱᑕᖃᖅᒪ 
ᐃᓚᒋᐊᕈᑎᓄ ᖃᓄᐃᓪᓗᐊᖅᓂᖏᓄ ᐃᒪᐃᑦᑐᓂ 286 ᑕᐅᓴᓐ ᑖᓚᓂ ᐃᒪᐃᒻᒪᓗ ᓴᓇᔪᓕᕆᔨᑯ ᑐᑦᓯᕋᖅᓯᒪᓪᓗᑎ. 
 
ᑕᐃᒪᐃᒧ, ᐃᒻᒪᖃᓗ ᐃᓪᓗᓕᕆᔨᑯ ᑯᐊᐳᕇᓴᑯᖏ ᓇᔫᑎᓯᒪᓪᓗᑎ ᐃᓗᐊᓂ ᑐᕋᐃᒍᕌᒻ ᐃᓪᓗᖁᑎᐊᓂ ᐊᒻᒪ 
ᐃᓕᖁᓯᓕᕆᔨᑯ ᐅᑯᑎᒎᓇ ᐊᖏᓪᓕᒋᐊᖅᑕᐅᓂᐊᓄ ᐊᒻᒪᓗ ᓄᑦᑎᖅᓂᖏᓄ ᐸᖅᓇᐃᕕ ᐃᓪᓗᖁᑎᐊᓄ, 
ᐃᒪᐃᓕᔪᖓᓕ ᑐᑦᓯᕋᖅᑕᐅᓯᒪᔪ ᐃᒪᐃᓕᖓᓇᔭᕐᒪᑕ ᐅᑯᓄᖓ ᐃᓕᖁᓯᓕᕆᔨᑯᓄ ᐃᒪᐃᑦᑐᓄ 86 ᑕᐅᓴᓐ ᑖᓚᐃ. 
 
ᑕᐃᒪᐃᒧ, ᖃᐅᔨᒪᖏᒃᑲᓗᐊᖅᑐᖓ ᐃᒻᒪᖃ ᑐᑭᓯᓐᓇᓂᖅᓴᐅᒋᐊᖓᓄ. ᐱᑕᖃᕐᒪ ᐃᓚᒋᐊᕈᑎᓄ 
ᖃᓄᐃᓐᓄᐊᖅᓂᖓᓄ ᐃᓕᖓᔪ ᒐᕙᒪᑯᓄ ᑭᖒᒪᓯᒪᔭᖏᓄ ᓴᕿᐸᓪᓕᐊᔪᓂ ᐅᑯᓇᖓ ᓴᓇᔪᓕᕆᔨᑯ ᐊᒻᒪ 
ᐱᔨᑦᓯᖅᑕᐅᓂᖏᓄ ᑕᒫᓂ. ᑖᓐᓇ 286 ᑕᐅᓴᓐ ᑖᓚᐃ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᑦᓱᖓ ᑐᑭᓯᒋᐊᒥ ᒥᓂᔅᑕ ᖃᓄᐃᓕᓂᐊᓄ ᒫᓐᓇᐅᔪᖅ. ᑖᓐᓇ ᓄᑖᖅ ᐃᓂᓴᐅᔪ 
ᖁᓛᓃᑦᑐ ᖃᓄᐃᑑᓯᒪᓂᕆᔭᖏᓄ ᑕᐃᒪᐃᒧᓗ ᐃᓱᒪᒋᑦᓱᒍ ᑕᐃᒪᐃᓕᒋᐊᖓᓄ. 

ᒥᓂᔅᑕ ᖃᓄᖅ ᐃᓱᒪᒋᔭᖃᕐᓯᒪᕙ ᖃᑦᓯᐅᓂᖏᓄ ᑕᒪᐃᓄ ᐃᒪᐃᑦᓱᓂᓗ ᑖᓐᓇ 86 ᑕᐅᓴᓐ ᑖᓚᐃ ᐃᓕᖓᔪᐃ 
ᐊᖅᕌᒍᒧ ᐃᒪᐃᒻᒪᓗ ᑯᐊᐳᕇᓴᑯ ᐊᑭᓕᖅᓱᐃᓂᖏᓄ ᑖᒃᑯᓄᖓ ᐊᓪᓚᕕᖏᑦᑕ ᐊᑐᖅᑐᐊᖅᑕᐅᓂᖏᓄ ᐅᕝᕙᓗ 
ᐅᖓᑎᐊᓅᖅᓂᕐᓴᐅᕙᑦ ᑕᒪᑐᒪ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᑕᐃᒪᐃᒧᑦ ᑕᒪᓐᓇ 86 ᑕᐅᓴᓐ ᑖᓚᐃ ᐃᒪᐃᓕᖓᑦᓱᑎ 
ᐃᓕᖓᓪᓗᑎ ᖃᓄᐃᓪᓗᐊᖅᓂᖏᓄ ᐃᓗᐊᓂ ᖃᑦᓯᐅᓂᖏᓄ ᐃᓗᐊᓂ ᒫᓐᓇᓂᓴᐅᔪ ᐊᕐᕌᒍᒧ. ᑕᒪᐃᓄ 
ᐊᕐᕌᒍᓕᒫᖅᓯᐅᑎᖓᓄ ᐊᑭᖏᓄ ᐃᒪᐃᑦᑑᒐᔪᑉᐸᑦᓱᓂ ᐃᒪᐃᑦᓱᓂ 103 ᑕᐅᓴᓐ ᑖᓚᐃ ᑕᐃᒪᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᐅᕚ? ᒪᒥᐊᓇᖅ. ᑲᔪᓯᒋᐊᖅᓗᑕ ᒪᑉᐱᒐᖅ 6ᒧ. ᓇᓪᓕᐊᓂ ᐅᖃᐅᓯᑦᓴᓂ. 
ᐃᒻᒪᖃ ᐱᑕᖃᖏᑉᐸ ᐅᖃᐅᓯᑦᓴᓂ, ᓴᓇᔪᓕᕆᔨᑯ ᐊᒻᒪ ᐱᔨᑦᓯᖅᑕᐅᓂᖏᓄ. ᐃᓚᒋᐊᕈᑏᑦ 
ᖃᓄᐃᒋᐊᖅᑕᐅᓂᖏᓄ. ᒫᓐᓇᓂᓴᐅᓗᐊᖏᑦᑐᐃᑦ, 164 ᑕᐅᓴᓐ ᑖᓚᐃ. ᒫᓐᓇᓂᓴᐅᓗᐊᖏᑦᑐᐃᑦ 
ᖃᓄᐃᒋᐊᖅᑕᐅᓂᖏᓄ. ᓈᒻᒪᕿᓰ?  
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐᑦ 164 ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᐅᓚᓂᕆᔭᖏᓐᓄ, 118 ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐᑦ ᐊᐅᔭᓕᕆᓂᖏᓄ ᐱᔨᑦᓯᖅᑕᐅᓂᖏᓄ. 135 ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ: (ᑐᓵᔨᑎᒍ): ᑲᑎᑦᑐᑦ ᐱᓕᕆᕕᖕᓄ. 135 ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): 282 ᑕᐅᓴᓐ ᑖᓚᐃ, ᒫᓐᓇᓂᓴᐅᓗᐊᖏᑦᑐᐃ ᖃᓄᐃᑕᐅᓂᖏᓄ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᑉᐱᖅᓗᒍ ᒪᑉᐱᒐᖅ. ᒪᑉᐱᒐᖅ 7ᒧ. ᓇᓪᓕᐊᓂ ᐅᖃᐅᓯᑦᓴᓂ ᑖᑦᓱᒪᖓ ᒪᑉᐱᒐᖅᒧ? 
ᒪᑉᐱᒐᖅ 7. ᓄᑕᕋ. 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᓚᐅᖏᑦᑐᒍ ᓱᓕ ᐅᑯᓂᖓ 20 ᑕᐅᓴᓐ ᑖᓚᓂ. 100 ᑕᐅᓴᓐ 
ᑖᓚᐃ ᒫᓐᓇᓂᓴᐅᓗᐊᖏᑦᑐᐃᑦ ᖃᓄᐃᑕᐅᓂᖏᓄ. ᖃᓄᖅᓕ ᖃᐅᔨᒪᕕᑦ ᖃᑦᓯᐅᓂᖏᓄ ᑮᓇᐅᔭᐃᑦ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ ᐅᑯᐊᓕᒫᑦ ᐃᓗᐊᓃᑦᑐᒧᑦ ᐊᐅᓛᖅᑕᐅᓂᐅᔪᑦ 
ᓴᓇᔪᓕᕆᔨᒃᑯᓐᓄᑦ ᑐᓴᐅᒪᔭᐅᔾᔪᑎᒍᑦ ᐱᑕᖃᕆᐊᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋ. 
 
ᓄᑕᕋᖅ (ᑐᓵᔨᑎᒍᑦ): ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᐊ ᐊᐅᓛᖅᑕᐅᓯᒪᔪᑦ, ᓇᓪᓕᐊᒃ ᐱᓕᕆᕕᐅᔪᓂᑦ ᓄᐃᑕᐅᕙᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, $12 ᑕᐅᓴᓐ ᐅᑯᓇᓐᖔᖅᑐᖅ ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐊᐅᓚᑦᑎᔾᔪᑏᑦ. $100 ᑕᐅᓴᓐ ᐅᕙᖓᑦ ᓴᓇᔪᓕᕆᔨᒃᑯᓐᓂᑦ ᐅᑯᓇᓐᖓ ᓄᓇᓕᓐᓂ 
ᒐᕙᒪᓕᕆᓂᕐᒧᑦ, ᐅᑯᓄᖓ ᐃᖏᕐᕋᓲᖁᑎᖏᓐᓄᑦ. 
 
ᖃᐅᔨᒪᓪᓚᕆᖏᑦᑐᖓ ᓇᓪᓕᐊᒃ ᐅᖃᐅᓯᕆᒻᒪᖔᒍ, ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᕈᓐᓇᖅᑲᑦ, 
ᓇᓗᓇᐃᑎᐊᑲᓐᓂᕈᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ ᐱᓕᕆᐊᑕ ᐊᐅᓛᖅᓯᓂᖓ, ᐅᖃᖅᓯᒪᒻᒪᑦ ᐅᕙᓂ ᐱᓕᕆᕕᐅᑉ ᓄᓇᓕᓐᓄ 
ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 2002-2003 ᐊᒻᒪᓗ ᐊᑦᔨᐅᖏᑦᑐᒃᑯ ᑐᒃᓯᕋᐅᑎᓄᑦ ᐊᒻᒪᓗ 
ᐊᖏᖅᑕᐅᓯᒪᖏᑦᑐᓄᑦ, ᐅᕙᓂ ᐅᖂᑕᓕᒻᒥ ᐱᑕᖃᒻᒪ $12 ᑕᐅᓴᓂ ᑮᓇᐅᔭᓂᑦ. ᐊᒻᒪᓗ ᐃᒪᓐᓇᓂᑦ $112 ᑕᐅᓴᓐ 
ᑲᑎᑦᑐᒋᑦ. 
 
ᐊᐱᕆᒐᓱᐊᖅᑐᖓ ᐊᐅᓛᖅᑕᐅᒐᔭᕐᒪᖔᑕ ᓴᓇᔪᓕᕆᔨᒃᑯᓐᓄᑦ ᐅᕙᖓᓐ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ  
ᐃᖏᕐᕋᔪᓕᕆᔨᒃᑯᓐᓂᑦ. ᖃᐅᔨᒪᕚ ᒥᓂᔅᑕ ᓇᓪᓕᐊᓐᓂᒃ ᐱᓕᕆᕕᒻᒨᓂᐊᕐᒪᖔᑕ? ᐊᒻᒪᓗ ᖃᓄᓪᓕ ᖃᐅᔨᒪᓐᓂᖅᑭᑦ 
ᐃᒪᓐᓇᓂᑦ ᐱᒋᐊᖃᓚᐅᖅᑐᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊᓕᒫ ᓴᓇᔪᓕᕆᔨᒃᑯᓅᕐᓂᐊᖅᑐᑦ ᐱᖁᑎᒃᑯᕕᖏᓐᓄᑦ 
ᐊᒻᒪᓗ ᓱᓇᒐᓚᖃᕝᕕᖏᓐᓄᑦ ᐊᑐᖅᑕᐅᓂᖓᓄ ᐃᖏᕐᕋᓲᓕᕆᓂᕐᒧᑦ ᐊᓪᓚᒃᕕᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᑐᐊᕕᓐᓇᖅᑐᑕᖃᓐᓂᖅᑳ? ᑕᐃᒫᖏᓐᓈ ᑖᒃᑯᐊ ᑮᓇᐅᔭᐃᑦ 
ᐊᑐᕈᒪᕕᓯᐅᒃ? ᖁ.ᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᑖᓐᓇ ᐊᑦᔨᐅᖏᑦᑐᒃᑯ ᑐᒃᓯᕋᕈᑎᓅᖓᖏᑦᑐᖅ. 
ᐃᓚᒋᐊᕈᑎᐅᔪᑦ ᑐᒃᓯᕋᐅᑎᓄᑦ, ᐃᓗᐊᓃᑦᑐᓄᑦ ᐊᐅᓛᖅᓯᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᓴᓇᔪᓕᕆᔨᒃᑯᑦ ᑐᓂᓯᐅᖅᑲᐃᔪᑦ ᐊᑭᑐᔫᑎᓄᑦ 
ᑳᓐᑐᕌᖑᔪᓂᑦ. ᑕᐃᒫᖑᕚ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐃᒃᓯᕙᐅᑖᖅ, ᐱᔪᒪᔭᐅᓯᒪᔪᖅ ᑐᓂᒐᓱᑐᐃᓐᓇᖅᑕᕗᑦ 
ᓄᓇᓕᓐᓂ ᒐᕙᒪᖑᔪᑦ ᐃᖏᒃᕋᔪᓕᕆᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑕᐃᒫ? ᓄᓇᓕᓐᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᓂᖅ 
ᐊᖏᖅᑕᐅᓯᒪᖏᑦᑐᑦ ᒫᓐᓇ, $12 ᑕᐅᓴᓐ ᐅᖂᑕᖅᓯᒪᔪᑦ. ᑲᑎᑦᑐᒋᑦ ᐊᐅᓚᑦᑎᔾᔪᑕᐅᔪᑦ $12 ᑕᐅᓴᓐ 
ᐅᖂᑕᖅᓯᒪᔪᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖏᕐᕋᔪᓕᕆᓂᕐᒧᑦ $100 ᑕᐅᓴᓐ ᐅᖂᑕᖅᓯᒪᔪᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᖏᕐᕋᔪᓕᕆᓂᕐᒧᑦ $100 ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᑉ $112 ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ. ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᐊᖏᖅᑕᐅᓯᒪᖏᑦᑐᑦ. 
ᐅᖃᐅᓯᒃᓴᐃᑦ? ᐅᐃᓕᐊᒻᔅ. ᑎᒥᒋᔭᖓᑕ ᐱᔨᖅᓯᖅᑕᐅᓂᖏᓐᓄᑦ $64 ᑕᐅᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔪᖓ ᑭᖑᓪᓕᖅᐹᒧᑦ $1 ᒥᓕᐊᓐ, 293 ᑕᐅᓴᓐ 
ᑮᓇᐅᔭᖃᑦᑎᑕᐅᓂᖓᒍᑦ ᐊᓯᒃᑲᓐᓂᖏᓐᓄᑦ ᐊᐅᓚᑦᑎᔾᔪᑎᐅᔪᓄᑦ ᓄᓇᕗᑦ ᓯᓚᑦᑐᖅᓴᖅᕕᖏᓐᓄᑦ ᐊᒻᒪᓗ 
ᐊᖏᓕᓪᒋᐊᓪᓗᒍ ᐊᑭᖓ ᐊᓯᒃᑲᓐᓂᖏᓐᓄᑦ ᐃᓕᓐᓂᐊᖅᑏᑦ ᐃᓪᓗᖃᑦᑎᑕᐅᓂᖏᓐᓄᑦ. ᐅᖃᕐᓂᐊᕐᕋᒪ 
ᖃᓪᓗᓈᑎᑐᑦ. 
 
(ᑐᓵᔨᒃᑰᓂᖓ ᐃᓱᓕᑦᑐᖅ) ᐅᖃᐅᓯᖃᕈᒪᔪᖓ ᑮᓇᐅᔭᓕᕆᔩ ᖃᐅᔨᓴᕐᓂᕐᒧᑦ ᐅᓂᒃᑳᖓᓂ ᒪᑉᐱᑦᑐᒐᖅ 22, ᓇᒻᒪ 
16, ᖃᐅᔨᓴᖅᑕᐅᓂᖃᑦᑎᓪᓗᒋᑦ, ᐅᑦᔨᕈᓱᓚᐅᕋᑦᑕ ᑖᒃᑯᐊ ᓯᓚᑦᑐᖅᓴᖅᕕᒃᑯᑦ ᑎᑎᖅᑲᖁᑎᖏᓐᓂ, ᐃᓯᖅᑐᓂ 
ᑮᓇᐅᔭᐃᑦ ᐃᓪᓗᖃᑦᑎᐅᔪᓄᑦ ᒥᑭᓪᓕᒋᐊᕐᓂᕐᒪᑕ ᐊᕐᕌᒍᓚᐅᖅᑐᒥ ᒪᓕᑦᑐᒍ ᓯᓚᑦᑐᖅᓴᖅᕕᒃᑯᑦ ᑎᑎᖅᑲᖁᑎᖏᓐᓂ, 
ᐃᓗᓕᖃᖏᑦᑐᖅ ᐊᑭᓖᔾᔪᑎᐅᔪᖅ ᑎᓴᒪᖓᑦ, ᐃᓪᓗᖃᑦᑎᐅᔪᓄᑦ ᐃᒪᓐᓇᐅᓚᐅᖅᑐᖅ 80%. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ, ᑮᓇᐅᔭᓂᑦ ᐊᑐᓐᓂᖅᓴᐅᓕᕐᒪᖔᑕ ᑖᒃᓱᒧᖓ ᐊᒻᒪᓗ ᐊᑐᖅᑕᐅᖏᓐᓂᖃᓕᖅᑐᓂ 
80% -ᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 

 



ᐊᐃᕝᕕᖅ, ᑎᓯᐱᕆ 3, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2241 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐱᓯᒪᖏᓇᒃᑭᑦ ᓇᓗᓇᐃᖅᑕᐅᓯᒪᓂᖏᑦ ᐃᓄᖃᖏᑦᑐᓄᑦ 
ᓇᓗᓇᐃᖅᑕᐅᓂᖓ ᓄᓇᕗᑦ ᓯᓚᑦᑐᖅᓴᖅᕕᒻᒥ ᐃᓪᓗᖁᑎᖏᓐᓃᑦᑐᓄᑦ. ᑕᒪᓐᓇ ᒥᓂᔅᑕᖓᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑭᐅᒍᓐᓇᖅᑕᖓ ᐅᕝᕙᓘᓐᓃᑦ ᓄᓇᕗᑦ ᓯᓚᑦᑐᖅᓴᖅᕕᒻᒥᐅᑦ ᐊᖏᔪᖅᑲᐅᑎᖏᑕ. ᑭᓯᐊᓂᓕ 
ᐅᖃᕈᓐᓇᖅᑯᖓ ᑐᑭᓯᒋᐊᓂᐊᖅᐸᕋ ᐃᓕᒃᓯᓐᓄᑦ ᑭᒡᒐᑐᕐᓗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᐱᑕᖃᒃᑲᓂᖅᑳ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑐᒃᓯᕋᑦᑐᖓ ᓇᓗᓇᐃᖅᑕᐅᖁᓪᓗᒍ ᐅᕝᕙᓘᓐᓃᑦ ᑖᒃᑯᐊ 
ᖃᐅᔨᓴᖅᑎᐅᑉ ᑮᓇᐅᔭᓄᑦ ᓈᒻᒪᖏᓐᓂᕋᕈᓐᓇᖅᑕᕗᑦ, ᐊᒻᒪᓗ ᓇᓗᓇᐃᖅᓯᕕᐅᔪᒪᓪᓗᖓ ᑖᒃᑯᓄᖓ, ᐃᒃᓯᕙᐅᑕᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᒃᓯᕙᐅᑖᖅ, ᐅᖃᕋᑖᕋᒪ ᑐᑭᓯᒋᐊᒃᑲᓐᓂᕆᐊᖃᕋᒃᑭᑦ 
ᓇᓗᓇᐃᖅᑕᐅᓯᒪᓂᖏᑎᒍᑦ ᐅᖃᐅᓯᕆᔭᖓ ᐱᓗᐊᖅᑐᒍ, ᖃᐅᔨᒪᖃᐃᖏᓐᓇᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᓱᓕᒃᑲᓐᓃ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᓃᒃ, ᐃᒃᓯᕙᐅᑕᖅ. ᑕᕝᕙᓂᒃᓴᐃᓐᓇᖅ, $1 ᒥᓕᐊᓐ, 293 ᑕᐅᓴᓐ ᐊᓯᒃᑲᓐᓂᖏᑎᒍᑦ 
ᐊᐅᓚᑦᑎᔾᔪᑎᐅᔪᑦ ᑐᒃᓯᕋᑦᑕᐅᔪᑦ ᓯᓚᑦᑐᖅᓴᖅᕕᒻᒥᐅᓄᑦ ᐊᒻᒪᓗ ᐊᖏᓪᓕᒋᐊᕈᑏᑦ ᐊᑐᖅᑐᐊᕈᑎᓄᑦ 
ᐊᓯᒃᑲᓐᓂᖏᓐᓄᑦ 30-ᓄᑦ ᐃᓪᓗᖁᑎᐅᔪᓄᑦ. ᐃᖃᓗᓐᓃᑉᐸ ᐅᕝᕙᓘᓐᓃᑦ ᐊᓯᐊᓃᑉᐸ, ᑭᕙᓪᓕᕐᒥ 
ᕿᑎᕐᒥᐅᓂᓪᓘᓐᓃᑦ, ᓇᒦᑉᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑎᓴᒪᑦ ᐃᓪᓗᐃᑦ ᑲᖏᖅᖠᓂᕐᒧᑦ ᐊᒻᒪᓗ 8-ᖑᔪᑦ 
ᐃᓪᓗᐃᑦ ᐃᖃᓗᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᓕᐊᓇᐃᑦᑐᖅ ᑕᑯᒋᐊᒃᓴᖅ ᐊᓯᒃᑲᓂᖏᓐᓂᑦ ᐃᓕᓐᓂᐊᖅᑎᓄᑦ 
ᐊᖏᕐᕋᖅᓴᐅᔪᓂᒃ ᐃᖃᓗᓐᓂ. ᓇᓗᖏᓚᖓ ᑲᑎᒪᔨᐅᔪᑦ ᑎᑎᖃᐅᓯᐊᓚᐅᕐᕋᑦᑕ ᐃᓄᒻᒥᑦ 
ᓄᔭᓕᕆᔨᖑᕋᓱᓚᐅᖅᑑᒐᓗᐊᕐᒥᑦ ᐊᒻᒪ ᐅᑎᕈᓐᓇᕐᓗᓂ ᓄᓇᒥᓄᑦ ᐊᒻᒪᓗ ᓇᒻᒥᓂᖅ ᕕᓯᓂᓯᖃᓕᕐᓗᓂ ᑭᓯᐊᓂ 
ᑕᐃᒪᐃᓚᐅᖏᑦᑐᖅ ᓄᖅᑲᐅᔾᔨᖔᓕᓚᐅᖅᑐᖅ ᐃᓕᓐᓂᐊᖅᑕᒥᓂᑦ ᐃᓪᓗᓴᖃᖏᓂᕐᒥᓄᑦ. 
 
ᖁᕕᐊᓇᖅᑯᓪᓕ ᐊᓯᒃᑲᓐᓂᖏᓐᓂᑦ ᐃᓪᓗᒃᓴᓂᑦ ᐃᓕᓯᔪᖃᒻᒪᑦ ᑕᕝᕗᖓ, ᐃᓱᒪᑐᐃᓐᓇᕋᑖᖅᑐᖓ ᑖᒃᑯᐊ 
ᐃᓪᓗᒃᓴᐃᑦ ᐅᑯᓄᖓᐅᕚ ᐃᓄᓐᓄᑦ ᐊᐃᑉᐸᕇᑦᑐᓄᑦ ᐊᖏᕐᕋᐅᔪᓄᑦ. ᑕᒪᒃᑯᐊ ᑕᐃᒪᐃᑦᑐᓅᖓᕙᑦ ᐃᖃᓗᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᐃᑉᐸᕇᑐᓄᑦ ᑐᕌᖓᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐅᖃᖅᑲᐅᒐᒪ ᓯᕗᓂᐊᒍᑦ ᑲᑎᒪᒋᐊᓕᖅᑎᓪᓗᑕ ᐅᑎᖅᐸᓪᓕᐊᑐᐃᓐᓇᑐᔾᔫᔮᕋᑦᑕ, 
ᐸᕐᓇᐅᑎᑎᒍᑦ ᐊᑭᑐᔫᑎᓄᑦ, ᐊᐃᑉᐸᕇᑐᓄᑦ ᐃᓪᓗᒃᓴᐃᑦ ᐃᖃᓗᓐᓂ, ᒐᕙᒪᒃᑯᑦ ᐃᓕᑕᖅᓯᓂᖃᒻᒪᑕ 
ᐱᑕᖃᕆᐊᖃᓐᓂᖓᓂᒃ ᐃᓪᓗᓂᑦ, ᐃᓪᓗᖃᑦᑎᑕᐅᒃᑲᓂᕐᓗᑎ ᐃᓕᓐᓂᐊᖅᑏ. 
 
ᖁᕕᐊᓇᖅᑯᖅ ᑕᑯᒋᐊᒃᓴᖅ ᐃᓕᑕᕆᔭᐅᒻᒪᑦ ᑕᒪᓐᓇ ᐅᖃᐅᓯᐅᕙᑦᑐᖅ ᐊᒻᒪᓗ ᖃᓄᐃᑕᐅᒋᐊᖅᑐᓂ, 
ᑕᑯᖃᑦᑕᕈᒥᓇᖏᒃᑲᓗᐊᕐᒪᑦ ᐃᓕᓐᓂᐊᖅᑎᓂᒃ ᐊᐃᑉᐸᕇᑐᓄᒃ ᐊᖏᕐᕋᐅᔪᓂᑦ ᑲᔪᓯᖏᑦᑐᓂᒃ. 
 
ᐊᔭᐅᖅᑕᐅᑐᐃᓐᓇᖃᑦᑕᕋᑦᑕ ᐊᑭᑐᔫᑎᓄᑦ ᐱᖁᑎᓄᑦ ᐸᕐᓇᐅᑎᑎᒍᑦ, ᐊᓯᖏᓪᓗ  ᐃᓚᒋᐊᕈᑎᐅᔪᑦ ᐊᐅᓚᔾᔪᑎᓄᑦ 
ᑐᒃᓯᕌᕆᔭᐅᕙᑦᑐᑦ, ᓯᓚᑦᑐᖅᓴᖅᕕᒻᒧᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᓱᒨᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐃᑦᓯᕙᐅᑕ, 300 ᑕᐅᓴᓐ ᑖᓚᐃ ᐃᓕᖓᔪᐃᑦ ᐅᑯᓄᐊ 
ᖁᕝᕙᕆᐊᖅᑕᐅᓂᖏᓄ ᓱᓇᒃᑯᑎᖏᓄ ᐊᒻᒪ ᐃᖏᖅᕋᓂᖏᓄ ᐊᑭᖏᓄ ᐃᓕᖓᔪ ᓯᓚᑦᑐᓴᖅᕕᖕᒧ 
ᐃᓪᓗᖁᑎᖏᓄ. 550 ᑕᐅᓴᓐ ᑖᓚᐃ ᐃᓕᖓᔪᐃ ᐃᓕᓐᓂᐊᖅᑏᑦ ᐃᓗᒋᔭᖏᓄ ᐃᒪᐃᒌᖅᓯᒪᔪᓕᖕᓄ 
ᐱᑕᖃᕇᖅᑐᓄ ᐊᑐᖅᑐᐊᖅᑕᐅᓂᖏᓄ ᐅᖓᑎᐊᓄ ᐊᒻᒪ ᒥᑦᓯᑎᖕᓄ ᐅᖃᐅᓯᕆᖃᐅᔭᒃᑲ ᐅᓪᓗᒥᒋᐊᖅ, 100,000 
ᑕᐅᓴᓐ ᑖᓚᐃ ᐃᓕᖓᔪᐃᑦ ᖁᕝᕙᕆᐊᖅᑕᐅᓂᖏᓄ ᐅᐊᓚᓂᖏᓄ ᐊᑭᖏᓄ ᐊᓪᓚᕕᖏᖕᓄ ᐊᖅᕕᐊᒥ ᐊᒻᒪ 
343,000 ᑕᐅᓴᓐ ᑖᓚᐃ ᐅᑯᓄᐊ ᐃᓕᓐᓂᐊᖅᑏᑦ ᐃᓗᖁᑎᖏᓄ ᓱᓕᒃᑲᓐᓂᖅ ᐅᖃᐅᓯᕆᖃᐅᔭᒃᑲ ᐅᓪᓗᒥᒋᐊᖅ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓴᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᑕᐃᒪᐃᒧ ᒥᑦᓴᐅᓯᒐᓚᓪᓗᒋ 1,000,000 ᑕᐅᓴᓐ ᑖᓚᐃ ᐃᒪᐃᒻᒪᓪᓗ 
ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ ᐃᒪᐃᓕᖓᓂᖃᕐᓱᓂ ᐊᐅᓚᓂᖃᕐᓱᓂ ᐃᓗᐊᓂ ᖄᖏᐅᑎᓗᐊᖅᑐᓂ 
ᐅᖓᑎᐊᓄ ᐊᕐᕌᒍᒧ. 
 
ᐃᓱᒪᑐᐃᓐᓇᖅᑐᖓ ᖃᓄᐃᓪᓕᐊᖅᑎᒋᓂᖏᓄ ᖃᓄᖅᑑᑕᐅᔪᓂ, ᐃᒪᐃᑦᑐᖃᕐᓱᑎ ᐊᑦᑕᕕᖃᕐᓱᑎ ᑮᓇᐅᔭᓴᑦᒫᓂ 
ᐃᒪᐃᓂᐊᕐᑐᓂ ᖁᕝᕙᕆᐊᖅᓂᐊᕐᑐᓂ ᑭᖑᓪᓕᖅᒥ ᑕᐃᒪᐃᒧᓗ ᐊᐅᓚᑦᓯᒋᐊᖃᖏᑦᑐᐃᑦ ᖄᖏᐅᑎᔪᓄ ᐅᕝᕙᓗ 
ᖃᓄᐃᓪᓗᐊᖅᓂᖏᓄ ᐃᒪᐃᓂᐊᕐᓗᑎ ᓇᔫᑎᕕᖃᕐᓗᑎ ᐃᒪᐃᓪᓗᑎ ᓴᓂᖅᕙᑦᑕᐅᓯᒪᔪᓂ ᑖᒃᑯᓄᖓ ᐊᒻᒪᓗ 
ᐅᖓᑎᐊᓄ ᓴᒃᑯᐃᑦᑕᐃᓕᓗᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐄᖕ ᑖᓐᓇᑦᑕᐅᖅ ᐃᒪᐃᓕᖓᓂᖃᕐᒥᔪ ᐊᑦᑕᕕᐊᓄ 
ᑮᓇᐅᔭᑦᓴᒫᓂ ᖃᓄᐃᒋᐊᑦᑕᐅᔪᓂ ᐅᑯᑎᒎᓇ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᐊᓄ ᐃᒪᐃᓂᐊᕐᓗᑎ 
ᐃᓕᑕᖅᓯᓗᑎ ᖁᕝᕙᕆᐊᖅᑐᓂ ᐃᓗᐊᓂ ᐊᐅᓚᓂᕆᔭᖏᓄ ᐊᑭᖏᓄ ᐃᒪᐃᑦᓯᒪᔭᖏᓄ ᐊᑑᑎᓯᒪᔭᖏᓄ. 
ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᓱᓕᒃᑲᓐᓂᐅᕚ ᑐᑐ. ᒪᑉᐱᒐᖅ 8. ᐱᓕᕆᕕᐊ 
ᐃᓕᓐᓂᐊᖅᑐᓕᕆᔨᑯ. ᐊᐅᓚᓂᖏᓄ ᐊᒻᒪ ᐃᖏᖅᕋᔾᔪᑎᖏᓄ. ᒫᓐᓇᓂᓴᐅᓗᐊᖏᑦᑐᐃᑦ. (64,000). ᓈᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑯᐊᐳᕆᓴᑯ ᐱᔨᑦᓯᖅᑕᐅᓂᖏᓄ. ᑲᑎᑦᑐᐃ ᑯᐊᐳᕆᓴᑯ ᐱᔨᑦᓯᖅᑕᐅᓂᖏᓄ, (64,000) 
ᓈᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᖕᓇᖅᓄ ᐃᓕᓐᓂᐊᖅᕕᖏᓐᓄ ᐊᒻᒪ ᐃᓕᓐᓂᐊᖅᕕᐅᔪᓄ ᐱᔨᑦᓯᖅᑕᐅᓂᖏᓄ. 
1,243,00. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᖕᓇᖅᓄ ᐃᓕᓐᐊᖅᕕᖏᓐᓄ ᐊᒻᒪ ᐃᓕᓐᓂᐊᖅᕕᐅᔪᓄ ᐱᔨᑦᓯᖅᑕᐅᓂᖏᓄ. 1,243,000 
ᑕᐅᓴᓐ ᑖᓚᐃ. ᓈᒪᓴᕿᓰ? 
 
ᐃᓚᖏ ᑲᒪᑎᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᑉᐱᖅᓗᒍ ᒪᑉᐱᒐᖅ. ᒪᑉᐱᒐᖅ 9. ᐅᐃᓕᐊᒻᔅ. 
  
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐅᑯᓇᓂ ᐃᓕᓐᓂᐊᖅᕕᖕᓄ ᐱᔨᑦᓯᖅᑕᐅᓂᖏᓄ, ᐅᖃᖅᓯᒪᒻᒪᑕ ᒥᑦᓵᓄ 
ᑮᓇᐅᔭᑦᓴᒫᑦ ᐃᓕᖓᔪᐃ 2002/2003ᒧ ᐃᒪᐃᓕᖓᓂᖃᕐᓱᑎ ᐊᑑᑎᔪᐃ ᓄᓇᓕᖕᒥ ᖃᐅᔨᓴᖅᑕᐅᓂᖏᓄ 
ᐃᒪᐃᑦᑐᐃᑦ 250,000 ᑕᐅᓴᓐ ᑖᓚᐃ ᐊᒻᒪᓗ ᑎᑎᕋᖅᓯᒪᓂᖏ ᐃᓄᑦᑎᑐ ᖃᓄᐃᒋᐊᖅᑕᐅᓗᑎ ᐃᒪᐃᑦᑐᒥ 
ᐃᓄᖃᑎᒌᑦ. 
 
ᒥᓂᔅᑕ ᐅᖃᕆᐊᕈᓐᓇᖃ ᐅᕙᑦᑎᖕᓄ ᑭᓇᒧ ᖃᐅᔨᒃᑲᐃᒋᐊᖃᓂᒧ ᐅᑯᓇᓂ, ᓇᓪᓕᐊᓂ ᓄᓇᓕᐅᔪᓂ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐱᓯᒪᖏᑕᒃᑲ ᑐᑭᓯᒍᑎᖏᓄ ᑕᕝᕙᓂ ᑭᓯᐊᓂ ᖃᐅᔨᒋᐊᕈᓐᓇᕐᑐᒍ 
ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓄᖃᑎᒌᑦ ᑎᑎᕋᖅᓯᒪᔭᖏ, ᐱᔭᕇᖅᑕᐅᒋᐊᖃᓚᐅᖅᓱᑎ ᐃᓄᑦᑎᑐ ᐊᒻᒪ 
ᑐᑭᓕᐅᖅᑕᐅᓗᑎ ᖃᓪᓗᓈᑎᑐ. ᐃᒪᐃᑦᑑᕚ ᖃᓪᓗᓈᑎᑐ ᐃᓄᑦᑎᑑᑎᓪᓗᒋ ᑐᑭᓕᐅᖅᓗᒋᑦ ᒫᓐᓇᐅᔪᖅ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᓱᓕᒃᑲᓐᓂᖅ ᐱᓯᒪᑦᓯᖏᓐᓇᒪ ᖃᓄᐃᓪᓗᐊᖅᑎᒋᓂᖏᓄ 
ᑐᑭᓯᒍᑎᖏᓄ ᐅᕙᖕᓂ ᐊᒻᒪᓗ ᐱᓇᓱᐊᕐᐸᓪᓕᐊᓂᐊᖁᖓ ᐱᓕᑦᓯᓂᐊᖅᓗᖓ ᑕᐃᑯᓂᖓ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ):  ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓚᖓᓐᓂ ᐱᔭᕆᐊᑐᕙᖕᒪ ᐱᓇᓱᐊᕆᐊᒥ ᓈᒪᒋᔭᐅᑎᓐᓇᓱᐊᕐᓱᒋ 
ᑮᓇᐅᔭᑦᓴᒫᑦ ᐃᒪᐃᑎᓪᓗᓯ ᐱᑕᖃᑦᓯᐊᖅᓇᓯ ᑐᑭᓯᒍᑎᖏᓄ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᑕᐃᓐᓇ ᐅᖃᐅᓯᑐᐃᓐᓇᐅᕋᑖᖅ. ᓱᓕᒃᑲᓐᓂᐅᕚ 
ᐅᖃᐅᓯᑦᓴᒋᐊᑲᓂᖅᓄ ᐅᕝᕙᓗ ᐊᐱᖁᑎᓄ? ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ. ᒫᓐᓇᓂᓴᐅᓗᐊᖏᑦᑐᐃᑦ. 
ᐃᓕᓐᓂᐊᖅᕕᖕᓄ ᐱᔨᑦᓯᖅᑕᐅᓂᖏᓄ. 400,000 ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐᑦ. ᐃᓕᓐᓂᐊᖅᕕᖕᓄ ᐱᔨᑦᓯᖅᑕᐅᓂᖏᓄ. 400,000 ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓕᓐᓂᐊᖅᕕᖕᓂ ᐊᐅᓚᓂᖏᓄ. $1,397,000. ᓈᒻᒪᓴᕿᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᓕᓐᓂᐊᖅᕕᐅᑉ ᐊᐅᓚᔾᔪᑎᖏᑦ. $1,397,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑎᑐᒋᑦ ᐱᓕᕆᕕᐅᔪᑦ. $2,976,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐃᑉᐹᓄᑦ ᒪᑉᐱᑦᑐᒐᕐᒨᕐᓗᓯ, ᒪᑉᐱᑦᑐᒐᖅ 10. ᐅᖃᐅᓯᒃᓴᐃᑦ. ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᕕᖓ ᐊᖏᖅᑕᐅᓯᒪᔪᑦ. ᐊᐅᓚᑦᑎᔾᔪᑎᐅᔪᓄᑦ. ($50,000). ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᐅᓚᑦᑎᔾᔪᑎᐅᔪᑦ. ($50,000). ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᓯ ᒪᑉᐱᑦᑐᒐᖓᓄᑦ 2. ᐋᖅᑭᒃᑕᐅᓯᒪᔪᖅ 1. ᐊᐅᓚᑦᔪᑎᓄᑦ ᐊᒻᒪᓗ 
ᒪᑭᑕᑎᑕᐅᓂᖓᓄᑦ ᑲᑎᖓᔪᑦ ᓴᓇᔭᐅᓂᕐᒧᑦ ᓴᓂᖅᕙᒃᑕᐅᓯᒪᔪᑦ $5,296,000.  ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 17 ᐊᑕᖏᖅᑐᒍ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᓅᓐᓂᐊᓕᖅᑯᒍᑦ ᐱᖁᔭ 17-ᒧ, ᐊᑐᒃᓗᐊᒍ ᐅᖃᖅᓯᒪᓂᖏᑦ. 
 
ᐋᖅᑭᒃᑕᐅᓯᒪᔪᑎᒍᑦ ᐃᓚᖏᐊᕈᑎᒍᑦ ᐊᒥᓲᓂᖏᑎᒍᑦ ᓴᓂᖅᕙᒃᑕᐅᓯᒪᔪᑦ ᐊᐅᓚᑦᔪᑎᖏᓐᓄᑦ ᒪᑦᑭᑕᔾᔪᑎᑦ ᐱᖁᔭᖅ 
#1, 2001/2002/2003. ᓂᕈᐊᕈᓐᓇᖅᑐᒍᑦ ᐅᖃᐅᓯᕆᔭᐅᔪᖅ ᐃᓚᖓᑎᒍᑦ, ᐱᓯᒪᕕᓯᐅᒃ ᑎᑎᖃᖃᐅᑎᒃᓯᓐᓂ. 
ᐱᒋᐊᓕᖅᑖ ᐅᖃᐅᓯᖏᑎᒍᑦ ᒪᓕᓪᓗᒋᑦ. ᓯᕗᓪᓕᖅᐹᖓ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᓕᐊᖅᓴᒦᑦᑐᖅ ᐅᖃᐅᓯᖅ ᐃᓚᖓ 2. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᓕᐊᖅᓴᒦᑦᑐᖅ ᐅᖃᐅᓯᖅ ᐃᓚᖓ 3. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᓕᐊᖅᓴᒦᑦᑐᖅ ᐅᖃᐅᓯᖅ ᐃᓚᖓ 4. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᓕᐊᖅᓴᒦᑦᑐᖅ ᐅᖃᐅᓯᖅ ᐃᓚᖓ 5. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᓕᐊᖅᓴᓃᑦᑐᖅ ᐅᖃᐅᓯᖅ ᐃᓚᖓ 6. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᓕᐊᖅᓴᓃᑦᑐᖅ ᐅᖃᐅᓯᖅ 7 ᐋᖅᑭᒃᑕᐅᓯᒪᔪᑦ ᐊᒥᓲᓂᖏᑦ ᓈᓚᐅᑦᑖᖅᑕᐅᓯᒪᔪᑦ 
ᑮᓇᐅᔭᖅᑑᑖᓄᑦ ᐊᕐᕋᒍᐊ ᐃᓱᖃᓪᓗᒍ ᒫᑦᓯ 31, ᑲᑎᓪᓗᒋᑦ ᐃᓚᒋᐊᕈᑕᐅᔪᑦ ᓴᓂᖅᕙᖅᑕᐅᓯᒪᔪᑦ. $5,296,000. 
ᐊᖏᖅᑭᓰ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐱᖁᔭᖅ ᐊᑕᖏᓪᓗᑕ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᐅᔪᑦ ᐊᖏᖅᑳᑦ ᑖᓐᓇ ᐱᖁᔭᖅ ᐊᑐᐃᓐᓇᐅᓕᖅᑐᖅ ᐱᖓᔪᐊᓂ 
ᐅᖃᓕᒫᖅᑕᐅᓂᖓᓄᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᒪᔪᒍᑦ ᕿᒥᕐᕈᔭᐅᓂᖓ ᐱᖁᔭᖅ 19 ᑮᓇᐅᔭᖃᑦᑎᑕᐅᓃᑦ ᐊᒻᒪᓗ 
ᓴᖅᑭᑎᑕᐅᓂᖏᓐᓄᑦ ᐱᖁᔭᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑉᐳᖓ ᖃᐃᒋᐊᒃᓴᖅ ᑲᑎᒪᔨᐅᑲᐃᓐᓇᖅᑐᓄᑦ 
ᐅᖃᕈᑎᖃᓪᓗᓂ ᑮᓇᐅᔭᐃᑦ ᐊᑐᖅᑐᒃᓴᑦ ᐊᑐᓕᖅᑎᑕᐅᕙᓪᓕᐊᓂᕐᒧᑦ ᐱᖁᔭᖅ. ᑕᓐᓇ ᐱᖁᔭᖅ 
ᐊᑐᓕᖅᑎᑦᑎᓂᐊᖅᑐᖅ ᑖᒃᓰᔭᓐᓂᐅᑉ ᐊᓯᔾᔨᕈᑎᖏᓐᓂᑦ ᒐᕙᒪᒃᑯᑦ ᓄᐃᑕᐅᓚᐅᖅᑐᑦ ᑮᓇᐅᔭᓕᕆᓂᖃᑦᑎᓪᓗᒋᑦ 
ᐅᐱᓐᖓᖅᓵᖑᓚᐅᖅᑐᒥ. 
 
ᐅᖃᖅᑎ, ᐱᖁᔭᖅ ᒥᑭᓪᓕᒋᐊᖅᓯᓂᐊᖅᑐᖅ ᐃᖅᑲᓇᐃᔭᖅᑎᐅᑉ ᐃᒻᑲᒻᑖᓰᔭᕐᓂᖓᓂᒃ ᓄᓇᕗᑦ ᑖᒃᓯᔭᕐᕕᖓᓄᑦ, 
ᐊᒻᒪᑕᐅᖅ ᐊᖏᓪᓕᒋᐊᖅᓯᓗᓂ ᐅᑎᖅᐸᑦᑐᓄᑦ ᐋᖅᑭᒃᑕᐅᓯᒪᔪᖅ ᐃᑲᔪᖅᓯᕋᓱᐊᖅᑐᓂᒃ ᑮᓇᐅᔭᓕᐅᓪᓗᐊᖏᑦᑐᓄᑦ. 
ᑯᐊᐳᕆᑦ ᑖᒃᓰᔭᕈᑏᑦ ᒥᑭᓪᓕᒋᐊᖅᑕᖁᓯᒪᒻᒥᔪᑦ ᐃᓚᖓᓂ ᐱᖁᔭᐅᑉ. 
 
ᓄᓇᕗᑦ ᖃᐅᔨᒪᔭᐅᓕᖅᑐᖅ ᐃᓚᒋᔭᐅᓂᖓ ᐊᐅᓚᒍᓐᓇᕐᑎᐊᖅᑐᒥᒃ ᒪᓕᒐᖃᕝᕕᐅᓂᖓᓄᑦ ᑲᓇᑕᒥ. 
ᑭᐅᓂᐊᖅᐳᖓ ᐊᐱᖅᑯᑎᑕᖃᑉᐸᑦ ᑲᑎᒪᔨᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᕐ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᒐᕙᒪᒃᑯᑦ ᐊᐅᓚᓂᖓᓄᑦ ᐊᒻᒪᓗ ᐃᑲᔪᖅᓱᕐᓂᕐᒧᑦ 
ᕿᒥᕐᕈᓯᒪᒻᒪᑕ ᐱᖁᔭᖅ 19-ᒥᑦ, ᑮᓇᐅᔭᐃᑦ ᐊᑐᖅᑐᒃᓴᑦ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐱᖁᔭᖅ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐃᖅᑲᐅᒪᓂᐊᖅᑐᑦ ᐅᑭᐅᒃᓵᖓᓂ 2001, ᒪᓕᒐᓕᐅᖅᕕᒃ 
ᕿᒥᕐᕈᓚᐅᕐᒪᑕ ᐊᒻᒪᓗ ᑲᔪᓯᑎᑦᑎᓪᓗᑎᒃ ᐱᖁᔭᕐᒥᑦ ᖃᐅᔨᒃᑲᐃᓪᓗᑎᒃ ᑕᐃᔭᐅᔪᒥᒃ ᑖᒃᓰᔭᐅᑦ ᑮᓇᐅᔭᓕᐅᖅᑕᐅᔪᓄᑦ 
ᓄᓇᕗᒻᒥ. 
 
ᑖᓐᓇ ᐊᑐᖅᑕᐅᔪᖅ ᐱᕕᖃᑦᑎᑦᑎᒐᓱᓚᐅᖅᓯᒪᒻᒪᑦ ᐊᕕᖅᑐᖅᓯᒪᔪᓂᑦ ᓄᓇᓕᓐᓂ ᐱᕕᖃᑦᑎᑦᑎᓂᖅᓴᐅᓇᓱᐊᖅᑐᓂ 
ᑖᒃᓰᔭᓐᓂᕐᒧᑦ ᑐᕌᓂᖅᓴᐅᔪᒧᑦ ᑖᒃᓱᒧᖓ. ᐃᒃᓯᕙᐅᑖᖅ, ᑕᐃᒃᓱᒪᓂ ᑲᑎᒪᔨᕋᓛᖑᔪᑦ ᐊᑐᓕᖁᔨᓯᒪᑦᓱᑎ ᐅᑯᓄᖓ 
ᒐᕙᒪ ᓄᓇᕗᑯᓄ, ᐃᒪᐃᒋᐊᖃᕐᓱᑎᓪᓗ ᐱᑦᑕᓯᐊᖅᓗᑎ ᖃᓄᐃᒋᐊᖅᓗᑎ ᖃᓄᐃᒋᐊᖅᓗᒋ ᑕᒪᒃᑯᐊ 
ᐃᓱᒫᓘᑎᐅᔪᐃ. 
 
ᐃᒪᐃᑦᑐᐃᑦ ᑭᖒᒪᔭᐅᓯᒪᔪᐃᑦ ᐊᑉᐸᕆᐊᕈᑎᓄ ᑖᔅᓄ ᐊᑦᑐᕈᕈᑎᐅᕙᑦᑐᐃᑦ ᐅᑯᓇᓂ ᐃᖕᓇᖅᓂ ᐊᒻᒪᓗ 
ᐃᓗᓯᖅᓗᑦᑐᓕᖕᓂ, ᑭᖒᒪᔭᐅᓯᒪᔪᓂ ᖃᓄᐃᒋᐊᖅᑕᐅᓗᑎ ᐃᖃᓇᐃᔮᑦᓴᑦ ᓴᕿᑕᐅᓂᖏᓄ ᐊᒻᒪ ᐊᔭᐅᖅᑐᐃᓗᑎ 
ᓇᒻᒥᖃᖅᑑᔪᓂ ᐋᖀᓇᓱᐊᕐᓗᑎ ᐃᓗᐊᓂ ᓄᓇᕗ ᐅᕝᕙᓗ ᓴᓂᖅᕙᐃᒍᔾᔨᓗᑎ ᖃᓄᐃᓪᓗᐊᖅᑎᒋᔪᓂ ᐃᓗᐊᓂ  
ᓂᖏᖅᑖᕆᕙᑦᑕᖏᑦᑕ ᑕᕝᕙᓂ ᐊᒻᒪᓗ ᑭᖒᒪᔭᐅᔪᐃᑦ ᖃᓄᐃᒋᐊᖅᑕᐅᒋᐊᓖ ᖁᕝᕙᓯᑦᑕᐃ ᐊᑭᖏᓄ 
ᐃᓅᔪᑎᒋᓇᓱᐊᖅᓱᒋᑦ ᑕᒫᓂ ᓄᓇᕗᒥ. 
 
ᑲᑎᒪᔨᕋᓛᑯ ᐅᐱᑦᑐᐃᑦ ᐃᒪᐃᒻᒪ ᑮᓇᐅᔭᓕᕆᓂᖅᓄᖓᔪᓄ ᖃᓄᐃᓪᓗᐊᖅᑎᒋᓂᖏᓄ ᐱᕙᓪᓕᐊᑎᑕᐅᔪᐃᑦ 
ᒪᓕᒐᖏᓄ ᑖᒃᑯᓇᓂ ᐃᓱᒫᓘᑎᐅᔪᓂ. ᑲᑎᒪᔨᕋᓛᑯ ᐃᑲᔪᖅᓱᖅᑐᐃᑦ ᐃᒪᐃᒻᒪ ᖃᓄᐃᑑᓂᖓ ᑕᒪᑐᒪ ᒪᓕᒐᐅᑉ 
ᐊᒻᒪᓗ ᑲᑎᒪᔨᕋᓛᑯ ᖃᐅᔨᓴᖅᓱᑎ ᒐᕙᒪ ᓄᓇᕗᑯ ᐃᒪᐃᑦᓴᕆᐊᖃᕐᓱᑎ ᖃᐅᔨᓴᖅᓂᖃᕐᓗᑎ 
ᐱᕙᓪᓕᐊᒍᑎᒋᖏᓐᓄ ᑖᒃᑯᐊ ᑖᔅᓯᐅᔪᐃᑦ ᖃᓄᐃᓪᓗᐊᖅᑎᒋᓂᖏᓄ ᐃᓗᐊᓂ ᐊᓂᒍᖅᓯᒪᓕᕐᑐᐃᑦ ᐊᕐᕌᒍᓂ 
ᐃᓕᖓᓂᖃᓗᑎ ᐱᕙᓪᓕᐊᑎᓯᒪᔭᖏᓄ ᖃᓄᐃᒍᑎᒋᒍᒪᔭᖏᓄ ᐅᖃᐅᓯᕆᕋᑖᖅᑕᒃᑯᓄ. 
 
ᐃᑦᓯᕙᐅᑕ, ᐃᒪᐃᒻᒪ ᐃᓚᒋᓕᐅᑎᔪ ᒪᑐᐃᖅᓯᓂᕆᖃᐅᔭᕐᓄ ᐅᖃᐅᓯᒃᑲᓂ ᐊᒻᒪᓗ ᖃᐅᔨᒪᑦᓱᒋ ᐊᓯᖏ ᑲᑎᒪᔩᑦ 
ᐱᑕᖃᓂᐊᑐᑦᓴᐅᒻᒪᑕ ᐅᖃᐅᓯᓄ ᐅᕝᕙᓗ ᐊᐱᖁᑎᑦᓴᓄ ᐱᕙᓪᓕᐊᖏᓐᓇᑎᓪᓗᑕ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ, ᑐᑐ. ᑲᔪᓯᒋᐊᖏᓂᑦᑎᖕᓂ ᖃᓄᐃᒋᐊᓂᐊᖅᓗᒋ ᒪᓕᒐᐃᑦ, ᐊᑑᑎᓂᐊᕋᑦᑕ 10 
ᒥᓇᔅᒥ ᐅᑯᓐᓂᕈᑕᖅᓗᑕ ᐊᒻᒪ ᑐᖔᒍᑦ 10 ᒥᓂᔅᒥ ᐅᑯᓐᓂᕈᑕᖅᓂᑰᑎᓪᓗᑕ, ᑲᔪᓯᒋᐊᑲᓂᖅᓂᐊᕋᑦᑕ ᓱᓕᒃᑲᓐᓂᖅ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓈᒻᒪᓴᕿᓰ ᐃᒪᐃᒻᒪ ᑕᐃᓐᓇ ᒪᓕᒐᖅ ᑕᒪᐃᒍᓕᖅᓗᓂ. ᓯᐊᕈᐊᐄ, ᒪᒥᐊᓇᖅ. 
ᒪᓕᒐᖅ 19 ᐃᒪᐃᑦᑐ ᑮᓇᐅᔭᑦᓴᒫᓄ ᖃᓄᐃᒋᐊᖅᑏ ᐱᕙᓪᓕᐊᑎᑕᖏᓄ ᒪᓕᒐᖅᒧ. ᐃᓱᒪᒋᑦᓱᒍ ᑲᔪᓯᒋᐊᖅᓗᑕ 
ᐃᓕᖓᔪᓂ ᑕᐃᑦᓱᒧᖓ ᒪᓕᒐᖅᒧ. ᐊᐱᖁᑎᑦᓴᑕᖃᖄ ᐅᕝᕙᓗ ᐅᖃᐅᓯᑦᓴᑐᐃᓐᓇᖅᓂ? ᐃᒻᒪᖃ ᐱᑕᖃᖏᑉᐸ 
ᐅᖃᐅᓯᑦᓴᑐᐃᓐᓇᖅᓂ, ᑲᔪᓯᒋᐊᖅᓗᑕ ᐅᑯᓄᖓ ᖃᓄᐃᓕᖓᓂᖏᓄ ᖃᓄᐃᓕᖓᓂᖏᓄ ᖃᐅᔨᓴᖅᓂᒥ. ᒪᓕᒐᖅ 
19 ᑮᓇᐅᔭᑦᓴᒫᓄ ᖃᓄᐃᒋᐊᖅᑏ ᐱᕙᓪᓕᐊᑎᑕᖏᓄ ᒪᓕᒐᖅ, ᑐᑐ. 
 

ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᓯᑐᐃᓐᓇᖅ, ᐊᐱᖁᑎᑦᓴᓗ ᑲᔪᓯᒋᐊᖏᓂᑦᑎᖕᓂ ᐅᑯᓄᖓ ᖃᓄᐃᓕᖓᓂᖏᓄ 
ᖃᓄᐃᓕᖓᓂᖏᓄ. ᑕᕝᕙᓂ ᖃᓄᐃᓕᖓᓂᖓᓄ ᐊᒻᒪᓗ ᐅᖃᖃᐅᑦᓱᖓ ᒪᑐᐃᖅᓯᓂᖅᓂᐅᕙᖓ, 
ᐱᕕᖃᖅᑎᑦᓯᓪᓗᑎ ᐅᕙᑦᑎᖕᓂ ᖃᓄᐃᒋᐊᕈᓐᓇᓂᐊᕐᓗᒋ ᑖᔅᓄ ᓂᖏᖅᑖᖑᕙᑦᑐᐃᑦ ᐊᒻᒪ ᖃᓄᑐᐃᓐᓇᖅ 
ᐃᒪᐃᑦᑐᐃᑦ ᐃᓕᖓᓂᖃᕐᑐᐃ ᑭᖒᒪᓯᒪᔭᑎᖕᓄ ᐊᒻᒪ ᑕᐃᒍᖅᓯᒪᔭᑎᖕᓄ ᐃᒪᐃᓗᑕ ᒐᕙᒪ ᓄᓇᕗᑰᓗᑕ 
ᖃᓄᐃᒋᐊᖅᓂᐊᕐᓗᑎ ᐊᑲᐅᓈᓐᓂᖅᓴᐅᒋᐊᖓᓄ ᑭᖒᒪᔭᐅᔪᓂ. 
 

ᐃᓱᒪᑐᐃᓐᓇᖅᑐᖓ ᖃᐅᔨᒪᑦᓱᑎᓪᓗ ᑕᒪᓐᓇ ᐊᑑᑎᓂᖃᓂᐊᓂᖓᓄ, ᐃᒻᒪᖃᓗ ᐱᑕᖃᓂᐊᕐᐸ ᖁᕝᕙᕆᐊᕈᑎᓄ 
ᐃᓗᐊᓂ ᑖᔅᓄ ᐃᒪᐃᒻᒪ ᒐᕙᒪᐅᓗᑕ ᐱᕙᓪᓕᐊᑎᓪᓗᑕᓗ ᐅᑯᓇᓂᖓ ᓇᒻᒥᓂᕆᓂᐊᕐᑕᑦᑕ ᐃᑲᔫᑎᑦᓴᖏᓄ. 
 

ᐃᓱᒪᑐᐃᓐᓇᖅᑐᖓ ᐃᒻᒪᖃ ᐋᖀᒌᖅᓯᒪᔪᑦᓱᐅᔪᑎ ᖃᓄᐃᑑᓂᐊᕐᓂᖏᓄ ᐃᒪᐃᒻᒪ ᑕᐅᒍᖅᑕᒃᑲᓂ, 
ᖃᐅᔨᒪᓗᐊᖏᒃᑲᓗᐊᖅᑐᖓ ᐃᒻᒪᖃ ᐊᑑᑎᓂᖃᕆᐊᖏᓐᓄ ᐅᐱᖅᖔᒥ ᐅᕝᕙᓗ ᐊᐅᔭᖅᒥ, ᐅᖃᐅᓯᕆᓯᒪᔭᖏ 
ᑲᓇᑕᒥ ᐊᖓᔪᖄᖅᔪᐊᖅᖓᑕ ᐃᒪᐃᓕᓯᒪᑦᓱᓂ ᑕᒪᒃᑯᐊ ᖃᓄᐃᓐᓂᐅᔪᓄ ᐃᓕᖓᓂᖃᕐᑐᐃᑦ ᐅᑯᓄᖓ 
ᐊᒥᓱᒋᐊᑲᓂᖅᓄ ᑮᓇᐅᔭᓄ ᐊᒻᒪᓗᑲᓐᓂᖅ ᓱᓕ ᐊᑉᐸᕆᐊᕆᑦᓱᑎ ᑖᔅᒋᔭᖏᓄ. 
 

ᐃᓱᒪᑐᐃᓐᓇᖅᑐᖓ ᖃᓄᐃᑑᓂᐊᖅᓂᖏᓄ ᐊᑦᑐᖅᑕᐅᓂᖏᓄ ᐃᒻᒪᖃ ᐱᑕᖃᓂᖃ, ᐃᒪᐃᒻᒪᓗ ᒥᓂᔅᑕ 
ᖃᓄᐃᒋᐊᕋᓱᐊᖅᓂᖓᓄ, ᐅᕝᕙᓗ ᖃᓄᐃᒋᐊᖅᓯᒪᔪᑦᓴᐅᕚ ᓇᓪᓕᐊᓄ ᐃᓱᒫᓘᑎᐅᔪᓄ ᖃᓄᐃᓐᓂᕆᒐᓱᐊᕐᑕᑎᖕᓄ 
ᐅᑯᓄᖓ ᐃᓚᒋᐊᕈᑎᓄ ᑮᓇᐅᔭᑦᓴᒫᓄ ᐅᑯᓇᖓ ᒐᕙᒪᑐᖃᑯᓐᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 

ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᑕᒪᐃᓄ ᐊᑦᑐᖅᑕᐅᓂᖏᓄ ᐅᑯᓇᓂ ᓇᒻᒥᓂᕆᔭᑦᑕ 
ᐃᑲᔪᕈᑎᖏᓄ ᑮᓇᐅᔭᑦᓴᓄ ᐊᑉᐸᕆᐊᖅᑕᐅᓂᖏᓄ ᐊᑑᑎᓂᖃᖏᑦᑐᐃᑦ ᐱᓕᑕᐅᓂᑰᓗᑎ ᑕᐃᒪᓄ 
ᖃᓄᐃᓂᕆᔭᖏᓄ ᐃᓗᐊᓂ ᐃᑲᔫᑎᓄ ᐃᓕᖓᔪᐃᑦ ᑮᓇᐅᔭᑦᓴᒫᓄ ᐅᑯᓇᖓ ᒐᕙᒪᑐᖃᑯᓐᓂ. ᐊᑦᑐᑦᑕᐅᓂᖓᓄ 
ᖃᓄᐃᓪᓗᐊᖅᑎᒋᓂᖓᓄ ᐃᓕᖓᓂᖃᕐᑐᐃ ᑕᒪᐃᓄ ᐊᑉᐸᕆᐊᖅᑕᐅᓂᖏᓄ ᐅᑯᓇᓂ ᑖᔅᓄ ᖃᑦᓯᐅᕙᓐᓂᖏᓄ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃᖃᐃ ᓇᓗᓇᐃᖅᓯᒪᑐᐃᓐᓇᖅᓂᐊᕐᒪ, ᐃᒻᒪᖃ ᐊᐱᕆᔪᓐᓇᕈᒃᑯ ᒥᓂᔅᑕ, ᒥᓂᔅᑖ 
ᐅᖃᕈᓐᓇᖃ ᖃᓄᐃᑦᑐᓂ ᐱᓇᓱᐊᖅᓂᑎᖕᓄ ᐃᓗᐊᓂ ᐊᑦᑐᐃᓂᕆᔭᖏᓄ ᑮᓇᐅᔭᑦᓴᒫᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. ᑕᒪᐃᓄᑦ, ᐃᑦᓯᕙᐅᑕ, ᓱᓕᔪᕆᔭᒃᑯᓪᓕ ᐊᓯᔾᔨᖅᑕᐅᓂᖏᓄ 
ᐃᒪᐃᑑᔪᑦᓱᑎ 6 ᒥᓕᐊᓐ ᑖᓚᐃ, ᒥᑦᓴᐅᓯᓗᒋ ᐃᓗᐊᓂ ᔭᒐᐃᔭᐅᓯᒪᔪᐃᑦ ᑮᓇᐅᔭᑦᓴᓂ ᐅᑯᓄᖓ ᒐᕙᒪ ᓄᓇᕗᑯᓄ 
ᐃᒪᐃᓕᖓᓂᖃᕐᓱᑎ ᖃᓄᐃᓂᖏᓄ ᑖᒃᑯᐊ ᑖᔅᓯᓄ ᐊᓯᔾᔨᖅᑕᐅᓂᖏᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᑦᑐᐃᓂᖃᕐᓂᐊᖅᑳᑦ ᐅᑯᓇᓂ ᒪᕐᕈᐃᓂ, ᐄᖃᐃ. 

ᐊᑕᐅᓯᖅ, ᑮᓇᐅᔭᐃᑦ ᐱᖃᑦᑕᖅᑕᕗᑦ ᐅᑯᑎᒎᓇ ᐋᖅᑭᒃᑕᐅᓯᒪᔪᑎᒍᑦ ᑮᓇᐅᔭᓕᕆᓂᕐᒧᑦ ᐊᖏᕈᑎ ᐅᑯᐊᖑᖏᑦᑐᑦ 
ᔭᒐᒃᓯᒪᔪᑦ ᑮᓇᐅᔭᐃᑦ ᐃᓯᕐᓂᑯᐃᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ, ᐊᓯᑲᓚᐅᕆᕚᑦ ᐃᓯᖅᐸᓪᓕᐊᔪᑎᒍᑦ ᑕᕝᕘᓇ 
ᐊᖏᕈᑎᑎᒍᑦ ᐊᑐᖅᑕᐅᓂᕆᓚᐅᖅᑕᖓ ᑕᐃᒪᐃᓐᓂᖓᓄᑦ ᑖᓐᓇ $6,000,000 ᔭᒐᑦᑐᖅ ᐃᒻᒥᓂ 
ᑮᓇᐅᔭᖁᑎᒋᔭᐅᔪᓂᒃ ᐃᓯᑉᐸᓪᓕᐊᔪᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑦᔪᑎᒋᔭᐅᔪᓄᑦ, ᐱᑦᔪᑎᒋᓪᓗᒍ ᒥᑭᓂᖓᓄᑦ ᐃᓘᓇᓂ 
ᒥᓪᓕᒋᐊᕐᓂᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕘᓇᒃᓴᐃᓐᓇᖅ ᐅᑯᓇᓂ ᐋᖅᑭᒃᑕᐅᓯᒪᔪᑎᒍᑦ ᑮᓇᐅᔭᓕᕆᓂᕐᒧᑦ ᐊᖏᕈᑎᒥ, 
ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ ᕿᒥᕐᕈᔭᐅᒻᒪᑦ. ᐊᓯᔾᔨᕐᕈᑕᐅᔪᓂᒃ ᐃᒪᐃᑦᑐᓂᒃ ᓈᒻᒪᖏᑦᑐᒥᑦ ᐊᑦᑐᐃᓂᖃᓐᓂᐊᖅᑲ 
ᕿᒥᕐᕈᔭᐅᓂᕐᒧᑦ ᐊᖏᕈᑎᒥ ᐅᑯᓇᓂ ᒐᕙᒪᑐᖃᑦᑯᓃᖔᖅᓯᒪᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕐ, ᑑᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓯᕗᓂᐊᒍᑦ ᓴᖅᑮᓯᑎᓪᓗᑕ ᑖᒃᑯᓇᖓᑦ 
ᒥᑭᓪᓕᒋᐊᕈᑏᑦ ᐋᖅᑭᓱᓚᐅᖅᑕᕗᑦ ᐊᖏᕈᑎᐅᔪᑦ ᒐᕙᒪᑐᖃᒃᑯᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ ᒐᕙᒪᑐᖃᒃᑯᑦ 
ᒥᓂᔅᑕᖓᑕ ᐊᓪᓚᒃᕕᐊᓂ ᖃᐅᔨᒪᓚᐅᖅᑐᑦ ᐃᓱᒫᓘᑎᑕᖃᖏᒻᒪᑦ ᓇᓪᓕᐊᓐᓄᑦ ᓴᖅᑭᑕᐅᓚᐅᖅᑐᒥᒃ ᑕᐃᑲᓂ. 
 
ᐃᓱᒪᒋᕙᕋ ᓄᐃᑕᐅᒐᔭᖅᑐᖅ ᓱᓂᔪᒥᒃ ᐱᓕᕆᐊᖑᑎᓪᓗᒍ ᐋᔩᒍᑎᐅᓂᖃᑦᑎᓪᓗᒍ ᑭᓇᐅᔭᓕᕆᓂᕐᒧᑦ 
ᐋᖅᑭᒃᓯᒪᐅᑎᖓ ᐊᖏᕈᑎ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᐊᓯᔨᕐᕈᑎᐅᔪᓄᑦ, ᓇᓗᖏᓚᖓ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ 
ᐱᐅᓂᖅᓴᒥᒃ ᐃᓱᒪᖃᑦᑐᖅ, ᐊᑭᑕᖃᕐᓂᐊᖅᑳ ᒐᕙᒪᒃᑯᓐᓄᑦ ᐊᓯᔾᔨᕈᑎᐅᓂᐊᑦᑐᓄᑦ ᐅᑯᓂᖓ ᐊᓯᖏᑎᒍᑦ ᔭᒐᒃᓯᒪᔪᑦ  
ᑮᓇᐅᔭᐃᑦ ᖃᐃᔪᓄᑦ ᐊᐅᓚᑦᑎᓂᕐᒥᒃ ᐊᒻᒪᓗ ᐋᖅᑭᒃᓯᓯᒪᔪᖃᑉᐹ ᓄᑖᒥᒃ ᐊᒻᒪᓗ ᖃᓄᖅ ᓈᓴᐅᑎᖃᓐᓂᐊᕐᒪᖔᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑑᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᑉᐱᕈᓱᓐᖏᓚᖓ ᐊᒻᒪᓗ ᑕᐃᒪᐃᑦᑕᕈᓂ 
ᒥᑭᔪᑯᓘᒐᔭᖅᐳᖅ ᐊᒻᒪᑕᐅᖅ ᑖᒃᑯᓇᓂ ᐊᖏᕈᑎᒋᔭᑦᑎᓐᓂᑦ ᒫᓐᓇᐅᔪᖅ ᑖᒃᑯᐊᓗ ᑲᓇᑕᒥ ᒥᐊᓂᖅᓯᔩᑦ 
ᑮᓇᐅᔭᓕᐊᑦ ᐱᓕᕆᕕᖓᑕ ᐅᕙᓂ ᑖᒃᓰᔭᖅᕕᑎᒍᑦ ᐊᖏᕈᑎᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᖅᑲᐅᒪᑦᑎᐊᕈᒪ ᓱᓕᔪᒥᒃ, ᐱᓕᕆᐊᖃᑦᑎᓪᓗᑕ ᑑᓂ ᐱᖁᔭᒥᒃ 
ᐊᕐᕌᓂ, ᒥᓂᔅᑕ ᐅᖃᓚᐅᖅᓯᒪᒻᒪᑦ ᐊᓯᔨᕐᕈᑕᐅᔪᑦ ᐅᕝᕙᓘᓐᓃᑦ ᐊᑭᒋᔭᐅᔪᑦ ᓄᐃᔪᑦ ᑕᕝᕘᓇ ᐊᑐᓕᖅᑎᑕᐅᓂᖓᒍᑦ 
ᒪᓕᒐᓕᕆᓂᖅ ᓄᐃᑕᐅᒐᔭᕐᒪᑦ ᐅᑯᓅᓇ ᒐᕙᒪᑐᖃᒃᑯᑦ, ᑕᒪᓐᓇ ᑕᐃᒪᐃᒻᒪᖔᖅ ᓱᓕ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕐ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖑᖅᑰᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓱᓕᒃᑲᓐᓂᐅᕚ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᒪᑦ ᔭᒐᐃᓂᐊᕋᑦᑕ $6,000,000 ᓄᓇᑦᑎᐊᕐᒥ 
ᒐᕙᒪᒃᑯᑦ ᐱᖃᑦᑕᕐᒪᑕ ᐅᑯᓇᖓᑦ ᒐᕙᒪᑐᖃᒃᑯᓐᓂᑦ. 
 
ᑭᒃᑯᑦ ᐊᑦᑐᖅᑕᐅᓂᖃᓐᓂᐊᖅᑲ ᑕᒪᑐᒧᖓ ᒥᑭᓪᓕᒋᐊᖅᑕᐅᓂᕐᒧᑦ, ᓄᓇᖃᑦᑐᓕᒫᖑᔪᑦ ᐊᑦᑐᖅᑕᐅᓂᐊᖅᑳ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑐᐃᓐᓇᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇᓕ ᓄᓇᕗᒻᒥᐅᑕᓄᒃ ᑐᕌᖓᔪᖅ, ᐊᑭᓕᖅᓱᐃᒋᐊᖃᕋᔭᖅᑐᓄᑦ 
ᓄᓇᕗᒻᒥ ᐃᑲᒻᑖᒃᓯᒥᑦ. ᑖᓐᓇ ᐃᑲᒻᑖᓯᔭᐅᑦ ᒥᑭᓪᓕᒋᐊᕐᓂᖃᕋᔭᖅᑐᖅ ᑕᐃᒪᓕ ᒐᕙᒪᑐᖃᒃᑯᓂᐅᖏᑦᑐᖅ ᑭᓯᐊᓂ 
ᐅᕙᒍᑦ ᑖᓯᔭᖅᑎᖏᓐᓂᑦ. ᑭᓇᑐᐃᓐᓇᖅ ᑮᓇᐅᔭᓕᐅᖅᑐᖅ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᓇᓖᑦ ᕼᐋᒻᓚᑦᖏᑦ ᑮᓇᐅᔭᖅᑖᖅᑎᑕᐅᕙᒻᒪᑕ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐃᖏᕐᕋᔫᓕᕆᔨᒃᑯᓄᓪᓗ, ᑕᐃᒃᑯᐊ ᑮᓇᐅᔭᐃᑦ ᐃᓄᐃᓴᓪᓕᒋᐊᖅᑕᐅᓂᐅᓴᕙᑦ ᑮᓇᐅᔭᐃᑦ 
ᐃᑖᔪᖁᑎᑦᓴᕗᑦ ᐃᓄᐃᓴᓐᓂᖅᓴᐅᓂᐊᓕᕐᒪᑕ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐋᒡᒐ, ᐃᓄᐃᓴᓪᓕᒋᐊᔾᔮᖏᑦᑐᑦ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᑦᓴᖃᕋᒪ ᑐᓐᖓᕕᒋᓪᓗᒋᑦ ᐅᖃᐅᓯᕐᖓᐅᑎᒋᖅᑲᐅᔭᒃᑲ. 
 
ᐃᑦᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᐃᓐᓇᖅᑐᓄᑦ ᕿᒥᕐᕈᓚᐅᖅᑐᓄᑦ ᒪᓕᒐᓕᐊᖑᒪᔪᒥᒃ, ᑕᐃᒃᑯᐊ ᐅᖃᖅᓯᒪᒻᒪᑕ 
ᑲᑎᒪᔨᕋᓛᑦ ᐃᑉᐱᒍᓱᒋᐊᖏᑦ ᒐᕙᒪᒃᑯᑦ ᖃᐅᔨᓴᖅᑐᑦᓴᑐᐃᓐᓇᐅᓂᖏᓐᓂᒃ ᑲᔪᓯᑦᓯᐊᕐᒪᖔᑕ ᑖᒃᑯᐊ 
ᑖᒃᓯᔅᓅᖅᑲᕆᐊᓖᑦ ᖃᑦᓯᐅᒋᐊᖃᕐᓂᖏᓐᓂᒃ ᐅᑭᐅᓂ ᐊᒡᒋᖅᑐᓂ ᖁᓚᕐᓇᐃᕆᐊᓗᕐᒍ ᑎᑭᐅᑎᓕᕋᓗᐊᕐᒪᖔᑦᑕ 
ᑐᕌᕐᕕᓕᐊᖑᓯᒪᔪᓄᑦ ᐱᓕᕆᓂᒃᑯᑦ ᐊᒻᒪᓗ ᑕᒪᓐᓇ ᐃᓱᒪᒋᓪᓗᒍ ᐊᑐᓪᓚᕆᓐᓂᖓ ᐱᓕᕆᐊᒃᑯᑦ 
ᐱᔨᑦᓯᕈᑎᒃᑯᓪᓘᓐᓃᑦ ᒪᓂᑎᑕᓄᑦ ᒐᕙᒪᒃᑯᓐᓄᑦ. 
 
ᖃᑦᓯᐅᖃᑦᑕᓂᐊᕐᓂᖏᑦ ᐊᑑᑎᖃᑦᓯᐊᓂᐊᕐᒪᑕ ᐊᐅᓚᑦᓯᔾᔪᑕᐅᓗᑎᒃ ᒐᕙᒪᒃᑯᓐᓄᑦ. ᒥᓂᔅᑕ ᐅᖃᕈᓐᓇᖅᑲ  

ᐸᕐᓇᐃᓯᒪᒻᒪᖔᑕ ᑕᐃᒪᐃᓕᐅᕈᑎᒋᓂᐊᖅᑕᒥᓐᓂᒃ, ᓇᐅᑦᓯᖅᑐᐃᓗᑎᒃ ᖃᐅᔨᓴᕐᓗᑎᓪᓗ ᑲᔪᓯᑦᓯᐊᕐᒪᖔᑕ ᑕᒪᒃᑯᐊ 
ᐊᓯᔾᔩᒍᑕᐅᔪᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᐃᒃᑯᐊ ᐅᓂᒃᑳᓕᐊᖑᓚᐅᖅᑐᑦ ᑲᓇᑕᒥ ᒥᐊᓂᖅᓯᔨᓄᑦ 
(Canada Customs) ᐊᒻᒪᓗ ᑮᓇᐅᔭᓂᒃ ᐃᑖᔪᓂᒃ ᑲᒪᔩᑦ, ᓴᖅᑭᑦᑕᐅᒻᒪᑦ ᑖᒃᓯᔅᓅᖅᑲᖅᑕᐅᔪᑦᓴᓄᑦ ᐊᖏᖃᑎᒌᒍᑦ 
ᑲᒪᒋᔪᓐᓇᖅᓯᓚᐅᖅᑕᕗᑦ ᐊᑦᑐᐃᓂᐅᓴᓚᐅᖅᑐᑦ ᐅᑭᐅᓂ ᐊᒡᒋᖅᑐᓂ ᐅᕙᓂ ᒪᓕᒐᓕᐅᕐᕕᒻᒥ ᐊᕐᕌᒍᓂ ᐊᓂᒍᖅᑐᓂ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒥᓂᔅᑕ ᐊᖏᖅᓯᒪᒍᓐᓇᖅᑲ ᐊᓐᖑᑎᑎᑦᓯᒋᐊᖃᑦᑕᓂᕐᒧᑦ ᐅᕙᓂ 
ᒪᓕᒐᓕᐅᕐᕕᒻᒥ ᑕᐃᒃᑯᐊ ᖃᐅᔨᒪᔭᐅᒋᐊᓖᑦ ᐱᑐᐊᕋᐃᒍᓂᒋᑦ ᒪᓕᒐᓕᐅᖅᑎᓕᒫᑦ ᖃᐅᔨᒪᖃᑦᑕᓂᐊᕐᒪᑕ ᑕᒪᒃᑯᐊ 
ᑲᔪᓯᑦᓯᐊᕐᒪᖔᑕ ᐊᓯᔾᔩᔾᔪᑏᑦ? ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃ, ᑕᐃᒪᐃᒍᓐᓇᖅᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑭᐅᑦᓯᐊᖅᑐᑎᒃ, ᓱᓖ? ᑲᔪᓯᒋᐊᕈᓐᓇᖅᓯᖅᑰᖅᑐᒍᑦ ᐱᖁᔭᑦᓴᒧᑦ 19ᒧᑦ. ᑮᓇᐅᔭᐃᑦ 
ᖃᓄᐃᓪᓗᐊᕐᓂᑦᓴᖏᓐᓂᒃ ᐊᑐᓕᖅᑎᑦᓯᓂᕐᒧᑦ ᐱᖁᔭᖅ. ᓱᓕ ᐅᖃᐅᓯᑦᓴᓕᑦᑕᖃᖅᑲ? ᐃᓛᒃᑰᖓ 1, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 2, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 3, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 4, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 5, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 6, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 7, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 8, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 9, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 10, ᐊᖏᖅᐱᓰ?  
ᐊᐱᖅᑯᑎᑦᓴᖅᑕᖃᖅᑳ ᒫᓐᖓᑦ ᐃᓪᓗᐊᓂᒃ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 11, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 12, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 13, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 14, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 15, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓛᒃᑰᖓ 16, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᖅᐹᖓᓅᕐᓗᑕ, ᕕᐅᓪ. ᑲᑎᒪᔨᕋᓛᑦ ᐊᖏᖅᐸᑦ ᐱᖁᔭᑦᓴᒥᒃ? ᑲᑎᒪᔨᕋᓛᑦ 
ᑕᒪᕐᒥᒃ ᐊᖏᖅᐸᑦ? ᑲᑎᒪᔨᕋᓛᑦ ᐊᖏᖅᐸᑦ ᑖᓐᓇ ᐱᖁᔭᑦᓴᖅ ᐱᖓᔪᐊᓐᓂ ᐅᖃᓕᒫᑐᐃᓐᓇᕆᐊᖃᓕᕐᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᑦᓯᕙᐅᑕᖅ (ᑐᓵᔨᑎᒍᑦ):  ᐅᖃᐅᓯᑦᓴᓕᑦᑕᖃᖅᑳ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᔪᓯᖁᓪᓗᒍ ᐱᖁᔭᑦᓴᖅ 27, ᐱᖁᔭᑦᓴᖅ 27 ᐱᖁᔭᐅᒻᒪᑦ 
ᐋᖅᑭᒋᐊᕆᔾᔪᑕᐅᓪᓗᓂ ᐱᔪᓐᓇᐅᑎᓂᒃ ᖃᐅᔨᒪᔭᕆᐊᓕᓐᓂᒃ ᓴᐳᔾᔨᒍᑕᐅᓂᐊᖅᓱᓂ ᐊᒻᒪᓗ ᖃᓐᖑᓇᖅᑐᓄᑦ 
ᑐᕌᖓᓂᐊᕐᓗᓂ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᖅ 27. ᖃᓄᐃᒋᐊᖅᓯᓂᖅᓄ ᐅᑯᓂᖓ ᐋᕿᒋᐊᖅᓯᓂᐅᔪᓂ 
ᐅᑯᓄᖓ ᑐᑭᓯᒍᑎᖏᓄ ᐊᒻᒪ ᓴᐳᔾᔭᐅᓂᖏᓄ ᐃᓗᐊᓂ ᐃᒻᒥᑰᑐᐃᑦ ᒪᓕᖓᖅᒧ. ᐊᓯᔾᔨᖅᑕᐅᓂᖏᓄ 
ᖃᓄᐃᒋᐊᖅᑕᐅᓪᓗᑎ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᐱᔭᕇᖏᓂᑎᖕᓂ, ᖁᔭᓐᓇᒦᕈᒪᑦᓱᖓ ᐃᖃᓇᐃᔭᖅᑎᖁᑎᑲᓂ ᑕᕝᕙᓃᑦᑐᓂ, ᕚᑎ ᐊᒻᒪ ᕕᒍᓪ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᖕ. ᐃᓱᒪᒋᑦᓱᒋ ᑐᓴᖅᑐᑦᓴᐅᒋᐊᖏᓐᓄ ᐃᓕᖕᓂ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᓇᐃᑦᑐᒋᐊᓪᓚ, ᐅᖃᐅᓯᕆᕋᑖᖅᑕᕗ 
ᒥᑦᓵᓄ ᐅᖓᖅᕙᕆᐊᖅᑕᐅᓂᖏᓄ ᐅᑯᓄᖓ ᐅᖓᑎᐊᓄ ᐊᕐᕉᒎᑉ ᐱᔾᔪᑎᖓᓗ ᐱᔭᕇᕈᓐᓇᖅᓯᓚᐅᖏᓇᑦᑎᒍ 
ᒪᓕᒐᖅ ᐊᒻᒪᓗ ᐱᔪᓐᓇᖅᓂᓕᒫᑎᒍ ᐱᓕᕆᓂᐊᖅᓱᑎᒍ ᐱᔭᕇᖅᓂᐊᕐᓗᒍ ᑖᓐᓇ. 
 
ᓇᓗᓇᖓᓗ ᐱᔭᕇᖅᓂᐊᓂᑎᖕᓄ ᑖᓐᓇ ᐃᓗᐊᓂ ᐊᕐᕌᒎᑉ, ᑭᓯᐊᓂᑦᑕᐅᖅ ᐃᒻᒪᖃ, ᐱᓕᒍᒪᒍᑦᑕ 
ᐅᖓᖅᕙᕆᐊᕐᓗᒍ ᐃᒪᐃᒻᒪ ᖃᓄᐃᒋᐊᕈᓐᓇᓂᐊᕋᑦᑕ ᑎᓰᕝᕙ 31, 2003ᒥ. ᑕᒪᓐᓇᑐᐊᖅ ᐊᓯᔾᔨᖅᑕᐅᓂᖏᓄ 
ᖃᓄᐃᒋᐊᖅᓯᒪᔭᑎᖕᓄ ᐱᔭᕇᓂᐊᖅᓗᑕ ᐃᓗᐊᓂ ᐊᕐᕌᒎᑉ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᑦᓯᕙᐅᑕᖓ ᑲᑎᒪᔨᕋᓛᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᑲᑎᒪᔨᐅᓗᑎ ᑕᕝᕗᖓ ᑲᑎᒪᕕᖕᒥ ᐅᔾᔨᖅᓱᖅᒪᑕᓗ, ᒪᓕᒐᖅ 27, 
ᖃᓄᐃᒋᐊᖅᓯᓂᖅᓄ ᐅᑯᓇᖓ ᐋᕿᒋᐊᖅᓯᓂᐅᒧᓂ ᐅᑯᓄᖓ ᑐᑭᓯᒍᑎᖏᓄ ᐊᒻᒪ ᓴᐳᔾᔭᐅᓂᖏᓄ ᐃᓗᐊᓂ 
ᐃᒻᒥᑰᑐᐃᑦ ᒪᓕᒐᖅᒧ ᐃᓕᖓᓂᖃᕐᑐᐃᑦ ᖃᓄᐃᑦᑑᓂᖏᓄ, ᒪᒥᐊᓇᖅ, ᒪᓕᒐᖅ 20, ᐃᒪᐃᓕᖔᕆᐊᖃᕐᑐᖓ, 
ᐃᓗᐊᓂ ᐃᓕᖓᓂᖃᕐᑐᓂ ᖃᑦᓯᐅᓂᖏᓄ, ᓴᕿᑕᒃᑲᓄ ᑲᑎᒪᕕᖕᒧ ᐱᓇᓱᐊᕈᓯᐅᔪᔪᒥ ᒥᓂᔅᑕᒧᑦ. 
 
ᑖᓐᓇ ᒪᓕᒐᖅ ᐃᓗᓕᖃᕐᒪ ᐱᑦᑕᓯᐊᖅᓯᒪᔪᓂ ᖃᓄᐃᑑᓂᖏᓄ ᐊᒻᒪᓗ ᑲᑎᒪᔨᕋᓛᑯ ᐃᓗᐊᓂ ᒐᕙᒪ 
ᐊᐅᓚᓂᖏᓄᖓᔪᓂ ᐊᒻᒪ ᐱᔨᑦᓯᖅᑕᐅᓂᖏᓄ ᐱᓕᑦᓯᓪᓗᑎ ᒪᓕᒐᖅᒥ ᐅᕗᖓ ᓄᓇᕗᑯ ᑐᑭᓯᔾᔪᑎᖏᓄ ᐊᒻᒪ 
ᐃᒻᒥᓂᖅᓱᑐᓄᑦ ᐃᓕᖓᔪᐃᑦ ᖃᐅᔨᓴᖅᑕᐅᓂᖏᓄ. 
 
ᐱᓕᑕᐃᓯᒪᕋᑖᖅᓱᑕᓗ ᖃᓄᐃᓕᖓᓂᖏᓄ ᐅᖃᐅᓯᕆᔭᖏᓄ ᐅᑯᓇᓂ ᖃᓄᐃᒋᐊᖅᑕᐅᔪᓂ 
ᖃᓄᐃᒋᐊᖅᓂᐊᕐᑕᑎᖕᓄ ᐊᒻᒪᓗ ᐃᓗᐊᓂ ᐃᓚᒋᐊᕈᑎᓄ ᐅᑯᓄᖓ ᒐᕙᒪᑯ ᑭᐅᔾᔪᑎᖏᓄ ᐃᓗᐊᓂ ᐊᒡᒋᖅᑐᓂ 
ᐱᓇᓱᐊᕈᓯᒐᓴᓂ, ᐃᓕᖓᓂᖃᓂᐊᕐᓱᑎ ᑭᖑᓪᓕᐅᓂᐊᖅᑐᒧ ᐱᖓᓲᔪᖅᑐᖓᓂ ᑲᑎᒪᓂᐅᔪᒥ. 
 
ᒪᓕᒐᖅ 27, ᐃᒪᐃᓕᖓᑦᓱᓂ, ᐃᓕᖓᓂᖃᕐᓱᓂ ᖃᓄᐃᑑᓂᖏᓄ ᐃᒪᐃᒻᒪ ᑕᒪᓐᓇ ᖃᑦᓯᐅᓂᖏᓄᖓᔪᓄ 
ᐱᓇᓱᐊᖅᓂᓕᒫᖏᓐᓂ ᑲᒪᑎᔩᑦ ᑕᕝᕙᓂ ᑲᑎᒪᕕᖕᒥ ᖃᓄᐃᒋᐊᖄᓚᐅᖅᑎᓪᓗᒋ ᒪᓕᒐᖅ 20ᒧ ᐊᒻᒪᓗ 
ᓂᕆᐅᓐᓂᖃᕐᓱᖓ ᐋᕿᒋᐊᓂᐊᖅᓗᒍ ᒪᓕᒐᖅ 20 ᓄᑖᒥ ᐊᕐᕌᒍᒥ. 

ᐊᒻᒪᓗ ᑲᑎᒪᔨᕋᓛᑯ ᑕᒪᐃᓄ ᐱᓕᕆᓂᖃᕐᓗᑎ ᖃᓄᐃᑑᓂᖏᓄ ᐃᓗᐊᓂ ᒪᓕᒐᖅ 27ᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᐅᕗᖓ ᒪᓕᒐᖅ 27ᒧ, ᐱᑕᖃᖄ ᐊᓯᒃᑲᓂᖏᓂ ᐅᖃᐅᓯᑦᓴᓂ? ᒪᓕᒐᖅ 
27, ᖃᓄᐃᒋᐊᖅᑕᐅᔪᓂ ᐋᕿᒋᐊᖅᓯᓂᐅᔪᓂ ᐊᒻᒪ ᓴᐳᔾᔭᐅᓂᖏᓄ ᐃᒻᒥᓂᖅᓱᑐᐃ ᒪᓕᒐᖅᒧ. ᐊᓯᔾᔨᖅᑕᐅᒋᐊᓕᓄ 
ᖃᓄᐃᒋᐊᖅᓗᑎ. ᒪᓕᒐᖅ 27. ᐃᓛᒃᑰᑐ 1. ᓈᒻᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓛᑰᓐᓂᖓ 2. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᓕᒐᖅ ᐃᓗᐃᒃᑲᐅᑎᓪᓗᒍ. ᓈᒻᒪᓴᕿᓰ? 
 
ᐃᓚᖏ ᑲᒪᑎᔩᑦ: ᓈᒻᒪᓴᖅᑐᐃᑦ.  
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᒪᔨᕋᓛᑯ ᓈᒻᒪᓴᖃ ᐃᒪᐃᒻᒪ ᑕᐃᓐᓇ ᑖᓐᓇ ᒪᓕᒐᖅ ᐊᑐᐃᓐᓇᐅᓕᕆᐊᖓᓄ 
ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄ? 
 
ᐃᓚᖏ ᑲᒪᑎᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑲᔪᓯᒋᐊᕈᓐᓇᖅᑐᒍ ᒥᓂᔅᑕᐃᑦ ᐅᖃᐅᓯᑦᓴᖏᓄ. 72-1(6). 
ᒪᑉᐱᖅᓗᒍ ᐅᑯᓄᖓ ᐊᑐᖅᑐᐊᖅᑐᓄ ᐅᑯᓇᓂ ᓇᒻᒥᓂᖃᖅᑐᓂ ᐱᔭᑦᓴᕆᔭᖏᓄ ᖃᓄᐃᓕᖓᓂᖏᓄ ᐅᓪᓗᒥᒧᓄ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᓄᓇᕗᒥ ᐃᓪᓗᓕᕆᔨᕐᔪᐊᑯᓐᓂ, ᒥᓂᔅᑕ ᐃᖕ, ᐊᐃᕆᒍᒪᔭᕋ 
ᐅᕗᓐᖓᖃᑎᖃᕈᒪᒻᒪᖔᖅ ᑲᒪᔨᒥᓂᒃ ᐊᐱᖅᓱᖅᑕᐅᕕᒻᒦᖃᑎᒋᓗᒋᑦ ᐅᕝᕙᓗᑭᐊᖅ ᐊᑲᕐᕆᕕᑦ 
ᑕᕝᕙᓃᑦᑐᑑᒐᓗᐊᖅᓱᑎᑦ? ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐊᐱᖅᓱᖅᑕᐅᕕᒻᒦᒃᑲᓗᐊᕈᑦᑕ ᖃᓄᐃᓐᖏᑦᑐᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᑲᔪᕈᓐᓇᖅᐱᐅᒃ ᐊᐱᖅᓱᕋᑦᓴᖅ? ᖁᔭᓐᓇᒦᒃ. ᐅᖃᐅᓯᕐᖓᐅᑎᖃᖅᑮᑦ, ᑐᑐ, 
ᐅᖃᐅᓯᑦᓴᖃᖅᑮᑦ? ᒪᒥᐊᓇᖅ, ᓯᐊᕈᐊᐃ. ᒥᓂᔅᑕ ᐃᖕ, ᐅᖃᐅᓯᕆᒍᓐᓇᖅᐱᒌᑦ ᑭᒃᑰᒻᒪᖔᑕ ᑕᕝᕙᓃᑲᑎᑎᑦ? 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᓕᖅᐱᓐᓃᑦᑐᖅ ᐹᒻ ᕼᐊᐃᓐ, ᐊᖓᔪᖅᑳᖅ, ᐊᒻᒪᓗ 
ᓴᐅᒥᓐᓃᑦᑐᖅ ᑯᕆᔅ ᑖᓯ, ᑐᑭᒧᑦᑎᑦᓯᔨ ᒪᓕᒐᕐᓂᒃ ᐸᕐᓇᓯᒪᔪᓂᓪᓗ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ, ᐅᖃᐅᓯᑦᓴᑏᑦ? 
 
ᑐᑐ: ᓯᐊᕈᒋᐊᖅ ᐅᖃᖅᑲᐅᒐᒪ ᐊᐱᖅᑯᑎᑦᓴᖃᕐᓂᕋᖅᓱᖓ ᐊᒥᓲᓐᖏᑦᑐᓂᒃ ᒥᓂᔅᑕᒧᑦ ᐱᔾᔪᑎᒋᓪᓗᒋᑦ ᑯᐊᐳᕇᓴᒃᑯᑦ 
ᐃᓪᓗᒥᒃ ᐊᑐᖅᑐᐊᖅᑎᓂᒃ ᓇᒻᒥᓂᖅᑖᕈᓐᓇᖅᓯᕙᓪᓕᐅᑎᑦᓯᒍᑎᖏᑦ. 
 
ᐱᔾᔪᑎᒋᓪᓗᒋᑦ ᓂᐅᕐᕈᑕᐅᓂᐊᕐᓂᖏᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ ᐃᓪᓗᐃᑦ ᑖᒃᑯᑎᒎᓇ, 
ᐱᔭᕐᓃᓪᓕᐅᔨᐊᖃᓯᒪᕚᑦ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᓕᖅᑐᐃᖃᑕᐅᓂᖅ ᐊᐅᓚᑕᓂᒃ 
ᐊᐅᓚᐃᓐᓇᕆᐊᓕᓐᓂᓪᓗ ᑖᒃᑯᓇᖕᖓᑦ ᐃᓪᓗᓂ ᓂᐅᕕᐊᒥᓂᕐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᐅᔾᔨᕈᓱᑦᓯᐊᖅᑐᑦ ᐱᖁᔭᑦᓴᒥᒃ 
ᓴᖅᑭᖅᑕᐅᓚᐅᖅᑐᒥᒃ. ᐅᖃᕈᒪᔪᖓ ᑕᐃᓐᓇ ᓄᑖᖅ ᐊᖏᖃᑎᒌᒍᑦ ᒪᓕᑦᓱᒍ ᑕᐃᒃᑯᐊ ᑮᓇᐅᔭᐃᑦ ᐱᓂᑯᐃᑦ 
ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓂᒃ ᑐᕌᖓᓚᐅᖅᑐᑦ ᐃᓪᓗᓄᑦ ᓂᐅᕕᐊᑦᓴᓄᑦ ᐊᒻᒪᓗ ᒪᓕᒐᓕᐅᖅᑏᑦ ᑲᐅᔨᒪᒋᓪᓗᑎᒃ 
ᑕᐃᒃᑯᐊ ᑮᓇᐅᔭᖃᖅᑎᑦᓯᒍᑎᖏᑦ ᓄᖑᑉᐸᓪᓕᐊᓂᐊᓕᕐᒪᑕ ᑮᓇᐅᔭᐃᑦ ᐊᕐᕌᒍᖓᓂ ᐊᒡᒋᖅᑐᒥ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ, ᑐᓴᖅᑎᑕᐅᔪᓐᓇᕋᑦᑕ. ᐊᖏᖃᑎᖃᕋᓗᐊᖅᑎᒍᑦ, ᓴᒃᑯᐃᔪᒪᒍᑦᑕ ᑭᒃᑯᑐᐃᓐᓇᕐᓄᑦ 
ᐊᑐᖅᑐᐊᒐᕐᓂᒃ ᐃᓪᓗᓂᒃ ᑕᐃᒃᑯᐊ ᑮᓇᐅᔭᐃᑦ ᐱᔪᐃᑦ ᓂᐅᕐᕈᑎᖃᕐᓂᒃᑯᑦ ᓴᓇᒍᑕᐅᓂᐊᖅᑎᓪᓗᒋᑦ ᐃᓪᓗᑦᓴᓂᒃ 
ᓄᑖᓂᒃ, ᐃᓱᒪᖅᓱᕈᑎᒋᒐᑦᑎᒃᑯᐃᓛᒃ ᑖᒃᑯᐊ ᑮᓇᐅᔭᐃᑦ ᐱᕙᑦᑐᑦ ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓂᒃ ᐊᑐᓚᐅᑐᐊᖅᐸᑕ 
ᐃᓪᓗᓕᕆᓂᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᔾᔨᒌᖃᑦᑕᖏᑦᑑᒐᓗᐊᑦ ᑭᓯᐊᓂᓕ 
ᓇᓗᓇᓐᖏᑦᑐᖅ ᐊᑑᑎᖃᑦᓯᐊᖅᑐᓄᑦ ᑭᓯᐊᓂ ᐊᑐᕐᓂᐊᕐᒪᑕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᒪᔪᖓ ᑖᑦᓱᒥᖓ ᐱᓕᕆᐊᒥ ᑭᓯᐊᓂᑦᑕᐅᖅ ᐊᓯᐊᓂᒃ 
ᐱᓕᕆᐊᖅᑕᖃᕐᒥᒻᒪᑦ ᐃᓪᓗᓕᕆᔨᕐᔪᐊᑯᓐᓂ, ᐊᒻᒪᓗ ᑖᓐᓇ ᐱᓕᕆᐊᖅ ᐱᒋᐊᖅᑎᑕᐅᓚᐅᖅᓯᒪᒻᒪᑦ 
ᐃᑲᔪᕈᑕᐅᒋᐊᖅᓱᓂ ᐃᓪᓗᓂᒃ ᐊᑐᖅᑐᐊᖅᑎᓂᒃ ᐊᑭᓖᒍᑎᑦᓴᖃᖅᑎᑕᐅᓪᓗᑎᒃ ᑎᒍᓯᒍᑎᑦᓴᓂᒃ ᑕᒪᓐᓇ 
ᐱᔭᕆᐊᑐᓛᖑᖃᑕᐅᒻᒪᑦ ᐱᓇᓱᐊᕐᓂᖅ ᑎᒍᓯᒍᑎᑦᓴᓂᒃ ᑮᓇᐅᔭᓂᒃ. 
 
ᑭᓯᐊᓂᓕ, ᑕᒪᒃᑯᑎᒎᓇ ᐱᓕᕆᐊᒃᑯᑦ, ᒪᕐᕉᕐ ᐊᓯᖏᒃ ᐊᑐᖅᑕᐅᓂᐊᕐᒥᔫᒃ ᐃᓄᐃᓴᓪᓕᒋᐊᕆᒍᑕᐅᓗᑎᒃ 
ᐊᑭᓕᖃᑦᑕᕆᐊᓕᓐᓂᒃ ᑕᖅᑭᑕᒫᑦ ᑕᒪᒃᑯᐊ ᓇᒻᒥᓂᖅᑖᖅᑐᑦ ᐊᖑᒪᑦᓯᒍᓐᓇᕐᔫᒥᖁᔭᐅᓪᓗᑎᒃ ᑖᒃᑯᑎᒎᓇ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑉᐸᑦᓴᖅ ᐊᑦᓱᐊᓗᒃ ᐊᑭᓕᖅᑐᐃᓂᕆᔭᐅᕙᓐᓂᐊᖅᑐᓂᒃ 
ᐃᓄᐃᓴᓪᓕᒋᐊᕆᔪᑦᓴᐅᔮᑲᐃᓐᓇᓚᐅᖅᑐᖓ ᐃᓄᐃᑦ ᓇᒻᒥᓂᖅᑖᕈᓐᓇᖅᓯᕙᓪᓕᐊᖁᓪᓗᒋᑦ. ᖁᔭᓐᓇᒦᒃ. ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᐃᓄᐃᓴᓪᓕᒋᐊᕆᔾᔪᑕᐅᓂᐅᓴᕙ ᑕᖅᑭᑕᒫᑦ ᐃᓪᓗᒨᖅᑲᕆᐊᖃᖅᐸᑦᑐᓂᒃ? 
ᐃᓛᖃᐃ ᐊᑭᑭᓪᓕᒋᐊᕆᓂᕐᒨᖓᓐᖏᑦᑐᖅ ᐃᓄᐃᑦ ᐃᓪᓗᒥᒃ ᓇᒻᒥᓂᑦᓴᒥᓐᓂᒃ ᓂᐅᕕᕈᓐᓇᖅᓯᖁᓪᓗᒋᑦ, ᑭᓯᐊᓂᓕ 
ᐃᒪᐃᑦᑐᖃᖅᑎᓪᓗᒍ, ᑕᐃᒃᑯᐊ ᐃᓪᓗᑖᕈᓐᓇᖅᓯᓂᐊᖅᑲᑦ ᐊᑭᑐᓗᐊᓐᖏᔾᔫᒥᔪᒥᒃ, 
ᑕᐃᒪᐃᓪᓗᐊᖃᕐᓂᐊᖏᒃᑲᓗᐊᖅᐸᑕ ᓂᐅᕕᐊᑦᓴᕆᔭᐅᕙᑦᑐᓂᒃ, ᐱᓗᐊᖅᑐᒥ ᒫᓂ ᐃᖃᓗᓐᓂ ᑭᓐᖒᒪᔭᐅᕕᐅᑎᒻᒪᑕ, 
ᐃᓄᐃᓴᓪᓕᒋᐊᖅᑕᐅᕙᔪᒻᒪᑕ ᐃᓪᓗᒧᑦ ᐊᑭᓕᖅᑐᐃᓂᑦᓴᐃᑦ ᑕᖅᑭᑕᒫᑦ ᑖᒃᑯᑎᒎᓇ ᐱᓕᕆᐊᒃᑯᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑮᓇᐅᔭᓕᐅᓂᕐᒧᑦ ᐊᑭᖑᒻᒪᑦ ᒪᓕᑦᑐᒍ ᓄᓇᓕᖓ ᐊᒻᒪᓗ 
ᐃᑲᔪᖅᑕᐅᕙᑦᑐᑦ ᐱᔪᓐᓇᕋᔭᕈᑎᒃ ᐅᑯᐊ ᐊᑐᕈᑎᐅᒃ ᐱᓕᕆᐊᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖕ. ᓱᓕᒃᑲᓐᓃᖅ. ᐊᓯᖏᓐᓂᑦ ᐅᖃᐅᓯᒃᓴᖃᑦᑐᖃᑉᐸ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᖅᑲᐅᒐᒪᐃᓛᒃ, ᑭᖑᓂᑦᑎᐊᒐᒍᑦ ᒥᓂᔅᑕᐅᑉ ᐅᖃᐅᓯᖏᑦ 
ᑲᑎᒪᕕᒻᒥ ᐊᐱᖅᓱᖅᑕᐅᓂᖃᑦᑎᓪᓗᒍ ᐊᑭᓖᒍᑎᐅᒍᓐᓇᖅᑐᖅ ᓴᖅᑭᑎᑕᐅᔪᖅ ᐊᑐᖅᑐᐊᖅᑎᓄᑦ ᐊᒻᒪᓗ 
ᐊᔪᓐᖏᓐᓂᕋᑦᑕᐅᓪᓗᑎᒃ ᑮᓇᐅᔭᒃᑯᕕᓄᑦ ᐊᒻᒪᓗ ᑲᓇᑕᒥ ᐃᓪᓗᓕᕆᔨᔾᔪᐊᒃᑯᑦ 30-ᐳᓴᖑᒻᒪᑦ ᐱᖃᓯᐅᔾᔨᔪᖅ 
ᐃᓪᓗᒧᑦ ᐊᑭᖓᓄᑦ ᐊᑭᓕᖅᑐᐃᓂᕐᒥᒃ, ᐊᕐᕌᒍᑕᒫ ᑖᒃᓰᔭᕈᑎᓄᑦ, ᐅᖅᑰᔾᔪᑎᖓᓄᓪᓗ ᐊᓯᖏᓐᓄᓪᓗ. 
 
ᑯᐊᐳᕇᓴᒃᑯᑦ ᖃᐅᔨᓴᒃᑲᓐᓂᕐᓂᖃᓕᕋᐃᒻᒪᑕ ᐃᑲᔪᖅᑕᐅᔪᒪᔪᓂᒃ ᐃᓪᓗᑖᕋᓱᐊᖅᑐᓄᑦ ᐅᑯᑎᒎᓇ ᓇᒻᒥᓂᖅᑖᓂᕐᒧᑦ 
ᐃᑲᔫᑎᐅᔪᑦ, ᕿᒥᕐᕈᖃᑦᑕᓂᐊᖅᑐᑦ ᐊᓯᒃᑲᓐᓂᖏᓐᓂᒃ ᐃᑲᔫᑎᐅᔪᓂᑦ ᐃᓄᓐᓄᑦ ᐊᔪᓐᖏᑐᐃᓐᓇᕆᐊᓕᓐᓄᑦ 
ᑐᓂᔭᐅᒋᐊᒃᓴᖅ ᐊᑭᓖᒍᑎᒥᒃ ᑎᒍᓯᔾᔪᒻᒥᑦ ᐃᑲᔪᖅᑕᐅᔾᔪᑏ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᑐᐃᓐᓇᖅᑐᖅ ᓇᐅᒃᑰᕈᓂ ᐱᓕᕆᐊᖑᓂᖓᑕ. ᒫᓐᓇᑯᖃᐃ 
ᐊᑐᖅᑕᐅᔪᑎᒍᑦ ᑐᓂᔭᐅᒍᓐᓇᕈᓂ ᐅᑯᑎᒎᓇ ᐊᖏᕐᕋᖏᑕ ᓴᓇᒋᐊᑦᑕᐅᔾᔪᑎᖏᓐᓂᑦ, ᑐᐊᕕᓐᓇᖅᑐᒃᑯᑦ 
ᓴᓇᒋᐊᖅᑕᐅᔾᔪᑏᑦ, ᐊᓯᖏᓪᓗ. ᐄ, ᐊᑐᐃᓐᓇᐅᒐᔭᖅᑐᑦ ᐱᓕᖅᑭᑦᑕᐅᖃᑦᑕᑎᓪᓗᒋᑦ 10-ᒧᑦ 
ᖃᐅᔨᓴᓕᖅᑭᑦᑕᐅᖃᑦᑕᑎᓪᓗᒋᑦ ᑮᓇᐅᔭᖃᓐᓂᖏᒍᑦ ᓯᕗᓂᐊᓂᑦ ᐅᓪᓗᒥᒧᑦ, ᑭᓇᑐᐃᓐᓇᖅ ᐊᒃᓱᕉᑎᖃᓐᓂᖅᓴᐅᔪᖅ 
ᑕᕝᕘᓇᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓅᑕᐅᓂᖓᓄᑦ ᑖᒃᓱᒧᖓ ᐱᓕᕆᐊᖑᔪᒧᑦ 
ᖃᐅᔨᓴᖅᑕᐅᑲᓂᕐᓂᐊᖅᑎᓪᓗᒍ ᐃᓪᓗᑖᕈᑎᐅᔪᖅ ᐅᑯᑎᒎᓇ ᐃᓪᓗᑖᕋᓱᐊᖅᑐᒃᓯᐅᑎᑎᒍᑦ ᓇᒻᒥᓂᖅ 20-ᐳᓴᖓ 
ᐃᓪᓗᖃᑦᑎᐅᑉ ᑮᓇᐅᔭᓕᐊᖓ ᑕᕝᕙᖓᑦ 30-ᐳᓴᖓᓂᑦ ᒥᑭᓂᖅᓴᐅᑉᐸᑦ ᐅᕝᕙᓘᓐᓃᑦ ᓯᕗᓪᓕᖅ, ᑖᓐᓇᑯᓗᒃ 
ᒥᑭᓪᓕᒋᐊᕈᑎᐅᒧᖅ ᑯᐊᐳᕇᓴᒃᑯᑦ ᖃᓄᖅ ᐃᓱᒪᖃᑉᐹᑦ ᐊᑭᖃᕋᔭᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᒪᓐᓇ ᐅᖃᐅᓯᕆᓂᐊᖅᑕᕗᑦ ᑕᒪᐅᓇᑎᒍᑦ 6-ᓯ 
ᑕᖅᑮᑦ ᐊᕐᕌᒍᒥ ᐃᓕᔭᐅᓂᖓ ᒪᓕᓪᓗᒍ ᑖᒃᓱᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᒪᑐᒪ ᖄᖓᒍᒃᑲᓐᓂᖅ ᒥᑭᓪᓕᒋᐊᕐᓂᐅᑉ 10-ᐳᓴᖓ ᑮᓇᐅᔭᓕᐊᑉ, 
ᑐᑭᓯᔭᕋ ᐱᓕᕆᐊᖑᔪᖅ ᖃᐅᔨᒪᔾᔪᑎᐅᓂᐊᕐᒪᑦ ᐊᖏᓂᖓᓂᒃ ᖃᓄᐃᑦᑐᒑᓗᐊᕈᓂ 20-ᐳᓴᒥᑦ. 
ᒥᑭᓪᓕᒋᐊᕈᑎᑕᖃᓐᓂᐊᕐᒥᔪᑦᖅ ᑕᕝᕙᖓᑦ ᐊᑭᒋᔭᖓᓂᑦ ᖃᔪᓰᔪᓂᒃ ᐊᐅᓚᑕᐅᓂᖓᓄᑦ ᐊᑭᖏᑦ ᐊᒻᒪᓗ 
ᐱᓕᕆᔾᔪᑎᐅᔪᑦ, ᐊᖏᕐᕋᒥ ᓴᓇᔭᐅᓂᕐᒧᑦ, ᒪᑭᑕᒍᑎᐅᔪᓄᑦ, ᐃᓐᓱᐊᕋᓐᓯᒧᑦ ᐊᒻᒪᓗ ᑖᒃᓯᔭᕐᓂᕐᒧᑦ. 
 
ᑕᐃᒪᓖ ᑯᐊᐳᕇᓴᒃᑯᑦ ᖃᐅᔨᒪᕙᑦ ᖃᓄᑎᒋ ᐊᑭᖃᓐᓂᐊᕐᓕᕐᒪᖔᑕ ᓴᖅᑭᖅᑕᐅᓂᐊᖅᑎᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑦᔨᑐᐃᓐᓇᕆᕙᓪᓚᐃᔭᖓ ᓯᕗᓪᓕᐅᔪᒧᑦ. 
ᖃᐅᔨᓴᖅᑕᐅᓕᖅᑭᖃᑦᑕᕐᓂᐊᖅᑐᑦ ᑕᖅᑭᐅᓂᐊᖅᑐᓂ 6-ᒍᔪᓂ ᐊᕐᕌᒍᒧᑦ. 
 
ᐃᓱᒪᒋᕙᕋ ᐱᒻᒪᕆᐊᒻᒪᖔᖅ ᒫᓐᓇ ᐃᓕᓴᕆᔭᐅᓗᓂ, ᐅᖃᐅᓯᖃᕈᓂ ᒫᓐᓇᐅᔪᒥ ᐃᑲᔪᖅᑕᐅᔪᒪᔪᓄᑦ, 
ᐊᖏᔪᑲᓪᓚᐅᒻᒪᑦ ᐊᑭᓕᒃᓴᕆᔭᐅᔪᖅ ᐃᓄᓐᓄᑦ ᑮᓇᐅᔭᖃᖏᓗᐊᕈᑎᒃ ᐋᖅᑭᒃᑕᐅᓯᒪᔪᒧᑦ ᐊᒻᒪᓗ ᖃᐅᔨᒪᒐᑦᑕ 
ᑕᒪᓐᓇ ᐱᕕᖃᑦᑎᑎᒻᒪᑦ ᐃᓄᓐᓄᑦ ᐊᖑᒻᒪᑎᒐᓱᐊᑎᓪᓗᒍ ᐊᑭᓕᒃᓴᕆᔭᖏᓐᓄᑦ ᐊᒻᒪᓗ ᐊᑭᓕᖅᓱᕈᓐᓇᕐᓗᓂᐅᒃ 
ᐊᒻᒪᓗ ᐃᓪᓗᒥᓂᑦ ᓇᔪᐃᓐᓇᕐᓗᒍ ᑕᒪᓐᓇ ᐱᑦᔪᑎᒋᔭᐅᕗᖅ ᑖᒃᓱᒪ ᐱᓕᕆᓂᐅᔪᒧᑦ ᑮᓇᐅᔭᖅᑐᓗᐊᖏᑦᑐᑎᒍᑦ 
ᐊᑭᓕᖅᓱᖅᑕᐅᓂᖓᒍᑦ ᐃᓪᓗᖃᕐᓂᕐᒧᑦ ᐱᑕᖃᕐᓗᓂ. 
 
ᐊᑐᖏᓪᓗᒍ ᐃᓪᓗᖃᕋᓗᐊᕈᑎᒃ ᓇᒻᒥᓂᖅᑖᕆᓇᓱᐊᖅᑕᒥᓂᑦ ᐅᕝᕙᓘᓐᓃᑦ ᐸᕐᓈᖃᕈᓂ ᓇᒻᒥᓂᖅᑖᓛᕋᒥ 
ᐊᑐᐃᓐᓇᐅᑎᑕᐅᔪᓄᑦ ᒫᓐᓇ. ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ ᐱᑕᖃᕐᒪ ᖃᑦᓯᐅᓂᖏᓄᖓᔪᓄ ᐅᕝᕙᓗ ᖃᑦᓯᐅᒋᐊᖃᓂᖏᓄ 
ᐃᑲᔫᓯᐊᓄ ᖃᑦᓯᐅᓂᖏᓄ ᐃᒪᐃᒻᒪᓗ ᑯᐊᐳᕇᓴᐃᑦ ᕿᒥᖅᕈᓇᓂᖃᕐᒪᑕ ᓇᓪᓕᐊ ᐃᓄᐃᑦ ᐱᔪᓐᓇᕆᐊᖏᓄ 
ᐅᕗᖓ ᐱᔭᑦᓴᐅᔪᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ ᐋᒡᒐ ᐃᒪᐃᓕᖓᓂᖃᕐᑐᓪᓕ ᖃᓄᐃᑑᓂᖓᓄ ᓇᓪᓕᐊ 
ᑮᓇᐅᔭᓕᕆᓂᖅᓄᖓᔪᓄ ᖃᓄᐃᑑᓂᖏᓄ, ᐊᑉᐸᓯᖕᓂᕐᓴᐅᑉᐸᑕ ᑮᓇᐅᔾᔭᓵᕆᕙᑦᑕᖏ ᐃᒪᐃᓐᓇᔭᕐᒪ ᐃᓪᓗᓕᕆᔨᑯ 
ᐃᑲᔪᖅᓱᕆᐊᑲᓐᓂᕈᓐᓇᖅᒪᑕ ᐃᑲᔪᖅᓱᑕᐅᓂᖏᓄ ᐊᑭᓕᐅᑎᖏᓄ ᐃᓪᓗᖓᑦᑕ. 
ᑮᓇᐅᔾᔭᓵᕆᔭᖏ ᒪᓕᑦᑐᒋ ᐊᑭᑭᓐᓂᖅᓴᐅᓪᓗᓂ ᐃᒻᒪᖃ ᓇᓪᓕᐊᓄ ᐃᑲᔫᑎᐅᔪᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᑐᐃᓐᓇᕋᑖᕋᒪ ᐃᒪᐃᒻᒪ ᐱᑕᖃᕆᐊᖏᓄ ᖃᓄᐃᑦᑐᓂᒃᑭᐊᖅ 
ᖃᑦᓯᐅᓂᖏᓄᖓᔪᓄ ᑖᒃᑯᓄᖓ, ᐃᒪᐃᒻᓇᔭᕐᒪᓪᓕ ᑭᓇ ᐊᑑᑎᔪᖅ 20 ᐳᓴᒥ ᐃᓗᐊᓂ ᑮᓇᐅᔾᔭᑦᓵᕆᕙᑦᑕᖏᓄ 
ᐊᑉᐸᓯᖕᓂᕐᓴᐅᓗᑎ, ᓇᔪᖅᑕᖓᑕ ᐊᑭᖓᓄ ᐃᓕᖓᓂᖃᕐᑐᐃᑦ ᖃᓄᐃᒋᐊᖅᑕᐅᓂᐊᓄ ᑕᐃᑦᓱᒪ ᐃᓪᓘᑉ, 
ᐃᒪᐃᒍᓐᓇᕐᓯᖔᕋᔭᕐᒪ ᐃᓚᒋᓗᒋ, ᐃᒪᐃᒍᓐᓇᖅᓯᓂᐊᕐᓱᓂ ᐊᑭᓕᑦᓴᖃᕈᓃᖅᓗᓂ. ᖃᐅᔨᒪᔪᑎ, 
ᖃᑦᓯᑖᖅᓂᕆᕙᑦᑕᖏᓄ ᐃᒪᐃᑦᑐ 20 ᐳᓴ ᐃᓗᐊᓂ ᑮᓇᐅᔾᔭᑦᓵᕆᕙᑦᑕᖏᓄ ᐊᒻᒪᓗ ᐃᓚᖏ ᓄᓇᓕᐅᔪᐃ 
ᐱᑕᖃᕐᑐᐃᑦ ᐃᓪᓗᒥ ᐊᑭᖏᓄ ᐃᒪᐃᑦᑑᓪᓗᑎ ᐳᖅᑐᔪᒋᐊᓪᓚᐅᓪᓗᑎ. 
 
ᖃᐅᔨᒪᔪᑎ ᐊᑉᐸᕆᐊᕈᓐᓇᓂᑎᖕᓄ ᐃᒪᐃᑑᓕᕐᓗᓂ ᐱᑕᐃᕈᑎᑦᓯᐊᖅᓗᓂ ᐅᕝᕙᓗ ᐃᒻᒪᖃᓗ 
ᐊᑭᓕᐅᑎᒋᓗᐊᖅᑕᒥᓂᖏᓄ ᐊᒥᐊᒃᑯᖃᖃᑕ, ᐃᒪᐃᒻᒪᓗ ᓱᒻᒪᐅᓂᖓᓄ ᐊᐱᖁᑎᒋᔭᕋ ᐃᒪᐃᓂᐊᕐᓗᑎ 
ᐱᑕᖃᓂᐊᕐᒪᖔᖅ ᐊᑐᕈᑎᑦᓴᖏᓄ ᐃᒪᐃᒻᒪᓪᓗ ᑭᓇ ᑕᑯᔪᓐᓇᔾᔮᒐᓂᓗ ᖃᓄᐃᓐᓂᐅᔪᓄ, ᐊᑭᓕᖅᓱᐃᔪᒍ ᐃᓄᖕᓂ 
ᓇᒻᒥᓂᖃᖅᓂᐊᕐᒪᑕ ᓇᒻᒥᓂᖏᓐᓂ ᐃᓪᓗᒥ ᑕᐃᒫᕈᓘᔭᖅᓗ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓛᖃᐄ ᐅᑯᓇᖓ ᖃᓄᐃᑦᓯᒪᓂᐅᔪᓂ ᐃᒪᐃᒻᒪᓪᓗ ᖃᑦᓯᐅᓂᖏᓄ 
ᐃᓗᐊᓂ, ᖃᓄᐃᒋᐊᓚᐅᖅᓯᒪᓇᑕᓗ, ᐃᓕᑕᖅᓯᓂᖅᓄ ᐃᒪᐃᒻᒪ ᐃᓱᒪᒋᔭᖃᓂᐊᕐᓇᑕ ᑭᓇᒥ ᐃᒪᐃᓂᐊᕐᓱᓂ 
ᐊᑉᐸᐃᒋᐊᖅᓱᑎ ᑮᓇᐅᔾᔭᓵᖏᓄ, ᐃᒪᐃᒻᓇᔭᕐᒪᑕ ᐱᓇᓱᐊᕈᓐᓇᓂᐊᕐᒪᑕ ᑕᒪᒃᑯᓄᖓ ᖃᓄᐃᑑᓂᖏᓄ ᐃᓗᐊᓂ, 
ᐃᒪᐃᒃᑲᓗᐊᕐᓗᑎᓘᓐᓂ ᐃᓕᑕᖅᓯᓂᖅᓄ, ᖃᐅᔨᒪᑦᓱᑎᓪᓗ ᐱᑕᖃᕆᐊᖏᓐᓄ ᐃᓚᖏᓐᓄ ᐊᑭᖏᓄ ᐅᑯᓄᖓ 
ᐃᓪᓗᒥ ᓇᒻᒥᓂᖃᖅᑐᓄ, ᓂᕆᐅᓐᓂᖃᓂᐊᕋᑦᑕᓕ ᐊᑉᐸᓯᖕᓂᖅᓴᐅᔪᓂ, ᐃᒪᐃᑑᓂᐊᕐᓱᓗᑎ ᐊᑯᓐᓈᕿᐅᓗᑎ 
ᑮᓇᐅᔾᔭᓴᖅᓂᐊᓄ ᖃᓄᐃᑑᓂᖏᓄ ᐃᒪᐃᑑᓂᐊᖅᓱᑎ ᐊᑑᑎᓂᖃᓂᐊᕐᓱᑎ ᑕᒪᒃᑯᓄᖓ ᖃᓄᐃᓐᓂᐅᔪᓄ 
ᐃᓕᖓᔪᐃ ᑕᒪᑐᒧᖓ ᐱᔭᑦᓴᐅᔪᒧ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐱᓕᕆᕕᐅᔫ ᐱᑕᖃᖃ ᓇᓪᓕᐊᓂ ᐱᔭᑦᓴᐅᔪᓄ ᐅᑯᓇᓂ 
ᖃᐅᔨᒪᔭᖅᓂᐅᕕᑦ ᖃᑦᓯᐅᓂᖏᓄ ᐃᓗᐊᓂ ᐃᓪᓗᐃᑦ ᐊᒻᒪᓗ ᐃᓗᐊᓂ ᐊᔾᔨᒌᖏᑦᑐᓂ ᓄᓇᓕᐅᔪᓂ ᐱᔾᔪᑎᖓᓗ 
ᖃᐅᔨᒪᒐᒪ ᖃᐅᔨᒪᑦᓱᑎᓪᓗ ᐃᓗᐊᓂ ᐊᓂᒍᖅᓯᒪᓕᕐᑐᐃ ᐊᕐᕌᒍᕋᓴᓂ ᑯᐊᐳᕇᓴᑯ ᐅᔾᔨᖅᓱᖅᓯᐊᕐᓱᑎ 
ᖃᓄᐃᑑᓂᖏᓄ ᐊᑭᖏᓄ ᐃᒪᐃᓂᐊᕐᓗᑎ ᖃᓄᐃᒋᐊᕐᓗᑎ ᓈᓴᖅᓯᒪᔭᖏᓄ, ᐃᓱᒪᒋᔭᕋᓕ ᐃᒪᐃᑦᑐᖃᐃ, 
ᖃᐅᔨᒪᔪᑎᑦᑕᐅᖅ ᖃᑦᓯᐅᒋᐊᖃᓂᖏᓄ ᒥᑦᓴᐅᓯᓗᒋ, ᑎᓰᕝᕙ 17, 17 ᖄᓐᓇᓚ ᑖᓚᐃ, ᑕᕿᒧ, ᐊᑭᒋᔭᖓ 
ᐃᓕᖓᔪᐃᑦ ᖃᓄᐃᓂᖏᓄ ᐃᓗᐊᓂ ᐃᓪᓗᓕᕆᔨᑯᓄ ᓄᓇᕗᒥ ᐊᒻᒪᓗᒃᑲᓐᓂᖅᑕᐅᖅ, ᑖᓐᓇ ᓇᓗᓇᐃᖅᓯᒪᔪᖅ 
ᖃᑦᓯᐅᓂᖏᓄ, ᐃᓱᒪᖅᓱᕈᑎᐅᓂᐊᕐᒪ ᐃᓱᒪᒋᑦᓱᒍᓗ ᐅᔾᔨᕆᔭᐃᓪᓗ ᖃᑦᓯᐅᓂᖏᓄ ᐳᖅᓂᖓ ᐃᒪᐃᒻᒪᓗ 3 
ᑕᐅᓴᓐ ᐅᕝᕙᓗ ᐅᖓᑎᐊᓄᒋᐊᖅ, ᐃᓗᐊᓂ ᐃᓚᖏᓂ ᐊᓯᖏᓐᓂ ᓴᓂᐊᓃᓗᐊᖏᑦᑐᓂ ᓄᓇᓕᐅᔪᓂ. 
 
ᐱᑕᖃᕿᓰ ᓇᓪᓕᐊᓄ ᐱᔭᑦᓴᖑᔪᒧ ᐃᓱᒪᒋᑦᓱᒋ ᖃᓄᐃᓕᖓᓂᖏᓄ, ᖃᐅᔨᒪᑦᓱᑎᓪᓗ ᐱᑕᖃᕋᑦᑕ ᐱᔭᑦᓴᒥ 
ᓴᕿᓯᒪᔪᒥ, ᐋᖃᓘᓇ ᐱᑕᖃᕐᑐ ᖃᓄᐃᑐᒥᒃᑭᐊᖅ ᐃᓱᒪᒋᔭᐅᓯᒪᔪᒥ ᐱᓕᐅᑎᐅᐊᓂᖅᑐᒥ ᐊᑭᖏᓄ ᐅᕝᕙᓗ 
ᐱᐅᖅᓱᐊᖅᓂᖏᓄ, ᐅᕝᕙᓗ ᖃᓄᐃᒋᐊᖅᑕᐅᓯᒪᔪᓄ ᖃᐅᔨᒪᔭᖅᓅᕕᑦ ᖃᓄᐃᑑᓂᐊᖅᓂᖏᓄ ᐃᒪᐃᑦᑐᒧ 
ᓴᓇᒋᐊᑲᓂᖅᓂᓄ ᐃᓪᓗᓂ ᐃᓗᐊᓂ ᐱᖓᓱᑦ ᐊᕐᕌᒍᓂ, ᐱᑕᖃᖅᑐᑦᓴᐅᑦᓱᓂᓗ ᖃᓄᐃᑦᑐᓂᒃᑭᐊᖅ 
ᓴᐳᔾᔨᔾᔪᑎᑦᓴᖏᓄ ᐃᒪᐃᒻᒪᓗ ᑯᐊᐳᕇᓴᑯ ᐱᓯᒪᔭᖏᓄ ᐅᓪᓗᒥᒧᓄ, ᐱᔭᑦᓴᐃᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ. ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᑲᑎᒪᔨ, ᑕᒪᖅᒥ ᑲᒪᑎᔩᑦ ᖃᐅᔨᒪᔪᐃ ᑕᒪᑐᒧᖓ ᐊᒻᒪᓗ 
ᑖᓐᓇ ᓯᕗᓪᓕᖅᐹᑦᓯᐊᖅᒥ ᓂᐅᕕᐊᑦᓴᖃᕐᒪᑕ ᐃᓚᖏᓂ ᑕᐃᒃᑯᐊ ᑭᒃᑯᓕᒫᓄ ᐃᓪᓗᓂ ᓴᕿᓯᒪᔪᓂ. 
ᐱᓕᕆᓯᒪᓂᖃᕆᐊᓪᓚᑦᑐᒍ ᖃᓄᐃᓂᐅᔪᓄ ᖃᐅᔨᓴᖅᓂᖅᓄ ᖃᓄᐃᑑᓂᖏᓄ ᐃᒪᐃᑦᓱᑕ ᑲᔪᓯᒋᐊᖏᓐᓇᖅᓱᑕᓗ 
ᑕᒪᑐᒧᖓᖓᔪᓄ. 
 
ᐃᓕᑕᖅᓯᓂᖅ ᐃᒪᐃᒻᒪ ᐃᓗᐊᓂ ᓇᓪᓕᐊᓂ ᐊᓯᐊᓂ ᐱᔭᑦᓴᒥ, ᐃᒪᐃᓂᐊᕐᓱᑎ ᓱᒃᑲᐃᓐᓂᖃᓂᐊᕐᓱᑎ 
ᐱᕙᓪᓕᐊᓂᖏᓄ ᐊᒻᒪ ᐃᓱᒪᓇᕋᓗᐊᖅᓱᓂ ᖃᖓᐅᓂᐊᖅᑐᒥ, ᑲᔪᓯᒋᐊᕈᓐᓇᓂᐊᕐᑐ ᐃᒻᒪᖃ ᑲᔪᓯᑦᓯᐊᓂᕐᐸᑕ, 
ᖃᓄᐃᒋᐊᖃᓂᑎᖕᓄ ᐃᓱᒪᒋᓯᒪᔭᑎᖕᓄ ᖃᓄᐃᒋᐊᖅᓗᒋ. ᑕᐃᒪᐃᒪᑦ ᐃᓱᒪᒋᔭᒃᑲᓕ ᐅᑯᓇᓂ ᖃᓄᐃᑑᓂᖏᓄ 
ᐱᑕᖃᕆᐊᖏᓄ ᐃᓱᒪᒋᔭᐅᓯᒪᔪᓄ ᒫᓐᓇᐅᔪᖅ. ᐱᑕᖃᖏᒻᒪ ᓇᓪᓕᐊᓂ ᐃᓪᓗᓂ ᓂᐅᕕᐊᑦᓴᐅᓯᒪᔪᓂ ᐅᕝᕙᓗ 
ᓇᓪᓕᐊᓄ ᐊᖏᕈᑎᐅᓯᒪᔪᓄ ᓴᕿᑕᐅᓯᒪᔪᓂ. 
 
ᓱᓕ ᐱᓕᕆᔪᒍ ᖃᐅᔨᓴᖅᓂᐅᔪᓂ ᐱᕙᓪᓕᐊᑎᑕᐅᔪᓂ ᒫᓐᓇᐅᔪᖅ ᐃᓗᐊᓂ ᐃᓪᓗᒥ ᓇᒻᒥᓂᖃᖅᑐᓄ, ᐃᓚᒋᑦᓱᒋ 
ᐃᓪᓗᓕᕆᔨᑯ ᑲᑎᒪᔨᖏ ᐊᒻᒪᓗ ᓄᓇᕗᒥ ᐱᕙᓪᓕᐊᑎᑕᐅᓂᖏᓄ ᑲᑎᒪᔨᖏᓄ, ᐊᒻᒪ ᐅᖃᖃᐅᑦᓱᖓᓗ 
ᐅᓪᓗᒥᒋᐊᖅ, ᓂᕆᐅᓐᓂᖃᓂᐊᕋᑦᑕ ᖃᓄᐃᑕᐅᓯᒪᔪᓄ ᐱᕙᓪᓕᐊᔪᓂ ᐃᓗᐊᓂ ᒫᑦᓯᒥ ᑲᑎᒪᓂᖃᓕᖕᒥᒍᑦᑕ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 

ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐱᑕᖃᖄ ᐊᖅᕌᒍᖓᑎᒍ ᐃᓱᓕᑦᓯᕕᖓᓂ ᐅᑯᓇᓂ ᑖᒃᑯᓇᓂ ᐃᓪᓗᓂ, 
ᓂᐅᕕᐊᑦᓴᐅᓂᐊᖅᑐᓂ, ᓇᓪᓕᐊ ᐃᓗᐃᑦ ᓴᓇᔭᐅᓂᑯᐃᑦ ᐊᕐᕌᓂ ᐅᕝᕙᓗ 50 ᐊᕐᕌᒍᐃᑦ ᐊᓂᒍᖅᓯᒪᓕᕐᑐᐃᑦ, 
ᑖᒃᑯᐊ ᓂᐅᕕᐊᖑᒍᓐᓇᖅᑲᑦ? ᓱᓇᓂᒃ ᐱᑕᖃᕆᐊᖃᕐᓂᕋᐃᕙᑦ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᒐᓱᐊᕐᓂᐊᕐᓗᑎᒃ 
ᓇᓪᓕᖏᑦ ᐃᓪᓗᐃᑦ ᓂᐅᕐᕈᑕᐅᔪᓐᓇᕐᒪᖔᑕ ᐊᒻᒪᓗ ᓇᓪᓕᖏᑦ ᓂᐅᕐᕈᑕᐅᔪᓐᓇᖏᒻᒪᖔᑕ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᑕᖃᕆᐊᓖᑦ ᐊᑐᖅᐸᑦᑕᕗᑦ ᒫᓐᓇᒃᑯᑦ, ᓯᕗᓪᓕᕐᒥ ᐅᖃᕐᓗᖓ, 
ᐃᓪᓗᐃᑦ ᓴᓇᒪᓂᖏᑦ ᐊᑦᑕᓇᖅᑐᑕᖃᓐᖏᑦᓯᐊᕆᐊᓖᑦ; ᑕᐃᒪᐃᒻᒪᑦ ᓈᒻᒪᑦᓯᐊᕆᐊᓖᑦ ᐃᓪᓗᐃᑦ; ᑐᖔᒍᑦ, 
ᐅᑭᐅᖃᕆᐊᓕᑦ ᖁᓕᓂᒃ ᐊᖓᔪᑦᓯᐅᓗᑎᓪᓘᓐᓃᑦ ᒫᓐᓇ ᐃᓪᓗᖁᑏᑦ ᓴᓇᔭᐅᒋᐊᖅᐸᑦᑐᑦ ᐃᓪᓗᓕᕆᔨᒃᑯᓐᓄᑦ 
ᓄᓇᓕᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᑦᑐᖓ ᓴᒃᑯᑐᐃᓐᓇᔾᔮᓐᖏᓇᑦᑎᒍ ᓄᑖᖑᓂᖅᓴᐃᑦ ᐃᓪᓗᐃᑦ. ᑕᒪᓐᓇ ᐱᓪᓗᒍ 
ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ, ᐅᕙᖓᓗ ᐅᖃᐅᓯᕆᓯᒪᓪᓗᒍ ᐱᓇᓱᐊᕈᓯᐅᔪᔪᒥ ᑕᖅᑭᕆᔪᔭᑦᑎᓐᓂᓗᑭᐊᖅ, 
ᐅᖃᓚᐅᖅᓯᒪᒻᒪᑦ ᐃᓪᓗᓂᒃ ᓂᐅᕐᕈᑕᐅᖃᑦᑕᓂᐊᕐᓂᕋᐃᑦᓱᓂ ᐊᑭᖃᑎᖃᖅᑎᓪᓗᒍᑦ ᐃᓪᓗᓂᒃ ᓂᐅᕐᕈᑕᐅᕙᑦᑐᓂᒃ. 
 
ᖃᓄᕐᓕ ᑕᐃᒪᐃᓐᓂᐊᖅᐸ, ᓂᐅᕐᕈᑕᐅᕙᑦᑐᑦ ᐊᑭᖏᑦᑕ ᓇᓪᓕᖅᑯᐊᖏᓐᓂᒃ ᐊᑭᓖᒍᒪᓐᖏᑉᐸᑦ ᐃᓪᓗᒥᒃ 
ᓇᒻᒥᓂᖅᑖᕋᓱᐊᖅᑐᖅ, ᓴᓇᒋᐊᕆᐊᖃᕐᓂᕋᓗᐊᖅᐸᑦ ᓱᒋᐊᒃᑲᓐᓂᕆᐊᖃᕐᓂᖅᐸᓪᓘᓐᓃᑦ ᐃᓪᓗ? ᖁᓄᖅ 
ᓈᓴᐅᑎᓕᖅᑐᖅᑕᐅᓂᐅᓴᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᐃᒪᐃᑦᑐᖃᕋᔭᕐᓂᖅᐸᑦ ᑕᑯᓇᒍᓐᓇᖅᑐᒍᑦ 
ᐃᒻᒥᒃᑰᖓᔪᓂᒃ ᕿᒥᕐᕈᔪᑦᓴᓂᒃ ᐃᓪᓗᒥᒃ ᐊᖏᖃᑎᒋᒐᓱᐊᕐᓗᒍ ᐃᓪᓗᑖᕋᓱᐊᖅᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᓚᑖᒍᑦ ᖃᐅᔨᓇᓱᐊᕐᓂᐅᑉ ᖃᑦᓯᕌᖅᑐᑦᓴᐅᒐᔭᕐᒪᖔᖅ ᐃᓪᓗ 
ᓂᐅᕐᕈᑕᐅᓇᓱᐊᖅᑐᖅ, ᐃᓪᓗᓕᕆᔨᕐᔪᐊᒃᑯᑦ ᑐᑭᑖᖅᑐᑐᓂᐅᓴᕙᑦ ᖃᑦᓯᕌᕋᔭᕐᓂᖏᓐᓂᒃ ᑕᒪᒃᑯᐊ ᐃᓪᓗᐃᑦ 
ᓂᐅᕐᕈᑎᑦᓴᐃᑦ? ᓄᓇᓕᓐᓂ ᐃᓪᓗᓕᕆᔩᑦ ᐋᖅᑭᑦᓱᐃᖃᑦᑕᓂᐊᖅᐸᑦ ᐊᑭᖏᓐᓂᒃ? ᖃᓄᕐᓕ ᐊᑭᖏᑦ 
ᓇᓗᓇᐃᖅᑕᐅᖃᑦᑕᓚᖓᕙᑦ ᐃᒻᒥᓂᕿᔪᒥᒃ ᖃᐅᔨᓴᖅᑎᒥᒃ ᐅᓂᒃᑳᓕᐅᖅᓯᒪᔪᖃᖅᑎᓐᓇᒍ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ.  
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐃᒪᐃᒐᓱᐊᖅᑐᖅ, ᕿᒥᕐᕈᔭᐅᑎᒐᓱᐊᖅᑕᕗᑦ 
ᐃᓪᓗᐃᑦ ᓂᐅᕕᐊᑦᓴᕈᓚᐅᖅᑎᓐᓇᒋᑦ ᖃᐅᔨᒪᓂᐊᕋᑦᑕ ᓂᐅᕕᐊᑦᓴᐅᔪᑦᓴᐅᒐᓗᐊᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᒃᑲᓐᓂᕐᓗᒍ, ᓄᓇᓕᓐᓂ ᐃᓪᓗᓕᕆᔩᑦ ᕿᒥᕐᕈᔨᐅᓚᖓᕙᑦ? ᖃᐅᔨᒪᒐᒪ 
ᐃᒪᐃᖃᑦᑕᖁᔭᐅᓯᒪᒻᒪᑕ ᐊᕐᕌᒍᑕᒫᖑᕙᓪᓚᐃᔪᕆᓐᓇ, ᖃᐅᔨᓴᖃᑦᑕᕆᐊᖃᕐᒪᑕ ᐃᓪᓗᐃᑦ ᖃᓄᐃᓕᕐᓂᖏᓐᓂᒃ. 
ᑕᒪᒃᑯᐊ ᐊᑐᖅᑕᐅᖃᑦᑕᓚᖓᕙᑦ ᓇᓗᓇᐃᖅᑕᐅᒐᓱᐊᓕᕋᐃᑉᐸᑕ ᐃᓪᓗᐃᑦ ᖃᑦᓯᕌᖅᑐᑦᓴᐅᒐᔭᕐᒪᖔᑕ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 

ᐃᑦᓯᕙᐅᑕᖅ(ᑐᓵᔨᑎᒍᑦ): ᖁᔭ8ᓴᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐋᒡᒐ, ᖃᐅᔨᒪᔪᒻᒪᕆᒻᒧᑦ ᐃᓕᓯᒪᑦᓯᐊᖅᑐᒧᑦ 
ᖃᐅᔨᓴᖅᑕᐅᖃᑦᑕᓚᖓᔪᑦ ᐃᓪᓗᐃᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᕗᕝ! ᐊᑭᑐᔪᐊᓘᕙᓪᓚᐃᔪᖅ. ᑕᐃᒪ ᖃᐅᔨᓴᖅᑕᐅᖃᑦᑕᓚᖓᔪᐃᓐᓇᐅᕙᑦ ᐃᓪᓗᐃᑦ 
ᐅᑭᐅᓕᑦ ᖁᓕᓂᒃ ᐅᖓᑖᓄᓪᓗ ᓄᓇᕗᒦᑦᑐᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᓴᖅᑎᖃᕋᔭᖅᑐᒍᑦ ᓄᓇᕗᒥ 
ᖃᐅᔨᓴᕐᓂᖃᖃᑦᑕᕇᖅᓯᒪᔪᒥᒃ ᐃᓕᓯᒪᓂᖃᑦᓯᐊᖅᑐᒥᒃ ᓄᓇᕗᒥᒃ. ᖃᐅᔨᒪᕗᑎᑦ, ᐃᓪᓗᐃᑦ ᓴᓇᒪᓂᖏᑦ 
ᓴᓇᒪᓂᕆᔭᐅᒐᔪᑦᑐᓂᒃ ᓴᓇᒪᓂᖃᓲᑦ. ᐊᔾᔨᒌᓐᖏᑦᑑᓗᐊᕌᓗᖃᑦᑕᖏᑦᑐᑦ ᓄᓇᓕᓐᓂ. ᐅᓇᓕ 
ᐊᔾᔨᒌᓐᖏᒍᑎᑑᕙᑦᑐᖅ ᑕᑯᑦᓴᒃᑯᑦ ᖃᓄᐃᓐᓂᕆᓕᖅᑕᖏᑦ ᐃᓪᓗᐃᑦ ᐃᓚᖏᑕ. ᑕᒪᓐᓇ 
ᐊᑕᐅᑦᓯᒃᑰᖅᑕᐅᒐᓱᐊᕐᓂᐊᖅᑐᖅ ᖃᐅᔨᓴᖅᑕᐅᓂᖏᑦ ᖃᓄᐃᓕᕐᓂᖏᑕ ᐃᓪᓗᐃᑦ ᐊᒻᒪᓗ ᐊᑭᒋᒐᔭᖅᑕᖏᑕ 
ᓇᓗᓇᐃᖅᑕᐅᓂᖏᑦ ᑮᓇᐅᔭᖅᑐᓗᐊᑦᑕᐃᓕᒐᓱᐊᕐᓂᖅ ᐱᓪᓗᒍ. ᖁᔭᓐᓇᒦᒃ, ᐃᑦᓯᕙᐆᑖᖅ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᒃᑲᓐᓂᕐᓗᒍ, ᓄᓇᓕᓐᓂ ᐃᓪᓗᓕᕆᔩᑦ ᐊᕕᑦᓯᒪᓂᕆᔭᒦᑦᑐᑦ, ᐅᕝᕙᓘᓐᓃᑦ 
ᐃᓪᓗᓕᕆᔨᕐᔪᐊᒃᑯᑦ, ᓇᓗᓇᐃᖅᓯᒍᓐᓇᕋᔭᓐᖏᓛᑦ ᐊᑭᒋᒐᔭᓐᖑᐊᖅᑕᖏᓐᓂᒃ ᐃᓪᓗᐃᑦ ᓂᐅᕐᕈᑎᑦᓴᐃᑦ, 
ᐋᖅᑮᑐᐃᓐᓇᕐᓗᑎᒃ ᐊᑭᐅᒐᔭᓪᖑᐊᖅᑐᓂᒃ ᓇᐅᑐᐃᓐᓇᕐᓄᑦ ᐃᓪᓗᓄᑦ ᐊᒻᒪᓗ ᑕᐃᓐᓇ ᐃᓄᒃ ᐃᓪᓗᒥᒃ ᓂᐅᕕᕈᒪᔪᖅ  
ᑐᑭᓯᓂᐊᕐᕕᒋᓗᓂᐅᒃ. ᓴᖅᑮᓯᒍᓐᓇᖅᑲᑕ ᓈᒻᒪᑦᑐᒥᒃ ᐊᖏᓂᕆᔭᕆᐊᖃᑦᑕᖓᓂᑦ ᓄᓇᓕᓐᓄ ᐃᓪᓗᓕᕆᔨᒃᑯᑦ 
ᐊᒻᒪᓗ ᐃᓪᓗᓕᕆᔨᔾᔪᐊᒃᑯᑦ ᐊᒻᒪᓗ ᐱᓇᓱᒃᑐᖅ ᖁᕕᐊᒋᒐᔭᖅᑕᖓᓂᒃ. 
 
ᑕᖅᑲᐅᖓᕆᐊᖃᑉᐹᑦ ᐊᒻᒪᓗ ᑎᓕᓯᓗᓂ ᑭᓇᒥᑭᐊᖅ ᖃᐅᔨᓴᖅᑕᐅᖁᓪᓗᒍ ᐃᓪᓗᖁᑎᒋᔭᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᒃᓯᕙᐅᑖᖅ, ᐃᒪᐃᓕᖓᕙᓪᓚᐃᓚᐅᖅᑐᖏᓐᓇ, ᐱᒋᐊᖅᑎᑕᖅᑲᕗᑦ ᐃᑲᔫᑎᐅᔪᖅ 
ᖃᑦᑎᑐᐃᓐᓇᕐᓄᑦ ᖃᐅᔨᓴᖅᑕᐅᔪᓄᑦ ᐱᓕᒪᔪᓄᑦ ᑲᒪᒋᔭᐅᖁᔭᐅᒍᑎᒃ. 
 
ᐊᒻᒪᓗ ᓇᓗᓇᐃᖅᑕᐅᓯᒪᒐᔭᖅᑐᖅ ᐅᕙᑦᑎᓐᓄᑦ ᑕᑉᐸᐅᖓᖅᓯᒋᐊᕈᓐᓇᓂᑦᑎᓐᓂᒃ ᐊᒻᒧᖔᕐᓘᓐᓃᑦ ᒪᓕᓪᓗᒍ 
ᖃᓄᐃᓕᐅᔪᖅ, ᐃᓪᓗᖓᑕᓗ ᖃᓄᐃᓕᖓᓂᖓ. 
 
ᓯᕗᕙᕆᐊᖅᑎᓪᓗᑕ ᐊᒻᒪᓗ ᐱᔪᓐᓇᖅᓯᕙᓪᓕᐊᓂᑦᑎᓐᓄᑦ ᓂᐅᕕᖅᑕᐅᖃᒃᑕᕐᓂᖏᓐᓄᑦ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓄᑦ ᐃᓪᓗᓂᒃ ᑲᑎᓐᖓᔪᓄᑦ. 
 
ᑭᓯᐊᓂ ᑭᓇᑐᐃᓐᓇᖅ ᓄᖅᑲᕈᓐᓇᖏᒻᒥᒻᒪᑦ ᐊᒻᒪᓗ ᐃᓪᓗᓕᕆᔨᔾᔪᐊᒃᑯᑦ ᓲᖃᐃᒪ, ᐅᑯᑎᒎᓇ ᐃᓚᐅᓂᖃᓪᓗᑎᒃ 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᒻᒪᓗ ᖃᐅᔨᓴᖅᑕᐅᓯᒪᓗᑎᒃ ᐊᑭᐅᔪᑦ ᐃᓱᒪᒋᓚᐅᖅᑕᕋᓗᐊᕗᑦ ᓈᒻᒪᒋᐊᖏᓐᓂᑦ 
ᐊᒻᒪᓗ ᐃᓘᓇᖏᓐᓄᑦ ᐊᖏᖅᑕᐅᓯᒪᓱᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᑐᐃᓐᓇᕐᓗᖓ ᐊᒻᒪᓗ ᐅᑎᑲᐃᓐᓇᕐᓗᖓ ᐊᒻᒪᓗ ᓇᓗᕈᔪᑉᐳᖓ ᒥᓂᔅᑕ 
ᕿᒥᕐᕈᓯᒪᕙᓪᓚᐃᔫᒐᓗᐊᖅ ᐊᓂᒍᓕᖅᑐᓂᒃ ᐊᕐᕌᒍᓂ ᓯᕗᓂᐊᒍᑦ ᑕᑯᓐᓇᖅᑕᐅᓂᖓᓄᑦ ᑕᐃᒃᓱᒪᓂ ᐲᖅᓯᒐᑦᑕ 
ᒐᕙᒪᒃᑯᑦ ᐃᓪᓗᖁᑎᓕᒫᖏᓐᓂᑦ ᐃᖅᑲᓇᐃᔭᖅᑏᑦ. 
 
ᐊᒻᒪᓗ ᖃᐅᔨᒪᖏᑦᑐᖓ ᖃᐅᔨᒪᒻᒪᖔᐱᑦ, ᐅᕙᓂ, ᐃᖅᑲᓇᐃᔭᖅᑏᑦ ᖃᐅᔨᒪᑐᐃᓐᓇᕆᐊᓖᑦ ᖃᓄᖅ 
ᑲᒪᒋᔭᐅᓂᖃᓚᐅᕐᒪᖔᑕ ᐊᑭᖃᑦᑐᓂ, ᐃᓪᓗᒧᑦ. ᐃᓘᓇᑎᒃ ᕿᒥᕐᕈᔭᐅᓂᖃᓚᐅᖅᑐᑦ. 
 
ᐊᒻᒪᓗᖃᐃ ᐃᒪᐃᓕᒐᓱᐊᖅᑐᖓ, ᕿᒥᕐᕈᔭᐅᓂᕆᔭᐅᔪᑦ ᐊᑐᖅᑕᐅᔭᕆᐊᖃᓪᓚᕆᑉᐹ, ᖃᐅᔨᒪᒐᑦᑕ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᖃᐅᔨᒪᒻᒪᑕ ᐊᑭᖓᓂᑦ ᐃᓪᓗᓕᐅᕐᓂᐊᕐᓗᓂ, ᐃᓪᓗᓕᕆᔨᔾᔪᐊᒃᑯᓪᓗ ᖃᐅᔨᒪᒻᒪᑕ ᐊᑭᖓᓂᑦ 
ᐃᓪᓘᑉ ᐃᓪᓗᓕᐅᖅᑕᐅᑎᓪᓗᒍ. 
 
ᒪᓕᑦᑐᒍ ᖃᓄᐃᓕᖓᓂᐅᔪᑦ ᑎᑎᖅᑐᐃᓂᐅᔪᒧᑦ ᐊᓯᖏᓐᓄᓪᓗ, ᐃᓱᒪᑐᐃᓐᓇᖅᑯᖓ ᖃᓄᖅ 
ᑮᓇᐅᔭᐃᔭᕈᑎᐅᒻᒪᖔᖅ ᐊᑑᑏᓇᖏᑦᑐᖅ ᐅᕙᑦᑎᓐᓄᑦ ᓈᒻᒪᑦᑐᒥᒃ ᓴᖅᑭᖅᓯᒐᓱᐊᕐᓂᐊᕐᑎᓪᓗᑕ ᐊᑭᐅᔪᒥᒃ 
ᑕᒪᒃᑮᓐᓄᑦ ᐃᓪᓗᓕᕆᔨᔾᔪᐊᒃᑯᑦ ᐊᒻᒪᓗ ᐃᓪᓗᑖᕋᓱᐊᖅᑐᖅ ᓈᒻᒪᒋᔭᖓᓂᑦ. 
 
ᐱᔭᒃᓴᐅᑲᓐᓂᑐᐃᓐᓇᖑᓱᒃᑐᖅ ᐱᔾᔪᑎᑕᖃᓗᐊᖏᒃᑲᓗᐊᖅᑎᓪᓗᒍ ᐃᓪᓗᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑐᑐ. ᒪᕐᕉᓐᓂᒃ ᓱᓕ ᐊᐱᖅᑯᑎᖃᕈᓐᓇᖅᑐᑎᑦ ᐊᒻᒪᓗ 
ᖃᐅᔨᒋᐊᕐᓂᐊᖅᑯᖓ ᑲᑎᒪᔨ ᐊᓯᐊᓂᒃ ᐊᐱᕆᔪᒪᔪᖃᒻᒪᖔᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓇᓗᓇᐃᖅᓯᕙᓪᓚᐃᖃᐅᔪᖓᐅᒐᓗᐊᖅ ᐅᐊᑦᑎᐊᕈ 
ᓯᕗᓪᓕᐅᔪᓄᑦ ᐃᓪᓗᓄᑦ, ᖃᐅᔨᒪᓇᓱᑦᑎᐊᕈᒪᔪᒍᑦ ᐃᒻᒥᓂᖅᓱᕐᕕᐅᒍᓐᓇᓂᖅᓴᐅᖁᓪᓗᒋᑦ ᓇᒻᒥᓂᖅᑖᕋᓱᐊᖅᑐᓄᑦ 
ᐊᑭᖓᑎᒍᑦ ᐃᓪᓗᐃᑦ ᑕᐅᑐᒃᑕᐅᓂᐊᖏᓇᑦᑕ ᐊᑐᑐᐃᓐᓇᓂᕐᒥᒃ ᐃᓪᓗᖃᑦᑎᐅᔪᓂᒃ ᑕᐃᒪᓐᓇᓪᓗᐊᖅ 
ᐱᔪᓐᓇᖅᑐᐊᓘᖏᒃᑲᓗᐊᖅᑐᒍᑦ ᐅᕝᕙᓘᓐᓃᑦ ᐱᓕᕆᔾᔪᑎᐅᔪᓂᑦ ᐊᑐᐃᓐᓇᐅᔪᓂᑦ. 
 
ᑕᐃᒫᒃ ᑕᕝᕙ ᐱᒻᒪᕆᐅᒋᕙᕗᑦ ᐊᑐᖅᑐᐊᕈᑎᑖᕐᓗᑎᒃ ᓯᕗᓪᓕᖅᓯᐅᑎᑎᒍᑦ ᓈᒻᒪᑦᑐᒥᒃ ᐃᒻᒥᒃᑯᑦ 
ᖃᐅᔨᓴᖅᑕᐅᓂᖃᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᒪᓕᑦᑐᒍ ᑭᐅᔾᔪᑕᐅᔪᒥᒃ, ᑭᖑᓪᓕᖅᐹᒥ ᐊᐱᖅᑯᑎᒐ, ᐊᑕᐅᓯᒃᑲᓂᕐᒥᒃ ᐱᑕᖃᑐᐃᓐᓇᕆᐊᖃᑦᑐᖓᓗ 
ᑭᐅᔭᐅᓂᕋ ᒪᓕᓪᓗᒍ ᐊᓯᐊᑎᒍᓪᓗ. ᐊᑕᐅᑦᑎᒃᑰᓗᒋᑦ ᐱᑕᖃᑦᑐᖓ. ᐅᑕᖅᑭᓕᕐᓚᖓ. 
 
ᐅᑯᓇᓂ ᐱᓕᕆᐊᖑᔪᒥ ᐊᒻᒪᓗ ᐅᑯᓇᓂ ᐃᓪᓗᓕᕆᓂᕐᒧᑦ ᐱᓕᕆᐊᖑᔪᓂ, ᐃᓐᓇᑐᖃᐃᑦ ᐊᑭᓖᖃᑦᑕᖏᒻᒪᑕ 
ᐃᓪᓗᒨᖅᓯᓂᕐᓂᒥᒃ. ᑕᐃᒪᓕ ᐃᓐᓇᑐᖃᐃ ᓂᐅᕕᕈᒪᒍᑎᒃ ᐃᓪᓗᒥᓂᑦ ᐊᑭᓖᔭᕆᐊᖃᓪᓗᑎᒃ, 
ᑐᓂᔭᐅᑐᐃᓐᓇᔾᔮᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᒡᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐄᖃᐃ, ᐃᓱᒪᒋᒋᐊᕆᐊᖃᑦᑕᕗᑦ 
ᖃᓄᐃᒋᐊᖅᑕᐅᓯᒪᓂᖏᓐᓄᑦ ᓴᖅᑭᑕᐅᓂᑯᐃᑦ ᐊᒻᒪᓗ ᐃᓱᒪᔪᖓ ᕿᒥᕐᕈᓯᒪᖏᓇᑦᑕ ᓱᓕ ᑕᒪᑐᒥᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᐊᖅᓵᕆᕈᔪᑦᑕᕋ ᐃᓱᒪᒋᒋᐊᖅᑕᐅᓯᒪᖏᓐᓂᑯᖓ. ᖃᐅᔨᒪᔪᖓ, ᐊᒥᓱᑦ 
ᓄᓇᓕᖁᑎᕗᑦ ᐃᓐᓇᕐᓄᑦ ᐃᓪᓗᖁᑎᖃᒻᒪᑕ ᐊᒻᒪᓗ ᐃᓐᓇᑐᖃᕗᑦ ᐊᖏᕐᕋᖃᐅᑦᑐᑎᒃ ᑖᒃᑯᓇᓂ. ᐊᒻᒪᑕᐅᖅ 
ᖁᐊᖅᓵᕆᕈᔪᑉᐸᕋ ᐃᓱᒪᒋᒋᐊᖅᑕᐅᓚᐅᖅᓯᒪᖏᓐᓂᖓ. 
 
ᐃᒻᒪᖃ, ᓂᕆᐅᒋᕋᑖᖏᑐᐃᓐᓇᑦᑕᕋ ᓱᒋᐊᖅᑕᐅᓚᐅᖅᓯᒪᖏᓐᓂᖓᓄᑦ. ᐃᓱᒪᑐᐃᓐᓇᖅᑐᖓ ᒥᓂᔅᑕ 
ᐱᒋᐊᖅᑎᑦᑎᒍᓐᓇᕐᒪᖔᖅ ᐊᒻᒪᓗ ᓴᖅᑮᓯᓗᓂ, ᖃᓄᐃᑦᑐᖃᓕᕐᓂᖅᑲᑦ, ᓯᕗᓂᐊᒍᑦ ᐱᓕᕆᐊᖑᓂᖓᑕ 
ᓄᐃᑕᐅᓚᐅᖅᑎᓐᓇᒍ ᑕᖅᑲᐅᖓ. 
 
ᖃᐅᔨᒪᑎᑦᑎᒍᓐᓇᕈᕕᑦ, ᖃᐅᔨᒪᒋᐊᖃᕋᑦᑕ ᑭᐅᔾᔪᑎᐅᔪᓂᒃ ᐊᒻᒪᓗ ᐃᓄᐃᑦ ᖃᐅᔨᒍᒪᒐᔭᕐᒪᑕ ᑖᒃᑯᓂᖓ 
ᑭᐅᔾᔪᑎᐅᔪᓂᒃ ᐱᓕᕆᓚᐅᖏᓂᕐᒥᓂ. 
 
ᑭᓇᑐᐃᓐᓇᖅ ᐱᔪᒪᒐᔭᕐᑐᑦᓴᐅᒻᒪ ᐊᒻᒪᓗ ᐃᒻᒪᖃ ᐅᑕᕿᑉᐸᑕᓗ ᐊᕐᕌᒎᓛᖅᒧᑐ. ᖃᓄᐃᒋᐊᖅᓂᐊᕐᒪᑕ ᐃᓕᖓᔪᓂ 
ᐃᖕᓇᖅᓄ ᐊᑎᐊᓂ ᐊᓯᐊᑕ ᐱᔭᑦᓴᒥ ᐊᒻᒪᓗ ᐊᑭᓖᔭᕆᐊᑐᓂᐊᖏᒻᒪᑕ ᐊᑭᓕᖅᓲᑎᐊᓄ ᐊᒻᒪ ᐊᑮᑑᓂᐊᕐᒪᑕ 
ᐃᓪᓗᒥ ᐃᒻᒪᖃ ᐅᑕᕿᔪᒪᑉᐸᑕ ᐊᕐᕌᒎᓛᖅᑐᒥ ᑐᑦᓯᕋᖏᓐᓂᖏᓂ. 
 
ᑕᐃᒪᐃᒪ, ᐃᓱᒪᒋᑦᓱᒋ ᑭᖒᒪᓯᒪᓗᖏᓄ ᐃᓱᒪᒋᔭᐅᓂᐊᕐᓗᓂ ᐃᓗᐊᓂ ᑖᑦᓱᒪ ᖃᓄᐃᓐᓂᐅᔪᒥ ᐅᑯᓄᖓ 
ᖃᓄᐃᒋᐊᖅᑕᐅᓂᐊᕐᑐᓄ ᐱᕙᓪᓕᐊᑎᑕᐅᓂᖏᓄ ᑕᐃᒪᐃᒪᓗ ᐃᑲᔫᑎᖃᓂᖃᕐᒪᑕ. ᒥᓂᔅᑕᓖ ᐱᓇᓱᐊᓂᐊᖃ 
ᖃᓄᐃᒋᐊᖅᓗᓂᒋ ᑕᒪᒃᑯᐊ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᑖᓐᓈ ᑭᖑᓪᓕᖅᐸᐅᑦᓱᓂ ᐊᐱᖁᑎᒋᔭᖅᓂᐅᕕᑦ ᑎᑭᓐᓇᓱᐊᕐᓂᖓᓂ 
ᐊᐱᕆᑲᓂᖄᓚᐅᖅᑎᖕᓇᖓ ᐊᓯᖏ ᑲᒪᑎᔩᑦ ᐃᒻᒪᖃ ᐱᑕᖃᑲᓂᖃᑕ ᐊᓯᒃᑲᓂᖏᓄ ᐊᐱᖁᑎᑦᓴᓂ. ᑕᐃᒫᓪᓗ 
ᓄᖃᓐᓂᖃᔾᔮᓇᑕ ᐃᓕᖕᓄ ᐊᐱᕆᑲᓐᓂᕈᒪᒍᕕᑦ ᐊᐱᖁᑎᑦᓴᒥ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐃᓱᒪᒋᔭᒃᑯᓪᓕ ᐃᒻᒪᖃ ᐃᖕᓇᖅᒥ ᐱᔪᒪᔪᖃᓂᖃ 
ᓂᐅᕕᖅᓗᓂ ᐃᓪᓗᒥ ᐱᔪᓐᓇᕋᔭᑦᔭᖏᓇᑦᑕ ᐱᓕᒍᓐᓇᓇᑎᒍ ᐃᓪᓗᒥ. 
 
ᐃᒪᐃᑦᑑᒻᒪᑕ ᐃᒻᒥᓂᖅᓱᕈᓐᓇᖏᑦᑐᐃᑦ ᐅᑯᓄᖓ ᐊᑭᖏᓄ ᐊᒻᒪᓗ ᐊᑭᓕᖅᓱᐃᓂᐊᕐᓱᑎ ᑕᐃᒫᑦᑕᐅᖅ ᓇᓪᓕᐊ 
ᐊᓯᖏᓂ ᐊᑐᖅᑐᐊᖅᑎᓂ. 
 
ᐱᓕᑕᐅᓯᒪᓪᓗᑎ ᐃᓪᓗᖃᑎᑕᐅᓪᓗᑎ ᐃᓪᓗᓕᕆᔨᑯᓂ, ᐃᒪᐃᒍᓐᓇᕐᓯᓇᔭᕐᒪᑕ ᐊᑭᓖᒋᐊᑐᕈᓐᓃᖅᓗᑎ ᓇᓪᓕᐊᓂ 
ᐊᑭᓕᐅᑎᑦᓴᖓᓄ ᑕᐃᒪᐃᒧᓗ ᑕᑯᓇᖓᓗ ᐃᑲᔪᖅᓲᑎᖏᓄ ᐃᒪᐃᓂᐊᕐᓗᑎ ᓅᑦᑎᓪᓗᒋ ᐅᑯᓄᖓ ᓂᐅᕕᖅᓂᒧ 
ᐃᓪᓗᒥ. ᑕᐃᒪᐃᒧᓪᓗ ᕿᒥᖅᕈᑲᓐᓂᕈᒪᔭᒃᑲ. ᐱᑕᖃᓗᐊᖅᑐᑦᓴᐅᖏᒻᒪ ᐊᒥᓱᓂ ᐃᓕᖓᔪᓄ ᑭᓯᐊᓂ ᐋᖃᓘᓇ 
ᐃᓱᒫᓘᑎᐅᔪᖅ ᓴᕿᓂᐊᕐᓱᑎᒍ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᖕ. ᒫᓐᓇᐅᔪᖅᓕ, ᐱᕕᖃᑎᓂᐊᕋᒃᑲ ᐊᓚᑲᓐᓄᐊᖅ ᐊᐱᕆᑎᓪᓗᒍ ᐊᐱᖁᑎᒥ. 
ᖁᔭᓐᓇᒦᒃ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᑦᓴᖃᕐᑐᖓ ᐃᓕᖓᓂᖃᕐᑐ ᐅᑯᓄᖓ 
ᐊᑐᖅᑐᐊᑎᑦᓯᓂᖅᓄ ᐅᑯᓄᖓ ᓇᒻᒥᓂᖃᖅᑐᓄ ᐱᔭᑦᓴᒧ, ᐃᒪᐃᑎᓪᓗᒍ ᑭᓇ ᓂᐅᕕᖅᑎᓪᓗᒍ ᐃᓪᓗᒥ 
ᐃᑲᔪᖅᓱᑕᐅᕙᑉᐹ ᐃᓪᓗᓕᕆᔨᑯᓂ? 
 
ᐃᒪᐃᒐᔪᑉᐸᒻᒪᓕ ᐅᑯᓄᖓ ᓇᒻᒥᓂᖃᖅᑐᓄ ᐃᓪᓗᖁᑎᖃᕐᑐᓄ, ᑕᐃᒪᐃᒧᓗ ᐃᒪᐃᒋᐊᖃᓂᐊᕐᓱᑎ 
ᖃᐃᔨᓴᖅᓂᖃᕐᓗᑎ ᑕᒪᑐᒥᖓ ᐃᑲᔫᑎᓄᖓᔪᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐃᖕ. 

ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᖃᓄᐃᑑᓂᖓᓄ ᒪᓕᑦᑐᒋ ᐅᑯᓇᓂ ᐃᑲᔫᑎᓂ 
ᖃᓄᐃᒋᐊᕈᓐᓇᓂᐊᕐᑐᐃᑦ ᐊᒻᒪᓗ ᐃᒻᒪᖃ ᐱᓕᑕᐅᒍᓐᓇᖅᐸᑕ ᐅᕗᖓ ᐱᔭᑦᓴᖁᑎᒋᔭᑎᖕᓄ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ ᒫᓐᓇᐅᔪᖅᓕ, ᐃᓗᐊᓂ ᐅᑯᓇᓂ ᓄᑖᑦ ᐃᓪᓗᓂ 
ᐃᒪᐃᑐᖃᕋᐃᒻᒪ ᑭᓇ ᓂᐅᕕᕋᐃᒻᒪ ᑕᒪᒃᑯᓂᖓ ᐱᔾᔪᑎᒋᔭᖓ ᐊᑭᓖᔭᕆᐊᖃᕐᓱᑎ ᑖᒃᑯᓄᖓ ᐃᓗᐊᓂ 
ᐃᓱᓕᑦᓯᕕᖃᕐᓱᑎ 5ᓂ ᐊᕐᕌᒍᓂ, ᓯᕗᓪᓕᖅᐹᖅ ᐱᔭᑦᓴᐅᔪ 
 
(ᑐᓵᔨ): ᒪᒥᐊᓇᖅ, ᑕᖅᒪᖅᓯᒪᒐᑦᑕ ᑕᒻᒪᖅᓯᒪᔪᒦᒃᑲᑕ ᐊᖁᑎᒥ. ᒪᒥᐊᓇᖅ ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐃᑉᐸᖓᓕ ᐊᐱᖁᑎᒪ ᒫᓐᓇᐅᔪᖅ, ᐃᒪᐃᑦᑐᖃᕐᒪ ᐱᑕᖃᕐᓱᓂ 
ᐃᓪᓗᒥ ᓇᒻᒥᓂᖃᖅᓂᕐᒥ ᐱᔭᑦᓴᒥ ᐊᑑᑎᕙᑕᑎᖕᓄ ᐊᒻᒪ ᓇᔫᑎᓯᒪᑦᓱᑎ ᐃᓗᐊᓂ ᐃᓪᓗᒋᔭᖏᑦᑕ ᐊᒻᒪ 
ᐊᑭᓖᕙᑦᓱᑎ ᐊᑭᓕᖅᓱᕈᑎᒋᒋᐊᓕᖏᓐᓄ ᐃᓗᐊᓂ 5ᓂ 10ᓄ ᐊᕐᕌᒍᓂ, ᖃᓄᖅᓕ ᐱᓕᕆᔭᐅᓐᓂᖃ ᑕᒪᓐᓇ 
ᐃᓗᐊᓂ ᖃᓄᐃᑦᓯᒪᓂᐅᔪᓂ ᐱᔭᑦᓴᓂ ᐊᑐᐃᓐᓇᐅᑎᑕᐅᔪᓂ ᐊᒻᒪ ᑭᓇᑐᐃᓐᓇᖅᓗ ᐊᑑᑎᕙᑦᑐ ᓴᓇᓂᐅᔪᒥ 
ᓇᒻᒥᓂᕆᔭᖓᓂ ᐃᓪᓗᒥ. 
 
ᑕᐃᒪᐃᒧ, ᖃᓄᐃᑦᑐᒥᓪᓕ ᐊᔾᔨᐅᖏᓐᓂᖃᖄ ᑖᒃᑯᓇᓂ ᐱᑐᖃ ᐱᔭᑦᓴᐅᔪᖅ ᐊᒻᒪ ᐃᓗᐊᓂ ᓄᑖᖅ ᐱᔭᑦᓴᒥ? 
ᑐᑭᓯᑎᑕᐅᒋᐊᑐᐃᓐᓇᕈᒪᔪᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐱᔾᔪᑎᒋᓗᐊᖅᑕᖓ ᐊᔾᔨᒋᖏᓐᓂᖓᓄ ᐃᑦᓯᕙᐅᑕ, ᑖᒃᑯᐊ 
ᒫᓐᓇᓂᓴᐅᔪᐃᑦ ᐃᓪᓗᐃᑦ ᐃᒪᐃᑦᑐᐃ ᐊᑎᐊᓃᑦᑐᐃᑦ ᐃᓪᓗᓕᕆᔨᑯ ᐱᔭᑦᓴᖓᓂ ᒫᓐᓇᐅᔪᖅ ᐅᑯᓄᖓ ᓴᕿᓯᒪᔪᐃᑦ 
ᐃᓪᓗᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᓄᖅ ᐊᐱᕆᓇᓱᐊᖅᓂᕐᓂᐅᕙᖓ ᐃᒪᐃᑦᑐᒥ, 
ᖃᐅᔨᒪᖏᒃᑲᓗᐊᕐᑐᖓ ᐃᒻᒪᖃ ᑐᑭᓯᓂᖅᓂᐅᕕᑦ ᐊᐱᖁᑎᓂᐅᕙᖓ ᑭᓯᐊᓂ ᐱᓇᓱᐊᓂᐊᖁᖓ 
ᑐᑭᓯᓐᓇᕆᐊᑲᓂᖅᓗᖓ ᑕᒪᑐᒪᓂ. 
 
ᐃᓗᐊᓂ ᒫᓐᓇᓂᓴᐅᔪᓂ ᐱᔭᑦᓴᒥ, ᓯᕗᓪᓕᖅᐹᒥᓗ ᐃᒪᐃᑦᓯᒪᑎᓪᓗᒋ ᐃᓪᓗᒥ ᓇᒻᒥᓂᖃᖅᑑᔪᓂ 
ᓴᕿᑕᐅᓯᒪᓂᑰᓪᓗᓂ ᐅᑯᓇᓂ ᐃᓪᓗᓕᕆᔨᑯ ᐱᔭᑦᓴᖏᓐᓂ, ᐃᓪᓗᓕᕆᔨᑯᓗ ᐊᑭᓕᕆᐊᖃᓂᐊᕐᓱᒋ ᐃᓗᐊᓂ 5ᓂ 
10ᓄ ᐊᕐᕌᒍᓄ. ᖃᓄᐃᑑᒪᓪᓕ ᐊᔾᔨᒋᖏᓐᓂᖏ ᑖᒃᑯᓇᓂ ᐊᒻᒪ ᐃᓗᐊᓂ ᓄᑖ ᐱᔭᑦᓴᒥ ᐃᒪᐃᑦᑐᒥ ᐊᑑᑎᔭᖏᓐᓄ 
ᒫᓐᓇᐅᔪᖅ. 
 
ᓱᓖ ᐃᒪᐃᔭᕆᐊᖃᖃ ᐅᑕᕿᓗᑎ ᐅᑯᓄᖓ 5ᓂ 10ᓄ ᐊᕐᕌᒍᓄ ᐃᒪᐃᓇᓱᐊᓂᐊᕐᓗᑎ ᐊᑭᓖᓗᑎ 
ᐊᑭᓕᖅᓱᕆᐊᓕᖏᓄ ᐱᔾᔪᑎᖓᓗ ᓇᒻᒥᓂᖃᕈᓐᓇᖏᓂᖏᓄ ᓇᒻᒥᓂᖃᖅᓗᓂ ᐃᓪᓗᒥ ᑭᓯᐊᓂ ᐃᓪᓗᒧ 
ᐊᑭᓕᖅᑐᕆᐊᓖᑦ ᐊᑭᓕᖅᓱᕈᑎᒋᓂᐊᕐᑕᖏᓄ ᑐᖔᒍᑦ 5ᓂ 10ᓄ ᐊᕐᕌᒍᓄ ᑐᖔᒍᑦ ᓇᓪᓕᐊ 
ᓇᒻᒥᓂᕆᔭᕆᐊᖏᓐᓄ ᐃᓪᓗ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐊᑑᑎᔪᒍ ᖃᓄᐃᑑᓂᕆᔭᖏᑎᒍ ᖃᓄᐃᒋᐊᓂᐊᕐᑕᐅᔪᓄ 
ᐃᓱᓕᕕᖃᕐᓱᓂ ᐃᒪᐃᑦᑐᓂ 5ᓂ 10ᓄ ᐊᕐᕌᒍᓄ ᑕᕝᕙᓂ ᐅᑯᓇᓂ ᐃᓪᓗᓕᕆᔨᑯ ᐃᓪᓗᖁᑎᖏᓐᓂ 

ᐊᑐᖅᑐᐊᖅᑐᓂ ᐃᒪᐃᓂᐊᖁᓪᓗᒋ ᓇᒻᒥᓂᖃᓂᖃᕐᓗᑎ ᐱᔭᑦᓴᐅᔪᒥ ᖃᓄᐃᑑᓂᖓᓄᓗ, ᐃᓱᒪᒋᕙᕋ ᑲᑎᒪᔨᐅᔪᖅ 
ᐅᖃᐅᓯᖃᒻᒪᖔᖅ ᐃᒻᒪᖃ ᐃᓪᓗᓕᕆᔨᒃᑯᑦ ᓇᒻᒥᓂᖅᑖᕐᓂᕐᒧᑦ ᐃᑲᔫᑎᐅᔪᓂᑦ ᑕᐃᑲᖓᓕᓴᐃᑦ 1980-ᒥ, 
ᐃᓱᓕᓕᖅᑎᓪᓗᒍ 1980, ᐃᓱᒪᒋᕙᕋ ᑕᐃᒃᑯᐊ ᖁᔭᓈᖅᑕᐅᓚᐅᖅᓯᒪᒻᒪᑕ ᑖᒃᑯᑎᒎᓇ ᐃᓪᓗᖃᑦᑎᐅᔪᓄᑦ ᐊᓯᐊᓄᑦ 
ᐱᓕᕆᐊᖑᔪᒧᑦ ᐃᓕᔭᐅᓪᓗᓂ ᐊᒻᒪᓗ ᐊᓯᖏᓐᓂᑦ ᐃᓗᓕᖃᓕᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑭᓯᕙᓪᓚᐅᖏᓐᓇᒃᑯᑦ ᐊᐱᖅᑯᑎᖓ. ᖃᓄᐃᒻᒪᑦ 
ᐊᑐᕐᖏᓚᒍᑦ ᖁᔭᓈᖅᑕᐅᓯᒪᔪᒥᑦ ᐱᓕᕆᐊᖑᔪᒥᒃ ᐱᑦᔪᑎᒍᓪᓗᒍᖃᐃ ᑕᐃᒪᓐᓇᖃᐃ ᑐᑭᓯᕗᖓ ᐊᐱᖅᑯᑎᖓᓂᒃ. 
ᓇᓗᓇᐃᕆᐊᕈᓐᓇᖅᑭᐅᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐊᐱᖅᑯᑎᖓ ᑐᓴᕋᑖᖏᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᐃᓪᓗᓕᕆᔨᒃᑯᑦ ᓇᒻᒥᓂᖅᑖᓂᕐᒧ ᐃᑲᔫᑎᐅᔪᖅ, 
ᓯᕗᓂᑦᑎᓐᓂ ᓴᓇᔭᐅᖃᑦᑕᕐᓚᐅᕐᒪᑕ ᐃᓪᓗᐃᑦ ᐊᒻᒪᓗ ᐃᓚᖏᑦ ᖁᔭᓈᖅᑕᐅᓪᓗᑎᒃ. ᖃᓄᐃᒻᒪ ᑖᒃᓱᒥᖓ 
ᐊᑐᕈᓐᓇᖏᓚᒍᑦ, ᐊᑦᔨᑲᓴᖓᓂᓪᓘᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑦᔪᑎᒋᓪᓗᒍ ᐊᑦᔨᒋᓚᐅᖏᒻᒪᒍ ᐃᑲᔫᑎᐅᓕᖅᑑᑉ ᐊᒻᒪᓗ 
ᐊᑦᔨᒋᖏᒻᒪᒍ ᐃᓪᓗᓕᕆᔨᔾᔪᐊᒃᑯᑦ ᐊᓯᐊᑎᒎᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐄ, ᓇᓗᓇᕈᓐᓃᖅᑯᖅ, ᐊᓯᖏᓐᓂᑦ ᐊᐱᖅᑯᒃᑲᓂᕐᓂᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ ᖃᐅᔨᒪᔪᖓ ᐊᓯᐊᑎᒍᑦ ᐱᕕᒃᓴᖃᑦᑐᖃᑦᑎᓪᓗᒍ ᐃᓄᓐᓄᑦ 
ᑕᒪᒃᑯᓂᖓ ᓂᐅᕕᕈᓐᓇᕐᓗᑎᒃ ᒐᕙᒪᒃᑯᑦ ᐱᖁᑎᖏᓐᓂᑦ ᐊᓯᖏᓐᓂᓘᓐᓃᑦ ᐃᓱᒫᓘᑎᑕᖃᐃᓐᓇᐅᔭᕐᒪᑦ ᐊᒻᒪᓗ 
ᐅᖃᖏᑦᑐᖓ ᐃᒪᐃᓂᐊᕐᓂᕋᓪᓗᒍ. ᐃᓄᓐᓂᑦ ᐊᑲᐅᖁᔨᑐᐃᓐᓇᖅᑐᖓ ᐃᓪᓗᓕᕆᔨᔾᔪᐊᒃᑯᑦ ᑕᒪᒃᑯᓂᖓ 
ᓴᖅᑭᖅᑕᐅᓯᒪᓕᖅᑐᓂᒃ ᐃᓄᓐᓄᑦ ᓄᖅᑲᖓᐅᑎᐅᓕᖅᑐᓄᑦ ᐃᓪᓗᒥᒃ ᓂᐅᕕᕋᓱᐊᓂᒃᑯᑦ ᐊᒻᒪᓗ 
ᓂᐅᕕᐊᖑᑦᑕᓕᖅᑯᑦ ᑭᓇᑐᐃᓐᓇᕐᒧᑦ ᑕᖅᑲᐅᖓ ᑮᓇᐅᔭᓕᐅᕋᓱᑎᑐᐃᓐᓇᐅᓪᓗᓂ ᑕᐃᒪᓐᓇᕈᔪᒃ. 
 
ᒥᓂᔅᑕᖑᔪᖅ ᕿᒥᕐᕈᒋᐊᕈᓐᓇᖅᑳ ᓴᐳᒻᒥᔭᐅᑎᕈᔪᓄᑦ ᐋᖅᑭᒃᑕᐅᓯᒪᔪᓄᑦ ᑕᒪᑐᒧᖓ ᐱᓕᕆᐊᖑᔪᒧᑦ 
ᐊᑐᓐᓂᓗᒃᑕᐅᓂᐊᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓪᓗᓕᕆᔨᔾᔪᐊᒃᑯᑦ, ᐊᑐᖅᑕᐅᓂᖓ ᐅᓇᐅᕗᖅ 
ᐃᓪᓗᑖᕐᓂᕐᒧᑦ ᐊᑭᓖᓂᖓ ᑎᒍᒥᐊᖅᑕᐅᓂᐊᕐᒪᑦ ᐊᕐᒑᒍᓄᑦ ᑕᓪᓕᒪᓄᑦ ᑖᒃᓱᒪ ᐃᓪᓘᑉ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᑕᓪᓕᒪᑦ ᐊᕐᕌᒍᐃᑦ ᓄᖑᑉᐸᑕ ᑕᐃᓐᓇ ᐃᓪᓗᖃᑦᑎᐅᔪᑦ 
ᓂᐅᕕᐊᒃᓴᖃᕈᓐᓇᖅᑲ ᐃᓪᓗᒥᓂᑦ ᑮᓇᐅᔭᖅᑖᕈᑎᒋᓇᓱᐊᕐᓗᓂᐅᒃ, ᑕᐃᒪᓐᓇ ᒥᓂᔅᑕ ᓇᓗᓇᐃᖅᓯᕚ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑦᔪᑕᐅᔪᓄᓪᓕ, ᐃᒻᒪᖃ ᐄ. ᐃᓕᓴᕆᔭᕆᐊᖃᕋᒃᑯ ᑭᓇᑐᐃᓐᓇᖅ 
ᐊᖏᖅᑕᐅᓂᐊᖅᑐᖅ ᐊᒻᒪᓗ ᐃᓱᒪᒋᔭᐅᔪᖅ ᑕᒃᑯᓇᓐᖓ ᓄᓇᓖᑦ ᐃᓪᓗᓕᕆᔨᒃᑯᖏᓐᓂᑦ. 
 
ᐃᓱᒪᓕᐅᕈᑎᒋᔭᕗᑦ ᐊᑐᕆᐊᖃᖃᑦᑕᕋᑦᑎᒍ ᖃᐅᔨᒪᓂᕆᔭᐅᔪᑎᒍ ᓄᓇᓕᓐᓂᒥᐅᑦ ᐊᒻᒪᓗ ᐃᑲᔪᖅᓯᖅᑕᐅᓂᖏᓐᓄᑦ 
ᐃᓱᒪᓕᐅᕈᑏᑦ. ᖃᐃᔨᒪᔪᒍᑦ ᐱᓕᕆᐊᖑᔪᓕᒫᑦ, ᒐᕙᒪᒃᑯᑦ ᐱᓕᕆᐊᖏᓐᓂᒃ ᐊᔪᓐᓇᐅᑎᑕᖃᒻᒪᑦ. 
ᖃᓄᐃᑦᑑᒐᓗᐊᕈᓂ ᐱᓕᕆᐊᖑᔪᖅ ᒐᕙᒪᒃᑯᑎᒍᑦ ᑕᐃᒪᐃᑎᕝᑦᑑᒻᒪᑦ. 
 
ᒥᑭᓪᓕᑎᕆᖃᒃᑕᖅᑐᒍᑦ ᐊᔪᓐᓇᖏᒐᐃᒻᒪᑦ ᑭᓯᐊᓂ ᐃᓘᓇᖏᓐᓄᑦ ᐱᑦᔪᑎᒋᔭᐅᔪᓄᑦ, ᐃᓘᓇᑎᒃ ᐃᓄᐃᑦ 
ᐃᓱᒪᒋᔭᐅᒋᐊᖃᓕᖃᑦᑕᕐᒪᑕ ᑲᒪᑦᑎᐊᕈᓐᓇᕐᒪᖔᖅ ᓇᒻᒥᓂᖅᑖᕋᓱᒃᑎᓪᓗᒍ ᐃᑲᔫᑎᑎᒍᑦ ᐊᒻᒪᓗ ᐃᓅᑉ 
ᑲᑦᑐᖓᓂᕆᔭᖓ ᐃᓅᑉ ᐱᓕᕆᔨᐅᔪᓂ ᐃᖅᑲᓇᐃᔭᖅᕕᐅᔪᒥ ᑕᐃᒪᐃᖃᑦᑕᖅᑯᒍᑦ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ. ᐅᕙᓂ ᓯᕗᓪᓕᐅᓚᐅᖅᑐᓂ ᓇᒻᒥᓂᖅᑖᓂᐅᑉ ᓄᐃᑕᑎᓚᐅᑦᑕᖓᓂ 
ᐃᓪᓗᓕᕆᔨᔾᔪᐊᒃᑯᑦ, ᑐᑭᓯᐅᒪᓱᒋᓚᐅᖅᑐᖓ ᑮᓇᐅᔭᓂᑦ ᐃᒪᓐᓇᓂᒃ ᐃᓱᒪᒋᔪᓐᓇᐃᖅᑕᐅᔪᖃᓚᐅᖅᑐᑕᖅ 
ᐃᑲᔫᑎᑎᒍᑦ ᐊᕐᕌᒍᒥ, ᐆᒧᒐᐅᒐᓗᐊᖅᐸᑦ ᐳᓴᓐᑎᖓᓄᑦ 15-ᓂᓘᓐᓃᑦ ᐊᕐᕌᒍᓄᑦ ᐊᑐᖅᑕᐅᕙᓪᓗᓂ ᐊᒻᒪᓗ ᒥᓂᔅᑕ 
ᐅᖃᓚᐅᕐᒪᑦ, ᐊᑐᕐᓂᕋᑦᑐᓂ 15-ᓄᑦ ᐊᕐᕌᒍᓄᑦ. 
 
ᖃᐅᔨᒋᐊᕐᕕᖃᖅᑳ ᐊᑐᓕᖅᑎᑕᐅᔪᖃᖅᑎᓪᓗᒍ ᑕᒪᒃᑯᓂᖓ, ᐊᒻᒪᓗ ᖃᐅᔨᒪᒐᕕᑦ, ᐃᑲᔪᕈᑎᑦᓴᓂᒃ 
ᒪᓂᑎᑕᐅᔪᖃᖅᐸᑦ ᑕᒪᒃᑯᓄᖓ ᓇᒻᒥᓂᖅᑖᖅᑐᓄᑦ ᐃᓪᓗᓂᒃ, ᑕᐃᒃᑯᐊ ᐃᓱᒪᐃᓐᓇᖅᑯᑕᖃᕐᓂᑯᐃᑦ ᑕᒪᒃᑯᓂᐊ 
ᒪᓂᑎᑕᓂᒃ, ᐅᑎᕐᕕᐅᔪᓐᓇᕐᒪᖔᑕ ᐊᑭᓕᐅᑎᒋᓯᒪᔭᖏᓐᓂᒃ, ᐅᑭᐅᓄᑦ ᑕᓪᓕᒪᑐᐃᓐᓇᐅᖏᑦᑐᓄᑦ, ᑭᓯᐊᓂ 
ᐊᕐᕌᒍᓂ ᖄᖏᖅᑐᓂ, ᐃᓛ ᑖᒃᑯᓇᓂ ᐅᑭᐅᓂ 15ᓂ ᐊᑭᓕᑦᓴᕈᖅᓯᒪᔪᓂᒃ ᐃᓱᒪᒋᔭᐅᒍᓐᓃᖅᑐᖃᕈᓐᓇᖅᑲ, 
ᐃᓛᖃᐃ ᐱᓕᒻᒪᑦᑐᖅ ᐅᖃᕋᔭᖅᑐᖅ ᐅᐊᓐᑕᐅᓴᓂᒃ ᑐᐊᔪᓘᕼᐋᓐᓇᓚᐃᓪᓘᓐᓃᑦ ᐃᓱᒪᒋᔭᐅᒍᓐᓃᖅᐸᓚᐅᖅᓯᒪᒻᒪᑕ, 
ᐃᓛᖃᐃ ᑐᓐᖓᕕᐅᓪᓗᑎᒃ ᑮᓇᐅᔭᒃᑯᑦ ᐃᑲᔪᖅᑕᐅᒍᓐᓇᕐᓂᖏᑦ. 
 
ᑖᓐᓇᓕ ᓇᓗᓇᖅᑑᔮᓚᐅᓐᖏᑦᑐᖅ ᐊᑭᓕᕆᐊᓕᓐᓂᒃ ᐃᑲᔪᕈᑕᐅᓂᐊᕐᓂᖓ ᐃᓪᓗᓕᕆᔨᕐᔪᐊᑯᓐᓄᑦ, ᑕᐃᒃᑯᐊ 
ᐃᓄᐃᑦ ᓇᒻᒥᓂᖅᑖᐸᓪᓕᐊᔪᑦ ᐊᒥᓱᐊᓗᓐᓂᒃ ᑮᓇᐅᔭᓂᒃ ᐃᑲᔪᖅᑕᐅᓂᐅᓴᒻᒪᑕ ᐃᓪᓗᓕᕆᔨᕐᔪᐊᒃᑯᓐᓄᑦ 
ᓴᒃᑯᑐᐃᓐᓇᕆᐊᖃᕐᓂᐊᖏᓐᓇᑦᑎᒍ ᐱᖁᑎᕗᑦ, ᑕᒪᒃᑯᐊᓗ ᑐᓂᕐᕈᑎᒋᑐᐃᓐᓇᕐᓗᒋᑦ ᐃᑲᔪᕈᑎᑦᓴᐃᑦ 
ᐱᑕᖃᖅᑎᓐᓇᒍ ᐅᑎᖅᑎᑦᓯᕙᓪᓕᐊᒍᑎᑦᓴᓂᒃ ᐃᑲᔪᕈᑕᐅᓂᑯᓂᒃ ᑕᐃᓐᓇ ᐃᓪᓗᒥᒃ ᓇᒻᒥᓂᖅᑖᕐᓂᑯ 
ᓂᐅᕐᕈᑎᖃᕈᒪᓯᓐᓂᖅᐸᑦ ᐃᓪᓗᖁᑎᒥᓂᒃ. 
 
ᖃᐅᔨᒪᒐᒪ, ᒥᓂᔅᑕ ᐅᖃᖅᑲᐅᒻᒪᑦ ᖃᐅᔨᒪᓐᖏᓐᓂᕋᐃᑦᓱᓂ ᖃᓄᐃᑦᑐᖃᕐᓂᐊᕐᒪᖔᖅ ᓯᕗᓂᑦᑎᓐᓂ, ᐊᒻᒪᓗ 
ᖃᓚᓐᖏᑦᑐᖓ ᐃᓄᐃᑦ ᑕᒪᒃᑯᓂᖓ ᓂᐅᕕᖃᑦᑕᓂᐊᖅᑐᑦ ᐃᓪᓗᑖᒥᓐᓂᒃ ᓇᔪᒐᖃᐃᓐᓇᕐᓂᐊᓕᕐᒪᑕ 
ᑐᖁᓐᖏᓂᕐᒥᓂ. 
 
ᖃᐅᔨᒪᕖᑦ ᑕᒪᓐᓇ ᑕᐃᒪᐃᓕᕐᓂᖅᐸᑦ ᖃᓄᖅ ᐊᑐᓕᖅᑎᑕᐅᔪᑦᓴᐅᓂᐊᕐᒪᖔᖅ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᐅᑎᕐᕕᐅᔪᓐᓇᖁᓪᓗᒋᑦ ᐃᑲᔪᕈᑎᕕᓂᖏᑦᑕ ᑮᓇᐅᔭᐃᑦ ᐃᓚᖏᓐᓂᒃ ᐊᑭᓕᐅᑕᐅᓂᑯᓂᒃ ᐃᓪᓗᒧᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᒪᓐᓇ ᐊᖅᑯᓵᖃᑦᑕᖅᓯᒪᔭᕗᑦ ᑕᐃᒪᓐᖓᑦ 
ᓴᖅᑮᒐᓱᐊᓕᕋᐃᒐᑦᑕ ᐱᓕᕆᐊᖑᓂᐊᖅᑐᒥᒃ, ᖃᓄᖅ ᓴᐳᔾᔨᒋᐊᖅᓯᒪᒍᓐᓇᕐᒪᖔᑦᑕ ᐃᓪᓗᓕᕆᔨᕐᔪᐊᑎᓐᓂᒃ, ᐊᒻᒪᓗ 
ᑕᑯᒋᐊᒃᑲᓐᓂᕋᐃᒐᑦᑎᒍ ᐊᐳᕐᕕᖃᖅᑎᑕᐅᕙᑦᑐᑦ ᐊᒻᒪᓗ ᓴᐳᔾᔭᐅᒋᐊᖅᓯᒪᕙᑦᑐᑦ, ᐱᓇᐃᓗᑕᖃᕇᒃᑯᑎᓂᒃ 
ᐱᑕᖃᖅᑎᓐᓇᒍ ᐃᓄᐃᑦ ᐱᓇᓱᐊᕋᑦᓴᐅᒐᓗᐊᓂᒃ ᐊᓐᓇᐃᕙᑦᑐᑦ ᓇᒻᒥᓂᖅ ᑐᑦᓯᕌᕆᒍᓐᓇᖅᑕᒥᓐᓂᒃ ᑮᓇᐅᔭᓂᒃ 
ᐊᒻᒪᓗ ᐱᓇᓱᐊᕐᓗᓂ ᑮᓇᐅᔭᓂᒃ ᐊᖅᑯᓵᕆᐊᖃᖅᐸᑦᑐᓂᒃ. 
 
ᖃᐅᔨᒪᔪᓯ ᓴᓇᔭᐅᑦᓯᐊᕆᐊᓚᐅᕐᒪᑕ ᐃᓪᓗᒥᒃ ᑎᒍᓯᔾᔪᑎᑦᓴᓄᑦ ᐃᑲᔪᕈᑏᑦ ᐊᒻᒪᓗ ᑕᐃᒫᑦᓴᐃᓐᓇᖅ 
ᐊᖅᑯᓵᓚᐅᕆᓪᓗᑕ, ᑖᒃᑯᐊ ᐱᖁᔭᕈᖅᓯᒪᔪᑦ ᐊᑭᕋᖅᑑᑎᒋᓕᖔᕐᓗᒋᑦ ᑕᑯᓐᓇᖅᑕᐅᒐᔭᓐᖏᑦᑐᑦ 
ᑮᓇᐅᔭᖅᑖᕆᔭᐅᒐᔭᖅᑐᑦ ᓇᒻᒥᓂᖁᑎᓕᒻᒧᑦ, ᐊᑭᓕᑦᓴᓂᒍᓐᓇᕋᓗᐊᕐᒪᖔᑕ ᐊᑯᓂ ᐊᑭᓕᖅᑐᕆᐊᓕᓐᓂᒃ 
ᖁᓚᕐᓇᖅᓯᕙᑦᑐᖅ. 
 
ᑕᐃᒪᐃᒻᒪᑦ ᑕᒪᓐᓇ ᐱᔭᕆᐊᑐᔫᕙᑦᑐᖅ ᑕᐃᒪᓐᖓᑦ, ᑭᓯᐊᓂᓕ ᑕᐃᒫᒃ ᐅᖃᕋᓗᐊᖅᑎᓪᓗᖓ, 
ᑕᑯᓇᒍᓐᓇᓂᐊᖅᑕᕗᑦ ᐃᓱᒻᒥᖅᓴᐃᔾᔪᑕᐅᔪᑦ ᒪᓕᒐᓕᐅᖅᑎᓄᑦ, ᓇᓪᓕᑐᐃᓐᓇᖏᓐᓄᑦ ᒪᓕᒐᓕᐅᖅᑎᓄᑦ 
ᐃᓱᒻᒥᖅᓴᐃᒍᑕᐅᑐᐃᓐᓇᕆᐊᓕᓐᓄᑦ, ᑕᒪᒃᑯᐊ ᐱᓇᐃᓗᑕᐅᓕᖅᐸᖏᒻᒪᑕ ᓇᒻᒥᓂᖅᑖᕋᓱᐊᖅᑐᓄᑦ, 
ᐱᕕᑭᑦᑎᑦᓯᒐᓱᐊᕈᑕᐅᓐᖏᑦᑐᑦ ᐃᓪᓗᒥᒃ ᓇᒻᒥᓂᖅᑖᕈᒪᔪᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕ ᐊᐱᕆᒍᒪᔭᕋ ᕿᓂᕈᓐᓇᓂᐊᕐᒪᖔᖅ ᑕᐃᒪᐃᒍᑎᑦᓴᓂᒃ, 
ᐊᑯᓂᐅᓂᖅᓴᐅᓗᒍ, ᖁᓚᕐᓇᐃᕆᐊᕐᓗᒍ ᖃᐅᔨᒪᓂᐊᕋᑦᓯ ᐅᑭᐅᓂ ᑕᓪᓕᒪᓂ ᓴᒃᑯᐃᔪᓕᒫᓂᒃ ᐃᓪᓗᒥᓐᓂᒃ 
ᓂᐅᕐᕈᑎᖃᕐᓂᒃᑯᑦ ᑮᓇᐅᔭᓂᒃ ᐱᑐᐃᓐᓇᖅᓱᑎᒃ ᕿᒫᓂᑯᓂᒃ. 
 
ᐃᓚᖏᑦᑕᐅᖅ ᑕᒪᒃᑯᐊ ᐃᓪᓗᐃᑦ ᐱᑐᖄᓗᐃᑦ. ᖃᓄᑎᒋ ᐱᐅᒃᑲᓐᓂᕐᓂᐊᕐᒪᖔᑕᓴ ᓇᓗᓇᖅᑐᑦ. ᑕᒪᓐᓇ ᐱᓪᓗᒍ 
ᒥᓂᔅᑕ ᐃᖅᑲᓇᐃᔭᖅᑎᖁᑎᖏᓪᓗ ᖃᐅᔨᓴᕆᐊᕈᓐᓇᖅᑲᑦ ᐊᒻᒪᓗ ᖃᐅᔨᔭᒥᓐᓂᒃ ᐅᓂᒃᑳᖃᓛᕐᓗᑎᒃ 
ᒪᓕᒐᓕᐅᖅᑎᓄᑦ ᒫᑦᓯᒥ, ᐱᔪᒪᑉᐸᑦ, ᑕᒪᑐᒪ ᐱᓕᕆᐊᖓᑕ ᐃᓚᖓᓂᒃ ᑲᒪᓕᖅᐸᑦ ᐃᑦᓯᕙᖃᑎᒋᓗᒍ 
ᐅᖃᖃᑎᒋᒃᑲᓐᓂᕈᓐᓇᖅᑕᕋ, ᐆᒪ ᓯᓚᑖᒍᑦ. 
 
ᐊᓯᐊᓄᑦ ᐅᖃᐅᓯᑦᓴᕐᓅᕐᓗᖓ, ᐱᓕᕆᐊᒃᑯᑦ, ᖃᐅᔨᒪᒐᑦᓯ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐊᑐᖅᑐᐊᐸᒻᒪᑕ ᐃᓪᓗᓂᒃ 
ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᕐᓂᒃ, ᐊᒻᒪᓗ ᖃᐅᔨᒪᓕᖅᓱᑎᑦ, ᑕᒪᒃᑯᐊ ᐃᓪᓗᓂᒃ ᐊᑐᖅᑐᐊᖅᑏᑦ 
ᓇᒻᒥᓂᖅᑖᕈᓐᓇᖅᓯᒻᒪᑕ ᐃᓪᓗᒥᒃ ᐊᑐᖅᑐᐊᖅᑕᒥᓐᓂᒃ ᑎᒍᓯᒍᑎᖃᕐᓗᑎᒃ 20%ᖏᓐᓂᒃ ᑮᓇᐅᔾᔭᑦᓴᐅᑎᖏᑕ 
ᐃᓚᓐᖓᕆᐊᖅᑕᐅᑐᐃᓐᓇᖅᓱᑎᒃ ᐃᓂᑦᓴᖃᕈᑎᓂᒃ ᐊᑭᓕᖅᑐᕆᐊᓕᓐᓂᓪᓗ ᐃᓪᓗᒧᑦ. 
 
ᖃᐅᔨᒍᒪᑐᐃᓐᓇᖅᑐᖓ ᖃᓄᖅ ᑕᒪᓐᓇ ᒥᓂᔅᑕᐅᑉ ᐅᖃᐅᓯᕆᒍᓐᓇᕐᒪᖔᒍ ᖃᓄᖅ ᐱᐅᓯᖃᕐᕕᐅᕙᒻᒪᖔᑕ 
ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓰᓐᓇᕈᓐᓇᖏᒻᒪᑦ ᐱᔾᔪᑎᒋᓪᓗᒍ ᐃᒡᓗᒥᒃ ᓇᒻᒥᓂᖃᕐᓂᕐᒧᑦ 
ᐱᓇᓱᐊᕐᓂᐅᒻᒪᑦ. ᐅᖃᐅᓯᖃᖅᑐᒍᑦ ᒪᕐᕉᓐᓂᒃ ᐊᔾᔨᒌᖏᑦᑐᓂᒃ ᐱᓇᓱᐊᖅᑕᐅᔪᓂᒃ. ᐅᖃᐅᓯᖃᖅᑐᕐᓕ ᑭᓱ 
ᑐᓐᓂᖅᑯᑎᒋᔭᐅᒻᒪᖔᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ ᐃᑲᔪᖅᓱᖅᑕᐅᓂᐅᒻᒪᖔᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᑦ 
ᐃᒡᓗᖏᑦ ᐊᒻᒪᓗ ᐃᖅᑲᓇᐃᔭᖅᑎᑦ ᑭᒃᑯᓕᒫᑦ ᐃᒡᓗᖏᓐᓃᑦᑐᑦ ᒫᓐᓇᐅᔪᒥ ᐊᒻᒪᓗ ᑐᑭᓕᐅᑎᓇᓱᐊᖅᐸᕋᓕ, 
ᐊᑭᕋᖅᑐᖃᑦᑕᖏᓐᓇᑦᑕ ᐃᓄᒃ ᐃᖅᑲᓇᐃᔭᖅᑎᓪᓗᒍ ᑎᑭᓪᓗᒍ ᐊᑐᖅᑐᐊᖅᑐᖁᑎᕗᑦ ᐱᔪᓐᓇᑐᐃᓐᓇᕆᐊᓖᑦ 
ᐊᑐᖅᑐᐊᕐᓂᕐᒧᑦ ᓇᒻᒥᓂᖃᕈᓐᓇᖅᓯᒐᔭᕐᓂᖏᑦ.. 
 
ᑐᓐᖓᓂᖃᑐᐃᓐᓇᕐᒪᑦ ᑮᓇᐅᔭᓕᐊᕆᖃᑦᑕᖅᑕᕐᓄᑦ ᐊᒻᒪᓗ ᑮᓇᐅᔭᓕᐅᖏᓐᓂᕐᓴᐅᒍᕕᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓂᕐᓴᐅᔪᓐᓇᕋᔭᕋᕕᑦ. ᑮᓇᐅᔭᓕᐅᓗᐊᖅᑎᓪᓗᑎᑦ ᐃᑲᔪᖅᑕᐅᔪᓐᓇᕋᔭᖏᓐᓇᕕᑦ. ᐊᑭᓖᒐᔭᕋᕕᑦ ᐃᒡᓘᑉ 
ᐊᑭᖃᖅᑎᑕᐅᓂᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂ ᑭᓱᓂᑦ ᖁᕝᕙᓯᓐᓂᐅᒐᔪᓂᑦ, ᑕᐃᒫᖃᐃ ᐅᐊᑦᑎᐊᖅ 
ᐊᐱᖅᑯᑎᖃᖅᑲᐅᕗᖓ. ᖃᓄᐃᑦᑐᑦ ᖁᕝᕙᓯᓐᓂᐅᔪᑦ ᓇᓗᓇᐃᖅᑕᐅᒐᔭᖅᐸᑦ. ᐊᒥᓲᓂᖏᑎᒍᑦ ᖃᐅᔨᒐᔭᕋᕕᑦ 
ᑭᓇᑐᐃᓐᓇᖅ ᐊᑕᖏᖅᑐᒥᒃ ᐊᑭᓕᖅᓱᐃᔭᕆᐊᖃᖃᑦᑕᖅᑎᓪᓗᒍ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᑲᔪᖅᑕᐅᑎᓪᓗᒍ 
ᑮᓇᐅᔭᑎᒍᑦ, ᐊᒥᓲᓂᖏᑦᑎᒍᑦ ᖃᔅᓯᓄᑦ ᐳᓴᓐᑎᓕᒫᖓᒍᑦ. ᑯᐊᐳᕇᓴᒃᑯᑦ ᐊᑐᐃᓐᓇᖃᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒪ ᑮᓇᐅᔭᓕᐊᖑᔫᑉ ᐅᖓᑎᐊᒎᒻᒪᑦ ᐊᒻᒪᓗ 
ᒪᓕᒐᓕᐅᖅᑎ ᖃᐅᔨᒪᔪᒃᓴᐅᔪᖅ ᐱᔭᐅᔭᕆᐊᓖᑦ ᑭᒡᓕᖃᕐᒪᑕ ᐊᑐᓂ ᓄᓇᓕᐅᔪᓄᑦ ᐃᒡᓗᒥᒃ ᐊᐅᓚᑦᑎᓂᕐᒧᑦ. 
ᑭᓇᑐᐃᓐᓇᖅ ᐅᖓᑎᐊᓄᐊᕈᔾᔨᔪᖅ ᐃᑲᔪᖅᓱᖅᑕᐅᒐᔭᖏᒻᒪᑦ ᑮᓇᐅᔭᓕᐊᖏᑎᒍᑦ ᖁᕝᕙᓯᓐᓂᖓᓂ. ᐊᑕᖏᑦᑐᒥᒃ 
ᐊᑭᓕᖅᓱᐃᒐᔭᕐᒪᑕ ᐃᒡᓗᒧᑦ. 
 
ᑭᓇᑐᐃᓐᓇᖅ ᐅᖓᑎᐊᓃᒍᔾᔨᔪᖅ, ᑐᓐᖓᓂᖃᕐᓗᓂ ᑮᓇᐅᔭᓕᐅᕐᓂᖓᑕ ᖁᕝᕙᓯᓐᓂᖓᒍᑦ ᓄᓇᕗᒻᒥ 
ᐃᑲᔪᖅᑕᐅᓂᒃᑯᑦ ᐃᓗᐊᓂ ᐊᑐᓕᕋᔭᕐᒪᑦ ᑐᓐᖓᓂᖃᓗᕐᓂ ᑮᓇᐅᔭᓕᐅᕐᓂᓪᓚᕆᖓᑕ ᖁᕝᕙᓯᓐᓂᖓᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᓚᐅᑲᑐᐃᓐᓇᖅᑕᕋ, ᖃᐅᔨᒪᖕᒥᒐᒪ ᑯᐊᐳᕇᓴᒃᑯᑦ ᐱᑕᖃᕐᒪᑕ 
ᐊᑐᓂ ᓄᓇᓕᐅᔪᓄᑦ ᑕᐃᒪᓐᓇᑎᒋ ᐃᒡᓗᖃᕋᓱᐊᕐᓂᕐᒧᑦ ᐊᑭᖃᖅᑎᒋᒐᔭᖅᑐᖅ ᓄᓇᓕᐅᔪᒧᑦ. 
 
ᐊᒥᓲᓂᖓ ᐊᑐᖅᑕᐅᓂᐊᖅᐹ ᓇᓗᓇᐃᖅᓯᔾᔪᑕᐅᓇᓱᐊᕐᓗᓂ ᐃᒡᓗᒧᑦ ᐊᑭᓕᕐᓴᖓᓄᑦ ᐊᑭᓕᐅᑎᓄᑦ 
ᐊᑦᑎᒃᓯᒋᐊᕈᑕᐅᓗᓂ ᑕᒪᒃᑯᓄᖓ ᐊᑭᓕᕆᐊᓕᓐᓄᑦ ᐅᕝᕙᓘᓐᓃᑦ ᑐᓐᖓᓂᖃᕐᓂᐊᖅᐸ 
ᐊᑭᓕᖅᓱᕆᐊᖃᓪᓚᕆᓐᓂᐅᔪᑎᒍᑦ ᑖᒃᑯᐊ ᐱᑕᖃᖅᑎᑕᐅᖃᑦᑕᖅᑐᑦ ᐊᑐᖅᑐᐊᖅᑎᐅᔪᓂᑦ ᑕᖅᑭᑕᒫᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓂᖃᕐᓂᐊᖅᑐᖅ ᒪᓕᓪᓗᒍ ᑮᓇᐅᔭᓕᐅᕐᓂᖓᒍᑦ 
ᑕᖅᑭᑕᒫᒧᑦ ᑖᒃᑯᐊ ᑎᑎᕋᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᔪᒪᑐᐃᓐᓇᖅᑐᖓ ᐊᒻᒪᓗ ᐃᖅᑲᐅᒪᖅᑰᕋᒪ ᐊᑭᓕᒐᒃᓴᐃᑦ, ᑖᒃᑯᐊ 
ᐊᒥᓲᓂᖏᑦ ᑐᓐᖓᓂᖃᕐᒪᑕ ᓄᓇᖃᖅᑎᐅᔪᑦ ᐊᒥᓲᓂᖏᑦᑎᒍᑦ ᐊᒻᒪᓗ ᒐᕙᒪᒃᑯᑦ ᐊᒥᓲᓂᕆᓐᖏᑕᖓᒍᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᓐᓇᒦᒃ ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᑕᒻᒪᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓪᓕᐅᖅᑲᐅᔪᓂ ᐊᐱᖅᑯᑎᒋᖅᑲᐅᔭᓐᓂᑦ ᐃᓄᐃᑦ ᑕᒪᒃᑯᐊ 
ᐃᒡᓗᓕᕆᔨᒃᑯᓐᓂ ᐊᑐᖅᑐᐊᑐᐃᓐᓇᕆᐊᖃᖅᑐᑦ ᐃᖅᑲᓇᐃᔭᖅᐸᑕ ᒐᕙᒪᒃᑯᓐᓄᑦ ᐊᒻᒪᓗ ᐊᓯᖏᑦᑕᐅᖅ 
ᐃᖅᑲᓇᐃᔭᖅᑎᑦ ᐃᒡᓗᖏᓐᓃᑦᑐᑦ ᐊᒻᒪᓗ ᐃᒃᓯᕙᐅᑖᖅ, ᐊᒥᓱᒻᒪᕆᓐᓂᒃ ᐱᑕᖃᕋᑦᑕ, ᐊᒥᓱᒻᒪᕆᐅᔪᑦ ᐃᓄᐃᑦ 
ᐃᖅᑲᓇᐃᔭᖅᑎᑦ, ᐃᓄᐃᑦ ᓄᓇᖃᖅᑐᑦ ᓄᓇᕗᒻᒥ ᑮᓇᐅᔭᓕᐅᕈᑎᒋᓯᒪᔭᕗᑦ ᓇᒻᒥᓂᖅ ᐃᒡᓗᖁᑎᖏᓐᓂ 
ᐃᑲᔪᖅᑕᐅᓇᑎᒃ ᑕᕝᕘᓇ ᐱᓇᓱᐊᖅᑕᐅᔪᑎᒍᑦ. 
 
ᖃᐅᔨᒪᔪᑎᑦ ᑖᒃᑯᐊ ᐃᓄᐃᑦ ᐊᖏᖅᓯᒪᓂᖃᑦᑎᐊᕋᓱᐊᖅᓯᒪᖕᒪᑕ, ᑮᓇᐅᔭᓕᐅᕋᓱᐊᕐᓂᒃᑯᑦ ᓄᓇᕗᒻᒥ ᐊᒻᒪᓗ 
ᖃᐅᔨᔪᒪᑐᐃᓐᓇᖅᑐᖓ ᐱᓇᓱᐊᕐᓂᐅᔪᑎᒍᑦ ᑐᕌᕈᑕᐅᔪᑦ ᐃᓄᖕᓄᑦ ᐃᒡᓗᓕᕆᔨᒃᑯᓐᓂ ᐃᒡᓗᖃᖅᑐᑦ ᐃᒃᐱᒍᓱᒻᒪᑕ 
ᓱᒋᐊᖅᑕᐅᖅᑯᐃᔨᒻᒪᑕ ᐃᑲᔪᖅᑕᐅᖏᓐᓂᖏᓐᓄᑦ ᐅᕝᕙᓘᓐᓃᑦ ᐊᑕᖏᖅᑐᒥᒃ ᐊᑭᓖᔭᕆᐊᖃᕋᔭᕐᓗᑎᒃ ᐊᒻᒪᓗ 
20%-ᒥᒃ ᐊᑭᓖᑎᑕᐅᖃᑦᑕᖏᒻᒪᑕ ᑮᓇᐅᔭᒃᑯᕕᒻᒧᐊᕌᖓᒥᒃ, ᑕᐃᒪᓕ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᖃᑦᑕᕐᒪᑕ 
30% ᐊᒥᓲᓂᖓᓂᒃ ᑮᓇᐅᔭᓕᐅᕐᓂᕆᔭᖓᓂ ᐃᒡᓗᒧᑦ ᐊᑭᓕᖅᓱᐃᓂᕐᒥᒃ ᑕᐃᒪᐃᒻᒪᑦ ᖃᐅᔨᔪᒪᔪᖓ ᑯᐊᐳᕇᓴᑯ 
ᐅᕝᕙᓗ ᒐᕙᒪᑯ ᕿᒥᖅᕈᓯᒪᓕᕆᐊᖏᓐᓄ ᓇᓪᓕᐊᓄᑐᐃᓐᓇᖅ ᐱᓇᓱᐊᕐᓗᑎ ᐊᒻᒪ ᓇᓕᒧᑎᑦᓯᓗᑎ ᑕᒪᑐᒥᖓ 
ᖃᓄᐃᓘᓐᓂᐅᔪᓂ, ᐃᓱᒪᒋᑦᓱᒍᓗ, ᑕᐃᒪᐃᒧ ᑖᒃᑯᐊ ᐃᓄᐃᑦ ᐃᓱᒪᖃᕐᓯᒪᒋᐊᖏᓐᓄ ᑐᑭᓯᓐᓇᓚᕆᓐᓂᐊᑎᓪᓗᒍ. 
 
ᐃᓚᖏ ᓄᓇᓕᐅᔪᐃ ᐃᒪᐃᓕᖓᒐᔪᑦᓱᑎ ᐊᖏᓂᖅᓴᐅᑎᓪᓗᒍ ᑐᑭᓯᓐᓇᓚᕆᑦᑎᓪᓗᒍ, ᐱᓗᐊᖅᑐᒥ ᑕᒫᓂ 
ᐃᖃᓗᖕᓂ, ᖃᐅᔨᒪᑦᓱᑎᓪᓗ ᖃᓄᐃᑦᑑᕙᖕᓂᖏᓄ ᐃᓪᓗᓂ ᓂᐅᕕᐊᑦᓴᖃᕐᓂᐅᔪᓄ ᒫᓐᓇᐅᔪᖅ. ᐃᒪᐃᑑᔮᕐᐸᒻᒪᑕ 
ᐃᐱᕋᐃᓐᓇᕐᑕᐅᔫᔮᕐᐸᑦᓱᑎ ᐃᒻᒥᓂᖅᓱᓕᕐᓱᑎ ᐊᒻᒪᓗ ᐱᓕᑕᐅᕙᖏᒻᒪᑕ ᐃᑲᔪᖅᓱᖅᑕᐅᓪᓗᑎ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᑖᓐᓇ ᑭᖑᓪᓕᖅᐸᐅᓂᐊᕐᑐ ᐊᐱᖁᑏᑦ ᒪᓕᑦᑐᒍ ᖃᓄᑎᒋᐅᓂᐊᕐᑐᒥ 
ᐅᖃᖅᕕᖃᕐᕕᑦᓴᑎᓄ ᐱᕕᖃᑎᓂᐊᕐᓗᒋ ᐊᓯᖏ ᑲᑎᒪᔩᑦ ᐅᖃᖅᕕᑦᓴᖃᖁᓪᓗᒋ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐱᓇᓱᐊᓂᐊᖁᒍ ᐱᓕᑦᓯᓗᑕ ᓇᓪᓕᐊᓂ ᐱᔭᑦᓴᐅᔪᓂ ᓱᓕᒃᑲᓐᓂᖅ 
ᐅᑯᓄᖓ ᐊᒥᓲᓇᓱᐊᕐᑐᓄ ᐃᓄᖕᓂ ᐱᔪᓐᓇᓂᓕᒫᑎᒍ, ᑭᓯᐊᓂ ᐃᒪᐃᑦᑐᐃ ᐊᒥᓱᐃᑦ ᐱᔭᑦᓴᐃᑦ, ᐊᖑᔪᓇᕐᓇᒋᓪᓗ 
ᑕᒪᖅᒥ. 
 
ᐱᓕᕆᓂᖃᑦᓯᐊᓂᐅᓇᓱᐊᕐᓱᑎ ᐃᒪᐃᒻᒪᓗ ᑕᐃᒪᐃᒧ ᖃᓄᐃᒋᐊᓚᕿᕙᑦᑐᒍ ᐱᔭᑦᓴᓄ, ᓴᖀᓪᓗᑕ ᐱᔭᑦᓴᓂ, ᐊᒻᒪᓗ 
ᐃᓚᖏᓐᓂ ᐃᒪᐃᒐᔪᑉᐸᑦᓱᓂᓗ, ᐱᔭᑦᓴᐃᑦ ᐃᒪᐃᑦᑐᐃᑦ ᐊᑭᑐᓗᐊᖅᑐᐃᑦ, ᐃᒪᐃᑦᑐᐃᑦ ᑕᐃᒎᑎᖃᐅᔭᒃᑲ 
ᐅᓪᓗᒥᒋᐊᖅ, ᒥᑦᓵᓄ ᓇᑉᐸᖏᑦᑕ ᐃᓗᐊᓂ ᐱᔭᑦᓴᓂ ᐊᑑᑎᓯᒪᓂᑯᓂ ᐃᓗᐊᓂ ᐊᕐᕌᕈᕋᓴᓄ ᐃᒪᐃᓕᓯᒪᓕᕐᓱᑎ 
ᐊᑭᓕᕋᑦᓴᐅᔪᓐᓃᕐᓱᑎ ᐊᒻᒪᓗ ᐋᕿᒋᐊᖅᑕᐅᒋᐊᖃᕐᓱᑎ. 
 
ᑕᐃᒪᐃᒪ ᐃᒪᐃᓕᒍᓐᓇᓕᖁᖓᓕ ᑭᓯᐊᓂ ᑲᔪᓯᑐᐃᓐᓇᕐᓗᑕ ᐱᓇᓱᐊᓂᑎᖕᓄ ᐱᑦᑕᓯᐊᖅᓗᑕ ᐊᒻᒪ ᓴᕿᑎᕆᓗᑕ 
ᐃᓗᐊᓂ ᐊᒥᓱᓂ ᑭᖒᒪᔭᐅᓯᒪᔪᓂ ᐱᔪᓐᓇᖅᓂᑎᒍᑦ. ᑕᒪᓐᓇ ᐃᒪᐃᑦᑐ ᐊᓯᒃᑲᓐᓂᖓ ᐃᑲᔪᕈᑎᑲᓐᓂ ᑕᐃᑲᓂ 
ᐅᕙᑦᑎᖕᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᐃᓱᒪᒋᑦᓱᒍᓕ ᐃᒪᐃᒻᒪ ᑕᐃᓐᓇ ᐊᑐᖅᑐᐊᖅᑐ ᐃᒪᐃᓂᐊᖁᓪᓗᒍ ᓇᒻᒥᓂᖅᑖᕈᓐᓇᕐᓯᓗᓂ, 
ᐃᓱᒪᒋᑦᓱᒋᓪᓗ ᐊᒥᓱᐃ ᐃᓄᐃᑦ ᖁᕕᐊᑦᑐᒋᐊᓪᓚᐃᑦ ᑕᒪᑐᒧᖓ, ᐱᔾᔪᑎᖓᓗ ᐱᐅᓂᖅᓴᐅᒻᒪ ᓇᒻᒥᓂᖃᕆᐊᒥ 
ᐃᓪᓗᒥ ᐃᒪᐃᖏᓐᓇᑦᑕᕋᑎᐅᓐᓃᑦ ᐊᑐᖅᑐᐊᖏᓐᓇᑕᕋᑎᐅᓐᓃᑦ. ᑮᓇᐅᔭᐃᑦ ᐱᓯᒪᔭᓯ, ᐊᑑᑎᔪᓐᓇᖅᑕᓯ 
ᓇᒻᒥᓂᕆᔭᖅᓅᕕ ᐃᓪᓗᒧ. 
 

ᐊᐱᖁᑎᒐᓕ ᒥᓂᔅᑕᒧ ᐃᒪᐃᑦᑐ ᑕᒪᑦᑕ ᑎᓕᐅᕆᒐᑦᑕ ᐃᓄᖕᓂ ᐱᓇᓱᐊᓂᐊᖁᓪᓗᑎᒍ ᓇᒻᒥᓂᖅᑖᓗᑎ ᐃᓪᓗᓂ 
ᐊᒻᒪᓗ ᐱᑕᖃᕋᑦᑕ ᐱᔭᑦᓴᒥ ᑕᐃᒪᐃᒧᓗ ᑕᐃᒃᑯᐊ ᐃᓄᐃᑦ ᓇᒻᒥᓂᖅᑖᕆᓂᐊᕐᒪᒋ. ᑭᓲᕙᓪᓕ ᐃᓕᐊᑎᑕᐃᑦ 
ᑖᒃᑯᓄᖓ, ᐆᑦᑑᑎ, ᐱᒐᓚᖏᓄ ᐃᓚᑦᓴᓂ, ᐃᓗᐊᓂ ᓄᓇᓕᐅᔪᐃᑦ? ᖃᓄᖅᓕ ᒐᕙᒪᒃᑯ ᓂᕆᐅᓐᓂᖃᓐᓂᐊᖃ 
ᑕᒪᐃᓄ ᐃᓚᖏᓄ ᐃᒪᐃᒻᒪ ᐃᓄᐃᑦ ᑭᖒᒪᔭᖏᓄ ᐃᓗᐊᓂ ᓄᓇᓕᐅᔪᓂ? 

ᑖᓐᓇ ᐊᑕᐅᓯᖅ ᐊᐱᖁᑎ, ᐃᓚᒃᑲᓐᓂᖓ ᑕᒪᑐᒪ ᐃᒪᐃᑦᑐ ᐃᓄᐃᑦ ᐃᓚᖓᓐᓂ ᐅᖃᓕᒪᕙᒻᒪᑕ ᒥᑦᓵᓄ 
ᐱᔪᒪᓂᖏᓄ ᖃᓄᐃᑐᓂ ᐱᒐᓚᓄ ᓴᓇᓂᒋᐊᓂᖅᓄ ᐃᓕᓐᓂᐊᖅᓂᐅᔪᓂ ᐅᕝᕙᓗ ᓴᓇᓂᖅᓄ, ᐱᔾᔪᑎᖓᓗ 
ᑕᒪᖅᒥᐅᖏᑦᑐᐃᑦ ᕿᔪᓕᕆᔨᐅᖏᑦᑐᐃᑦ, ᑕᒪᖅᒥᐅᔾᔭᖏᑦᑐᐃᑦ ᐅᖂᓴᐅᓯᓕᕆᖃᔾᔭᖏᑦᑐᐃᑦ. ᐱᑕᖃᖄ 
ᐃᓕᖓᓂᖃᕐᑐᒧ ᑕᒪᑐᒧᖓ ᑕᐃᒪᖓᓂ ᑎᓕᐅᕆᓯᒪᓂᕆᔭᑎᖕᓂ ᐊᑐᖅᑐᐊᖅᑐᓂ ᐃᒪᐃᖁᓪᓗᒋ ᓇᒻᒥᓂᖅᑖᖁᓪᓗᒋ 
ᐃᓪᓗᓂ ᐃᓗᐊᓂ ᓄᓇᕗᒥ? ᖁᔭᓐᓇᒦᒃ, ᐃᑦᓯᕙᐅᑕ. 
 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. ᐃᖕ. 
 

ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᒋᔭᕋᓕ ᐊᓂᒍᖅᓯᒪᓕᕐᑐᓂ ᐊᕐᕌᒍᓂ ᑕᑯᓯᒪᔭᑎᖕᓂ 
ᐱᕙᓪᓕᐊᓂᕆᓯᒪᔭᑎᖕᓂ ᐃᒪᐃᑦᑐᓄ ᐱᕙᓪᓕᐊᓂᖏᓄ ᐃᓗᐊᓂ ᐃᓚᒋᑦᑕ ᐅᑯᓇᓂ ᓇᒻᒥᓂᕆᔭᓂ ᐃᓪᓗᓂ 
ᓂᐅᕕᐊᑦᓴᓂ ᐃᓗᐊᓂ ᓄᓇᓕᒋᔭᑎᖕᓂ ᐃᒪᐃᒻᒪᓪᓗ ᑕᑯᕙᑦᑕᓯᖕᓂ ᒥᑭᓂᖅᓴᐃ ᐊᐅᓚᑦᓯᔨᒋᔭᖏ ᐅᑯᓇᓂ 
ᐃᓪᓗᓕᕆᔨᑯ ᓴᓇᔨᖏᓐᓂ, ᐃᒪᐃᒐᔪᑉᐸᓱᑎᓪᓗ ᐅᑯᓄᖓ, ᓇᓪᓕᐊᖑᒐᓗᐊᖃ ᐃᒪᐃᑦᓯᒪᓂᑰᓗᓂ ᐊᑑᑎᓯᓂᑰᓗᓂ, 
ᐃᒪᐃᑦᓯᒪᑦᓱᓂᓗ ᐃᖃᓇᐃᔭᖅᓯᒪᓂᑰᓗᓂ ᐃᓗᐊᓂ ᒐᕙᒪᑯ, ᐱᓕᕆᓯᒪᓂᑰᓗᓂ ᐃᓪᓗᓕᕆᔨᑯ ᑲᒪᑎᔨᖏᓄ. 
ᐃᒪᐃᑲᓗᐊᕐᐸᓗ ᐱᔭᕇᖅᓯᒪᓂᑰᓕᕐᑎᓪᓗᒋ ᐃᖃᓇᐃᔭᖅᓂᕆᔭᖓᑦᑕ, ᑕᑯᓚᐅᖅᓯᒪᕕᓪᓖ ᑕᒪᓐᓇ 
ᐊᑑᑎᔭᐅᑎᓪᓗᒍ?  
 

ᐃᓗᐊᓂ ᑖᒃᑯᐊ ᖃᓄᐃᓂᐅᔪᓂ ᐃᒪᐃᒻᒪᓗ ᐱᑕᖃᕋᑎ ᖃᓄᐃᑦᑐᒥ ᐃᑲᔪᖅᓱᕈᑎᖓᓄ ᐃᒻᒪᖃᓗ ᐊᑕᐅᓯᖑᓪᓗᓂ 
ᒥᑭᓂᖅᓴᓂ ᓄᓇᓕᐅᔪᒥ ᐃᒪᐃᒻᒪᓪᓗ ᓄᓇᓕᖓᓂ ᐃᓪᓗᓕᕆᔨᑯᖏ ᑲᑎᒪᔨᒋᔭᖏ ᐃᓚᖓᓐᓂ ᐃᑲᔪᖅᓱᐸᑦᑐᐃᑦ 
ᐃᒻᒪᖃ ᐱᑕᖃᕐᑐᒥᓂᐅᑉᐸ ᑐᐊᕕᖕᓇᖅᑐᒥ ᐃᓚᑦᓴᒥ ᑭᖒᒪᑦᓯᔪᖃᖃ, ᐊᑐᖅᑐᐊᑎᓯᑲᐃᓐᓇᕐᓱᑎ ᑐᑭᓯᒪᔭᖓᑎᒍ 
ᐃᒪᐃᒻᒪᓗ ᐃᓇᖏᖅᑕᐅᒍᓐᓇᕐᓱᓂᓗ ᑕᐃᑦᓱᒧᖓ ᓇᒻᒥᓂᖃᖅᑐᒧ ᐊᑲᐅᓈᕈᑎᒐᐃᑉᐸ ᐊᒻᒪᓗ ᐃᑲᔪᖅᐸᑦᓱᑎ ᑭᓇᒥ 
ᑭᖒᒪᑦᓯᓯᒪᔪᒥ. ᑕᐃᒫᓪᓕ ᐊᑑᑎᒐᔪᑦᑐᐃᑦ ᐃᓚᖏᓐᓂ ᓄᓇᓕᖁᑎᒋᔭᑎᖕᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒫᓪᓚᕆ ᐊᑑᑎᕙᑦᑐᐃ ᓄᓇᓕᐅᔪᓂ. ᖃᓄᐃᓕᒐᓱᐊᓐᓂᕆᔭᕋᓕ ᒥᑦᓵᓄ 
ᐃᒪᐃᒻᒪ ᐱᕕᖃᑐᑦᓴᐅᔪᖅ, ᐆᑦᑑᑎᒋᓗᒍ, ᐊᒥᓱᐃ ᖃᒧᑕᐅᔭᐃᑦ ᐃᓄᐃᑦ ᐱᒋᔭᖏ ᓄᓇᓕᒋᔭᖏᓐᓂ, 
ᐱᑎᑕᐅᒍᓐᓇᖏᑦᑐᐃᑦ ᑕᒪᒃᑯᓂᖓ ᐃᓚᑦᓴᖏᓐᓄ. 
 
ᓱᒻᒪᓕ ᐱᑕᖃᕐᓗᓂ ᓄᓇᓕᐅᔪᒥ ᐃᒻᒪᖃᓗ ᐱᓕᑦᓯᒍᓐᓇᑎᖕᓇᓯ ᐱᕚᓕᕈᑎᖏᓄ ᑭᓱᐃᑦ, ᐅᕝᕙᓗ 
ᐱᔪᓐᓇᓯᒪᑎᖕᓇᓯ ᐊᐅᓚᒍᑎᑦᓴᖏᓄ, ᑭᓯᐊᓂᖃᐄ ᐊᑐᖅᑐᐊᕈᕕ ᐃᓪᓗᓕᕆᔨᑯᓂ? ᐃᒻᒪᖃᓗ ᐅᓪᓗᐃᑦ ᓇᓪᓕᐊᓂ 
ᐃᓱᒪᐃᓕᖓᔪᖃᕐᑎᓪᓗᒍ ᐊᒻᒪ ᐱᓕᑦᓯᒍᒪᓇᑎᓗ ᐃᓕᖕᓂ ᐅᖂᓴᐅᑎᐆᑉ ᐃᓚᑦᖓᓴᓂ. ᖃᓄᐃᑐᖃᑉᐸᐸᓪᓕ 
ᑕᒪᒃᑯᓇᓂ ᖃᓄᐃᓐᓂᐅᔪᓂ, ᐃᒪᐃᑦᑐᐃᑦ ᐃᒪᖃᖅᕕᖏᑦᑕ ᓱᓪᓗᓕᖏᓄ, ᐊᒻᒪᓗ ᑕᒪᒃᑯᐊᕈᓘᔭᐃᓪᓗ? 
 
ᑐᑭᓯᒍᒪᑐᐃᓐᓇᖅᑐᖓ ᑐᑭᒋᐊᑲᓐᓂᒐᓛᓪᓗᖓ ᖃᓄᐃᓕᓂᖓᓄ ᒥᓂᔅᑕ ᐅᖃᕆᐊᑲᓂᕆᖃᐅᔭᖓᓄ. ᑕᐃᒫᓪᓖ 
ᐊᑑᑎᓕᖅᑐᐃᑦ ᒫᓐᓇᐅᔪᖅ. ᐱᑕᖃᖄ ᓴᕿᑎᑦᓯᒪᓪᓗᑎ ᓇᓪᓕᐊᓄ, ᐅᕝᕙᓗ ᐸᖅᓇᑕᐅᓯᒪᔪᖃᖄ ᐅᕝᕙᓗ 
ᐃᓱᒪᔪᖃᕐᓯᒪᕚ ᐃᒪᐃᑎᑕᐅᓂᐊᕐᓗᑎ ᑕᐃᒃᑯᐊ ᐃᓄᐃᑦ ᐱᓕᑕᐅᓗᑎ ᐃᑲᔪᖅᑕᐅᓗᑎ ᐃᓗᐊᓂ ᐃᓚᑦᓴᓄ 
ᑭᖒᒪᔭᖏᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓴᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ. ᐃᒃᓯᕙᐅᑖᖅ, ᐱᔪᓐᓇᖅᑕᖃᖅᑰᕐᒪᑦ ᐃᑲᔪᕈᒪᓂᕐᒥᒃ ᐊᒻᒪᓗ ᐱᓕᕆᖃᑎᒌᓐᓂᕐᒥᒃ 
ᐊᒻᒪᓗ ᓄᓇᓕᓕᒫᖁᑎᕗᑦ. ᐱᓪᓚᕆᐊᓗᒻᒥᒃ ᓵᔾᔪᑎᖃᖅᓯᒪᖏᓐᓇᑦᑕ ᑕᐃᒪᐃᑉᐸᓪᓕᐊᖏᑦᑐᒥᒃ. 
 
ᑭᓯᐊᓂ ᑕᐃᒪᐃᓕᔪᖃᕐᓂᖅᐸᑦ ᐃᑲᔪᖅᓱᐃᓇᓱᐊᕐᓂᕐᒧᑦ ᐃᒡᓗᒥᒃ ᓇᒻᒥᓂᖃᖅᑐᖁᑎᕗᑦ ᐱᓕᕆᖃᑎᖃᕋᔭᕐᒪᑕ 
ᐃᒡᓗᓕᕆᔨᒃᑯᓐᓂᒃ ᖃᐅᔨᒪᔪᑎᑦ ᐱᑕᖃᕐᓂᐊᕋᓗᐊᕐᒪᖔᑦ ᑐᐊᕕᕐᓇᖅᑐᒃᑯᑦ ᐃᑲᔪᕐᓂᕐᒥᒃ ᐊᑐᐃᓐᓇᐅᔪᖅ 
ᐱᔭᐅᔭᕆᐊᖃᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒧᖓ ᐅᒃᐱᕈᓱᒃᐳᖓ ᐃᑲᔪᖅᑕᐅᔪᖅ ᐊᒻᒪᓗ 
ᑮᓇᐅᔭᓕᕆᕝᕕᓐᓄᐊᕋᔭᖏᒻᒪᑕ ᐃᒻᒪᖄ ᑯᐊᐳᕇᓴᒃᑯᑦ ᐊᑭᓕᖅᓱᐃᒐᔭᖅᑐᑦ ᐊᑭᓕᒃᓴᖏᓐᓂᒃ ᐃᒡᓗᒧᑦ. ᑕᒪᓐᓇ 
ᓱᓕᕚ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᓇᓱᐊᕈᑎᒋᔭᐅᔪᖅ 
ᐊᐅᓚᓂᖃᑦᑎᐊᕐᓂᐊᕋᓗᐊᕐᒪᖔᑦ. 
 
ᐃᒃᓯᕙᐅᑖᖅ ᓯᕗᓪᓕᖅᐹᑦ ᑕᓪᓕᒪᑦ ᐊᕐᕌᒍᓄᑦ ᑯᐊᐳᕇᓴᒃᑯᓐᓂᑦ ᐱᓯᒪᑦᑎᓕᕋᔭᖅᑐᑦ ᐃᒡᓗᒧᑦ ᐊᑭᓕᒃᓴᕆᔭᐅᔪᒥᒃ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᑦ ᑕᓪᓕᒪᑦ ᐊᕐᕌᒍᑦ ᐃᓗᐊᓂ, ᐃᓄᒃ ᐃᓗᐊᖏᔾᔪᑎᖃᓕᕐᓂᖅᐸᑦ 
ᐊᑭᓕᖅᓱᐃᓇᓱᐊᕐᓂᕐᒥᒃ ᐅᕝᕙᓘᓐᓃᑦ ᐊᑭᓕᒃᓴᓂᒃ ᑕᐃᒪᓐᓇᐸᓗᓪᓘᓐᓃᑦ, ᖃᖓᒃᑯᓪᓕ ᐃᓱᒪᒋᔭᐅᓕᕋᔭᕐᒪᑦ  
ᑲᔪᓯᓂᖃᖏᓐᓂᖓᓄᑦ, ᑯᐊᐳᕇᓴᒃᑯᑦ ᐱᓇᓱᐊᖔᓕᕋᔭᖅᐹᑦ ᐊᒻᒪᓗ ᐅᖃᕐᓗᑎᒃ ᑲᔪᓯᓂᖃᖏᓐᓂᖓᓄᑦ. 
 
ᐊᑭᓕᒃᓴᖃᓗᐊᓕᕋᕕᑦ. ᐃᒡᓗ ᐅᑎᖅᑎᓯᔭᕗᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᖃᓕᕋᔭᖅᐸᑦ, ᑖᒃᑯᐊ ᓇᓖᕌᕈᑎᒃᓴᐅᔪᑦ 
ᑕᐃᒪᓕᔾᔮᖏᓪᓗᑎᒃ ᑭᓯᐊᓂ ᐸᕐᓇᒍᑎᒋᔭᕆᐊᖃᕋᑦᑎᒍᑦ, ᑕᐃᒪᐃᓕᕐᓂᖅᐸᑕ, ᖃᐅᔨᔪᒪᑐᐃᓐᓇᖅᑐᖓ ᖃᐅᔨᒪᒐᕕᑦ 
ᖃᓄᐃᓕᔪᖃᖅᑎᓪᓗᒍ ᑕᐃᒪᐃᓕᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᒻᒪᖏᑦᑐᖅ ᑕᕝᕘᓇ 
ᑕᐃᒪᐃᓕᔪᖃᑳᓪᓚᒃᑐᕕᓂᐅᑉᐸᑦ ᐊᒻᒪᓗ ᐃᑲᔪᖅᑕᐅᔪᖅ ᐱᓕᕆᖃᑎᒋᓕᕋᔭᖅᑕᕗᑦ ᐊᒻᒪᓗ ᐃᒡᓗ ᐅᑎᕐᑎᓕᕐᒥᓗᒍ 
ᐊᒻᒪᓗ ᐃᒡᓗᓕᕆᔨᒃᑯᑦ ᐱᖁᑎᖏᓐᓄᑦ ᑐᓂᓗᒍ ᐅᕝᕙᓘᓐᓃᑦ ᐃᒡᓗᖃᖅᑎᐅᖔᓕᕋᔭᖅᑐᒥᒃ ᓇᓂᓯᓇᓱᐊᖔᕐᓗᑕ 
ᑕᐃᒪᐃᒃᑲᔭᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑕᐅᔪᖅ, ᐃᓄᒃ ᑕᐃᒪᐃᑦᑐᒃᑰᕐᑐᖅ, ᐱᖓᓱᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᐸᑕ 
ᒪᕐᕉᓪᓘᓐᓃᑦ ᐊᕐᕌᒍᓂ ᐃᓗᐊᖏᔾᔪᑎᐅᔪᖅ ᐅᕝᕙᓘᓐᓃᑦ ᐅᑎᖅᑎᑕᐅᔭᕆᐊᖃᓕᕐᓂᖅᐸᑦ ᑯᐊᐳᕇᓴᒃᑯᓐᓄᑦ, 
ᑮᓇᐅᔭᑦ ᐅᑎᖅᑎᑕᐅᔪᓐᓇᖅᓯᒐᔭᖅᑰᖅᐹᑦ ᐃᓕᔭᕕᓂᕆᔭᖏᑦ ᓯᕗᓪᓕᖅᐹᑦ ᐱᖓᓱᑦ ᐊᕐᕌᒍᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᓐᖓᓂᖃᕐᒪᑦ, ᐅᖃᒐᒃᓴᐅᖏᒻᒪᑦ 
ᐊᐱᖅᑯᑎᓪᓚᕆᐅᖏᑦᑐᒧᑦ. ᑐᓐᖓᓂᖃᕋᔭᕐᒪᑦ ᐃᑲᔪᖅᑕᐅᔫᑉ ᖃᓄᐃᓕᖓᓂᕆᔭᖓᒍᑦ. ᐃᓄᒃ 
ᐃᑲᔪᖅᓱᖅᑕᐅᔪᒻᒪᕆᐅᑉᐸᑦ ᑮᓇᐅᔭᑎᒍᑦ ᑕᐃᒪᐃᒃᑲᔭᖏᑦᑐᒃᓴᐅᔪᖅ. ᑮᓇᐅᔭᓂᒃ ᐃᓕᓯᐅᕋᐃᒻᒪᕆᓐᓂᖅᐸᑦ 
ᐊᓯᔾᔨᖅᑕᕈᓐᓇᕋᔭᕐᒪᑦ. ᑐᓐᖓᓂᖃᖅᑐᖅ ᖃᓄᐃᓕᖓᓂᕆᔭᖓᒍᑦ. 

ᐊᔪᕐᓇᖅᑰᕐᒪᑦ ᑐᓐᖓᓕᒫᖏᑦ ᐱᓕᕆᐊᕆᓇᓱᐊᕐᓗᒋᑦ, ᖃᐅᔨᒪᖏᓪᓗᓂ ᑭᓱᓪᓚᕆᐅᒻᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑭᐅᔾᔪᑎᒋᔭᐃᑦ ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᐃᒃᓯᕙᐅᑖᖅ, ᑐᓐᖓᓂᖃᓪᓚᕆᒃᑲᔭᕐᒪᑦ 
ᖃᓄᐃᓕᖓᓂᐅᔪᓄᑦ, ᖃᓄᐃᓕᖓᓂᖃᕋᔭᕐᒪᖔᑦ ᓯᕗᓂᒃᓴᒥ ᖃᐅᔨᒪᓗᒍ ᑭᓇᑐᐃᓐᓇᖅ ᐅᑎᖅᑎᑦᑎᒍᒪᒐᔭᖅᑐᒥᒃ 
ᐃᒡᓗᒥᒃ, ᑐᓐᖓᓂᖃᖅᑐᖅ ᑮᓇᐅᔭᑎᒍᑦ ᐃᑲᔪᖅᓱᖅᑕᐅᔪᒻᒪᕆᐅᑉᐸᑦ ᐃᒡᓗᒧᑦ ᐊᑭᓕᒃᓴᖓᓄᑦ ᐅᕝᕙᓘᓐᓃᑦ 
ᑕᐃᒪᐃᑦᑐᒃᑰᕐᓂᖏᑉᐸᑦ. 
 
ᐃᓄᒃ ᓈᒻᒪᒃᑐᒥᒃ ᐃᓕᐅᕋᐃᔪᕕᓂᐅᑉᐸᑦ ᐊᑯᓂᐅᓕᖅᑐᒧᑦ, ᖃᐅᔨᒪᒐᕕᑦ, ᐅᓪᓗᒥᒧᑦ ᐅᖃᒐᒃᓴᐅᖏᒻᒪᑦ 
ᖃᓄᐃᓕᐅᕋᔭᕐᓂᑦᑎᓐᓂᒃ. ᖃᓄᐃᓕᖓᓂᐅᔪᒧᑦ ᑐᓐᖓᓂᖃᕋᕐᔭᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒃᑲᓗᐊᖅᐳᖓ ᑖᓐᓇ ᑭᖑᓪᓕᖅᐹᒥᑦ ᐊᐱᖅᑯᑎᒋᓂᐊᕐᓗᒍ. ᑕᓪᓕᒪᑦ 
ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ, ᖃᐅᔨᒪᔪᖓ, ᐃᖅᑲᓇᐃᔭᖃᑦᑕᖅᓯᒪᓪᓗᖓ ᑯᐊᐳᕇᓴᒃᑯᓐᓂᒃ ᐃᓄᐃᑦ 
ᐊᑐᐃᓐᓇᖃᕈᓐᓇᖅᓯᔪᕕᓂᐅᔪᑦ ᐱᓇᓱᐊᖅᑕᐅᔪᓂᒃ ᐅᑎᖃᑦᑕᖅᓯᒪᖕᒪᑕ ᐃᑲᔪᖅᑕᐅᒃᑲᓐᓂᕈᒪᓪᓗᑎᒃ ᐃᒪᐃᑦᑐᓄ 
ᐱᔭᕆᐊᑦᑑᑎᓪᓗᑎ ᐃᒪᐃᑦᑑᒐᓗᐊᕐᐸ ᐊᓯᔾᔨᖅᑕᐅᓂᖓᓄ ᐃᓗᐊᓂ ᐃᖃᓇᐃᔭᖅᓂᒥ ᐅᕝᕙᓗ ᐊᓯᔾᔨᖅᓂᖏᓄ 
ᐃᓚᒌᓂ ᖃᓄᐃᓂᕆᔭᖏᓄ, ᕿᑐᖓᖅᑖᕋᑖᒧ ᐅᕝᕙᓗ ᐃᖃᓇᐃᔭᕈᓐᓃᖅᓂᐊᓄ ᐅᕝᕙᓗ ᖃᓄᕈᓘᔭᖅᓗ. ᑕᒪᓐᓇ 
ᐊᑦᑐᐃᓂᖃᕋᔭᕐᑐ ᐱᔪᓐᓇᕈᑎᒋᔭᖏᓄ ᐃᒪᐃᓂᐊᕐᓗᑎ ᐊᐅᓚᑎᖕᓂᐊᕐᓗᒋ ᐃᓪᓗᒋᔭᖓ ᐊᒻᒪᓗ ᐃᒪᐃᓂᐊᕐᓗᑎ 
ᐊᑭᓖᕙᓪᓗᑎᓗ ᐊᒻᒪ ᖃᓄᕈᓘᔭᖅᓗ ᑕᐃᒫ. 
 
ᐃᓱᒪᖃᖅᓯᒪᔪᖃᖄ ᑐᖔᒍᑦ ᓇᓪᓕᐊ ᐊᑑᑎᓂᐊᖅᑎᓪᓗᒍ ᐊᑑᑎᒋᐊᓪᓚᑕᑐᐃᓐᓇᕐᓗᓂ ᐃᓗᐊᓂ ᐱᔭᑦᓴᒥ, 
ᐱᔪᓐᓇᕈᓐᓇᖃᓂᓂᐊᖄ ᐅᑎᑲᓂᕐᓗᑎ ᑐᖔᒍᑦ ᐊᒻᒪ ᐊᑑᑎᒋᐊᓪᓚᑕᑐᐃᓐᓇᖅᓗᓂ ᐃᓗᐊᓂ ᐊᓯᖏᓂ 
ᐱᔭᑦᓴᐅᔪᓂ? ᐅᕝᕙᓗ ᑭᓯᐊᓂ ᐱᔭᕇᕐᐸᑕ ᐱᓂᐊᕐᓗᑎ ᑕᒪᑐᒥᖓ ᐱᔭᑦᓴᒥ, ᑕᐃᒫᑐᐃᓐᓈ ᐱᓕᑕᐅᓂᐊᕐᑐᐃᑦ, 
ᐃᓱᒪᒋᑦᑕᕈᓐᓃᖅᓗᒋ ᐅᑎᖅᕕᒋᔾᔭᒍᓐᓃᕐᓗᒋ ᐃᓚᒋᐊᑲᓂᖏᓄ ᑮᓇᐅᔭᓂ ᐃᒪᐃᒌᖅᓯᒪᓕᕋᓗᐊᖃᑕ 
ᖃᓄᐃᒋᐊᖅᑕᐅᓯᒪᓕᕐᑎᓪᓗᒋ ᐊᓯᔾᔨᖅᑕᐅᔪ ᐅᕝᕙᓗ ᐃᒻᒪᖃ ᐃᓱᒪᒋᔭᐅᓚᐅᖅᓯᒪᖏᓚᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᓱᓕᒃᑲᓐᓂᖅ ᖃᓄᐃᓕᖓᓂᖓᓄ ᑭᓯᐊᓂᐅᒻᒥᑦᓱᓂ ᐊᒻᒪᓗ 
ᖃᓄᐃᑦᑐᓂ ᐱᔭᑦᓴᓂ ᐅᖃᐅᓯᕆᔭᖏᓄ ᐃᓱᒪᒋᑦᓱᒍ, ᐱᑕᖃᕐᒪ ᐊᔾᔨᒌᖏᑦᑐᓂ ᐱᔭᑦᓴᓂ ᐃᒪᐃᒻᒪᓪᓗ ᐃᒻᒪᖃ 
ᐱᔪᓐᓇᖅᑎᑕᐅᒍᕕ ᑕᐃᒃᑯᓄᖓ, ᐅᕝᕙᓗ ᐃᒻᒪᖃ ᐅᖃᐅᓯᖃᕐᑐᑎ ᒥᑦᓵᓄ ᓴᓇᒋᐊᖅᑕᐅᔪᑦᓴᓄ ᐱᔭᑦᓴᓄ, 
ᑕᐃᒪᐃᑦᑐᓄ, ᐃᒻᒪᖃᓄ ᖃᓄᐃᓐᓂᕆᔭᖏᓄ ᐊᓯᔾᔨᖅᑕᐅᔪᓄ ᐊᒻᒪᓗ ᐃᓪᓘᑉ ᖃᓄᐃᑑᓂᕆᔭᖓᓄ. 
 
ᐃᓱᒪᒋᓇᔭᕐᑕᕋᓕ ᑭᓇ ᐱᔪᓐᓇᑎᑕᐅᓇᔭᕆᐊᖓᓄ, ᐃᒻᒪᖃᓗ ᐅᖃᐅᓯᖃᕐᑐᑦᓴᐅᓗᑎ ᒥᑦᓵᓄ ᐅᑎᖅᕕᒋᓗᒋ 
ᓇᓪᓕᐊ ᐱᑕᖃᕆᐊᖓᓄ ᐊᔾᔨᒌᖏᑦᑐᓂ ᖃᓄᐃᑑᓂᖏᓄ ᓇᒻᒥᓂᖃᖅᑐᓄ ᐱᔭᑦᓴᓂ ᐊᒻᒪᓗ ᑕᐃᓐᓇ 
ᓇᓪᓕᐊᑭᐊᖅ ᐱᓯᒪᑦᓯᒌᑦᓱᓂ, ᐊᒻᒪ ᓱᓕᒃᑲᓐᓂᖅ ᑕᒪᓐᓇ ᐊᔾᔨᒋᓇᔭᖅᔭᖏᑦᑕᖓ ᖃᓄᐃᓂᕆᔭᖓᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᐱᔭᕇᖀ? ᐱᑕᐃᕈᑎᒐᒪ ᑭᓇᒥ ᑎᑎᕋᖅᓯᒪᔭᒃᑲᓂ, ᑕᐃᒪᐃᒧ 
ᐃᒻᒪᖃ ᐱᑕᖃᕈᓐᓃᖃ ᐊᐱᖁᑎᒋᐊᑲᓂᖅᓄ? ᑕᐃᓐᓇ ᐊᑐᖅᑐᐊᖅᑐ ᐅᑯᓇᓂ ᓇᒻᒥᓂᖃᖅᑐᓂ ᐱᔭᑦᓴᐅᔪᓂ, 
ᖃᐅᔨᒪᒋᐊᑲᓂᕐᓗᒋ, ᑲᑎᒪᔩᓪᓗ ᓴᖀᒍᒪᓪᓗᑎ ᐃᓗᐊᓂ ᑲᒪᑎᔨᕋᓛ ᐱᒋᐊᑲᓂᕐᓂᐊᕐᓗᑎ ᑐᑭᓯᒋᐊᕈᑎᑲᓂᕐᓄ 
ᐊᒻᒪᓗ ᑕᒪᓐᓇ ᖃᓄᐃᒋᐊᖅᑕᐅᓂᐊᕐᓱᓂ ᓯᕗᓂᕆᓂᐊᖅᑕᑎᖕᓂ ᐃᒻᒪᖃ ᑕᒪᖅᒥ ᑐᑭᓯᔪᑦᓴᐅᒐᓗᐊᖁᐃᑦ. 

ᑕᐃᒪᐃᒻᒪ ᐃᒪᐃᓐᓂᐊᑐᑦᓴᐅᕗᒍ ᐃᓄᐃᓴᓐᓂᖅᓴᓂ ᐊᑲᐅᖏᓕᐅᕈᑎᓂ ᐃᓗᐊᓂ ᐃᓪᓗᕆᔨᑯ ᐃᓗᐊᓂ ᓄᓇᕗ. 
ᖁᔭᓐᓇᒦᖑᔪᓯ ᑕᒪᑦᓯ. ᒥᓂᔅᑕ ᐃᖕ ᐱᕕᖃᑎᑦᓯᓪᓗᑕ ᒪᑐᓯᓂᕆᓂᐊᖅᑕᓅᕕᑦ ᐅᖃᐅᓯᑦᓴᓅᕕᑦ. 
 
ᒥᓂᔅᑕ ᑮᐊᕙ ᐃᖕ (ᑐᓵᔨᑎᒍ): ᖁᔭᓐᓇᒦᒃ, ᑲᑎᒪᔨᕋᓛ ᐊᒻᒪ ᖁᔭᓐᓇᒦᒃ ᑕᐅᑎᑦᑎᒃᑲᓗ, ᐊᒻᒪᓗᑦᑕᐅᖅ ᑖᓯ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐃᖕ. ᒫᓐᓇᐅᔪᖅᓕ ᐊᑯᓐᓂᕈᑕᖅᓂᐊᕐᑐᒍ 10ᒥᓇᔅᒥ 
ᐊᑯᓐᓂᕈᑕᖅᓗᑕ. 
 
>>ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᖅᑐᑦ 4:32ᒥ ᐅᓐᓄᓴᒥ ᐅᑎᖅᑐᑎᓪᓗ 4:52ᒥ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᐃᒃᓯᕙᐅᑖ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ ᐅᖃᑲᐃᓐᓇᕐᓚᖓ ᓄᓕᐊᓐᓄᑦ 
ᕿᑐᕐᖓᓐᓄᓪᓗ ᐊᖏᕐᕋᐅᓂᐊᓕᕋᒪ ᕿᓚᒥᒃᑯᑦ. 
 
ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᓯᒪᕗᑦ ᒪᓕᒐᔅᓴᐃᑦ 13, 17, 19, 27 ᐊᒻᒪ ᒥᓂᔅᑕᐃᑦ ᐅᓂᒃᑳᖓ 72-1(6)ᒥᒃ 
ᐊᒻᒪ ᐅᖃᕈᒪᓪᓗᖓ ᒥᓂᔅᑕᐃᑦ ᐅᓂᒃᑳᖓ 72-1(6) ᐊᒻᒪ ᒪᓕᒐᔅᓴᐃᑦ 13, 17, 19, 27 ᓯᕗᓪᓕᖅᐹᖓᓐᓂᒃ 
ᐅᖃᓕᒫᖅᑕᐅᔪᓐᓇᓕᖅᑐᑎᑦ ᐊᒻᒪ ᐅᖃᖅᑏ ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐱᖅᑐᖃᖅᐹ. ᒥᓂᔅᑕ ᐲᑯ. ᐱᒋᐊᖅᑎᑕᐅᔪᖃᕐᒪᑦ, ᓈᒻᒪᓴᖅᑐᓕᒫᑦ? 
ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᔅᓴᖅ 21: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᕐᓂᕐᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ ᒪᓕᒐᕐᒥᒃ - 
ᐱᖓᔪᐊᓐᓂᒃ ᐅᖃᓕᒫᕐᓂᖅ 
 
ᒪᓕᒐᒃᓴᖅ 17 - ᑮᓇᐅᔭᓂᑦ ᐃᓚᒋᐊᕆᓂᕐᒧᑦ ᓈᓴᐅᑖ 1 2002/2003 - ᐱᖓᔪᐊᓐᓂᒃ ᐅᖃᓕᒫᕐᓂᖅ 
 
ᒪᓕᒐᒃᓴᖅ 18 - ᑮᓇᐅᔭᓂᑦ ᐃᓚᒋᐊᕆᓂᕐᒧᑦ ᒪᓕᒐᖅ 2003/2004 - ᐱᖓᔪᐊᓐᓂᒃ ᐅᖃᓕᒫᕐᓂᖅ 
 
ᒪᓕᒐᒃᓴᖅ 19 - ᑮᓇᐅᔭᖅᑐᕈᑎᒃᓴᓂᑦ ᐱᓕᕆᔾᔪᑎᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᕐᓂᖅ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 13 ᒪᓕᒐᖅ ᐋᖅᑭᒋᐊᕐᓂᕐᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ ᒪᓕᒐᕐᒥᒃ, 
ᒪᓕᒐᒃᓴᖅ 17, ᓇᐅᔭᓂᑦ ᐃᓚᒋᐊᕆᓂᕐᒧᑦ ᓈᓴᐅᑖ 1 2002/2003, ᒪᓕᒐᒃᓴᖅ 18, ᑮᓇᐅᔭᓂᑦ ᐃᓚᒋᐊᕆᓂᕐᒧᑦ 
ᒪᓕᒐᖅ 2003/2004 ᐊᒻᒪ ᒪᓕᒐᒃᓴᖅ 19, ᑮᓇᐅᔭᖅᑐᕈᑎᒃᓴᓂᑦ ᐱᓕᕆᔾᔪᑎᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒋᑦ 
ᐱᖓᔪᒃᓵᓂᒃ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᖕ. ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. 
ᒪᓕᒐᒃᓴᐃᑦ ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᖅᐳᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 
ᓯᕗᓕᖅᑏ. 
 
ᒪᓕᒐᒃᓴᖅ 21 - ᐋᖅᑭᒋᐊᕈᑎᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᒃᓯᒪᔪᓄᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᐃᖃᓗᐃᑦ ᑲᓇᕐᓇᖓᓄᑦ ᒪᓕᒐᒃᓴᖅ 21, ᒪᓕᒐᖅ ᐋᖅᑭᒋᐊᕆᓂᕐᒥᒃ ᑲᒪᔭᕆᐊᖃᖅᑎᑕᐅᓂᕐᒧᑦ 
ᑎᓕᐅᕈᑎᓄᑦ ᐊᑐᖅᑎᑦᑎᓂᕐᒧᑦ ᒪᓕᒐᕐᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖓᔪᒃᓵᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖃᖅᐳᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓯᕗᓕᖅᑏ. 
 
ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᑲᒪᔭᕆᐊᖃᖅᑎᑕᐅᓂᕐᒧᑦ ᑎᓕᐅᕈᑎᓄᑦ ᐊᑐᖅᑎᑦᑎᓂᕐᒧᑦ 
ᒪᓕᒐᕐᒥᒃ - ᐱᖓᔪᐊᓐᓂᒃ ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐊᒻᒪ ᑎᑭᕌᖅᔪᐊᕐᒧᑦ ᒪᓕᒐᒃᓴᖅ 25, ᒪᓕᒐᖅ ᐋᖅᑭᒋᐊᕆᓂᕐᒥᒃ 
ᑲᒪᔭᕆᐊᖃᖅᑎᑕᐅᓂᕐᒧᑦ ᑎᓕᐅᕈᑎᓄᑦ ᐊᑐᖅᑎᑦᑎᓂᕐᒧᑦ ᒪᓕᒐᕐᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖓᔪᒃᓵᓂᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖃᖅᐳᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓯᕗᓕᖅᑏ. 
 
ᒪᓕᒐᒃᓴᖅ 26 - ᐊᐅᓚᑕᐅᕝᕕᐅᖃᑎᒌᓄᑦ ᐃᑲᔪᖅᑐᒍᑎᓄᑦ ᑎᓕᐅᕈᑎᓄᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ ᒪᓕᒐᒃᓴᖅ 26, ᐊᐅᓚᑕᐅᕝᕕᐅᖃᑎᒌᓄᑦ ᐃᑲᔪᖅᑐᒍᑎᓄᑦ ᑎᓕᐅᕈᑎᓄᑦ 
ᒪᓕᒐᖅ ᐅᖃᓕᒫᖅᑕᐅᖁᓪᓗᒋᑦ ᐱᖓᔪᒃᓵᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖃᖅᐳᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓯᕗᓕᖅᑏ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᑐᓴᒐᒃᓴᓂᑦ ᓴᐳᔾᔨᓂᕐᒥᓪᓗ ᑲᓐᖑᓇᖅᑐᓂᑦ ᒪᓕᒐᕐᒥᒃ - 
ᐱᖓᔪᐊᓐᓂᒃ ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᐸᓐᓂᖅᑑᒧᑦ ᒪᓕᒐᒃᓴᖅ 27, ᒪᓕᒐᖅ ᐋᖅᑭᒋᐊᕆᓂᕐᒥᒃ ᑐᓴᒐᒃᓴᓂᑦ ᓴᐳᔾᔨᓂᕐᒥᓪᓗ ᑲᓐᖑᓇᖅᑐᓂᑦ 
ᒪᓕᒐᕐᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖓᔪᒃᓵᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖃᖅᐳᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔾᔪᑎᒃᓴᓄᑦ ᐅᖃᓕᒫᕈᒪᕗᖓ ᑎᑎᖅᑲᐅᓯᐊᕆᖅᑲᐅᔭᕐᓂᑦ ᓄᓇᕗᑦ ᑲᒥᓴᓇᐅᑉ 
ᑐᓪᓕᐊᓂᑦ, ᐃᒪᐃᓕᔪᒥᒃ: 

ᐊᖏᕐᓂᖅ ᒪᓕᒐᒃᓴᓂᑦ 
 
ᐃᓚᓐᓈᕌ ᐅᖃᖅᑏ. ᓄᓇᕗᒧᑦ ᑲᒥᓴᓇᒧᑦ ᑐᓪᓕᕆᔭᐅᓪᓗᖓ ᖁᕕᐊᓱᒃᐳᖓ ᐊᖏᕆᐊᒃᓴᖅ ᐅᑯᓂᓐᖓ ᒪᓕᒐᒃᓴᓂᑦ. 
 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᕐᓂᕐᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ ᒪᓕᒐᕐᒥᒃ - 
ᐱᖓᔪᐊᓐᓂᒃ ᐅᖃᓕᒫᕐᓂᖅ - ᐊᖏᕐᓂᖅ 
 
ᒪᓕᒐᒃᓴᖅ 17 - ᑮᓇᐅᔭᓂᑦ ᐃᓚᒋᐊᕆᓂᕐᒧᑦ ᓈᓴᐅᑖ 1 2002/2003 - ᐱᖓᔪᐊᓐᓂᒃ ᐅᖃᓕᒫᕐᓂᖅ - 
ᐊᖏᕐᓂᖅ 
 
ᒪᓕᒐᒃᓴᖅ 18 - ᑮᓇᐅᔭᓂᑦ ᐃᓚᒋᐊᕆᓂᕐᒧᑦ ᒪᓕᒐᖅ 2003/2004 - ᐱᖓᔪᐊᓐᓂᒃ ᐅᖃᓕᒫᕐᓂᖅ - 
ᐊᖏᕐᓂᖅ 
 
ᒪᓕᒐᒃᓴᖅ 19 - ᑮᓇᐅᔭᖅᑐᕈᑎᒃᓴᓂᑦ ᐱᓕᕆᔾᔪᑎᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᕐᓂᖅ - ᐊᖏᕐᓂᖅ 
 
ᒪᓕᒐᒃᓴᖅ 21 - ᐋᖅᑭᒋᐊᕈᑎᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᒃᓯᒪᔪᓄᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᕐᓂᖅ 
 
ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᑲᒪᔭᕆᐊᖃᖅᑎᑕᐅᓂᕐᒧᑦ ᑎᓕᐅᕈᑎᓄᑦ ᐊᑐᖅᑎᑦᑎᓂᕐᒧᑦ 
ᒪᓕᒐᕐᒥᒃ - ᐱᖓᔪᐊᓐᓂᒃ ᐅᖃᓕᒫᕐᓂᖅ - ᐊᖏᕐᓂᖅ 
 
ᒪᓕᒐᒃᓴᖅ 26 - ᐊᐅᓚᑕᐅᕝᕕᐅᖃᑎᒌᓄᑦ ᐃᑲᔪᖅᑐᒍᑎᓄᑦ ᑎᓕᐅᕈᑎᓄᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᕐᓂᖅ - ᐊᖏᕐᓂᖅ 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᑐᓴᒐᒃᓴᓂᑦ ᓴᐳᔾᔨᓂᕐᒥᓪᓗ ᑲᓐᖑᓇᖅᑐᓂᑦ ᒪᓕᒐᕐᒥᒃ - 
ᐱᖓᔪᐊᓐᓂᒃ ᐅᖃᓕᒫᕐᓂᖅ - ᐊᖏᕐᓂᖅ 
 
ᐅᕙᖓᓪᓚᕆᐅᔪᖓ, ᓖᓇ ᒥᑐᒃ, ᑲᒥᓴᓇᒧᑦ ᓄᓇᕘᒧᑦ ᑐᓪᓕᕆᔭᖅ. ᐊᒻᒪ ᒫᓐᓇ ᑲᑎᒪᔾᔪᑎᒃᓴᓄᐊᕈᓐᓇᖅᓯᕗᒍᑦ. 
ᑎᑎᕋᖅᑎ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ ᒫᔾᔨ 4, 2003ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒥᓂᔅᑕᐃᑦ ᐅᖃᐅᓯᖓᑦ 95-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᓄᖅᑲᓚᐅᓐᖏᓂᑦᑎᓐᓂ ᖁᔭᓐᓇᒦᓗᐊᕈᒪᕙᒃᑲ ᐱᔨᑲᑖᕗᑦ ᐊᒃᓱᕈᓚᐅᕐᒪᑕ 
ᐃᑲᕐᕋᒐᓴᕐᓂᓪᓗ ᐱᓕᕆᓪᓗᑎᑦ ᐱᓇᓱᐊᕈᓯᕆᔭᑦᑎᓐᓂ. ᐅᑯᐅᖑᕗᑦ ᓂᒃ ᑕᓐᐱ, ᓘᒃ ᔫᒥ, ᔭᓯᑲ ᐱᐅᔅ, ᑕᖅᑭᐊᓗᒃ 
ᒪᐃᑯᓪ, ᓴᓘᒥ ᓯᓚᑦᑎᐊᖅ, ᔭᔨ ᑯᓪᓗᑦᑎᐊᖅ, ᐊᒻᒪᓗ ᐃᖅᓱᖅᑎᖁᑎᕗᑦ ᕿᓚᕝᕙᖅ. ᖁᔭᓐᓇᒦᒃᑲᓐᓂᖅᐸᒃᓯ 
ᐊᒃᓱᕈᓚᐅᕐᓂᑎᓐᓄᑦ. 
 
ᒪᓕᒐᓕᐅᖅᑏᑦ ᐃᖅᑲᐃᑎᔪᒪᑐᐃᓐᓇᖅᑕᒃᑲ ᐱᖃᑕᐅᔪᒪᒐᒪ ᖁᓛᑦᑎᐊᑎᓐᓄᑦ. ᑎᑎᕋᖅᑏ ᐃᖅᓱᖅᑎ 
ᖃᐃᖁᓂᐊᕋᑦᑎᒍ ᐊᒻᒪ ᓂᕆᐅᑉᐳᖓ ᖁᕕᐊᓱᕝᕕᖃᑦᑎᐊᕐᓂᐊᖅᑐᓯ ᐊᒻᒪ ᐊᖏᕐᕋᒧᑦ ᐊᖅᑯᑎᖃᑦᑎᐊᕐᓗᓯ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᓚᐅᖅᐳᖅ 5:01ᒧᐊᖅᑎᓪᓗᒍ ᐅᓐᓄᓴᒥ.

